
رووداو- شنگال
نیوە شەوی 2018/9/13 پاسەوانەكانی قاسم شەشۆ، كاتێك خاڵ عەلی، فەرماندەی فەوجی لالشی سەر بە حەشدی 
شەعبی، لە ماڵی بێوەژنێك لە گوندی بورك-ی سەر بە ناحیەی سنوونێ‌ دەگرن و دەیبەنە شەرفەدین. شێخ ئیسماعیل 
بەحری، كە مجێوری پەرستگەی شەرفەدینە، بە )رووداو(ی گوت :"خاڵ عەلی لەسەر كێشەیەكی كۆمەڵایەتی گیرابوو، 
چووبووە ماڵی بێوەژنێكی گوندی بورك، كە پەیوەندیی خۆشەویستیی لەگەڵ هەبووە". بەڵام خال عەلی ئەو تۆمەتانەی 
رەتكردنەوە كە خراونەتە پاڵی و دەڵێت بابەتەكە سیاسییە نەک كۆمەڵایەتی "بابەتەكە سیاسییە، چونكە ئێستا 
بارەگای فەوجەكەی من لە شوێنی پێشووی فەرماندەی شنگالە لە سەنتەری شنگال، بۆیە رقیان بەرامبەر من 

هەڵگرتووە".
قاسم شەشۆ، فەرماندەی فەرماندەیی شنگال، سەبارەت بە كێشەكەی خاڵ عەلی بە )رووداو(ی گوت: 
"كێشەی ئەمجارەم لەگەڵ خاڵ عەلی كێشەی سیاسی نەبوو، بەڵام خاڵ عەلی راستییەكە دەشارێتەوە. 
ئەو لەلایەن كەسوكاری ژنەكەوە دەستگیركراوە". شەشۆ گوتیشی "بەنیازم بووم لەسەر ئەو كارە 
گوێ و لووتی خاڵ عەلی ببڕم، ئازادیشی نەكەم، بەڵام مجێوری شەرفەدین و فەرماندەی لیوای 

73ی سوپای عێراق بۆی پاڕانەوە، بۆیە ئازادمكرد".

پارتی بۆ یەکێتی:
پۆستی سەرۆککۆمارتان نادەینێ

پاسەوانەكانی قاسم شەشۆ فەرماندەیەكی 
حەشدی شەعبی داركاری دەكەن

گۆرانی ئینزیبات:

ببمە پەرلەمانتار واز لە 
گەعدە دەهێنم

بەپێی رووپێوییەک

داهاتی خەڵکی هەولێر زیاترە لە 
داهاتی خەڵکی سلێمانی 3

2

دكتۆر شایان عەسكەری:

هیچ لە سیاسەت 
نازانم

"ژمارە شوومەكە" 
بەربژێرەكان 

ناترسێنێ

سوێدییەك 
كوردێک دەكوژێت

سزای سەرخۆشی 
یەک ملیۆن دینارە 

13 کۆمەڵایەتی

7 راپۆرت

8 ئابووری

12 ژنان

بەهێزترین کاندیدی سەرۆکوەزیریی عێراق بۆ )رووداو(:

106

5

3

پارتی یەکێتیگۆڕان بەرەو ئیصلاح کۆمەڵ

40 2426 10 9

)رووداو( پێشبینیی 5 پارتی بەشدار لە هەڵبژاردنەکانی پەرلەمانی کوردستان بڵاودەکاتەوە

 كورسی  كورسی كورسی و زیادتر كورسی  كورسی و زیادتر

قەت دژی فیدراڵی نەبووم

فیدراڵی شتێکی
زۆرتر نییە لەوەی لە ئیمارات 

هەیە و کۆنفیدراڵییە

کورد پۆستی 
سەرۆکوەزیرانی عێراق 

یەکلایی دەکاتەوە

كۆمەڵ بەربژێری بۆ پۆستی سەرۆككۆمار دەبێت
رووداو - بەغدا

ئەحمەدی حاجی رەشــید، پەرلەمانتاری فراكســیۆنی كۆمەڵی ئیســامی، بە )رووداو(ی راگەیاند :"دوور نییە كۆمەڵی ئیســامی بەربژێرمان هەبێت 
بۆ پۆســتی ســەرۆككۆمار، دوای هەڵســەنگاندنی بارودۆخەكە بڕیاری لێدەدەین". گوتیشــی "ئامادەكاریمان بۆ ئەم بابەتە كردووە، خۆكاندیدكردنی منیش 

ســەرەتایەك بوو بۆ ئەو قۆناخە". ئەحمەد حاجی رەشــید كە خۆی بۆ پۆســتی جێگری دووەمی ســەرۆكی پەرلەمانی عێراق بەربژێر كرد و ســەرنەكەوت، 
رەتیدەكاتەوە بەو كارەی نێوماڵی كوردی لێكترازاندبێت و گوتی :"ئەوەی نێو ماڵی كوردی ترازاند، ئەوەبوو بەبێ گەڕانەوە بۆ ئێمە، بەناوی كوردەوە رێككەوتنی 

سیاسی ژێربەژێری كردووە بۆ دابەشكردنی پۆست و ئیمتیازاتەكان".

ناسر عەلی
رووداو – دهۆك

بانگەشــەی  دەســتپێكردنی  رۆژی  تــا 
هەڵبژاردنیش، 23 بەربژێر خۆیان ئامادە كردبوو 
بۆئــەوەی كێبڕكــێ‌ لەســەر 5 كورســیی كۆتای 
كریســتیانەكان بكەن لە پەرلەمانی كوردستاندا، 
بەڵام رۆژی بانگەشــە پارتی ئەبنائولنەهرەین بە 
پاساوی دەستتێوەردانی حیزبە كوردستانییەکان 
لــە كورســیی كۆتــاكان، بایكۆتــی هەڵبــژاردن 
دەكەن. ئێستا كێبڕكێیەكە لەنێوان 18 بەربژێری 
كریســتیانە، كە زۆربەیان لە سنووری پارێزگای 

دهۆكن.
پێشــتر پارتی و یەكێتی تۆمەتبار دەكران كە 
بەربژێر بۆ كورســیی كۆتــاكان دادەنێن و هەوڵ 
بــۆ دەرچوواندنی دەدەن، بــەڵام ئەم هەڵبژاردنە 
بزووتنەوەی گۆڕانیش هاتە ریزی پارتی و یەكێتی، 
دوای ئەوەی توانی لیســتێك بۆ كریســتیانەكان 

دروست بكات.
لیستی رافیدەین، 5 بەربژێر، لیستی دیموكراتی 
مەســیحی 3 بەربژێر، ئەنجوومەنی گەلی كلدانی 
سریانی ئاشووری 5 بەربژێر، هاوپەیمانی یەكێتی 

نەتەوەیــی 5 بەربژێریــان بــۆ هەڵبژاردنی خولی 
پێنجەمی هەڵبژاردنی پەرلەمانی كوردستان هەیە.

ئەنجوومەنی گەلی كلدانی ئاشووری سریانی، 
ئێســتا دوو پەرلەمانتــاری هەیە، چــاوی لەوەیە 
ئەمجاریش لانیكــەم دوو لە بەربژێرەكانی بگەنە 
پەرلەمــان. شەمســەدین گۆرگیــس، ســەرۆكی 
ئەنجوومەنی گەلی كلدانی ئاشــووری سریانی بە 
)رووداو(ی گــوت: "شــاری دهۆك بــۆ ئێمە زۆر 
گرنگە، بۆیە لە كۆی پێنج بەربژێر سێیان خەڵكی 
پارێزگای دهۆكن، ئێمە متمانەمان بەخۆمان هەیە 

کە ئەم هەڵبژاردنەش دەنگێكی باش بهێنین".
بەگوتــەی گۆرگیــس، گەرمترین بانگەشــەی 
لیســتە كریســتیانەكان لە شــاری دهۆك دەبێ‌، 
چونكــە نزیكــەی 70%ی بەربژێرەكانی لیســتی 

كریستیانەكان خەڵكی پارێزگای دهۆكن.
لەم هەڵبژاردنەدا، تا ئێستا دهۆك گەرمترین 
بانگەشەی هەڵبژاردنی تێدا بەڕێوەچێت، لیستە 

كریســتیانەكانیش بانگەشــەیان لــەو شــارەدا 
چڕكردووەتەوە.

فەرید یەعقوب كە بەرپرسی بزاڤی دیموكراتی 
ئاشــوورییە لە دهۆك و ســەرۆكایەتیی لیســتی 
رافیدەین دەكات بۆ ئەم هەڵبژاردنە، بە )رووداو(
ی راگەیاند لیســتەكەی ئەوان ئەمجارە كەســی 
بەتوانــای تێدایە كە 3 لــەوان خەڵكی پارێزگای 

دهۆكن و ئامادەكاریی باشیشیان كردووە.
بزاڤی دیموكراتی ئاشووری، كە فراكسیۆنەكەی 
لە پەرلەمانی كوردستان ناوی رافیدەینە، ئێستا 
خاوەنی 2 كورسین، فەرید یەعقوب لەو باوەڕەدایە 
ئەگەر تەزویر نەكرێ‌، 4 كورسی بەدەستدەهێنن.

فەریــد رەخنە لــە پارتی دەگــرێ‌ و دەڵێت: 
"پارتی چاوی لە كورســیی كۆتاكانیشــە. ئێمە 
تەنیا 5 كورسیمان هەیە، دە وازبێنن با نوێنەری 
راســتەقینەی كریســتیانەكان بگاتە پەرلەمان". 
گوتیشــی "پێشــتر تەنیا پارتی پشــتگیری لە 
ئەنجوومەنــی گەلــی كلدانــی ئاشــووری دەكرد 

بۆئەوەی بگەنە پەرلەمان، ئەمجارە بزووتنەوەی 
گۆڕانیــش لیســتی بــۆ كۆتــای كریســتیانان 

دروستكردووە و پشتگیرییان دەكەن".
ئەو لیستەی كە بزووتنەوەی گۆڕان پشتگیریی 
دەكات، لیســتی دیموكراتی مەسیحییە كە بە ‌3 
بەربژێــر بەشــداریی هەڵبــژاردن دەكات. فەرید 
یەعقوب دەڵێت "ئەو لیستەی گۆڕان پشتگیرییان 
دەكات، لە كریســتیانەكانی هەولێر و سلێمانین، 
گۆڕانیــش دەیــەوێ‌ وەكــو پارتی كۆتــاكان لە 

پەرلەمان پشتگیریی هەڵوێستەكانیان بكەن".
لیستی ئەبنائولنەهرەین كە 5 بەربژێری هەبوو 
و ئێستا كورسییەكیان لە پەرلەمان هەیە، رۆژی 
2018/9/11 بڕیاریدا بایكۆتی هەڵبژاردن بكات، 
دوای ئــەوەی رەچاوی داواكارییەكەیان نەكرا كە 
داوایانكردبوو، یاسای هەڵبژاردن هەموار بكرێتەوە 
و تەنیا كەمینەكان بۆیان هەبێ‌ دەنگ بە لیستی 

كۆتاكان بدەن.
فەرید دەڵێت: "كۆتای كریســتیانان دەبێ‌ بۆ 

كریستیانەكان بێ‌ و نوێنەری راستەقینەی ئەوان 
بچنە پەرلەمان. ئێمە نامانەوێ‌ هەر هەڵبژاردنێك 
لایەنێــك بێ لیســتێكمان بــۆ ئامــادە بكات و 
بۆئەوەی ئەجێندای ئەوان لە پەرلەمان جێبەجێ‌ 

بكەین".

شكار ئەحمەد
رووداو – هەولێر

بەهۆی پابەندنەبوون بە یاسا و رێنماییەكانیان، 
كۆمیسیۆنی باڵای سەربەخۆی هەڵبژاردن و راپرسیی 
هەرێمی كوردستان ســزای دارایی ژمارەیەک قەوارە 
و بەربژێری بەشــدار لە هەڵبژاردنی خولی پێنجەمی 
پەرلەمانی كوردستانی داوە. بەڕێوەبەری راگەیاندن 
و پەیوەندییەكانــی كۆمیســیۆنیش دەڵێت چەندین 
ســەرپێچیی دیكەی قەوارە و بەربژێرەكانی دیكەیان 
بۆ هاتووە و ناردوویانە بۆ ئەنجوومەنی كۆمسیاران، 

بۆئەوەی لێیان بكۆڵنەوە.
شــۆڕش حەســەن، بەڕێوەبــەری راگەیانــدن و 
پەیوەندییەكانــی كۆمیســیۆنی باڵای ســەربەخۆی 
هەڵبــژاردن و راپرســیی هەرێمــی كوردســتان، بە 
)رووداو(ی راگەیاند تاوەكو ئێستا سزای 7 قەوارە و 
2 بەربژێریان داوە، ئەو پارەیەی لێشــیانوەرگرتوون 

21 ملیۆن و 500 هەزار دینار بووە.
شۆڕش حەســەن وردەكاریی پێشێلكارییەكان و 
ســزادانەكانی ئاشكراكرد و گوتی: "نەوەی نەوێ‌ بە 
10 ملیۆن دینار سزادراوە، چونكە لەكاتی بانگەشەدا 
زۆرترین ســەرپێچیی كــردووە. پارتــی دیموكراتی 
كوردســتان لەگــەڵ بەربژێرێكــی بــە چــوار ملیۆن 
دینار ســزادراون. یەكێتی نیشــتمانی كوردستان بە 

سێ ملیۆن دینار، هەریەكە لە قەوارەی هاوپەیمانی 
بەرەو ئیسلاح، پارتی گەشەپێدانی توركمانی، پارتی 
چاكســازی توركمانی، ئەنجوومەنــی گەلی كلدانی، 
ســریانی، ئاشووری بە یەك ملیۆن دینار سزادراون. 
هەروەها یروانت نیسان، سەرۆكی قەوارەی ئەرمەن، 

بە 500 هەزار دینار سزادراوە".
بەگوتەی شــۆڕش حەســەن، ســەرپێچییەكانی 
لیســتەكان تەنیــا ئەوەنــدە نیــن كــە ســزادراون، 
بەڵكــو لەماوەی هەفتەی یەكەمــی هەڵبژاردندا زۆر 
سەرپێچیی دیكە كراون: "رۆژانە سەرپێچیی قەوارە 
و بەربژێرەكانمان بۆ دێت و بەشــێكیمان ناردووە بۆ 
ئەنجوومەنی كۆمیسیاران، تاوەكو لێكۆڵینەوەیان تێدا 

بكرێت و ئەوانەی سەرپێچین سزابدرێن".
دەستیان لەژێر سەری 

كۆمیسیۆندایە
لەكاتی تۆماركردنی ناوی قەوارەكان، كۆمیسیۆنی 

باڵای ســەربەخۆی هەڵبژاردن و راپرســیی هەرێمی 
كوردســتان بڕێك پــارە وەك بارمتە لــە قەوارەكان 
وەردەگرێ، تاوەكو لەكاتی كشانەوە یان پابەندنەبوون 
بە رێنماییەكانیان سزایان بدەن. ئەو پارەیەش 500 
ملیۆن دینارە، شــۆڕش حەســەن دەڵێــت "لەكاتی 

تۆماركردنــی قــەوارەكان لەلامان، كۆمیســیۆن 30 
ملیۆن دینار لە هەر قەوارەیەكی گشــتی كورستانی 
و 15 ملیۆن دینار لە قەوارەی پێكهاتەكانی توركمان 
و مەسیحی و كلدان و ئاشووری و 5 ملیۆن دیناری 

لە قەوارەی ئەرمەنەكان وەكو بارمتە وەرگرتووە".
24 قەوارەی سیاسی ناویان بۆ هەڵبژاردنی خولی 
پێنجی پەرلەمانی كوردســتان لە كۆمیسیۆنی باڵای 
ســەربەخۆی هەڵبژاردن و راپرسیدا تۆماركراوە، كە 
10 قەوارەیان گشــتیی كوردستانین و 13 قەوارەی 
پێكهاتەكانــی توركمــان و مەســیحی و كلــدان و 
ئاشوورین. قەوارەی ئەرمەنیش بەجیا لە كۆمیسیۆن 

تۆماركراون.
پارەی سەرپێچییەكان بۆ 

كۆمیسیۆن نییە
ئەو پارەیــەی لەبەرامبەر ســەرپێچیی قەوارە و 
بەربژێرەکان وەردەگیرێت بۆ كۆمیسیۆن نییە، شۆرش 
حەســەن دەڵێت "كۆمیســیۆن ســزای سەرپێچیی 
قــەوارە و بەربژێرەكان لەو پارەیــە دەگێڕێتەوە كە 
وەكو بارمتە لە قەوارەكان وەرگیراوە. دوای پرۆسەی 
هەڵبژاردنیــش كاتێــك دیاریدەكرێت بۆ لابردنی ئەو 
فلێكــس و پۆســتەرانەی بۆ بانگەشــەی هەڵبژاردن 
هەڵیانواســیوە. دواتر ئەگەر لە پــارە بارمتەكانیان 
مایەوە بۆیان دەگێڕدرێتەوە، ئەگەر سەرپێچییەكانی 

قەوارەیەكیــش زیاتــر بوو لە پارەكــە، دەبێت پارە 
زیادەكە بداتە كۆمیســیۆن بەرامبەر ئەو پێبژاردنەی 
وەكــو ســزایەك بــۆی دەرچــووە". گوتیشــی "ئەو 
پارەیەی كە بەهۆی ســزادانی قەوارە و كاندیدەكان 
وەردەگرێت، دەگەڕێتــەوە بۆ خەزێنەی حكومەت و 

هیچی بۆ كۆمیسیۆن نییە".
یەكگرتوو رازییە و پارتیش

 تانەی لێدەدات
لەبەرامبــەر ســزادانیان لەلایەن كۆمیســیۆنەوە، 
قاســم گەڵاڵــی، بەرپرســی دەزگای هەڵبژاردنــی 
یەكگرتوی ئیسلامی كوردستان بە )رووداو(ی گوت 
"ئێمە شتی یاسایی قبوڵ دەكەین، چونكە شایەت و 
بەڵگــەی وێنەییان هەیە، بۆیە ئێمە قبوڵی دەكەین 
و هیچ تانەیەكمان لەســەری نییە". بــەڵام دەزگای 
هەڵبژاردنــی پارتــی تانــە لــە بڕیارەكــە دەدەن و 
پێیانوایە كۆمیســیۆن جیاوازی لەنێــوان لایەنەكان 
دەكات. هاوار محەممەد، بەرپرســی بەشــی یاسایی 
دەزگای هەڵبژاردنــی پارتــی بــە )رووداو(ی گــوت 
:"پێمانوایە لەپێناو رازیكردنی چەند لایەنێكی دیكە 
سزای ئێمەیان داوە. هەموو لایەنەكان پێشێلكارییان 
كردووە، بەڵام كۆمیســیۆن لێی بێدەنگە، بۆیە دوای 
ئــەوەی بەفەرمــی ئاگاداركراینەوە لە ســزادانەكە، 

بڕیارماندا تانە لە بڕیارەكەی كۆمیسیۆن بدەین".

كاروان عەلی
رووداو - شنگال

پاســەوانەكانی قاســم شەشــۆ، فەرماندەی 
پێشــمەرگەی شــنگال دەڵێــن فەرماندەیەكــی 
حەشدی شەعبیان لە ماڵی بێوەژنێكی ئێزدی لە 

گوندێكی سەر بە شنگال دەستگیركردووە، قاسم 
شەشۆ دەڵێت لەبەر خاتری مجێوری شەرفەدین 
ئازادمكرد، فەرماندەكەی حەشدی شەعبیش ئەو 

تۆمەتە رەتدەكاتەوە كە دراوەتە پاڵی.
نیــوە شــەوی 2018/9/13 پاســەوانەكانی 
قاســم شەشــۆ، كاتێك خاڵ عەلی، فەرماندەی 

قەوارە و بەربژێری سزاداوە

داهاتی هەفتەیەكی كۆمیسیۆن 22 ملیۆن دینار بووە

 500 ملیۆن دیناری قەوارەكان لەلای كۆمیسیۆنە

پاسەوانەكانی قاسم شەشۆ داركاری دەكەن

فەرماندەیەكی حەشدی شەعبی 
لە ماڵی بێوەژنێكدا دەگیرێت

فەوجی لالشی سەر بە حەشدی شەعبی، لە ماڵی 
بێوەژنێــك لە گوندی بورك-ی ســەر بە ناحیەی 
سنوونێ‌ دەگرن و دەیبەنە شەرفەدین، دوای دوو 

كاژێر قاسم شەشۆوە ئازادی دەکات. 
شــێخ ئیســماعیل بەحــری، كــە مجێــوری 
پەرســتگەی شــەرفەدینە، بــە )رووداو(ی گوت 
"كاژێــر 12ی شــەوی 2018/9/13 خاڵ عەلی، 
فەرمانــدەی فەوجی لالشــی ســەر بە حەشــدی 
شــەعبی لەلایەن پاســەوانەكانی قاسم شەشۆوە 
لــە گوندی بورك-ی ســەر بە ناحیەی ســنوونێ‌ 

دەستگیركرا و هێنرایە شەرفەدین".
شــێخ ئیســماعیل ئامــاژەی بــە هــۆكاری 
دەســتگیركردنی خاڵ عەلی كرد و گوتی: "خاڵ 
عەلی لەسەر كێشەیەكی كۆمەڵایەتی گیرابوو، ئەو 
بەبێ‌ پاسەوان چووبووە ماڵی بێوەژنێكی گوندی 
بــورك، كــە پەیوەندیی خۆشەویســتیی لەگەڵ 
هەبووە". گوتیشــی "بەهۆی ئــەوەی خاڵ عەلی 
پێشتر گومانی لەسەر هەبووە، بۆیە خرابووە ژێر 
چاودێریی پاسەوانەكانی قاسم شەشۆ. بۆیە هەر 
كە چووبووە ماڵی ئەو بێوەژنە، لەنێو حەوشەی 

ماڵەكە دەستگیركرابوو".
بــە گوتەی شــێخ ئیســماعیل، خــاڵ عەلی 
دەمانچەیــەك و دوو رومانــەی پێبــووە، چەنــد 
فیشەكێكیشــی تەقاندووە، بەڵام پاســەوانەكان 
و كەســوكاری ژنەكە، هەر لــەوێ‌ خاڵ عەلییان 
دەستگیركردووە و لێیانداوە و سەریان شكاندووە، 

پاشان هێنابوویانە مەزارگەی شەرفەدین.
ئەو كاتەی خاڵ عەلی لە شــەرفەدین لەلایەن 

قاســم شەشۆوە دەستبەســەر بووە، گرووپێكی 
فەوجی لالشی سەر بە حەشدی شەعبی هاتوون 
بۆئــەوەی خاڵ عەلــی ببەنەوە، بــەڵام رێگەیان 
پێنەدراوە نزیك شــەرفەددین بكەونەوە. پاشان 
فەرماندەی پۆلیســی فیدراڵی لە شنگال هاتووە 
و خــاڵ عەلیی لەگەڵ خۆی بردووەتەوە. شــێخ 
ئیســماعیل دەڵێــت: "پۆلیــس خــاڵ عەلیی بە 
دەستی كەلەپچەكراوەوە خستە نێو مێكزەمینێك 

و بردیەوە بۆ نێو شنگال".
خــال عەلی كــە دوای ئازادكردنی قســەی بۆ 
)رووداو( كــرد ئەو تۆمەتانــەی رەتكردنەوە كە 
خراونەتــە پاڵی و گوتــی "ئەوانە تەنیا بیانوون. 
من دەمویســت بچمە گوندی بۆرك و ســەردانی 

مەزارگەی شــێخ بــەرەكات بكەم، بــەڵام چەند 
پاســەوانێكی قاســم شەشــۆ هاتــن و رێگەیان 
پێنەدام بچمە مەزارگەكە. پاشان سەعات 8 نەك 

12ی شەو چوومە میواندارییەك لە گوندەكە".
خال عەلی پێیوایە بابەتەكە سیاســییە نەک 
كۆمەڵایەتی و گوتی "بابەتەكە سیاسییە، چونكە 
ئێستا بارەگای فەوجەكەی من لە شوێنی پێشووی 
فەرماندەی شــنگالە لە ســەنتەری شنگال، بۆیە 

رقیان بەرامبەر من هەڵگرتووە".
ســەبارەت بــە دەســتگیركردنی لــە ماڵــی 
ئــەو بێوەژنــە، خاڵ عەلی گوتی "مــن لەو ماڵە 

نەگیراوم، كاتێك لــە میواندارییەكە تەواو بووم، 
دەمەویســت بگەڕێمەوە شــنگال، پاسەوانەكانی 
قاســم شەشۆ رێگەیان لێگرتم، هەرچەندە ئەوان 
بێڕێزیان بەرامبەر من كرد، بەڵام من نەمویســت 
ببێتە شــەڕی براكوژی، بۆیــە لەگەڵیان چوومە 

شەرفەدین".
خــاڵ عەلــی دەڵێــت ئێســتا 600 چەكداری 
هەیە و بارەگای فەوجەكەی لە شوێنی پێشووی 
فەرماندەیی شــنگالە كە بەرپرســەكەی قاســم 
شەشــۆیە، بۆیە قاســم شەشــۆ رقــی بەرامبەر 
هەڵگرتووە و تۆمەتی بۆ هەڵدەبەســتێ‌. تاوەكو 
بارەگاكــەی بــۆ چــۆڵ بكات. قاســم شەشــۆ، 
فەرماندەی فەرماندەیی شــنگال، ســەبارەت بە 
كێشــەكەی خــاڵ عەلــی بــە )رووداو(ی گوت: 
"كێشــەی ئەمجارەم لەگەڵ خاڵ عەلی كێشــەی 
سیاســی نەبوو، بــەڵام خاڵ عەلی راســتییەكە 
دەشــارێتەوە. ئەوە من نیم ســەعات 12ی شەو 

بچمە نێو ماڵی خەڵك بۆ بەدڕەوشتی".
خــاڵ  بــەوەدا  ئامــاژەی  شەشــۆ  قاســم 
عەلــی ســەرەتا لەلایــەن كەســوكاری ژنەكەوە 
دەستگیركراوە، ئینجا پەیوەندی بە پاسەوانەكانی 
ئەوەوە كراوە. قاسم شەشۆ بەنیازبووە سزایەكی 
توندی خــاڵ عەلی بدات، بەڵام نەیانهێشــتووە. 
شەشۆ گوتی "بەنیازم بووم لەسەر ئەو كارە گوێ 
و لووتی خاڵ عەلی ببڕم، ئازادیشی نەكەم، بەڵام 
مجێوری شــەرفەدین و فەرمانــدەی لیوای 73ی 
سوپای عێراق بۆی پاڕانەوە، بۆیە سەعات دووی 

شەو ئازادمكرد".

فەرماندەی فەوجی لالشی سەر بە حەشدی شەعبی رەتیدەکاتەوە لە ماڵی بێوەژنەکە گیرابێت

 قاسم شەشۆ

بەنیازبووم گوێ‌ 
و لووتی ببڕم و 
ئازادیشی نەكەم

لەبەر شەڕی 
براکوژی خۆم 
تەسلیمی 
پاسەوانەکانی 
شەشۆ کرد 

فەرماندەکەی حەشدی شەعبی

نەوەی نوێ 
زۆرترین سزا 
دراوە

9

سەرۆكی لیستی رافیدەین

بزووتنەوەی 
گۆڕانیش لیستی 
بۆ كریستیانەكان 
دروستكردووە

گەرمترین 
بانگەشەی ئێمە لە 
شاری دهۆكە
سەرۆكی ئەنجوومەنی گەلی كلدانی 
ئاشووری سریانی

18 بەربژێری کریستیان شەڕ لەسەر 5 کورسی دەکەن

راپۆرت

نەوزاد مەحموود
رووداو - سلێمانی

مەكتەبــی  و  ســەركردایەتی   كۆبوونەوەكانــی 
سیاســیی یەكێتی بۆ یەكلاكردنەوەی یەكێك لەو 5 
بەربژێرانەی دەیانەوێ  ببنە ســەرۆككۆماری عێراق، 
بەردەوامــە. تاوەكو ئێســتا، کێبڕکێکە لەنێوان مەلا 
بەختیار، بەرپرســی دەســتەی كارگێڕیی یەكێتی و 
بەرهــەم ئەحمەد ســاڵح، ســەرۆكی هاوپەیمانی بۆ 
دیموكراســی و دادپەروەریدا ماوەتــەوە. ئەندامێكی 
ســەركردایەتی یەكێتــی دەڵێت: "لەنێــو مەكتەبی 
سیاسیدا مەلا بەختیار دەنگی زۆرینەی هەیە، بەڵام 
ئەوە لــە كۆبوونــەوەی ســەركردایەتیدا دوا بڕیاری 

لەسەر دەدرێ".
بڕیــارە رۆژی 2018/9/25 پەرلەمانــی عێــراق 
بــۆ هەڵبژاردنــی ســەرۆككۆمار كۆببێتــەوە. دواتر 
ســەرۆككۆماری نوێ، ســەرۆكی گەورەترین كوتلەی 
پەرلەمانــی بــۆ پێكهێنانــی كابینــەی حكومــەت 
رادەســپێرێت، بــەڵام كێشــەكە ئەوەیــە 4 كــەس 
لەنــاو یەكێتیدا ململانێ لەســەر ئــەوە دەكەن ببنە 
بەربژێری حیزبەكەیان بۆ ئەو پۆستە. حیزبەكەشیان 
دەیــەوێ بە كورســییەكەی فوئاد مەعســوم، چەند 
كورســییەك بەدەستبهێنێتەوە كە بەرهەم ساڵح بە 
بەشــدارینەکردنی لــە هەڵبژاردنەکانی کوردســتاندا 
لەدەستیان دەدات، ئەمە جگە لە رازیكردنی پارتی.

رۆژی 2018/9/16 مەكتەبی سیاسیی یەكێتی لە 
سلێمانی كۆبووەوە، لەو كۆبوونەوەیەدا بەرهەم ساڵح 
و مــەلا بەختیار، وەك دوو ركابەر بۆ وەرگرتنی ئەو 
لە ئەندامێكی ســەركردایەتیی یەكێتی و کەســێکی پۆســتە تاوتوێكران. بەپێی ئــەو زانیاریانەی رووداو 

ئــاگاداری نێــو کۆبوونەوەکە وەریگرتــوون "تاوەكو 
پێش دەســتپێكردنی كۆبوونەوەكە، چانسی بەرهەم 
ساڵح بەهێزتر بوو، بەڵام بەشێكی زۆر لە ئەندامانی 
مەكتەبی سیاسی لەگەڵ ئەوە بوون مەلا بەختیار ئەو 

پۆستە وەربگرێ‌".
ئــەو ئەندامەی ســەركردایەتی یەكێتی، زانیاریی 
زۆرتــر باســدەكات و دەڵــێ: "بەڵام باڤــڵ تاڵەبانی 
پێداگیری دەكات لەســەر ئەوەی کە بەرهەم ســاڵح 
ئەوەیــە  ئامانجەكەشــی  و  بكرێــت  دەستنیشــان 
لەڕێگەی ئەو پۆستەوە هاوپەیمانی بە بەرهەم ساڵح 
هەڵبوەشــێنێتەوە و كۆسپەكانی بەردەم یەكێتی لە 
هەڵبژاردنی پەرلەمانی كوردســتان كەمتر بكاتەوە". 
ئــەو گوتیشــی: "دوای كۆبوونەوەكــەی مەكتەبــی 
سیاسی، هەریەكە لە ئەرسەلان بایز و عیماد ئەحمەد 
و باڤــڵ تاڵەبانــی چوونەتــە لای بەرهەم ســاڵح و 
پێیانڕاگەیاندووە پێویستە بەفەرمی گەڕانەوە بۆ نێو 

یەكێتی رابگەیێنێ، ئەوکات دەبێتە بەربژێری یەكێتی 
بۆ ســەرۆككۆماری عێــراق و دواتریش لەگەڵ پارتی 

لەوبارەیەوە گفتوگۆ دەكەن".
محەممەد ســابیر و لەتیف رەشید، هەردووكیان 
ئاوەڵزاوای تاڵەبانین و هێشــتا سوورن لەسەرئەوەی 
بەربژێــری حیزبەكەیــان بن بۆ وەرگرتنی پۆســتی 
ســەرۆككۆماری عێراق. هاوكات د.فوئاد مەعســوم، 
ئەندامی دەستەی دامەزرێنەری یەكێتی، داوایكردووە 
لــە ئەنجوومەنی ناوەندی یەكێتی و ســەركردایەتی، 
چوارســاڵی دیكە لەو پۆســتەدا بمێنێتــەوە، بەڵام 
ئێستا ئامانجە گەورەكەی یەكێتی گەڕانەوەی بەرهەم 
ســاڵحە، بۆئەوەی لە قۆناخی داهاتوودا كار لەســەر 

بزووتنەوەی گۆڕانیش بكات.
ســەعدی ئەحمــەد پیــرە، گوتەبێــژی مەكتەبی 
سیاســیی یەكێتــی، بــە )رووداو(ی راگەیانــد لــە 
كۆبوونــەوەی دوێنێی مەكتەبی سیاســیی یەكێتیدا 
بڕیاریان لەبارەی پۆســتی ســەرۆككۆمارەوە نەداوە 

و دوای كۆبوونەوەیــان لەگــەڵ پارتی، ئەنجوومەنی 
سەركردایەتیی یەكێتی یەكلایی دەكاتەوە ئەو پۆستە 

كام بەربژێری یەكێتی وەریبگرێ.
بەپێــی زانیارییەكانــی )رووداو( بەرهەم ســاڵح 

پێشــتر رازی بــووە لەبەرامبەر وەرگرتنی پۆســتی 
سەرۆككۆماری عێراق بگەڕێتەوە نێو یەكێتی، بەڵام 
گرفت لەســەر میكانیزمــی گەڕانەوەكــەی هەبووە. 
چونكە بەرهەم ساڵح ئامادەبووە گەرەنتیی نووسراو 
بداتــە بافــڵ تاڵەبانــی كە لــە كۆنگرەدا بەشــداری 
دەكات: "بەڵام یەكێتی پێیانگوتووە پێویستە لەكاتی 
بانگەشەی هەڵبژاردندا گەڕانەوەی خۆی رابگەیێنێ".

فەریــد ئەسەســەرد، ئەندامــی ســەركردایەتیی 
یەكێتی دەڵێ "لە كۆبوونەوەی پێشووی ئەنجوومەنی 
ســەركردایەتی یەكێتیدا،  ئێمــە نەچووینە نێو ئەو 
وردەكارییانــە و تەنیا بڕیارماندا شــاندێك بچنە لای 
و گفتوگــۆ بكەن بۆئەوەی بگەڕێتــەوە ناو یەكێتی، 
بۆئــەوەی بكرێتــە بەربژێری یەكێتی بــۆ وەرگرتنی 
گوتیشــی  ئەسەســەرد  ســەرۆككۆمار".  پۆســتی 
"شــێوازی گەڕانەوەكــە زۆر كێشــە نییــە، دەكــرێ 
راگەیێندراوێــك بڵاوبكاتــەوە و گەڕانــەوەی بــۆ ناو 
یەكێتــی رابگەیێنێ، یان دەكرێ یەكێتی خۆی ئەوە 
بكات و بە راگەیێندراوێك گەڕانەوەی بەرهەم ســاڵح 

بڵاوبكاتەوە".
دوای ئــەوەی هاوپەیمانییەكــەی بەرهەم ســاڵح 
بایكۆتــی هەڵبژاردنی پەرلەمانی كوردســتانی كرد، 
هەمــوو هەوڵێكی بافــڵ تاڵەبانی، ئەوەیــە بەرهەم 
ســاڵح بهێنتێتــەوە ناو كێشمەكێشــمی  بەربژێرانی 
ســەرۆككۆمار تاوەكو بەوهۆیەوە دوو ئامانج بپێكێ. 
یەكەم: هەڵوەشاندنەوەی هاوپەیمانی و راكێشانەوەی 
دەنگــە رۆیشــتووەكانی ئــەو حیزبــە، هەرچەنــدە 
هاوپەیمانی تا ئێستا هەڵوەشاندنەوەی حیزبەكەیان 
و چوونــە ناو یەكێتییان لە دەمی گوتەبێژەكەیانەوە 
رەتكردووەتەوە. دووەمیش پێشكەشكردنی كاندیدێكی 
بەهێز بۆ ســەرۆككۆمار، چونكە وا دەردەكەوێت كە 
زۆرینــەی لایەنە كوردســتانی و عێراقییەكان هێڵی 
ســووریان لەسەر بەرهەم ســاڵح نەبێت، ئەوە جگە 

لە ئارەزووی خودی بەرهەم ساڵح، بۆ ئەو پۆستە.
ئەندامێكی سەركردایەتی یەكێتی، زانیاریی زۆرتر 
لەوبارەیەوە باسدەكات و دەڵێ، راستە بەرهەم ساڵح 
گەڕانــەوە بــۆ ناو یەكێتــی بە كێشــە نازانێ "بەڵام 
یەكێتیــش پێیانگوتــووە، لە كۆبوونــەوەی ئەمڕۆی 
ئەنجوومەنی سەركردایەتیدا ناوی تۆ و مەلا بەختیار 
و محەممەد ســابیر دەخەینە نێو گفتوگۆوە و ئەگەر 
زۆرینــەی بەشــداربووان دەنگیان پێدایــت، دەبیتە 
بەربژێری یەكێتی بۆ ئەو پۆستە"، گوتیشی " پارتی 
لاری نییە لەوەی بەرهەم ســاڵح بپاڵێورێ، چوونكە 
یەكێتــی پێشــتریش پێیانگوتــووە ئەگــەر یەكێتی 
پشتگیریت بكەن بۆ ئەو پۆستە، ئێمەش پشتیوانیت 

لێدەكەین".

یەكێتی بە مەرج بەرهەم ساڵح دەکاتە بەربژێری سەرۆککۆمار ی

"بەرهەم ساڵح ئامادەیە گەرەنتی بداتە بافڵ تاڵەبانی" 

بافڵ تاڵەبانی 
سوورە لەسەر 
هێنانەوەی و 
مەکتەبی سیاسیش 
پشتیوانیی مەلا 
بەختیار دەکات

فەرید ئەسەسەرد

گەڕانەوەی 
د.بەرهەم تەنیا 
پێویستی بە 
راگەیەنراوێک هەیە

ئاستەنگەکانی بەردەم 
بەرهەم ساڵح بۆ بەربژێرکردنی 
بۆ پۆستی سەرۆککۆمار هەر 
ئەوە نییە کە مەکتەبی سیاسیی 
یەکێتی مەلا بەختیاریان 
بەربژێر کردووە، بەڵکو پارتیش 
چاوی لەو پۆستەیە. بەپێی 
زانیارییەکانی تۆڕی میدیایی 
رووداو، لە کۆبوونەوەی ئێوارەی 
16/9/2018ی نێوان شاندێکی 
باڵای پارتی و یەکێتی لە 
هەولێر، پارتی بەڕاشکاوی بە 
شاندی یەکێتیی راگەیاندووە 
کە ئەمجارە چاوی لە پۆستی 
سەرۆککۆمارییە و لەبەرامبەردا 
ئامادەیە لە پۆستەکانی دیکەی 
وەک پارێزگاری کەرکووک 
و جێگری سەرۆکوەزیران 
و پۆستێکی دیکەی وەک 
وەزارەتێکی سیادیدا پشتیوانی 
لە بەربژێرەکانی یەکێتی بکات. 
هەرچەندە کۆبوونەوەکە بەبێ 
رێککەوتن کۆتاییپێهاتووە، بەڵام 
رووداو زانیویەتی کە شاندە 
باڵاکەی پارتی بە شاندەکەی 
یەکێتییان گوتووە: "لەگەڵ هەموو 
ئەوانەشدا ناهێڵین هیچ شتێک 
کاریگەریی لەسەر یەکڕیزیمان 
لە بەغدا هەبێت". 

پارتی داوای 
سەرۆککۆماری 

دەکات

نەوزاد مەحموود 
رووداو - سلێمانی

پەرلەمانــی  پێنجەمــی  خولــی  هەڵبژاردنــی 
كوردســتان، تەنیا دیاریكردنــی 111 پەرلەمانتاری 
نوێ نییە، بەڵكو دیاریكردنی رێزبەندی سیاسییە بۆ 
چوارساڵی داهاتووی هەرێمی كوردستان. بەپێی ئەو 
پێشبینییەی بۆ دەنگەكانیان دەكەن، هیچ حیزبێك 

لە هەڵبژاردنی 30ی ئەیلوول حاڵی خراپتر نییە. 
بەرپرســی دەزگا و ناوەنــدی هەڵبژاردنی حیزبە 
بەشــداربووەكانی هەڵبژاردن، پێشــبینی خۆیان بۆ 
ژمارەی كورسییە نوێیەكانیان لە پەرلەمانی كوردستان 
دەدەنــە )رووداو(. لێپرســراوی دەزگای هەڵبژاردنی 
بەهــۆی  دەكات،  پێشــبینی  ئیســامی  كۆمەڵــی 
هەندێك هەڵوێســت و رەوشی نێوخۆیی ئەمدواییەی 
هاوپەیمانی و گۆڕان و یەكگرتووەوە، حیزبەكەی ئەو 
وەبەرهێنانی زۆرتر لە نێو دەنگە خۆڵەمێشییەكانی 
ســلێمانی بكات و ژمــارەی كورســییەكانیان زۆرتر 
ببن. هەرچەندە یەكێتی گەشــبینتر چاوی لەســەر 
دەنگەكانی ســلێمانی جێگیركردووە و بەرپرســێكی 
یەكگرتووش دەڵێ "یەكگرتوو هەڵەیەكی نەكردووە، 

تاوەكو خەڵكی كوردستان سزای بدەن".
سلێمانی ئەمجارە سزای 

كێ‌ دەدات؟

ســلێمانی هەمیشــە هاوكێشــەی ســەختی نێو 
پێیوایــە  گــۆڕان  بزووتنــەوەی  هەڵبژاردنەكانــە. 
لەدەســتدانی ســلێمانی، واتە لەدەســتدانی شــكۆ 
و هەیمەنــەی سیاســی خــۆی و هاوتــای دەكات 
بــە لاوازبوونــی خــۆی. یەكێتــی پێیوایــە بەبــێ 
بەدەســتهێنانەوەی ســلێمانی، ناتوانــێ ببێتــەوە 
هێــزی دووەم. هەمــوو ئەم ململانێ و هاوكێشــە و 
لێكدانەوە سیاســییانە وایانكردووە ســلێمانی لەنێو 
هەڵبژاردنەكانــدا وەك قووڵایی ســتراتیژی ســەیری 
بكرێــت. بــەڵام پرســیارەكە ئەوەیــە کە لــە 30ی 
ئەیلوولدا ســلێمانی، كێ ســزادەدات؟ زیــاد جەبار، 
جێگری بەرپرسی مەڵبەندی یەكی سلێمانیی یەكێتی 
و بەربژێــری ئەو حیزبە بــۆ هەڵبژاردنی پەرلەمانی 
كوردســتان، دانی پێدادەنێت کە لە ســاڵی 2009دا 
دانیشتووانی سلێمانی حیزبەكەی ئەویان بەتووندی 
ســزاداوە "بەڵام خۆشــبەختانە ئاوتیــان نەكردین، 
ئێمەش بەخۆماندا چووینەوە و لە هەڵبژاردنی 12ی 
ئایــاردا بەرهەمی بەخۆداچوونەوەكەمان ئەوەبوو كە 

دەنگەكانمان بەشــێوەیەك بەرز بووەوە لە پارێزگای 
سلێمانی هەستاینەوە".

ئەندامێكی سەركردایەتیی یەكێتی، کە نەیویست 
ناوی بڵاوبكرێتەوە، روونتر لەو بەربژێرەی حیزبەكەی 
قســەدەكات و دەڵــێ "ســوپرایزی چاوەڕوانكــراوی 
هەڵبژاردنــی پەرلەمانی كوردســتان، بەرزبوونەوەی 
دەنگەكانــی یەكێتییــە و لــە بەرامبــەردا دەنگــی 

بزووتنەوەی گۆڕان لەم ناوچەیە كەم دەبێتەوە".
ســوپرایزی گــەورەی هەڵبژاردنــی پەرلەمانــی 
كوردســتان، ســاڵی 2009 روویــدا، كاتێك لیســتە 
نوێیەكــەی نەوشــیروان مســتەفا، بەشــێكی زۆر 
دەنگەكانــی یەكێتی برد و 25 كورســی پەرلەمانی 
بردەوە. لە هەڵبژاردنی 2013شدا، سلێمانی رێگەیدا 
بزووتنــەوە نیللییەكــە لەســەر ئاســەواری هەمــان 
سەركەوتنی پێشوو ئاهەنگ بۆ بردنەوەی 24 كورسی 
پەرلەمانی ســازبداتەوە، بەڵام ئێســتا بەرپرســانی 
یەكێتــی، بە هێماكــردن بۆ كێشــە نێوخۆییەكانی 
بزووتنەوەكە و مردنی نەوشیروان مستەفای رێبەری 
گــۆڕان، خۆیــان ئامادەكــردووە بــۆ راكێشــانەوەی 
دەنگەكانی خۆیان. زمناكۆ جەلال، رێكخەری ژووری 
هەڵبژاردنــی بزووتنــەوەی گــۆڕان، رەتیدەكاتــەوە 
ئەنجامەكانــی هەڵبژاردنی 12 ی ئایار بكرێتە پێوەر 
بۆ هەڵكشــان و داكشانی سیاســی "ئەوە لای ئێمە 
بەهەند وەرناگیرێ و پێشــتر قســەی خۆمان لەسەر 
كردووە". ناوبراو دەپرسێ بۆچی خەڵك سزای گۆڕان 
دەدەن؟ "گۆڕان هێزێك نییە كە لە رووداوی شنگال 
بەرپرســیار بێت و 16 ئۆكتۆبــەری كردبێ‌، هێزێك 
نییە خەڵكی برسی كردبێت، سزای خەڵكمان نەداوە 

تاوەكو سزا بدرێینەوە".
ئیسلامییەكان: ئێمە بەر تەوژمی تووڕەیی ناكەوین

پەرلەمانــی  پێشــووی  هەڵبژاردنــی  دوو  لــە 
كوردستاندا، هەماهەنگی و تەبایی نێوان بزووتنەوەی 
گــۆڕان و كۆمەڵی ئیســامی بەرگەی ئــەوەی گرت 
هێرش نەكەنە ســەریەكدی و كار لەســەر حەوشەی 
ماڵــی یەك نەكــەن، بــەڵام ئێســتا، رووداوەكان وا 

نەماون.
هاوژین عومــەر، بەرپرســی دەزگای هەڵبژاردنی 
كۆمەڵی ئیســامی، گلەیی لە پەرلەمانتارانی گۆڕان 
دەكات لــە بەغدا كاتێك ئامادە نەبوون پشــتیوانی 
پاڵێوراوەكــەی ئــەوان بكەن بۆ وەرگرتنی پۆســتی 
جێگری سەرۆكی پەرلەمانی عێراق. هەروا جیاوازیی 
ســەرەتاوە  "لــە  باســدەكات  بۆچوونەكانیشــیان 
ئێمــە تەنیا هێــز بوویــن وەك پارتی ســووربووین 

لەســەر بەڕێوەچوونی هەڵبژاردن لــە وادەی خۆیدا، 
هاوپەیمانــی بایكۆتــی كــرد و یەكگرتــووش دۆخی 
نێوخۆیــی زۆر بەهێز نییە، ئــەوەش وادەكات، ئێمە 

سوود لەو دەنگانەی ئەو لایەنانە وەربگرین".
بەڵام بەرپرســێكی یەكگرتووی ئیسلامی، ورەی 
لیستە هاوبەشەكەیان لەگەڵ بزووتنەوەی ئیسلامی، 
بــەرز نیشــان دەدات و دەڵێ، چوار ســاڵی رابردوو 
زۆر تۆمەتباركــران بــەوەی بەبیانــووی ئاشــتی و 
ســەقامگیرییەوە ناچنــە پــاڵ لایەنەكانــی دیكــە: 
"دەركــەوت ئەوەی ئێمە لەســەرەتاوە داواماندەكرد، 
ئێســتا حیزبەكانی دیكــەش تێگەیشــتوون چەندە 
سەقامگیری و ئاشتەوایی نێوان لایەنەكان پێویستە، 

شانازی بەو هەڵوێستانەمان دەكەین".
مســتەفا عەبدوڵڵا، ئەندامی مەكتەبی سیاســیی 
ئیســامی كوردســتان رەتیكــردەوە  یەكگرتــووی 
مەیلــی دەنگدانی خەڵك بۆ ئەوان كەم بووبێتەوە و 
دەڵێ "ژمارەیەك كادری دەســتپاك و رەوشتبەرز و 

لێهاتوومان وەك سەرمایەی نیشتمانی پێگەیاندووە. 
رۆژێك لە رۆژان نەبووینەتە باری قورس بەسەر شانی 

خەڵكەوە، بۆیە ناترسین و گەشبینین".
پێشبینیی حیزبەكان چۆنە؟

بەپێی زانیارییەكانی رووداو، هەموو حیزبەكان 
لای خۆیانەوە راپرسییان كردووە بۆئەوەی تێبگەن 
چییان لــە 30 ئەیلــوول دەســتدەكەوێ؟ بەپێی 
پێشبینییەكان بێت، یەكێتی زیاتر لە هەر حیزبێك 

چاوەڕوانی سوپرایزی سلێمانییە.
پارتــی  هەڵبژاردنــی  مەكتەبــی  بەرپرســی 
دیموكراتی كوردســتان، دەڵــێ رووداوەكانی چوار 
ســاڵی رابردوو بوونەتە ئیلهامی ئەو گەشبینییەی 
كە ئومێدی گەورەیان لەسەر هەڵچنیوە. خەسرەو 
گــۆران، دەڵێ "دەســتكەوتەكانی پارتــی زۆرن و 
خەڵــك تێگەیشــتوون پارتــی چۆن رووبــەرووی 
قەیران و كێشــەكان بووەوە بۆ پاراستنی هەرێمی 

كوردستان.
سەبارەت بە پێشــبینیان بۆ كورسییەكانیان. 
خەســرەو گۆران دەڵێت :"پێشــبینیمان لەســەر 
بنەمای ئەو راپرســییانەیە كە كردوومانن، ژمارەی 
كورسییەكانمان زیاتر دەبن لەوەی ئێستا هەمانە". 
بەڵام ئەندامێكی ســەركردایەتی پارتی، نەیویست 
ناوی ئاشكرابكرێت دەڵێ" "پارتی چاوی لەوەیە لە 

سەرووی 40 كورسیی مسۆگەر بكات".
بەپێی ئەو زانیارییانەی )رووداو ( لە بەرپرسانی 
یەكێتی نیشتمانی كوردســتان، وەریگرتوون، ئەو 
حیزبە چاوی بڕیوەتە 26 كورسی پەرلەمان. بڕیار 
رەشید، گوتەبێژی مەكتەبی هەڵبژاردنی یەكێتی، 
رەتیكردەوە ئەنجامی ئەو راپرسییانە ئاشكرابكات 
بۆ كورســییەكانیان كردوویانە و دەڵێ "گەنجێكی 
بەتوانا ســەرۆكی لیســتەكەمانە و بەرنامەیەكمان 
پێشكەشكردووە بۆ هەڵبژاردن، هەموو كێشەكانی 

خەڵكی تێدا رەچاوكراوە".

نەوەی نوێ، یەكەمجارە بەشداریی هەڵبژاردنی 
پەرلەمانــی كوردســتان بــكات و هەرلەئێســتاوە 
ســەرۆكی قەوارەكەیــان وەك بەربژێری پۆســتی 
سەرۆكی ئەنجوومەنی وەزیران دەستنیشانكردووە. 
ئەم هێزە نوێیەش چاوی لەوەیە لە سلێمانی، درێژە 
بە داڕنینی دەنگەكانی گۆڕان بدات. )رووداو( چەند 
جارێك پەیوەندی بە بەرپرســانی نەوی نوێ كرد، 

بەڵام نەیانویست لەو بارەیەوە لێدوان بدەن.
زمناكــۆ جەلال، رێكخــەری ژووری هەڵبژاردنی 
بزووتنــەوەی گۆڕان، گوتــی "كار بۆ ئەوە دەكەین 
كورسییەكانمان لە پەرلەمانی كوردستان بمێننەوە 

و كار بۆ زیادكردنیشی دەكەین".
كۆمەڵی ئیسلامی كە ئێستا خاوەنی 6 كورسییە 
لە پەرلەمان، بەرپرســی دەزگای هەڵبژاردنەكەیان 
دەڵێت كۆمەڵ چاوی لەوەیە ژمارەی كورسییەكانی 
بۆ 9 كورســی زیــاد بكات. هەرچــی یەكگرتووی 

ئیسلامییە، باسی زیاتر لە 10 كورسی دەكات.

پێشبینیی حیزبەکان و ژمارەی کورسییەکانی پەرلەمان تێکناکەنەوە 

لەم هەڵبژاردنەدا سلێمانی کێ سزادەدات؟

ئەم سێڵفییە کە بافڵ تالەبانی بڵاویکردووەتەوە، لە تۆڕە کۆمەڵایەتییەکاندا لەگەڵ هەواڵی گەڕانەوەی بەرهەم ساڵح بۆ نێو یەکێتی بڵاودەکرێتەوە 

یەكێتی پێیوایە بەبێ بەدەستهێنانەوەی سلێمانی، ناتوانێ ببێتەوە هێزی دووەم                                                                                                          )فۆتۆ: سەرتیپ عوسمان(

شكار ئەحمەد
رووداو - هەولێر

لــە كۆی ئەو 773 بەربژێرەی ناوەكانیان لەلایەن 
كۆمیسیۆنی باڵای سەربەخۆی هەڵبژاردن و راپرسیی 
هەرێمی كوردستانەوە پەسندكراوە، 120 بەربژێریان 
بــە هــۆكاری جیاجیــا كشــاونەتەوە یــان بایكۆتی 

هەڵبژاردنیان كردووە.
لیستی هاوپەیمانی بۆ دیموكراسی و دادپەروەری 
كە 100 بەربژێری پێشكەشــی كۆمیســۆن كردبوو، 
بەر لــەوەی بانگەشــەی هەڵبژاردن دەســتپێبكات، 
بە پاســاوی پاكنەكردنەوەی تۆمــاری دەنگدەران لە 
نــاوی دووبارە و مردوو، بڕیاری بایكۆتی هەڵبژاردنی 
دا، بــەڵام دوو لە بەربژێرەكانی رایانگەیاندووە ئەوان 
پابەنــدی بڕیــاری حیزبەكەیــان نابــن و بەشــداری 

هەڵبژاردن دەكەن.
دیموكراســی  بــۆ  هاوپەیمانــی  لیســتی  دوای 
لیســتی   2018/9/11 رۆژی  دادپــەروەری،  و 

ئەبنائلنەهرەین، كــە 5 بەربژێری هەبوو، بەبیانووی 
هەموارنەكردنەوەی یاسای هەڵبژاردن و دەستوەردانی 
لایەنە سیاســییەكان لە كورســیی كۆتاكان، بڕیاری 
كشانەوەیان لە هەڵبژاردنی پەرلەمانی كوردستان دا.

جگــە لە هــۆكاری سیاســی، هۆكاری مــادی و 

تەندروســتیش لەپشت كشــانەوەی بەربژێرەكانە لە 
هەڵبژاردن.

كۆمەڵی ئیســامی كوردستان، كە لیستێكی 40 
كەسی پێشكەشی كۆمیسیۆن كردووە، ژمارەیەك لە 
بەربژێرەكانی بە بێدەنگی كشــاونەتەوە و بانگەشــە 

ناكەن.
بەربژێرێكی كۆمەڵی ئیسلامی، كە نەیویست ناوی 
بڵاوبكرێتــەوە، بــە )رووداو(ی گــوت: "لە كۆی 40 
بەربژێری لیستەكەمان، 15 بەربژێریان كشاونەتەوە". 
هــۆكاری  ئیســامی  كۆمەڵــی  بەربژێــرەی  ئــەو 
كشانەوەیانی ئاشكراكرد و گوتی: "ئەو بڕە پارەیەی 
بۆ بانگەشــەی هەڵبــژاردن لەلایەن ســەركردایەتیی 
كۆمەڵەوە دراوە بە بەربژێرەكان زۆر كەمە، بۆیە ئەم 
بەربژێرانە كشــاونەتەوە لە بانگەشــە، چونكە وەكو 

پێویست نەیانتوانیوە بانگەشە بۆ خۆیان بكەن".
پەیــام فاروق، كــە یەكێكە لــەو بەربژێرانەی لە 
لیســتی كۆمەڵی ئیســامی بــۆ هەڵبژاردنی خولی 
پێنجەمــی پەرلەمانی كوردســتان كشــاونەتەوە بە 

)رووداو(ی گــوت: "من بەهــۆی بارودۆخی تایبەتی 
خــۆم بڕیاری كشــانەوەم لە بانگەشــەی هەڵبژاردن 
داوە، بەڵام نازانم ئەوانەی دیكە بۆچی كشاونەتەوە". 
بەڵام هاوژین عومەر، بەرپرسی ناوەندی هەڵبژاردنی 
كۆمــەڵ، كە یەكێكیشــە لــە بەربژێرەكانی لیســتی 
كۆمەڵی ئیســامی، رەتیكردەوە هیچ بەربژێرێكیان 
كشــابێتەوە. هاوژین عومــەر بــە )رووداو(ی گوت: 
"راســتە ئێمــە پارەیەكی كەممان هەبــووە بیدەینە 
بەربژێرەكان بۆ بانگەشــەی هەڵبــژاردن، بەڵام هیچ 
بەربژێرێكــی كۆمەڵ بەفەرمی و لەڕووی یاســاییەوە 
لە هەڵبژاردن نەكشاوەتەوە، بەڵكو چەند بەربژێرێك 
لەنێو لیســتی كۆمەڵی ئیســامیدا هەن كــە لەبەر 
دوو هۆكار بانگەشــەی هەڵبژاردن ناكەن، یەكەمیان 
چەنــد ئافرەتێــك لەنێو كۆمەڵدا بەربژێــر كراون بۆ 
ئەوەی ئافرەت لەنێو لیســتەكە تــەواو بێت، ئەوانە 
بانگەشــە ناكەن. دووەمیان یــەك دوو كەس رەنگە 
بە سروشتی خۆیان نەیانەوێت بانگەشە بكەن. بۆیە 
ئەوەی باســدەكرێت، كشانەوەی ئەو بەربژێرانە نییە 

لە هەڵبژاردن، بەڵكو هەر خۆیان بانگەشە ناكەن".
هەروەهــا رۆژی 2018/8/29 شــۆخان كەریــم، 
بەربژێری لیستی بزووتنەوەی گۆڕان بڕیاری كشانەوەی 
لە بانگەشــەی هەڵبژاردن بۆ پەرلەمانی كوردســتان 
دا، شــۆخان هۆكارەكەی بۆ )رووداو( ئاشكرا كرد و 
گوتی: "هێشتا من لە ریزبەندی بەربژێرەكانی گۆڕاندا 

هەم، بەڵام من بەشداری بانگەشەی هەڵبژاردن ناكەم، 
چونكە نزیكەی مانگێكە باری تەندروستیم تێكچووە و 
بە رێنمایی پزیشك لە ماڵەوەم، بە فەرمیش داوام لە 
لیژنەی باڵای هەڵبژاردنی بزووتنەوەی گۆڕان كردووە 

كە كشانەوەم لە كەمپینی هەڵبژاردن قبوڵ بكەن".
پەرێــز عومەر، بەربژێری پەرلەمانی كوردســتان 
بوو لەسەر لیســتی یەكێتی، لە چەند رۆژی رابردوو 
بڕیاری كشانەوەی لە هەڵبژاردن دا، لەبارەی هۆكاری 
دەستلەكاركێشانەوەكەشی بە )رووداو(ی گوت: "بە 
هــۆكاری تایبەتــی و حیزبیش كشــاومەتەوە، بەڵام 
ناتوانــم جــارێ هۆكارەكەی بڵێم و لــە چەند رۆژی 

داهاتوو هۆكارەكەی ئاشكرادەكەم".
بەپێی بەدواداچوونی )رووداو( دوای تێپەڕبوونی 
هەفتەیــەك بەســەر بانگەشــەی هەڵبــژاردن، روون 
بووەتەوە 120 بەربژێر كشــاونەتەوە، یان بایكۆتیان 
كــردووە )98 بەربژێری هاوپەیمانــی، 15 بەربژێری 
كۆمــەڵ، 5 بەربژێری ئەبنائلنەهرەیــن، بەربژێرێكی 

یەكێتی و بەربژێرێكی گۆڕان(. 

ئەڵمانیا 1.63 ملیار دیناری لە عێراق خەرجكردووە
رووداو- هەولێر

وەزیری بەرگریی ئەڵمانیا لە كاتی ســەردانێك بۆ عێراق رایگەیاند هێزەكانی ئەڵمانیا بۆ ماوەیەكی درێژخایەن لە عێراق پێویســتن تاوەكو رێگە لە 
خۆكۆكردنەوەی چەكدارانی داعش بگرن. ئورسولا فۆن دەرلاین، وەزیری بەرگریی ئەڵمانیا، لە لێدوانێكیدا رایگەیاند ئەڵمانیا جگە لەو 125 سەربازەی لە 

عێراق جێگیری كردوون، لە ساڵی 2014ەوە نزیك 1.63 ملیار دۆلاریشی بۆ ئاوەدانكردنەوەی ئەو وڵاتە تەرخانكردووە.  پێشتر هێزەكانی ئەڵمانیا مەشق 
و راهێنانیان بە پێشــمەرگە دەكرد، بەڵام لە ســەرەتای ئەمســاڵەوە چالاكییەكانی خۆیان بۆ ناوچەی تاجی لە 30 كیلۆمەتری بەغدا گواستەوە. فۆن دێرلاین 

رەتینەكردەوە كە وڵاتەكەی دەكرێ هێز رەوانەی رۆژهەڵاتی نێوەڕاست بكات

بەربژێرێكی كۆمەڵ

15بەربژێری 
لیستی كۆمەڵ 
كشاونەتەوە

بەرپرسی ناوەندی هەڵبژاردنی
 كۆمەڵ

کەس نەکشاوەتەوە 
و ئافرەتەکانمان 
بانگەشە ناکەن

راپۆرت

)AFP  :بەربژێرەكان بۆ بانگەشە پرس بە شارەزایانی بواری رێكلام ناكەن                                                                       )فۆتۆ

نەوزاد مەحموود
رووداو - سلێمانی 

هەرچەنــدە بایكۆتــی هەڵبژاردنــی كــردووە و 
چاوەڕێی یەكلابوونەوەی كورســیی ســەرۆكایەتیی 
كۆمــاری عێراقــە، بــەڵام یەکلابوونــەوەی بەرهەم 
ئەحمەد ساڵح، سەرۆكی هاوپەیمانی بۆ دیموكراسی 
و دادپــەروەری، بــۆ بەربژێرەکانــی بووەتــە گرێی 
هەڵبژاردنی خولی پێنجەمی پەرلەمانی كوردستان. 

بەشــێك لەوانەی بە واژۆی ئــەو بوونەتە بەربژێری 
لیستەكە پێیانوایە درەنگ یان زوو بەجێیاندەهێڵێ. 
بۆیــە بــە دەرفەتــی دەزانــن بایكــۆت بشــكێنن. 
هەندێكیشــیان چاوەڕێــی یەكلابوونەوەی پۆســتی 

سەرۆككۆمار دەكەن. 
بــە ماوەیەكی كــەم دوای بایكۆتــی هەڵبژاردن 
لەلایەن هاوپەیمانییەوە، كۆبوونەوەكانی هاوپەیمانی 
و یەكێتی دەستیانپێكرد و باسی گەڕانەوەی بەرهەم 
ساڵح بۆ نێو یەكێتی گەرم بووە. ئەوەش هەندێك لە 

بەربژێرەكانی هاوپەیمانی هێناوەتە سەر ئەو بڕوایەی 
کە بایكۆتكردنەكەی هاوپەیمانی، لەئەنجامی سەودا 
و مامەڵەیەکــە بۆ وەرگرتنی شــوێنەكەی د.فوئاد 
مەعســوم، نــەك لەئەنجامــی گومانکــردن بێت لە 

رێوشوێنەكانی هەڵبژاردن و تۆماری دەنگدەران.
خەتاب عومەر بەچڕی سەرقاڵی بانگەشەكردنە 
بۆ خۆی و دەیەوێ بە خەڵك بڵێ دەنگی پێبدەن. 
ئــەو دەڵێت "پاڵێوراوی دیكەش هەن کە دەیانەوێ 
بایكۆتەكە بشــكێنن، بــەڵام چاوەڕێن ئەو تەمومژە 

لەبەرچاویان لابچێ كە كۆبوونەوەكانی هاوپەیمانی 
و یەكێتــی دروســتیانكردووە". خەتــاب بەربژێری 
هاوپەیمانییە لە زاخۆ. ئەو وایتێدەگات کە هۆکاری 
بایكۆتكردنی هەڵبژاردن لەلایــەن هاوپەیمانییەوە، 
پەیوەندیــی بــە هاوکێشــەکەی بەغــداوە هەیــە. 
بۆیــە بڕیاریــداوە نەچێتــە ژێر باری ئــەو بڕیارەی 
هاوپەیمانییــەوە: "هاوپەیمانــی راوێژیــان بە ئێمە 
نەكرد بۆ بایكۆتكردن. كەس ئاگاداری ئەوە نییە کە 
چــی روودەدات و خەریكی چین لە كۆبوونەوەكان. 
بۆیە بڕیامدا راســتگۆبم بەرامبەر دەنگدەری خۆم و 

بەشداری بكەم".
 هاوپەیمانــی بۆ دیموكراســی و دادپــەروەری، 
100 بەربژێری بۆ هەڵبژاردنی پەرلەمانی كوردستان 
داوەتــە كۆمســیۆن، بــەڵام بەر لە دەســتپێکردنی 
بانگەشــە بڕیــاری بایكۆتکردنــی هەڵبژاردنــی دا. 
هەرواش بەشــێك لــە بەربژێرەكانــی ئومێدیان بە 

بەشداری لە هەڵبژاردندا ماوە.
"چاوەڕوانــی هاوپەیمانی دەكەیــن، بزانین چی 
بــە دەنگدەرانــی دەڵێــت"، ئەمە قســەی دڵشــاد 
بابانی، بەربژێری لیستی هاوپەیمانییە لە پارێزگای 
سلێمانی. ئەو کاتێک ئەم قسەیە بۆ )رووداو( دەکات 
کــە هەمووی چەنــد كاژێرێكە لــە كۆبوونەوەیەكی 
بەرفراوانی هاوپەیمانی هاتووەتە دەرەوە و هێشتاش 
دڵنیا نییە دەبێ چی بكات: "ئەگەر بایكۆتكردنەكە 
بە قازانجی بەرژەوەندیی گشــتی شــكایەوە، ئەوە 
هیــچ ناكەیــن، بــەڵام لــە دوو رۆژی داهاتــوودا بە 
یەكلابوونــەوەی پۆســتی ســەرۆككۆمار، بەرچاوی 

هەموومان رووندەبێتەوە".
بەرهــەم ســاڵح دوای ئــەوەی دەســتبەرداری 
پۆســتی جێگری دووەمی ســكرتێری گشتی بوو، 
مەیدانەكــەی چۆڵنەكرد و بە ناونیشــانێكی نوێی 

سیاســییەوە گەڕایەوە. رۆژی 16ی ئەیلولی 2017 
لە كۆمیسیۆنی باڵای ســەربەخۆی هەڵبژارنەكان، 
دادپەروەریــی  و  دیموكراســی  بــۆ  هاوپەیمانــی 
تۆماركرد. رۆژی 10ی كانوونی دووەمی ئەمساڵیش 
كۆنگرەی دامەزراندنی هاوپەیمانی بۆ دیموكراســی 
و دادپەروەریی بەســت. هەرچەندە بەرهەم ســاڵح 
بە گوڕ و تینێكی زۆرەوە بەشداریی لە هەڵبژاردنی 
پەرلەمانــی عێراقــدا كرد، بەڵام بــەری رەنجەكەی 

تەنیا دوو كورسی بوو.
بەپێــی ئــەو زانیارییانــەی )رووداو( لــە چەند 
بەربژێرێكی هاوپەیمانییەوە دەستیكەوتوە، بەشێك 
لە بەربژێرەكان بڕیاریانداوە تا ســێ رۆژی داهاتوو 
چاوەڕێ بكەن: "ئەگەر بەرهەم ســاڵح بڕواتەوە ناو 
یەكێتــی، واتە هەموو ئەو دروشــم و بەڵێنانەی بە 
خەڵکمــان داوە، قســەی رووت بوون و كەســیش 
ئامادەنییــە لەپێنــاوی ئــەوەی د.بەرهــەم لەنێو 
یەكێتی دەستكەوت بەدەستبهێنێتەوە، خۆی بكاتە 

قوربانی". یەكێك لە بەربژێرەكان وایگوت.
نیهــاد هەركــی، كاندیدی لیســتی هاوپەیمانی 
دیموكراســی و دادپــەروەری )رووداو(ی راگەیاند: 
"وەك بەربژێرێكی هاوپەیمانی بە تەنیا بەشــداری 
هەڵبژاردن دەكەم و پێشتریش ئامادەكاریم كردبوو".
ئێستا كێشەی هاوپەیمانی تەنیا بەرچاوناڕوونیی 
بەربژێــر و دەنگدەرانــی نییە. بەڵكو بەشــێك لە 
کەسانی دیاریشــی یان دەستلەكاردەكێشنەوە یان 

دەگەڕێنەوە نێو حیزبەكانی پێشوویان.
گوڵاڵە سدیق لە هەڵبژاردنی پەرلەمانی عێراقدا 
یەكێك بوو لە بەربژێرە دەرنەچووەكانی هاوپەیمانی 
و ســێ رۆژ لەمەوبــەر گەڕایەوە نێــو بزووتنەوەی 
گۆڕان. گوڵاڵە گوتی: "گەیشــتمە ئەو بڕوایەی کە 
هاوپەیمانــی نەیتوانی ببێتە جێگــرەوەی گۆڕان". 

گوڵاڵە كە پێشتر پشتیوانیی بڕیاری هاوپەیمانیی 
كردووە بۆ بایكۆتكردنی هەڵبژاردن، بەڵام ئێســتا 
پشتیوانیی بەربژێرەكانی بزووتنەوەی گۆڕان دەكات 

بۆئەوەی بتوانن بگەنە پەرلەمانی كوردستان.
هەرچەندە بڕیاربوو هاوپەیمانی بۆ دیموكراسی 
و دادپــەروەری بــە فەرمــی دەنگدەرانــی خــۆی 
دڵنیابكاتەوە چۆن بەشــداریی هەڵبــژاردن بكەن، 
بــەڵام هێشــتا هیــچ پەیامێــك نەگەیشــتووەتە 

هاودیدەکانی.
ئێستا خەتاب و بەربژێرەكانی دیكەی هاوپەیمانی 
دەیانــەوێ هەرچۆنێــک بــووە بگەنــە پەرلەمانی 
كوردستان و دەشزانن ئەوە وەك رووبەڕووبوونەوەی 
زریان وایە. چونكە هەم درەنگ دەســتیانپێكردووە 
و لەلایەكــی دیكەش حیزبێك نییە پشــتیوانییان 
بكات. خەتاب گوتی: "لەسەرەتاوە پێمانگوتن ئێمە 
كوڕی هەژارین، پێویستمان بە هاوكاری هەیە، بەڵام 
بایكۆتیان كرد و ئێستا دەبێ لەسەر ئەركی خۆمان 

بانگەشە بكەین".

شكار ئەحمەد
رووداو - هەولێر

شــارەزایەکی بــواری رێــكلام و دیزایــن دەڵێت 
شێوازی بانگەشــە و هەڵواسینی پۆستەری لیست 
و بەربژێرەكان زۆر لاوازە و شــتی سەرنجڕاكێشــی 
تێدانییە. بنەماكانی رێكلامیشیان رەچاو نەكردووە و 

تەنیا پارەیان بەفیرۆ داوە.
د. نەزاكــەت حەمەســەعید، كــە دكتــۆرای لە 
رێكلامدا هەیە، بە )رووداو(ی گوت: "بۆئەوەی هەر 
رێكلامێــك ئامانجەكەی بپێكــێ،‌ چەند بنەمایەكی 
هەیە، لەوانە سەرنجڕاكێش بێ‌، بەڵام رێژەیەكی زۆر 
كەم لە پۆســتەر و فلێكسی بەربژێرەكان سەرنجت 
رادەكێشن. چونكە شــوێن و ئاستی هەڵواسینیان 
لەگەڵ ئاستی بینینی چاوی وەرگر و لۆكەیشنەكەش 

گونجــاو نیــن. هەروەها رەنگ و پەیامەكانیشــیان 
بەشێوازێك نییە مانا بدات. بۆیە لە رێكلامدا قەبارە 
و رەنگ و شــوێنی هەڵواســینی، كــە زۆر گرنگە، 

رەچاونەكراوە".
زۆربەی شــەقامەكان بە پۆستەری بەربژێرەكان 
داپۆشراون، بەڵام زۆر بەكەمی پۆستەرێك دەبینرێت 
بەرنامەی بەربژێر و حیزبەكانی تێدابێت. بە بڕوای د. 
نەزاكەت ئەمەش هۆكارێكی دیكەیە بۆ رانەكێشانی 
ســەرنجی وەرگر: "پەیامی لیســت و بەربژێرەكان، 
رەگەزێكــی رێكلامــە كــە چەندە لەگەڵ خواســتی 
وەرگــردا یەكدەگرێتــەوە؟ بــەڵام زۆربــەی لیســت 
و بەربژێــرەكان پەیامیان نییــە. تەنیا وێنە لەگەڵ 
ژمارەی بەربژێر و لیستەكە هەڵواسراوە، كە دەڵێی 
پۆرترێتە و بۆ وێنەی یادگاری خۆی رازاندووەتەوە. 
ئەمەش هیچ نابەخشێت بە وەرگر و نازانێت بەربژێر 

و لیستەكە دەیەوێت چیی بۆ بكات؟"
زۆربەی دیزاین و قەبارەی پۆســتەر و فلێكســی 
كاندیدەكان لە یەكدی دەچن. زۆربەشیان لە شەقامە 
ســەرەكییەكان هەڵواســراون. د.نەزاكــەت دەڵێت 
:"زۆربەی رێكلامەكان لاوازن و زانستی نین، هونەری 
ریكلامسازیشــیان تێدا بەكارنەهاتووە. بۆیە ئەگەر 
حیزبەكان بەتەمای ئەو رێكلامانەی ســەر جادەكان 
بــن، ناتوانن بڕوا بــە 20%ی دەنگدەرانیش بهێنن. 
پۆســتەری هەمــوو بەربژێرەكان لــەڕووی قەبارە و 
شــێوەوە لەیەكدەچن. ئەمەش رێگایەكی زۆر لاوازە 
بۆ ریكلامكردن و بەهەدەردانی پارەیەكی زۆرە، كە 
ئەم شــێوازە لە وڵاتان مۆدیلی نەماوە. لە ئەوروپا 
حیزبەكان لەبری پۆســتەری ئەم هەموو بەربژێرە، 

چەند شاشەیەكی گەورە لە شوێنی جیاجیا دادەنێن 
و دروشــمە واقعییەكانیــان بڵاودەكەنەوە. هەروەها 
لەڕێگــەی گفتوگــۆوە بــڕوا بە وەرگــر دەهێنن کە 

دەنگیان پێبدەن".
بەربژێرەكان كەمتر راوێژ بە كەســانی شارەزا لە 
بــواری رێكلام و بانگەشــە دەكــەن، كە بە گوتەی 
د.نەزاكەت حەمەســەعید، ئەمــەش هۆكاری لاوازی 
بانگەشەكانیانە: "لە هەڵبژاردنەكانی پێشوودا خولی 
راهێنانمان بۆ بەربژێرەكان كردەوە، بەڵام بەداخەوە 
بەربژێرەكان پارەیەكی زۆر لە هەڵواسینی پۆستەر 
و فلێكسدا خەرجدەكەن و ئامادەنین پارەیەكی كەم 

120 بەربژێر لە هەڵبژاردن كشاونەتەوە

بەربژێرەكانی هاوپەیمانی چاوەڕێی 
یەكلابوونەوەن

"بانگەشەی بەربژێران سەرنجڕاكێش نییە" 

بەربژێرێكی هاوپەیمانی

خۆم ناكەمە 
قوربانی
بەرهەم ساڵح

خاوەنی چاپخانەیەک

بەربژێرەكان 
هیچ لە دیزاین 
نازانن

شارەزایەكی بواری رێكلام

ئاستی هونەری 
و زانستیی 
بانگەشەكان 
نزمە و پارە 
بەفیرۆ دراوە

بدەنە راوێژكارێكی شــارەزا و خولێكی ئەكادیمی و 
زانستی ببینن و هەر رێگە تەقلیدییەكان دەگرنەبەر 
و ژمارەیەكی زۆر كەمی بەربژێرەكان بڕوایان بە راوێژ 

و رێگا زانستی و ئەكادیمییەكان هەیە".
عومەر زۆرباش، ساڵانێكە لە چاپخانەكەی كاری 
چاپەمەنی دەكات و شــارەزاییەكی باشی لە رێكلام 
و بانگەشــەی هەڵبژاردن پەیداكردووە. ئەو پێیوایە 
هەڵواســینی پۆســتەر و فلێكس بە رێژەیەكی زۆر 
رێگایەكی گونجاو نییە بۆ بانگەشە. زۆرباش دەڵێت: 
"هەڵواســینی پۆســتەر تەنیا بــۆ وەبیرهێنانەوەی 

كەسانی ئاشنا و دەوروبەری بەربژێرەكەیە، كە ئەو 
كەسە خۆی هەڵبژاردووە بۆ پەرلەمان".

عومەر لە دیزاین و شــێوازی پۆستەرەكان رازی 
نییــە و پێیوایــە ســەرنجڕاكێش نین "لــە زۆربەی 
دیزاینــی پۆســتەری بەربژێرەكانــدا كــە لەســەر 
شــەقامەكان دەیانبینم رازی نیم، چونكە زۆربەیان 
توند و رەق و زەق و وشــكن. چاو هیلاك دەكەن. 
بۆیە دەبــێ باكگراوندی وا دابنرێت كە وەرگر بێزار 
نەكات و ئامانجەكە لەبیرنەكات". هەروەها دەڵێت: 
"پۆســتەری هەموو بەربژێرەكان لە شــێوەدا وەكو 

یەكن. چونكە ئامانجی زۆربەی بەربژێرەكان ئەوەیە 
وەرگــر بزانێت كەســایەتییەكە كێیە، ســەر بە چ 

لیستێكە و ژمارەكەی چەندە؟"
بە بڕوای عومەر زۆرباش پێویســتە بەربژێرەكان 
راوێــژ بــە كەســانی شــارەزا بكــەن "زۆرینــەی 
بەربژێرەكان هیچ لە دیزاین نازانن و پێویستە راوێژ 
بە كەسانی شارەزا بكەن. لەم هەڵبژاردنەدا پۆستەر 
و برۆشوور و فلێكس و كارتی كەسی بۆ 46 بەربژێر 
ئامادە دەكەین، بۆ هەمووشــیان دیزاین و شێوازی 

جیاجیامان داناوە تاوەكو لەیەكتری نەچن".

بەربژێرەکانی هاوپەیمانی تاوەکو سێ رۆژی دیکە چاوەڕێ دەکەن

رووداو: کەی و لەکوێ بارزانیت ناسی و بۆنەی 
دیدارەکەتان چی بوو؟

عادل عەبدولمەهدی: پەیوندیم لەگەڵ سەرۆک 
بارزانــی لە چوارچێوەی جووڵانــەوەی نەتەوەیی 
کوردیــدا بــوو. ئــەو پەیوەندییــە لەســەرەتای 
شەســتەکاندا دەســتیپێکرد. یەکەمین دیداریشم 
ئــەوکات لەگــەڵ برایانی تێکۆشــەری کــورد لە 
زیندانــی ژمــارە یەکی بەغــدا بــوو. هەندێکیان 
سزای لەســێدارەدانیان بۆ دەرچووبوو و ئێمەش 
درابووینە دادگا. لەوێ لە ژووری زیندانی داخراودا 
بوویــن و بە نامــە داوای دیداری یەکدیمان دەکرد 
و پەیوەندییەکانمان لەڕێگــەی پەیامگۆڕینەوەی 

کاغەزییــەوە بــوو. یەکەمیــن دیداریشــم لەگەڵ 
لەگــەڵ  کــوردی  جووڵانــەوەی  ســەرکردەکانی 
ئیدریسی کۆچکردوو بوو. لەسەرەتای هەشتاکاندا 
ئیدریــس بارزانیــی کۆچکــردووم لــە کۆنگرەی 
سەرخســتنی گەلی عێراقدا ناســی. وەک دەزانن 
دوای ئەو کۆنگرەیە، کۆچکردوو تووشی جەڵتەی 
دڵ بوو. دوای ئەوە لە دیمەشق دیدارمان هەبوون 
لەگەڵ ســەرۆک بارزانی. ناڵێــم دیدارەکانمان لە 
دیمەشــق پەیوەندیی بەتینی دروستکرد، چونکە 
راستییەکەی لەدوای کۆنگرەی سەلاحەدینەوە لە 
سەرەتای نەوەتەکان پەیوەندییەکەمان بەهێز بوو 
و بەشــێوەیەکی خێرا پەیوەندیم لەگەڵ سەرۆک 

مەسعود بارزانی بەهێزتر دەبوو. 
رووداو: پەیوەندیــی بارزانی و ئۆپۆزیســیۆنی 

عێراقی لەو رۆژانەدا چۆن بوو؟
عادل عەبدولمەهدی: ئەو خۆی یەکێک بوو لە 
کۆڵەکەکانی ئۆپۆزیسیۆنی عێراقی، لەگەڵ سەرۆک 

تاڵەبانی و سەید باقر ئەلحەکیم و ئەحمەد چەلەبی 
و ئەیــاد عەلــاوی و دکتۆر ئیبراهیم جەعفەری و 
عیزەدین ســەلیم و ئەوانیدیکە. سەرۆک مەسعود 
رۆڵێکی بەرچاوی لەنێو ئۆپۆزیسیۆندا هەبوو. لە 
هەر کۆنگرە و دیدار و کۆبوونەوەکاندا کە سەرۆک 
بارزانــی و ئەوانــەی دیکە تێیدا بەشــداربوونایە، 
نیشانەی جددیبوونی زۆری ئەو دانیشتنانە بوو لە 
هەموو بوارەکاندا. چونکە یەکەم، ئەو مێژوویەکی 
سیاســیی درێژی هەبــوو. دووەم، ئامادەگییەکی 
گــەورەی مەیدانیی هەبوو. بۆیە کاتێک ســەرۆک 

بارزانی ئامادەبووایە، ســەنگی ئۆپۆزیسیۆنی زۆر 
قورس دەکرد. 

رووداو: هەندێــک لــە بەغــدا دەڵێــن بارزانی 
نەتەوەپەرســتە و لەو بوارەدا تووندئاژۆیە، ئێوە 

ئەمەتان لەودا دیتووە؟
عــادل عەبدولمەهدی: بێگومان ئــەو داکۆکی 
زۆر  و  دەکات  کــورد  گەلــی  و  نەتــەوە  لــە 
هەڵوێســتی ناســراوی هەیە لەوبارەیــەوە، بەڵام 
هــاوکات پیاوێکــی نیشــتمانپەروەر و کراوەیــە. 
و  دیموکراتــی کوردســتان  پارتــی  کولتــووری 
کولتووری ســەرۆک مەسعودیش هەر لەسەرەتاوە 
کولتوورێکی بەگشــتی مرۆڤانی بووە و رەهەندی 
جیهانیی هەبووە. ئەمە لە هەڵســوکەوتی باوکی 
کۆچکردووشی، مەلا مستەفا بارزانیی رەحمەتیدا 
هەر لە کۆماری مهابادەوە تا چوونی بۆ یەکێتیی 
سۆڤیەت و گەڕانەوەی و لەنێو پارتی دیموکراتی 
کوردستانیشــدا بەڕوونــی دیاربــوو و بەشــێکی 
سەرەکی بوو لە جووڵانەوەی نیشتمانیی عێراقیدا 
لە ســەردەمی پاشــایەتی و پاش پاشــایەتیش. 
ئەویش بەوەی کە شیعاری دیموکراسی بۆ عێراق 
و ئۆتۆنۆمــی بــۆ کوردســتانی هەڵگرتبوو. هیچ 
گومانی تێدانییە لەمەدا دیوێکی نەتەوەیی گرنگ 
هەیە، بەڵام رێکخراوە. با ئەوەشت پێبڵێم کە کاک 
مەســعود لای ئێمە بەردەوام بە پیاوێکی پێداگر 
و نەگۆڕ لە بیروڕادا ناســراوە، بەڵام کاتێک قسە 
دەهاتە سەر قسەی هەق و بەکارهێنانی مەنتیق، 
کەســێکی تا بڵێی نەرم بوو. واتە کەســێک بوو 
خاوەنی رای راشــکاو بــوو و ئەزمووندار بوو لەو 
بوارەدا، بەڵام پێی ئاســایی بوو بەرامبەر قسەی 
هەق و مەنتیق تەنەزول بکات. بۆ ئەم قسەیەشم 
لەبارەی کەســایەتیی ســەرۆک بارزانی بەسەتان 

شایەتی هەن. 
رووداو: واتــە لەگــەڵ ئــەو قســانەدا نین کە 
هەندێــک دەڵێــن بارزانــی کەســێکی قەومیــی 

دەمارگیرە یان دژایەتیی عەرەب دەکات؟
عــادل عەبدولمەهدی: نا، ئەمە راســت نییە. 
ئێمە ئێســتا لە قۆناخی تەشویش دروستکردنی 
گەورەیــن لەلایەن هەمووانەوە بەرامبەر هەمووان. 
دەنا بەر لە هەر شــتێک خوێندنی ســەرەتایی و 
رۆشــنبیریی ســەرۆک مەســعود لە بەغدا بووە. 
قســەکردنی بە زمانی عەرەبی وەکو قســەکردنی 
عەرەبێکــە بەو زمانە. تەنانــەت هەندێک عەرەب 
وەک کاک مەســعود عەرەبی نازانن. هەڵوێســتە 
نیشــتمانییەکانی و قوربانیدانــە گەورەکانــی و 
تەنانــەت مامەڵــەی ژیرانەی لەگەڵ هەڵوێســتە 
دژوارەکان دیــارن، بۆنموونــە ئەو ئەفســەرانەی 
کاری خراپیشــیان لە کوردستان کردبوو، کاتێک 
دەردەکەوتن پەنایان بۆ ناوچەکانی ژێر دەسەڵاتی 
کاک مەسعود بارزانی دەبرد. ئەو راستە بەتووندی 
داکۆکیی لە دۆزەکەی دەکرد، بەڵام کەسێکی کراوە 
بوو بەرامبەر خەڵکی دیکەی وەک ئێرانییەکان و 
تورکــەکان و عــەرەب و نەتەوەکانی دیکە. کاک 
مەســعود بارزانی کەســێکی کراوەیە. ئەوەی ئەو 
قســەیە لەسەر ئەو بکات، نیشــانەی ئەوەیە کە 
بــاش نایناســێت یــان بــاش گفتوگــۆی لەگەڵ 
ناکات و باش دانوســتاندنی لەگەڵ ناکات. بۆ من 
خۆشــترین شتم دیدارە لەگەڵ ئەو جۆرە پیاوانە. 
چونکە دەزانم کەســێکی راستگۆ بەرامبەرمە، کە 
پێداگیرە لەسەر هەڵوێســتەکانی بەڵام بەرامبەر 
هــەق و مەنتیق نەرمە. ئەوە ئاســاییە کە مرۆڤ 
نەتەوەکەی خۆی ســەرتر بخات، بەڵام ئەوەی کە 
نەتەوەییبوونەکەت بکەیتــە دەمارگیری بەرامبەر 

ئەوانیدیکە، ئەمە هەڵەیە. 
رووداو: کاتێــک ســاڵی 2003 رژێمی ســەدام 

رووخا، رۆڵی بارزانی چی بوو؟
عــادل عەبدولمەهــدی: رۆڵێکــی زۆر گرنــگ 
بــوو. بەر لــە رووخان زۆر کۆبووینــەوە. لە دیانا 
و ســەلاحەددین و دوکان و ســلێمانی و هەولێر. 
هەفتانە بەپێی پێویست نزیکەی جارێک یان دوو تا 

سێ جار کۆدەبووینەوە. پێکەوە نانماندەخوارد و 
پیاسەمان دەکرد. دوای ئەوە لیژنەمان دروستکردن 
بــۆ چوونە بەغدا، کە پێکهاتبــوون لە لیژنەکانی 
پارتی و یەکێتی و ئەنجوومەنی باڵای ئیســامی. 
من لە ساڵانی نەوەتەکانەوە نوێنەری سەید حەکیم 
و ئەنجوومەنی باڵا بووم لە کوردستان. کردنەوەی 
یەکەم ئۆفیسیشمان لە کوردستان، بە رێککەوتن 
بوو لەگەڵ کاک مەســعود لە ســەری رەش. ئیتر 
لــە هەولێــر و ســلێمانی و دهــۆک و زاخۆ و ئەو 
شوێنانە ئۆفیسمان کردنەوە و لە هەموو شوێنێک 
لــەو هەلومەرجــە ســەختەدا بەخێریانهێنایــن و 
رێزیانگرتین. سەرەتای نەتەوەکان نە سووتەمەنی 
هەبوو و خۆراک کەم بوو و کوردستان لەژێر دوو 

ئابلووقەدا بوو، یەکێکیان ئابلووقەی نێودەوڵەتی 
و دووەمیــش ئابلووقەی نێوخۆیی. خەڵک هەموو 
دارەکانی دارســتانەکانی کوردســتانیان بڕییەوە 
بۆ خۆگەرمکردنەوە و چێشــتلێنان. ئەوکات زوو 
زوو یەکدیمان دەدیت و لەســەر مژاری جۆراوجۆر 
بەقووڵی گفتوگۆماندەکرد. ئەوکات کە لیژنەکانمان 
بۆ چوونە بەغدا دروســتکرد، ئەو دەیگوت نایەمە 
بەغدا تا ئەوکاتەی ئەمریکییەکان دەسەڵاتی وڵات 
دەدەنەوە دەســت عێراقییــەکان. ئیتر لە هەموو 
لایەکەوە گوشار لەســەر عێراقییەکان دروستکرا 
و لــە هوتێلی )بــرج الحیاە( کۆبوونــەوە کران و 
هێنــدەی لەبیرمبێت نوێنەرانــی ئەمریکا زەڵمای 
خەلیلزاد و جەی گارنەر هاتبوون )چونکە ئەوکات 

بریمــەر نەهاتبوو(، لەوێ رێککەوتن کرا لەســەر 
رادەستکردنی دەسەڵات بە عێراقییەکان و زەڵمای 
خەلیلزاد کۆنفرانسێکی رۆژنامەڤانیی لەسەر ئەو 
رادەستکردنەوەیە کرد. لەوێ بەڕێزان عەبدولعەزیز 
ئەلحەکیم و مەســعود بارزانــی و جەلال تاڵەبانی 
و ئەحمەد چەلەبــی و ئەیاد عەللاوی ئەوانیدیکە 
ئامادەبوون. ئەمە ســەنگێکی گەورەی هەبوو بۆ 
چوون بەرەو پێکهێنانــی حکومەتی کاتی. بەڵام 
کاتێک بریمەر هات، هەڵوێســتی ئەمریکا گۆڕدرا 
و ئیدارەیەکــی مەدەنییان دروســتکرد. ئەوانەی 
وردەکارییەکان دەزانن، دەزانن کە لەوێوە چووینە 

نێــو ناکۆکییەکی قووڵەوە. کاتێک لەگەڵ بریمەر 
کۆبووینــەوە، رکابەرییەکــی توونــد و تەنانــەت 
قســەی تووندیــش لەنێــوان ئەو کەســایەتییانە 
و بریمــەردا دروســتبوو. چونکــە پێیاندەگــوت: 
ئێــوە عێراق دەخەنە ژێــر داگیرکارییەوە، کەچی 
عێــراق خۆی یەکێکــە لــە دامەزرێنەرانی نەتەوە 
یەکگرتــووەکان، لەوێ هەموومان قســەمان رەق 
بوو و هەڵوێســتێکی گرنگمان هەبوو. دوای ئەوە 
مەجلیسی حوکم دروستبوو و کاک مەسعود هەم 
وەک ئەنــدام و هەم وەک ســەرۆکیش یەکێک لە 
لایەنە سەرەکییەکانی نێو مەجلیسی حوکم بوو و 
رۆڵێکی زۆر دیاری لە هەموو مەســەلەکاندا گێڕا. 
دوای ئەوەش کە مەجلیسی حوکم نەما و جارێکی 
دیکــە ســەروەری بۆ عێــراق گەڕایــەوە و یەکەم 
کابینــە بە ســەرۆکایەتی دکتۆر ئەیــاد عەللاوی 
پێکهات، رۆڵێکی ســەرەکیی گێڕا. لە داڕشــتنی 
دەستووریشــدا لە هەموو بڕگەیــەک و مژارێکیدا 
رۆڵێکی یەکجار گەورەی گێڕا. ئەوکات گەنگەشەی 
زۆر هەبوون. ناکۆک دەبووین و رێکیشدەکەوتین. 
لەسەر هەڵوێســتەکانمان هێندە ناکۆک دەبووین 
کــە ئەگەر یەکێک لــە دەرەوە ئێمەی بینیبووایە 
دەیگــوت ئەوانە پەیوەندییەکانیــان دەپچڕێنن و 
دەبنە دوژمنی یەکدی، بەڵام ئەو پەیوەندییە دوور 
و درێــژ و پتەوەی لەنێوانماندا هەبــوو وایدەکرد 
هەمیشــە پەیوەندییەکانمــان بەهێــز و خــۆش 

بمێننەوە. 
رووداو: بارزانــی هەندێکجــار رەخنەی ئەوەی 
لە لایەنە شــیعییەکان گرتووە کە پێشــتر کورد 
داڵــدەی داون، بەڵام کاتێک لە بەغدا گەیشــتنە 
دەســەڵات پشتیان لە کورد کرد. تۆ لەوبارەیەوە 

دەڵێی چی؟
عادل عەبدولمەهدی: راستییەکەی هەموومان 
لەپشتی یەکدی راوەستاین و هەمووشمان لەدژی 
راوەســتاین. ئەمــە ورد نییــە کە بڵێین شــیعە 
زۆرتــر لــە کــورد قوربانییــان داوە یان ســوننە 
کەمتریــان داوە. هەموومــان پێکەوە بەدەســت 
رژێمی ســەدامەوە مەینەتیمان بینی. هەندێکجار 
هەندێکمــان لــە لێکدانــەوە و حیســابکردن بۆ 
هەڵوێستی یەکدی هەڵەمانکرد. گرنگ ئەوە نییە 
کــە هەر ناکۆک بین، بەڵکو ئەوە گرنگە کە ئایا 
ناکۆکییەکەمان وادەکات بگەینە رێککەوتن. ئەمە 
لە هەموو شــتێک گرنگترە. دەنــا ئەگەر ناکۆک 
نەبین، کەواتە نوێنەرایەتیی کام بەرژەوەندییانە 

دەکەیــن. چونکــە هەریەکەمــان نوێنەرایەتیــی 
بەرژەوەندییەکانمــان دەکەین. جــا بەرژەوەندیی 
وڵات و ناوچەکانمــان و بەرژەوەندیــی دیکــەش 
هــەن. بۆیــە دەبــێ بەئەمانەتــەوە داکۆکی لەو 
بەرژەوەندییانە بکەین کە نوێنەرایەتییان دەکەین. 
ئەمــەش ناکۆکــی دروســتدەکات. ئەمــەش بۆ 
شــکاندنی کەس نییە. ســەرکەوتووی سەرەکی 
لە دەســتووردا کوردە. ئێوەش میدیاکارن، بڕۆن 
سەیربکەن ئەو ناوچەیەی زۆرترین ئاهەنگی گێڕا 
بۆ پەســندکردنی دەستوورەکە، کوردستان بوو. 
چونکە بەڕاستی دەســتوور قەڵەمبازێکی گەورە 
بوو بۆ رەوشــی کــورد لە ناوچەکــە و جیهان و 
لــە مێــژوودا. هەروەها شــیعە و ســوننەش کە 
ئێســتا باســی ناڕازیبوون دەکەن لە دەســتوور، 
هەموویان پێکــەوە ئەو دەســتوورەیان داناوە و 
تەنیــا یەک لایەن داینەناوە. ئەو کەســەی بڵێت 
ئەمریکا ئەم دەستوورەی داناوە، هیچ تێناگات و 
بەشداریش نەبووە لە هیچیەک لە دانیشتنەکانی 
لیژنەکانی نووسینەوەی دەستوور و دەستەکانی 
دانوســتاندن. راستە دوور بە دوور ئاگایان لێبوو 
و هەندێکجــار کــە پێویســتمان بە ئامــۆژگاری 
یــان راوێــژ دەبوو قســەمان لەگەڵدەکــردن. جا 
ئــەو کەســە یاساناســێکی ئیتاڵی یــان ژاپۆنی 
بووبێ یان هەر کەســێکی دیکــە. بۆیە هەمووان 
پێکــەوە لە دەســتووردا ســەرکەوتین. هەمووان 
پێکەوە مەینەتییان بەدەســت سەدامەوە کێشا. 
بەرپرســیارێتیی ئەوەش کە لەدوای ٢٠٠٣ەوە لە 
عێراق روویداوە، دەکەوێتە سەرشــانی هەمووان. 
راســتە دەتوانیــن بڵێین شــیعە باڵادەســتن لە 
حکومەتدا و بەرپرسیارێتیی گەورەیان دەکەوێتە 
سەرشــان. مــن دەڵێــم شــیعەم و نوێنــەری 
زۆرینــەم. بــەڵام زۆرینــە زۆر بەرپرســیارێتیی 
بەرامبەر ئەوانیدیکە دەکەوێتە سەرشــان. بەڵام 
لەبەرامبەریشــدا کــورد حاڵەتێکــی نوێیــان بۆ 
دروســتبوو، بە رێککەوتــن هاتنە ناوچە ناکۆکی 
لەسەرەکان و مەســەلەی جێبەجێکردنی مادەی 
١٤٠ هاتەگۆڕێ و ســەرۆککۆمار جەلال تاڵەبانی 
بوو کە ســەرکردەیەکی کــورد بوو نەک عەرەب. 
کارلێکەکە وابــوو کە هەر ســەرۆکوەزیرانێک لە 
عێــراق بووبێتە ســەرۆکوەزیران، کورد قســەی 
ســەرەکیی هەبــووە لــە دانانیــدا. کەواتــە هیچ 
لایەکمــان بەشــێوەیەکی موتڵــەق هەڵــە نین و 
بەشــێوەیەکی موتڵەقیش راســت نین. هەموولا 
لەســەر هەقن، بەڵام هەڵەشــیان کردوون. کاک 
مەســعود و مــن و جەلال تاڵەبانــی و مالیکی و 

عەبدولعەزیــز ئەلحەکیم هەڵەمانکــردووە، بەڵام 
بەڕاســتیش هەموومــان قوربانیمــان داوە و ئەو 
کەسایەتییانە هەڵوێستی بڵند و زۆر ئازایانەیان 
لە قۆناخە زۆر ئاڵۆزەکانی مێژوودا هەبووە. تەنیا 
ئەوانەی لــەدەرەوەی وڵات دەژین و واقیعی ئێرە 
نازانــن و نازانن تیرۆر و داعش چییە، لەگیرفانی 
خۆیانــەوە قســە دەردەهێنــن و شــتی خەیاڵی 

باسدەکەن. 
رووداو: لــەو جارانەدا کــە بارزانیتان بینیوە، 

چۆن باسی فیدراڵیتان کردووە؟

عــادل عەبدولمەهــدی: زۆرجــار یەکدیمــان 
بینیــوە، بــەڵام ئــەو باســە بۆ مــن زۆر پێش 
ناسینی ســەرۆک بارزانی هەبووە. لە سەرەتای 
زۆر  و  لەســەرکردووە  کارم  شەســتەکانەوە 
توێژینەوە و نووســینم هەیە لەسەر چارەسەری 
دوو دەوڵــەت لە یەک دەوڵەتــدا. بۆیە من هیچ 
کێشەیەکم لەگەڵ فیدراڵیدا نەبووە و سەید باقر 
ئەلحەکیمیش هیچ کێشەی لەگەڵ نەبوو. کاتێک 
لــە کۆنگرەی ڤیەننا لەســەر پرســی فیدراڵیزم 
ناکۆکی دروستبوو و ئەوکات سەید بەحرئەلعلوم 
رەمزی شیعە بوو لە کۆنگرەکەدا و خوالێخۆشبوو 
جەلال تاڵەبانیش بەشــداربوو. لــەوێ تاڵەبانی 
کتێبێکی سەید باقر ئەلحەکیمی خستەڕوو، کە 
تێیدا دان بە بنەمای فیدراڵیزمدا دەنێت. چونکە 

فیدراڵی شــتێکی زۆرتر لەوە نییە کە ئێستا لە 
ئیمارات هەیە و سیســتمەکە کۆنفیدراڵییە نەک 
فیدراڵی. جارانیش ویلایەتی ئیسلامی هەبوون، 
وەک ویلایەتەکانی بەسرە و موسڵ و شارەزوور 
و بەغدا و یان ئەوەی لە ویلایەتە یەکگرتووەکانی 
ئەمریــکا هەیە، لە مێــژوودا ئەوە زانــدراوە کە 
ویلایەتەکان دەسەڵاتی زۆریان هەبووە. بۆنموونە 
ویلایەتــی شــارەزوور ویلایەتێکــی زۆر گــەورە 
بووە لە ناوچەکەدا. بۆ کەســانی وەک من هیچ 
کێشــەیەک لەگەڵ فیدراڵیدا نەبــووە، بەڵام بۆ 
ئەوانــەی بڕوایان بە سیســتمی مەرکەزی هەیە 
و ئەوانەی هاوبەشــی حوکمڕانی بــوون، ئەوانە 
کێشەیان لەگەڵیدا هەبوو. من زۆر رێز لە خەباتی 
گەلی کورد و قوربانیدانەکانی دەگرم. پێشموایە 
شایســتەی هەموو خێرە. هەمان تەمەنناشم بۆ 
رێبەرایەتیی گەلی کورد، واتە سەرۆک مەسعود 
بارزانــی و برایانی دیکە هەیە. چونکە خەڵکانی 
بڵندپایــە و خاوەنــی بنەمــا و روئیا و قســەی 
خۆیانن. کاتێک قسەیەکت لێوەرگرتن، دەزانیت 
لەسەر قســەی خۆیانن. من باسی خۆم دەکەم 
نەک باســی حیزب و هێزەکانی دیکە، بەردەوام 
متمانە و راستگۆییم لە مامەڵەکردنیاندا بینیوە و 

بێسنووریش راشکاو بوون. 

فیدراڵی شتێکی زۆرتر نییە لەوەی 
لە ئیمارات هەیە و کۆنفیدراڵییە

عادل عەبدولمەهدی، بەهێزترین کاندیدی سەرۆکوەزیرانی عێراق بۆ )رووداو(:

لەنێو ئەو کێشمەکێشەدا کە ئەمڕۆژانە بۆ یەکلاییکردنەوەی ناوی کەسێک بۆ پۆستی بەهێزترین پیاوی 

عێراق هەیە، ناوی عادل عەبدولمەهدی هاتووەتەوە ناو ناوان. پیاوێک هەم شیوعی بووە و هەم شیعەیە و ماوەی 

درێژیش نوێنەری سەید باقر ئەلحەکیم بووە لە کوردستان. ئەو بەپێچەوانەی هەریەکە لە حەیدەر عەبادی و 

نووری مالیکی، کە لە شانۆی سیاسیدا بە کاندیدەکانی ئەمریکا و ئێران ناسراون بۆ سەرۆکایەتیی وەزیرانی 

عێراق، مێژوویەکی درێژتری دۆستایەتی و ژیانی لەگەڵ کوردستان و سەرکردەکانی کوردستاندا هەیە. 

یەکێکیشە لەوانەی لە چیاکانی کوردستان بووە و لە سووریاش ساڵانی درێژ دۆستایەتیی دەستەبژێری 

سیاسیی کوردستانی کردووە، کە یەکێک لە لەپێشترینەکانیان مەسعود بارزانی بووە. لەم هەڤپەیڤینەدا 

لەگەڵ )رووداو( عادل عەبدولمەهدی لە بەغداوە بەڕاشکاوی باسی پەیوەندییەکانی لەگەڵ بارزانی دەکات. 

یەکەم سەرکردەی شیعەشە کە لەجیاتی ئەوەی بەپارێزەوە باسی باشییەکانی سیستمی فیدراڵی بکات 

و دژایەتیی بکات، پێیوایە نەک هەر مەترسیدار نییە، بەڵکو کەمتریشە لەوەی ئێستا بەبێ کێشە لە ئیمارات 

هەیە و سیستمێکی کۆنفیدراڵییە. وەکخۆی دەڵێت خاوەنی توێژینەوەشە لەسەر چارەسەری دامەزراندنی دوو 

دەوڵەت لە چوارچێوەی یەک دەوڵەتدا. 

مستەفا گۆران 

رووداو - بەغدا

سەرۆک بارزانی 
راستگۆ و 
نیشتمانپەروەر و 
کراوەیە

توێژینەوەم 
لەسەر چارەسەری 
دامەزراندنی دوو 
دەوڵەت لە یەک 
دەوڵەتدا هەیە

سەرکەوتووی 
سەرەکی لە 
دەستووری عێراقدا 
کوردە

کورد رۆڵی 
سەرەکییان 
لە دانانی 
سەرۆکوەزیرانی 
عێراقدا هەیە

هەندێک عەرەب 
وەک کاک مەسعود 
عەرەبی نازانن

هەموومان 
هەڵەمان کردوون 
و بەرپرسیارین لە 
دەرەنجامەکانیان

ئەوەی بڵێ 
ئەمریکا دەستووری 
عێراقی داناوە، لە 
هیچ تێناگات

هەندێکجار 
هەندێکمان لە 
لێکدانەوە و 
حیسابکردن بۆ 
هەڵوێستی یەکدی 
هەڵەمانکرد

قەت کێشەم 
لەگەڵ فیدراڵیدا 
نەبووە 

راپۆرت

21 %ی 
خەڵکی کوردستان 
نەخوێندەوارن 

%1ی پیاوانی 
كوردستان دوو 
ژنیان هەیە

رێژەی ئافرەتانی 
بێوەژن
 ناگاتە 2 %

%50ی هێزی 
كاری كوردستان لە 
كەرتی گشتین

دوو لەسەر 
سێی خێزانەكان 
لەسەر مووچەی 
دەوڵەت دەژین 

رێژەی شارنشینی 
لە كوردستان 
گەیشتووەتە  
80%

5 %ی ئەو 
ئافرەتانەی 
شوویانكردووە 
منداڵیان نییە

53 %ی ئافرەت 
و پیاوانی سەرووی 
تەمەنی 12 ساڵ 
هاوسەرگیرییان 
كردووە

یەک لەسەر 
دەی سەرۆكی 
خێزانەكانی 
كوردستان ئافرەتن

بەپێی رووپێوی دیموگرافیی هەرێمی كوردستان

داهاتی خەڵکی هەولێر زیاترە لە داهاتی 
خەڵکی سلێمانی

رووداو- هەولێر

دوایین ســەرژمێری و رووپێوی دیموگرافیی وردی 
عێراق، كە پارێزگاكانی كوردستانیشی لەخۆگرتبێ لە 
ساڵی 1987دا بوو. بەوپێیەش هەرێمی كوردستان بۆ 
ماوەی 30 ساڵ لە رووپێوێكی گشتگیری دیموگرافی 
بێبــەش بــووە و گۆڕانــە دیموگرافییەكانی لەســەر 
بنەمــای توێژینەوەیەكــی ورد هەڵنەســەنگێندراون. 
هەفتەی رابردوو، دەستەی ئاماری حکومەتی هەرێمی 
 IOMکوردستان و رێكخراوی نێودەوڵەتیی كۆچبەران
و ســندوقی دانیشــتووانی نەتەوە یەكگرتــووەكان، 
رووپێوێكی دیموگرافییان بۆ ســێ پارێزگای هەرێمی 
كوردستان كردووە و هەڵەبجەش لە رووپێوەکەدا وەک 
پارێزگای سلێمانی دانراوە. بۆ ئەم رووپێوە 13 هەزار 
و 600 خێزانی دانیشتووی هەرێمی كوردستان وەكو 
كەیس وەرگیــراون، كە 400 خێزانیان لە كەمپەكان 

دەژین. 

قەبارەی دانیشتووان
عێراق لە ساڵی 1932 سەربەخۆیی لە دەسەڵاتی 
بەریتانیــا وەرگرت. ئــەوكات بەرپرســانی بەریتانیا 
مەزندەیــان دەكرد كە عێــراق 3 ملیۆن و 500 هەزار 
دانیشتووی هەبێ. لە یەكەم سەرژمێری لە 1947دا، 
ژمارەی دانیشووانی عێراق بە 4 ملیۆن و 800 هەزار 
تۆماركرا. 18 ســاڵ دواتر، ســەرژمێرییەكی دیكە بۆ 
عێراق كرا، كە تێیدا ژمارەی دانیشتووان بۆ 8 ملیۆن 
كەس بەرزبووەوە. لەو ژمارەیەش 902 هەزار كەسیان 

لە هەرێمی كوردستان دەژیان. 
دوایین ســەرژمێریی سەرتاسەری لە ساڵی 1987 
بــووە، كە تێیــدا ژمارەی دانیشــتووانی عێــراق 16 

ملیــۆن و 335 هــەزار كــەس بووە. لــەو ژمارەیەش 
2 ملیــۆن و 15 هــەزار و 466 كەســیان لە هەرێمی 
كوردســتان دەژیان. لە ســەرژمێرییەكەی 1997دا، 
ســێ پارێزگاكەی هەرێمی كوردســتانی تێدانەبوو و 
تەنیــا مەزندەیەك خرابووە ئــاراوە كە تێیدا ژمارەی 
دانیشــتووانی عێراق 22 ملیــۆن و 46 هەزار و 244 
كەس و ژمارەی دانیشتووانی هەرێمی كوردستان دوو 

ملیۆن و 861 هەزار و 701 كەس بوو.
لــەو كاتەوە دەســتەی ئامــاری كوردســتان ئەو 
ژمارەیە نوێدەكاتــەوە و بۆ رووپێوەكەی ئەمجارەش 
پشــت بە نوێكردنەوەی 2014 بەســتراوە، كە تێیدا 
ژمــارەی دانیشــتووانی عێراق 36 ملیــۆن و 4 هەزار 
و 522 كەســە و ژمــارەی دانیشــتووانی هەرێمــی 

كوردستان 5 ملیۆن و 122 هەزار و 747 كەسە.

دانیشتووانی شار و گوند
بەگوێرەی راپۆرتەكە، لەنێوان ســاڵانی 1977 بۆ 
1987 رێژەی شارنشــینەكان لەچاو گوندنشــینەكان 
42% بەرزببــووەوە، بــەڵام دواتــر رێژەكــە لە ســێ 
پارێزگای هەرێمی كوردســتان بەشێوەیەكی بەرچاو 
بەرزبووەوە، بە جۆرێك کە لە ساڵی 2014 لە هەردوو 
پارێــزگای هەولێــر و ســلێمانی رێژەی شارنشــینی 
گەیشتە ســەرووی %80 )هەولێر:%84 و سلێمانی: 

.)85%
راپۆرتەكە فاكتەرە ئابوورییەكان )وەكو گەشەی 

ئابووری شــارەكان و مووچەی باشــتر(، شەڕە یەك 
لــەدوای یەكەكانــی عێــراق و ئاوارەبوونــی خەڵك، 
بــە هۆكارە ســەرەكییەكانی بەرزبوونــەوەی ژمارەی 

دانیشتووانی شارەكان دەزانێ.

باری ناسنامەی نیشتمانی و وڵاتی 
لەدایكبوون

دەیان ســاڵ شەڕ و سیاســەتی نێوخۆیی عێراق، 
وایكــرد ژمارەیەكــی زۆری دانیشــتووانی هەرێمــی 
كوردستان ئاوارەی وڵاتانی دراوسێ ببن. وەكچۆن لە 
چەند ساڵی رابردوودا ژمارەیەكی زۆری خەڵكی وڵاتانی 
دراوســێ بەهــۆی شــەڕی نێوخۆیــی وڵاتەكانیانەوە 
ئاوارەی هەرێمی كوردســتان بــوون. هەر بۆیەش لە 
راپۆرتەكەدا هاتووە کە %98ی دانیشتووانی هەرێمی 
كوردستان لە عێراق لەدایكبوون و %99یان هاووڵاتیی 

عێراقین. 
هاووڵاتییانــی ســووریا %1، هاووڵاتییانی توركیا 
0.7% و هاووڵاتییانــی ئێــران 0.1% دانیشــتووانی 

هەرێمی كوردستان پێكدەهێنن.
بەگوێــرەی راپۆرتەكــە 25%ی ئــەو خێزانانــەی 
لە عێراق تووشــی راگواســتن و ئاوارەبوون هاتوون، 
خەڵكی ناوچەیــەك لە ناوچەكانــی دیكەی هەرێمی 
كوردســتانن. پارێــزگای هەولێــر زیاتریــن رێــژەی 
ئاوارەبوون و شــوێنگۆڕكێی بەخۆیەوە بینیوە )واتە 
%28(، هۆكاری ئەمەش بۆ تێكچوونی دۆخی ئەمنی 

ناوچەی مەخموور دەگەڕێتەوە.
نزیكەی %60ی خێزانە ئاوارەكان لە 2014دا روویان 
لە هەرێمی كوردســتان كردووە و رێژەكە لە ســاڵی 
2015 و 2016 كەمبووەتــەوە. بەپێی راپۆرتەكەش 
%55 خێزانــە ئاوارەكان خەڵكی پارێزگای نەینەوان. 
دواتریش پارێزگاكانی سەلاحەددین %20، ئەنبار %7، 
دیالــە %4، بەغدا %4، هەولێــر %3، كەركووك 2%، 

دهۆك %2 و بابل %1 بەدوای یەکدا دێن. 

تەمەن و جێندەر
زیاترین رێژەی دانیشــتووانی هەرێمی كوردستان، 
واتــە %12.2، كەســانی خوار تەمەنی چوار ســاڵن. 
كەمتریــن ژمــارەی دانیشــتووانیش، واتــە 1.9%، 
خەڵكانی سەر بە تەمەنی 55 بۆ59 ساڵن. لە ساڵی 
1987دا %20ی دانیشــتووانی هەرێمی کوردستان لە 
تەمەنی خوار چوار ســاڵیدا بوون. كەمترین رێژەش، 
1.8%، بۆ خەڵكانی 60 بۆ 64 ســاڵی بووە. رێژەی 
دانیشــتووانی سەرووی 65 ســاڵ لە ساڵی رابردوودا 
%3.4 بــووە، بــەڵام لــە ســاڵی 1987 دەگەیشــتە 
%3.2. ئەم جیاوازییانە ئاماژەن بۆ ئەوەی کە رێژەی 
منداڵبــوون كەمبووەتــەوە و تەمەنــی مردنیــش لە 

كوردستان بەرزبووەتەوە.
راپۆرتەكە ئاشكرایدەكات كە بەشێوەیەكی گشتی 
باڵانسی جێندەر لە هەرێمی كوردستان هەیە، واتە لە 
بەرامبەر هەر 100 كەسی رەگەزی نێردا 100 كەسی 
رەگەزی مێ هەیە، بەڵام لە تەمەنە جیاوازەكاندا ئەو 
هاوسەنگییە گۆڕانی بەســەردا دێ. بۆنموونە رێژەی 
دانیشــتووانی نێرینــەی تەمەنی خوار 29 ســاڵ لە 
هەرێمی كوردستان 1.3 % لە رێژەی دانیشتووانی 
مێینە زیاترە )نێرینە 32 % و مێینە 30.7 %(، بەڵام 
رێژەی دانیشــتووی نێرینەی ســەرووی 29 ســاڵ بە 
رێژەی 1.7 % لە دانیشتووانی مێیینە كەمترە )نێرینە 

%17.7، لە بەرامبەردا مێینە %19.7(.

وابەستەیی دارایی بەپێی 
پارێزگاكان و جێندەر

بەپێــی راپۆرتەكە، رێژەی گشــتیی وابەســتەیی 
دارایــی )واتــە پشتبەســتن بــە هاریكاریــی دارایی 
ئەوانیــدی( لــە هەرێمــی كوردســتان %64یــە. لەو 
رێژەیــە منداڵانی تەمەن خوار 15 ســاڵ، كە %35ی 
دانیشتووانی هەرێم پێكدەهێنن، گەورەترین پشكیان 
بەردەكــەوێ. پارێــزگای دهــۆك زیاتریــن رێژەیــی 
وابەســتەیی دارایــی تێدایە، كە تێیدا لــە هەر 100 
كەسی سەر بە تەمەنی كاركردن 69 كەسیان لەلایەن 
خەڵكانــی دیكــەوە دەژیێندرێــن. پاشــان پارێزگای 
هەولێر بە %65 و پارێزگای سلێمانی %59 وابەستەیی 

دارایی دێ.
ئەو كەسانەی دەتوانن خۆیان بژیێنن لە چاو ساڵی 
1987 رێژەكەیــان 43% بەرزبووەتــەوە، راپۆرتەكــە 
هۆكاری ئەمە بۆ بەرزبوونەوەی رێژەی خەڵكانی سەر 
بە تەمەنی كار لەچاو دانیشــتووانی خوار 15 ســاڵ 

دەگەڕێنێتەوە.

خێزانەکانی کوردستان پیاوانەن
ســەرۆكی 09%ی خێزانەكانی كوردستان پیاون، 
%10ەكــەی دیكەیــان ئافرەتن. ئــەو ئافرەتانەی كە 
ســەرۆكایەتی خێــزان دەكەن دەرفەتــی خوێندنیان 
كەمتــرە و خێزانەكەشــیان لەچــاو خێزانــی خاوەن 

سەرۆكی پیاو هەژارترە.
قەبــارەی خێــزان لە هەرێمــی كوردســتان 5.1 
ئەندامــە. قەبارەی خێزان لــە پارێزگای دهۆك 6.2، 
لە هەولێر 5.1 و لە سلێمانی 4.6 ئەندامە. قەبارەی 
خێزان لە هەرێمی كوردســتان لە ساڵی 1987 نزیك 
6.2 ئەنــدام بووە. زیاتریــن رێژەی دابەزینی ژمارەی 
ئەندامان لە شارەكان تۆماركراوە. راپۆرتەكە پێیوایە 
گەشــەی ئابووریــی ناوچــە شــارییەكان و فاكتەری 
كولتــووری كاریگەریــی لەســەر ئــەو كەمبوونەوەیە 

هەبووە. 
بەشــێوەیەكی گشــتی %53ی ئافرەت و پیاوانی 
ســەرووی تەمەنی 12 ساڵ هاوسەرگیرییان كردووە. 
هەڵوەشانەوەی خێزان دیاردەیەكی یەكجار دەگمەنە 
و بەپێــی راپۆرتەكە تەنیا %1ی ئافرەتان و %0.2ی 

پیاوان لە هاوژینەكەیان جیابوونەتەوە.

حاڵەتی بێوەیەتی Widowhood لەناو ئافرەتاندا 
زیاتــرە هەتا پیاوان )ئافرەتان %1.7 و لەبەرامبەردا 
پیــاوان %0.7(. لە گرووپی تەمەنی 55 بۆ 64 زیاتر 
لــە %25ی ئافرەتان بێوەژنن )ئەم رێژەیە بۆ پیاوان 
%1یە(، لە تەمەنی سەرووی 65 ساڵیش ئەو رێژەیە 
بۆ %50 بۆ ئافرەتان و %10 بۆ پیاوان بەرزدەبێتەوە.
لــە تەمەنــی نێــوان 18 بــۆ 24 ســاڵان، %31ی 
ئافرەتان هاوسەرگیرییان كردووە، لەكاتێكدا لەو ماوە 
تەمەنییەدا تەنیا %11ی پیاوان خێزانیان پێكهێناوە. 
بەپێــی راپۆرتەكــە %6ی كچانی ســەر بــە تەمەنی 
15 و 17 ســاڵ زەماوەندییان كــردووە، كە %32یان 
منداڵیشــیان بووە. لە هەرێمی كوردستاندا كەمترین 

تەمەنی زەماوەند 15 ساڵە.
بە گوێرەی راپۆرتەكە لە %1ی ماڵەكانی هەرێمی 
كوردستاندا پیاوەكان دوو هاوژینیان هەیە، هەرچەندە 

گومان دەكرێ ژمارەی پیاوە دووژنەكانی كوردســتان 
لــەوە زیاتر بێ، لەبەر ئــەوەی پیاوە دەوڵەمەندەكان 
دەتوانن ماڵی جیا بۆ هاوژینی دووەم دروست بكەن. 
رێژەی فرەژنی لە گوندەكان لە چاو شارەكان بەرزترە 
)گوندەكان: %1.5 و لەبەرامبەردا شارەكان 0.7%(ە.
رێــژەی فرەژنی لە نــاو ئاوارەكان ســێ‌ هێندەی 
رێــژەی دووژنی هەرێمی كوردســتانە )واتە %3.1ی 
پیــاوان زیاتر لە یەك هاوژینیان هەیە كە لەناو یەك 
ماڵــدا دەژیــن(، راپۆرتەكــە هۆكاری ئەمــە بۆ ئەوە 
دەگەڕێنێتــەوە كە یاســای عێراق رێگە بــە فرەژنی 
دەدات، لەكاتێكدا یاسای هەرێمی كوردستان لە ساڵی 
2008ەوە فرەژنــی قەدەغەكردووە، مەگەر لە دۆخی 

تایبەتدا و بە رەزامەندی هاوژینی یەكەم.
تەمەنــی  تێكــڕای  كوردســتان  هەرێمــی  لــە 
هاوســەرگیریی ئافرەتــان 20.7 ســاڵ و هی پیاوان 
24.5 ســاڵە. تەمەنــی هاوســەرگیری بــۆ هــەردوو 
جێندەرەكــە لــە گونــدەكان كەمترە لە شــارەكان. 
بەرزترین تێكڕای تەمەنی هاوســەرگیری لە پارێزگای 
ســلێمانییە )پیاوان: 24.8 ســاڵ و ئافرەتان 20.9 
ســاڵ(. راپۆرتەكــە ئەوەش دەخاتــەڕوو كە تەمەنی 

هاوســەرگیری ئافرەتــان لە چاو 30 ســاڵی رابردوو 
گۆڕانی گەورەی بەسەردا هاتووە، لەكاتێكدا تەمەنی 
هاوســەرگیری پیــاوان گۆڕانێكــی ئەوتــۆی بەخۆوە 

نەبینیوە.

منداڵبوون و مردن
منداڵبــوون حاڵەتێكی باوی ئــەو ئافرەتانەیە كە 
هاوســەرگیرییان كــردووە، بە جۆرێــك کە كەمتر لە 
%5ی ئافرەتــە خێزاندارەكان منداڵیــان نییە، بەڵام 
رێــژەی منداڵبوون لە هەرێمی كوردســتان دابەزیوە. 
تێكڕای ژمارەی منداڵبوون لە هەرێمی كوردســتان 3 
منداڵــە بۆ هەر ئافرەتێك، لەكاتێكدا تێكڕای ژمارەی 
منداڵبوون لەســەر ئاستی هەموو عێراق 4.3 منداڵە 
)ژمــارە جیهانییەكــەی منداڵبــوون 2.5 منداڵــە(. 
تێكڕای ژمارەی منداڵبوون لە هەرێمی كوردستان لە 

ساڵی 2011 نزیكەی 3.3 منداڵ بووە.
بەپێی رووپێوێكە، لەبەرامبەر هەر 1000 حاڵەتی 
لەدایكبوون 23 حاڵەتی مردنی منداڵ هەیە، لە ساڵی 
2011 لەبەرامبــەر هەمان ژمــارەی لەدایكبووندا 28 

حاڵەتی مردن هەبوون.

خاوەن پێداویستی تایبەت
%3ی  كــە  دەخاتــەڕوو  ئــەوەش  راپۆرتەكــە 
دانیشــتووانی هەرێمــی كوردســتان )واتــە %2.4ی 
ئافرەتــان و %3.5ی پیــاوان( خاوەنی پێداویســتیی 
تایبەتــن. پارێزگای ســلێمانی زیاترین دانیشــتووی 
و 3.4%ی  لێیــە  تایبەتــی  پێداویســتیی  خــاوەن 

دانیشتووانی پارێزگاكەن.

پەروەردە و خوێندەواری
45%ی دانیشــتووانی تەمــەن شــەش ســاڵ بــۆ 
ســەرەوەی هەرێمی كوردســتان هیــچ بڕوانامەیەكی 
قوتابخانــەی ســەرەتاییان نییــە، بــەڵام وەك لــە 
رووپێوەكــەدا هاتــووە %79ی خەڵكــی كوردســتان 
توانــای خوێندنــەوە و %78یان توانای نووســینیان 
هەیە، بەوپێیەش رێــژەی نەخوێندەواری لە هەرێمی 

كوردستان نزیكەی %21ە. 
رێــژەی خوێنــدەواری لــە دانیشــتووانی تەمەنی 
6 بــۆ17 ســاڵان لە هەمــوو گرووپــە تەمەنییەكانی 
دیكە زیاترە و %90 ە، دانیشــتووانی تەمەن 55 بۆ 
ســەرەوەش كەمترین ژمــارەی خوێندەواریان تێدایە 
%26 بۆ %45. رێژەی خوێندەواری بەپێی جێندەریش 
دەگۆڕێ. لەكاتێكدا %70ی ئافرەتانی تەمەن 6 ساڵ 
بۆ سەرەوە دەتوانن بخوێننەوە و بنووسن، ئەم رێژەیە 
بــۆ پیاوانی ســەر بە هەمان گروپی تەمــەن %85ە. 
لەسەر ئاستی پارێزگاكانیش دهۆك زۆرترین ژمارەی 

نەخوێندەواری تێدایە.
رووپێوەكە ئاماژە بۆ ئــەوەش دەكات كە %17ی 
دانیشــتووانی 6 ســاڵ بــۆ ســەرەوەی كوردســتان، 
هیچكات بەشداریی وانەكانی قوتابخانەیان نەكردووە، 
%24 بــۆ ئافرەتــان و %10 بــۆ پیــاوان. %80ی 
كــوڕ و كچانــی تەمــەن 15 بۆ 17 ســاڵ ســەردانی 
قوتابخانــەكان دەكەن، %45ی كــوڕان و كچانی 18 
تاوەكو 24 ســاڵیش هێشــتا لە یەكێك لە دامەزراوە 
پەروەردەییــەكان خەریكــی خوێندنــن. رێژەی هەرە 

زۆری ئەوانــەی هیچــكات بەشــداریی قوتابخانەیــان 
نەكردووە لەناو دانیشتووانی گروپە تەمەنییە زۆرەكان 

هەیە %71.

هێزی كار
زیاتر لە %40ی دانیشتووانی تەمەن 15 بۆ 64ی 
هەرێمی كوردستان بەشێك لە هێزی كار پێكدەهێنن، 
بــەڵام جیاوازیــی گەورەی جێندەری لــە هێزی كاردا 
بەدیدەكــرێ. بەپێــی راپۆرتەكــە تەنیــا %15ی ئەو 
ئافرەتانەی تەمەنیان گەیشتووەتە تەمەنی كار، لەناو 
هێــزی كاری كوردســتاندان. ئەم رێژەیــە بۆ پیاوان 
%70ە. نزیكــەی نیوەی هێزی كاری كوردســتان لە 
كەرتی گشــتیدان، %11 لە كەرتی تایبەتن، %35یان 
كاری ئــازاد دەكــەن، كــە %17یــان خاوەنــی كاری 

خۆیانن، 18%یان بە هەقدەستی رۆژانە كاردەكەن.
هێزی كاری ئافرەتان لە كەرتی تایبەتی كوردستاندا 
پێگەیەكی لاوازیان هەیە، %75یان لە كەرتی گشــتی 

كاردەكــەن. بــەڵام وەك لە ژمارەكانــی رووپێوەكەدا 
دەردەكەوێ پیاوان هەلی كاری جۆراوجۆریان زیاترە. 
%44 هێــزی كاری پیاوان لە كەرتی گشــتی و 12% 
لــە كەرتی تایبەتن )خاوەنكار:%4 و دامەزراو: 8%(، 
%21ی هێــزی كاری پیاوان خاوەنی كاری خۆیانن و 
%21یش بە مووچە یان هەقدەستی رۆژانە كاردەكەن.
بەپێــی راپۆرتەكە جێندەر و تەمەن دوو هۆكاری 
ســەرەكیی كارنەكردنــن. بۆنموونە 78 بــۆ %93 ی 
ئافرەتانی تەمەن 25 بۆ 64 ساڵ خەریكی ماڵدارین. 
لەكاتێكدا بێكاریــی رەگەزی نێرینە زیاتر لە تەمەنی 
خوار 25 ساڵدا، كە دەكرێ هێشتا خەریكی خوێندن 
بن، چڕبووەتەوە. هەرچەند %65ی گەنجە بێكارەكانی 
رەگــەزی نێرینە )واتە لە تەمەنی 34 بۆ 35( هیوای 

دۆزینەوەی كاریان لەدەستداوە.
%36ی خێزانەكانــی هەرێمی كوردســتان داهاتی 
مانگەیان لە 500 هەزار دینار كەمترە )ئەم گرووپە لە 
سلێمانی زیاترن: %40ی دانیشتووانی پارێزگاكەن(، 
%51ی خێزانەكانیش مانگانە نیوملیۆن بۆ ملیۆنێك 
دینار داهاتیانە )لە پارێزگای دهۆك زیاترین رێژەیان 
هەیــە: %56(ە. %13ش لــە مانگێكــدا زیاتــر لە 1 
ملیۆن دیناریان دەستدەكەوێ )ئەم گروپە لە هەولێر 
زیاترن لــە %16(. راپۆرتەكە ئەوەش دەخاتەڕوو كە 
%70ی ئــەو خێزانانەی كە یەك ئەندامیان لە كەرتی 
گشــتیدا كار دەكات داهاتی مانگەیان لە یەك ملیۆن 

بۆ سەرەوەیە.
راپۆرتەكە ئاماژە بۆ ئەوەش دەكات كە دوو لەسەر 
سێی خێزانەكان لەسەر مووچەی كەرتی گشتین، كە 
%47یان فەرمانبەر و %18شــیان خانەنشینن. نزیك 
%30ی خێزانــەكان ئەندامیــان هەیە كــە لە كەرتی 
تایبەت كاردەكەن، كە %12یان فەرمانبەرن و %16یان 
خاوەن بزنسن. كشــتوكاڵ سەرچاوەی داهاتی تەنیا 

%6ی خێزانەكانــی كوردســتانە، لەكاتێكــدا %25ی 
دانیشتووان بە كاری رۆژانە دەژین )واتە هەقدەستی 

رۆژانە %21 لەبەرامبەر بازرگانی نافەرمی 3%(. 

خانووبەرە، نیشتەجێبوون و 
خزمەتگوزارییەكان

راپۆرتەكــە ئامــاژە بۆ ئــەوە دەكات كــە هەموو 
خێزانەكانی هەرێمی كوردستان خانووبەرەی گونجاو 
بــۆ ژیانیــان دەســتکەوتووە، %75ی خێزانەكانیش 
خاوەنی ئەو خانووەن كە تێیدا نیشــتەجێن. %80ی 
ئــەو ئاوارانــەی لــە دەرەوەی كەمپــەكان دەژین، لە 
خانــووی كرێــدان، %13یــش خاوەنــی موڵكەكــەن 
و ئەوانــی دیكــەش لەو جــۆرە شــوێنانەن كە هیچ 

كرێیەكیان لێ وەرناگیرێ.
زیاتر لە %90ی خێزانەكانی هەرێمی كوردســتان 
)واتە %95ی ناوچە شارییەكان و %70ی گوندەكان( 
لەســەر تۆڕی ئاوی گشتین، %5ی خێزانەكان پشت 
بــە بیــری ئاو دەبەســتن، %3 بە تانكــەر ئاویان بۆ 
دەچێ و %1یش سوود لە ئاوی كانیاو، رووبار، كاناڵ، 
دەریاچە یان گۆم وەردەگرن. ســەبارەت بە كارەباش 
لە راپۆرتەكەدا هاتووە كە تێكڕای كارەبای دابینكراو 
بۆ هەر خێزانێكی كوردستان 17 كاژێرە لە رۆژێكدا. 
پارێزگای ســلێمانی لەچــاو دوو پارێزگاكەی دیكەی 
كوردستان زیاترین كاژێری كارەبای هەیە لە رۆژێكدا 
)18.5 كاژێر( و دهۆك كەمترین كاژێری بەردەكەوێ 

)15.9 كاژێر(.

تەمەنی مردن 
لە كوردستان 
بەرزبووەتەوە

لە 1000 منداڵ 
كە لەدایكدەبن 
23 یان دەمرن

كشتوكاڵ 
سەرچاوەی داهاتی 
%6ی خێزانەكانی 
كوردستانە

65 %ی گەنجە بێكارەكان هیوای دۆزینەوەی كاریان لەدەستداوە

شكار ئەحمەد
رووداو – هەولێر

لیســتەكان بۆ بانگەشــەی هەڵبژاردنی خولی 
پێنجەمــی پەرلەمانی كوردســتان، زیاتر لە دوو 
ملیۆن دۆلار دەدەنە بەربژێرەكانیان. هەندێك لە 
حیزبەكانیش هیچ هاوكارییەكی ماددییان ناكەن. 
هەندێكیشــیان بۆ چاپكردنی پۆستەر و فلێكس 

هاوكارییان دەكەن.
گۆڕان پۆستەر و فلێكسیان 

بۆ چاپدەكات

ئاشنا عەبدوڵڵا، بەربژێری بزووتنەوەی گۆڕان 
دەڵێت گــۆڕان هاوكاریی ماددیــی بەربژێرەكانی 
بــۆ  فلێكســیان  و  پۆســتەر  بەڵكــو  نــاكات، 
دروستدەكات. بۆ هەر بەربژێرێكیش 20 فلێكس 
و دوو هەزار پۆســتەریان بۆ چاپدەكرێت تاوەكو 
لەســەر شــەقامەكان بــۆ بانگەشــەی خۆیــان 

هەڵیبواسن.
بەگوتــەی ئەو، بەهــۆی هاوكارینەكردنیانەوە 
لەلایەن بزووتنەوەی گۆڕانەوە، بەربژێرانی گۆڕان 
دوو بژارەیان لەپێشــە: یان بانگەشە نەكەن یان 
بــە گیرفانی خۆیان بانگەشــە بكــەن "بۆیە هەر 
بەربژێرێــك دەرنەچێــت، زیانێكــی ماددیی زۆر 
دەكات، بێجگە لە زیانە مەعنەوییەكەش". ئاشنا 
عەبدوڵڵا لەگەڵ ئــەوەدا نییە حیزب هاوكارییان 
بكات: "با بەربژێرەكان بەتەواوی پشت بەخۆیان 
ببەســتن، بەمەش بەربژێــرەكان بە گوڕوتینێكی 
زۆرەوە ئیشــدەكەن، بۆئــەوەی زۆرتریــن دەنگ 

بەدەستبهێنن".
نەوەی نوێ پارە ناداتە بەربژێرەكانی

بەربژێرێكــی نــەوەی نــوێ‌ ئاشــكرایكرد كە 
لە هەڵبژاردنــی پەرلەمانی عێــراق، نەوەی نوێ‌ 
13 ملیــۆن دینــاری بــۆ 14 كاندیدەكەی خۆی 
خەرجكردبــوو، بەڵام بۆ ئەم هەڵبژاردنە هیچیان 
ناداتێ‌. نەجات ئەحمەد، بەربژێری نەوەی نوێ بۆ 
هەڵبژاردنی پەرلەمانی كوردســتان، بە )رووداو(
ی گوت: "نەوەی نوێ هیچ هاوكارییەكی ماددیی 
بەربژێرەكانــی نــاكات. بەپێچەوانەی حیزبەكانی 
دیكــەوە، كــە هاوكارییەكــی ماددیــی باشــی 

بەربژێرەكانیــان دەكــەن". گوتیشــی "خەرجیی 
هەمــوو بەربژێرەكانی نەوەی نوێ، كە ئێســتا 9 
بەربژێرین، لە هەولێر ناگاتە خەرجیی بانگەشەی 

یەك بەربژێری حیزبەكانی دیكە".
یەكگرتوو بە قیست دەیانداتێ‌

یەكگرتــووی ئیســامی بــۆ ئــەم هەڵبژاردنە 

هاوپەیمانیــی لەگــەڵ بزووتنەوەی ئیســامی و 
پارتی چاكســازی و گەشــە، بەناوی هاوپەیمانی 
بەرەو ئیسڵاح، پێكهێناوە و لە کۆی 61 بەربژێری 

هاوپەیمانییەكە، 50یان یەكگرتوون.
لیســتی  بەربژێــری  حوســێن،  ئەبووبەكــر 
هاوپەیمانی بەرەو ئیسڵاح، سەبارەت بە هاوكاریی 
بــە )رووداو( بەربژێرەكانیــان  بــۆ  یەكگرتــوو 

ی گــوت: "یەكگرتــوو بۆ هــەر بەربژێرێك هەزار 
دۆلار خەرجدەكات، تاوەكو ئێستا 500 دۆلاریان 
داوینەتێ،‌ لە رۆژانی داهاتووشدا 500 دۆلارەكەی 

دیكەمان دەدرێ".
بــۆ  كــەم  كەلێنێكــی  دۆلارە   1000 ئــەو 
وەك  پڕدەكاتــەوە.  یەكگرتــوو  بەربژێرەكانــی 
ئەبووبەكر حوســێن دەڵێت "ئەوە تەنیا بەشــی 

20%ی كارەكانــی بانگەشــەی بەربژێرەكانی پێ 
جێبەجێدەكرێت و 80%ەكەی دیكە لەئەســتۆی 

خۆمانە".
كۆمەڵی ئیسلامی 40 بەربژێری بۆ پەرلەمانی 
كوردستان هەیە، بەڵام وەك بەربژێرەكان دەڵێن 
حیزب توانای هاوكاریكردنی ماددیی باشــی نییە 
بۆ بەربژێرەكان. موســلیم عەبدوڵــا، بەربژێری 

لیســتی كۆمەڵی ئیســامی بە )رووداو(ی گوت 
"هاوكارییەكانــی كۆمەڵی ئیســامی بــۆ هەموو 
بەربژێــرەكان وەكــو یەكە، بــەڵام ئەوەندە نییە 
كە شــایانی باســكردن بێت. نزیكەی 800 هەزار 
دینــارە بۆ هــەر بەربژێرێك كە ناتوانین پشــتی 
پێبەستن. بۆیە دەبێ پشت بە تواناكانی خۆمان 
یان هاوكاریی ماددیی خێرۆمەندان و كەسوكارمان 

ببەستین".
یەكێتی یەك ملیار دینار دەداتە بەربژێرەكانی

لەبــارەی هاوكاریی یەكێتــی بۆ بەربژێرەكانی 
بەربژێــرە،   100 ژمارەیــان  كــە  لیســتەكەی، 
ســەرچاوەیەك لە یەكێتی نیشتمانی كوردستان، 
كە نەیویســت ناوی ئاشكرا بكرێت، بە )رووداو(
ی گوت: "یەكێتی تاوەكو ئێستا 5 ملیۆن دیناری 
بــە هەر بەربژێرێكی لیســتەكەی داوە، بۆئەوەی 
بانگەشەی هەڵبژاردنی پێبكەن. بڕیاریشە 5 ملیۆن 
دیناری دیكەشــیان بداتێ. كەواتە یەكێتی 500 
ملیۆن دیناری بۆ بەربژێرەكانی خەرجكردووە و لە 
هەفتەی كۆتاییشــدا 500 ملیۆن دیناری دیكەش 
بۆ 100 بەربژێرەكەی خەرجدەكات. بەمەش كۆی 
گشــتی ئەو پارەیــەش كە بۆیــان خەرجدەكات 
دەبێتە ملیارێك دینار". هەر بەپێی قســەی ئەو 
ســەرچاوەیە یەكێتی پۆســتەر و فلێكسیش بۆ 

بەربژێرەكانی چاپ دەكات.
پارتی یەك ملیۆن دۆلار دەداتە بەربژێرەكانی

پارتــی  ســەرچاوەیەكی  زانیاریــی  بەپێــی 
بــۆ )رووداو( ئــەو حیزبــە هێشــتا پــارەی بــە 
بەربژێرەكانــی نــەداوە و بەربژێــرەكان لەســەر 
گیرفانی خۆیان بانگەشە دەكەن، بەڵام بڕیارە لە 
چەنــد رۆژی داهاتوودا پارتی بۆ هەر بەربژێرێكی 
بڕی 10 هــەزار دۆلار خەرج بكات، بەڵام پارەكە 
بــە یەك جــار نادرێتە بەربژێــرەكان و بە چەند 
قۆناغێــك دەبێت. بەمەش كۆی ئەو هاوكارییەی 
پارتی بۆ بانگەشــەی هەڵبژاردنی بەربژێرەكانی 

دیاریكردووە یەك ملیۆن دۆلارە.
خەرجــی  )رووداو(  بەدواداچوونــی  بەپێــی 
حیزبەكان بۆ بانگەشــەی هەڵبژاردنی پەرلەمانی 
كوردســتان كە بڕیارە 30 ئەیلــوول بەڕێوەبچێ‌، 
نزیكــەی دوو ملیــۆن دۆلارە، ئەمــە جگــە لــەو 
خەرجیانــەی كــە بەربژێرەكان لەســەر گیرفانی 

خۆیان دەیكەن.

یەكگرتوو و كۆمەڵ پارە دەدەن و نەوەی نوێ و گۆڕان نایدەن

پارتی 10 هەزار دۆلار و یەکێتیش 10 ملیۆن 
دینار دەداتە بەربژێرەکانی

زۆربەی بەربژێرەکان خەرجیی فلێکسەکانیان لەسەر حیزبەکانیانە

شكار ئەحمەد
رووداو – هەولێر

بەفــراو ئەحمەد، لــە هەڵبژاردنــی پەرلەمانــی عێراق لە 
12ی ئایاری رابردوو، بەربژێری ژمارە 13 بوو لەســەر لیستی 
یەكێتــی، بەڵام بەهۆی نەخۆشــكەوتنییەوە كشــایەوە. ئەو 
پێیوابوو ژمارەكەی شــووم بوو، بۆیە وای بەســەرهات. بەڵام 
ئــەو بەربژێرانەی لەو هەڵبژاردنەدا ژمارە 13یان بەركەوتووە، 

دەڵێن ژمارە "شووم"ەكە نایانترسێنێ‌.
لە كولتووری هەندێك كۆمەڵگەدا ژمارە 13 چیرۆكی زۆری 
لەبارەوە دروستكراوە. زۆربەی چیرۆكەكانیش وایان لە خەڵك 
كردووە پێشوازی لێنەكەن. تەنانەت لە كوردستانیش خەڵك 
ســڵ لەو ژمارەیە دەكەنــەوە. جووتیارێك كاتێك گەنمەكەی 
دەپێــوێ‌ كــە دەگاتە ژمارە 13 ناڵێــت 13، دەڵێت "زیادە". 
دەگوترێــت هەریەكە لە ناپلیۆن و كریســتۆڤەر كۆڵۆمبس و 
وینســتن چێرچڵ، لە ژمارە 13 ترســاون. یان بەشــێكی زۆر 
لــە یاریزانەكانــی تۆپی پێ پێیان خۆشــنییە ئــەو ژمارەیە 
بخرێتە ســەر درێسەكانیان، تەنانەت ئەو جۆرە تێگەیشتنانە 

بازیانداوەتە نێو سیاسەتیشەوە.
لەنێــو بەربژێرانی هەڵبژاردنی خولی پێنجەمی پەرلەمانی 
كوردســتانیش 10 بەربژێــر ژمارەكەیان 13یە، بــەڵام ئەوان 

پێیانوانییە ئەم ژمارەیە شووم بێت.
لەیــا عەلی عەبدولعەزیز، بەربژێری ژمارە 13 لە لیســتی 

هاوپەیمانــی بــەرەو ئیســاح، كە تاكــە بەربژێــری ئافرەتە 
ژمارەكــەی 13 بێت بــە )رووداو(ی گوت: "وەكو كەســێكی 
پابەنــد بــە دین هەرگیز باوەڕم نییە هەر شــتێك )شــووم( 
بێــت، بەڵكو ئەوە هەمــووی دەگەڕێتەوە بۆ قــەزا و قەدەر، 
كە گوتیشیان ژمارەكەت 13یە زۆر ئاسایی بوو لەلام، بەڵكو 
پێشــمخۆش بوو و گوتم بەڵكو كارێك بكــەم، ئەو خورافاتە 
نەهێڵم و بیڕەوێنمەوە". لەیلا عەلی گوتیشی وەكو بیرەوەری 
هیچــكات بیرەوەریی ناخۆشــی لەگەڵ ئــەو ژمارەیە نەبووە، 
"چونكــە ئەو گرنگییەی نەبووە تا بزانێت بیرەوەریی لەگەڵی 
هەبووە یان نا، هەروەك ژمارەكانی دیكە حیسابی بۆ كردووە".
ئازاد قەرەنی، بەربژێری بزووتنەوەی گۆڕان، كە ژمارەكەی 
13یە، دەڵێت بزووتنەوەكەی پێشــینەیەكی باشی لەگەڵ ئەو 
ژمارەیە هەیە، بەربژێری ژمارە 13یان لە هەڵبژاردنی رابردوو، 

زۆرترین دەنگی هێناوە، ئەویش عەلی حەمەساڵح بوو. 
ئــازاد قەرەنــی گوتی "وەكو هــەر ژمارەیەكــی دیكە، بە 
ژمارەیەكــی ئاســایی دەزانــم و هیچ بــاوەڕم بــەوە نییە كە 
ژمارەیەكــی شــووم بێت، بەلای منیشــەوە زۆر ئاســاییە كە 
ژمارە 13م لە لیستەكەم، رەنگە جوانتریش بێت لە ژمارەكانی 

دیكە".
بەپێچەوانەی ئەو كەسانەی كە ژمارە 13 وەك ژمارەیەكی 
شووم دەبینن، كاندیدی ژمارە 13 لە لیستی پارتی دیموكراتی 
كوردستان بە ژمارەیەكی باشی دەزانێت، جەمال محێدین گوتی: 
"ژمارەكان هەموویان وەكو یەك پیرۆزن لەلای من، ژمارە 13ش 

لەلای من پیرۆزترە لەبەرئــەوەی لە 1931/6/13 
رژێمی عێراق كۆمەڵێك شۆڕشــگێڕی لە سلێمانی 
زیندەبەچاڵ كــرد، یەكێكی دیكە لە پیرۆزییەكانی 
13ی حوزەیران ئەوەیە كە خاڵە عەففان سەركردەی 
پارتی لە سلێمانی، لەكاتی بەخاكسپاردنی تەرمەكەیدا 
تەقەی لێكرایەوە و بۆ جاری دووەم شەهید كرایەوە، 
لــەو روانگەیــەوە من ژمارە 13 بــە دەرفەتێكی باش 
دەزانم بۆ سەندنەوەی خوێنی ئەو شەهیدانە". گوتیشی 
"پێشتر هیچ بیرەوەرییەكی خۆش و ناخۆشم لەگەڵ ئەو 

ژمارەیە نەبووە".
عیسا سدیق، كاندیدی ژمارە 13 لە لیستی كۆمەڵی 
ئیسلامییە، لە تەمەنی گەنجێتیدا حەزی لە ژمارەكانی 5 
و 7 بووە، بەڵام پێی ئاســاییە ژمارە 13ی بەركەوتووە. 
عیســا ســدیق دەڵێت "لەڕوانگەی ئیسلامەوە بڕوام بەوە 
نییە كە 13 ژمارەیەكی شووم بێت، وەكو هەر ژمارەیەكی 
دیكــە دەیبینم، لە چەند رۆژی رابردوودا كەســێك ئەوەی 
پێگوتم لەلای هەندیك كەس ژمارە 13 بە شووم دادەنرێت، 
ئەگەرنــا هەر نەشــمدەزانی، بۆیــە هیچ بیر لــەو ژمارەیە 
ناكەمــەوە وەك ئــەوەی دەگوترێت ژمارەیەكی شــوومە و 

مرۆڤ چانسی لەگەڵی نابێت".
هەروەها هەورامان مەهدی، كاندیدی ژمارە 13 لە لیستی 
جوڵانــەوەی نــەوەی نوێش دەڵێت :"بــاوەڕم بە ژمارە نییە، 

بەڵكو باوەڕم بە ئیش و خزمەتە".

"ژمارە شوومەكە" 
بەربژێرەكان ناترسێنێ

بۆ ئەم هەڵبژاردنە 10 كاندید ژمارەكەیان 13یە

ناسر عەلی 
رووداو – دهۆك

لــە كــۆی 773 بەربژێری خولــی پێنجەمی 
پەرلەمانــی كوردســتان، تەنیــا دوو بەربژێری 
كــوردی ئێــزدی هــەن. ئەوانیــش یەكێكیان 
لەلایــەن پارتی و ئەوەی دیكەشــیان لەلایەن 
یەكێتییــەوە بەربژێــر كــراون. پارتی دەڵێت 
بەربژێرێكی ئافرەتی ئێزدییان داناوە بۆئەوەی 

چانسی دەرچوونی زیاتر بێ‌.
ئــەو دوو بەربژێرەی کوردە ئێزدییەكان، 
لەو 125 بەربژێرەن كە لە سنووری پارێزگای 
دهۆك خۆیــان بەربژێركردووە و چاویان لە 
دەنگــی ئــەو ئێزدیانەیە كە لە ســنووری 
هەرێمی كوردســتان نیشــتەجێن و مافی 
دەنگدانیــان هەیە. ئەوانیش ئێزدییەكانی 
ناحیــەی باعەدرێ‌ وبەشــێك لــە قەزای 
شــێخان و كۆمەڵگــەی شــاریان، كــە 

ژمارەیان نزیكەی 30 هەزار دەنگدەرە‌.
هەرچەندە ئێزدییەكان لە پەرلەمانی 
عێــراق وەكــو كەمینەیــەك لــە كورد 
جیاكراونەتەوە و وەكو كۆتا مامەڵەیان 
لەگــەڵ دەكــرێ‌، بــەڵام لــە هەرێمی 
كوردســتان كۆتایان نییە. هەرچەندە 
ئێزدییەكان بە پاڵپشتی پارتی هەوڵی 
زۆریــان دا كــە لــە خولــی داهاتوو 
كۆتایــان هەبێ‌، بــەڵام لایەنەكانی 

دیكە رازینەبوون.
بەرپرســی  ئەحمــەد،  خالــد 
مەكتەبی هەڵبژاردنــی لقی یەكی 
پارتــی لــە دهــۆك بــە )رووداو(
ی گــوت "پارتــی هەمــوو كات 
هەوڵیــداوە زۆرتریــن نوێنــەری 
كــوردی ئێزدی لە پەرلەمان بن. 
لە خولی رابردووشدا شێخ شامۆ 
وەكو نوێنەری كــوردی ئیزدی 
بــە دەنگی خــۆی دەرچوو بوو 
و لەسەر لیســتی پارتی بووە 
نوێنەر، ئەمجارەش بەربژێری 

کوردی ئێزدیمان لە لیستەكەماندا داناوە".
ئەو بەربژێرە ئێزدییەی پارتی دایناوە، ئافرەتە. 
خالیــد ئەحمــەد هــۆكاری دانانــی ئــەو ئافرەتە 
رووندەكاتــەوە و دەڵێت :"ئەو كوردە ئێزدییانەی 
لە كوردســتان مافی دەنگدانیان هەیە، ژمارەیان 
كەمە. دوای شەڕی داعشیش ژمارەیەكیان چوونە 
دەرەوەی وڵات. بۆیــە بیرمــان لــەوە كردەوە کە 
ئافرەتێك دابنێین، بۆئەوەی چانســی دەرچوونی 

زۆرتر بێ‌".
لە خولی یەكەمی پەرلەمان، هیچ ئێزدییەك لە 
پەرلەمان نەبــوو. لە خولی دووەم دوو نوێنەریان 
هەبوو. هەروەها لە خولی رابردوو و ئەم خولەشدا 
یەك پەرلەمانتاریان هەبووە. سەرجەمیشــیان لە 

فراكسیۆنی پارتی بوون.
یەكێتیی نیشتیمانی كوردستانیش هەوڵدەدات 
كوردێكــی ئێــزدی بگەیەنێتــە پەرلەمــان، بەڵام 
دەنگەكانی لە بادینان هەندێكجار فریای بەربژێرە 
موسڵمانەكانیشــی نەكەوتــوون. قــادر حەیدەر، 
جێگری بەرپرسی مەڵبەندی یەكێتی لە دهۆك بە 
)رووداو(ی راگەیانــد: "لە هەموو هەڵبژاردنەكاندا 
كــوردی ئێزدیمــان لــە لیســتەكانمان دانــاون، 
ئەمجــارەش بەربژێرێكــی ئێزدیمان لە لیســتەكە 

داناوە، دەمانەوێ‌ ئێزدییەك بگاتە پەرلەمان".
لــە هەرێمی كوردســتان و عێراق زیاتر لە نیو 

ملیۆن كوردی ئێزدی هەن، كە بەشــێكی زۆریان 
دەكەونــە ناوچــە كێشــە لەســەرەكان. ئەوانەی 
دەكەونــە ئــەو ســنوورە تەنیــا بۆیــان هەیە لە 
هەڵبژاردنەكانــی عێــراق بەشــداری بكــەن. لــە 
پەرلەمانــی عێراقیش یەك كورســیی كۆتایان بۆ 
دانــراوە. لە زۆربــەی هەڵبژاردنەكانیش نوێنەری 
پارتــی چاكســازیی ئێزدییــان ئەو كورســییەی 

بردووە. ئەو حیزبە ئێزدی بە كورد نازانن. 
بزووتنــەوەی گــۆڕان لــە ســنووری پارێزگای 
دهۆك بۆ ئەم هەڵبژاردنە تەنیا سێ‌ كەسی بەربژێر 
كردووە، بەڵام هیچیان ئێزدی نین. بەرپرســێكی 
گــۆڕان لە بادینان كە نەیویســت ناوی بهێندرێ‌، 
گوتی: "ئێمە جەماوەرمان لەنێو ئێزدییەكاندا نییە، 

بۆیە زەحمەت بوو كاندیمان دەستكەوتبا".
هەرچەندە لەدوای خولــی دووەمی پەرلەمانی 
كوردســتانەوە نوێنــەری ئێزدی هەبــووە، بەڵام 
ئێزدییــەكان ترســیان هەیــە بەهۆی سیســتمی 
هەڵبژاردنــەوە كە نیمچەكراوەیــە، نوێنەرەكەیان 

لەدەست بدەن.
سعود مستۆ، كە چالاكڤانێكی كوردی ئێزدییە 
لــە دهۆك، بــە )رووداو(ی گــوت "هەتا كۆتا بۆ 
ئێزدییــەكان لە پەرلەمانی كوردســتان دانەنرێ‌، 
مەترسی نەگەیشتنی نوێنەری ئێزدی بە پەرلەمانی 

كوردستان هەیە".

بە نیو ملیۆن کوردی ئێزدی دوو کاندیدیان هەیە

مەترسی هەیە هیچ کوردێکی 
ئێزدی نەگاتە پەرلەمان

بۆئەوەی دەربچێ‌، 
کچێکمان بەربژێر 
کردووە

جەماوەری 
ئێزدیمان 
نییە، بۆیە 
کاندیدیشمان نییە

هەڵسووڕاوێکی گۆڕان لە بادینانمەكتەبی هەڵبژاردنی لقی یەكی پارتی

رۆژانە 100 لۆری ئارد لە توركیاوە دێتە كوردستان
رووداو- هەولێر

حكومەتــی توركیــا بــۆ رووبەرووبوونەوەی كورتهێنانی بەرهەمی گەنم و ئارد رێگری لــە هەناردەكردنی ئەو ئاردە دەكات كە لە بەرهەمی 
ناوخۆیی گەنم دروستكراوە، بۆیە لەچەند رۆژی رابردوودا هەناردەكردنی ئاردی توركی بۆ هەرێمی كوردستان رووبەرووی هەندێ كێشە بووەوە. 

نەوزاد ئەدهەم، بەڕێوەبەری گشــتی بازرگانی لە وەزارەتی بازرگانی حكومەتی هەرێمی كوردســتان بە )رووداو(ی گوت :"كێشــەی مانەوەی ئەو 
بارهەڵگرانەی ئاردیان هەڵگرتووە لە دەروازەی بازرگانی ئیبراهیم خەلیل كێشەیەكی كاتی بووە و چارەسەركراوە". نەوزاد ئەدهەم گوتیشی :"رۆژانە 
100 بارهەڵگر ئارد لە توركیاوە دەگوازنەوە هەرێمی كوردستان، ئێستا بازارەكانی هەرێمی كوردستان هیچ كێشەیەكیان لە دابینكردنی ئارددا نییە".

ئابووری

رەوا عەبدوڵڵا
رووداو- هەولێر

بەهـــۆی  دەڵێـــت  هاتوچـــۆ  بەرپرســـێكی 
ـــارەی ســـزای ســـەرپێچی،  ـــی رســـومات و پ زیادكردن
داهاتـــی رۆژانـــەی هاتوچـــۆ 739 ملیـــۆن دینـــارە، 
ــێ‌.  ــر دەبـ ــە زیاتـ ــاڵیش داهاتەكـ ــاڵ دوای سـ سـ

بەپێـــی ئامـــاری بەڕێوەبەرایەتیـــی گشـــتیی 
ـــۆ  ـــی هاتوچ ـــی كوردســـتان، داهات هاتوچـــۆی هەرێم
لـــە دوو ســـاڵ و 7 مانگـــی رابـــردوودا، بەهـــۆی 
ــوماتی تۆماركردنـــی ئۆتۆمبێـــل و  زیادكردنـــی رسـ
نوێكردنـــەوەی ســـەنەوی و ســـزاكانی ســـەرپێچی، 
ـــووە.  ـــە 624 ملیـــار و 488 ملیـــۆن دینـــار ب ـــر ل زیات
ـــە  ـــووە. ل ـــاد ب ـــە زی ـــەم داهات ـــاڵیش ئ ـــە س ـــاڵ ب س
ســـاڵی 2016 داهاتەكـــە 178 ملیـــار و 130 ملیـــۆن 
ـــتووەتە  ـــردوو گەیش ـــاڵی راب ـــەڵام س ـــووە، ب ـــار ب دین
ـــی حـــەوت  ـــار. داهات ـــۆن دین ـــار و 757 ملی 269 ملی
مانگـــی یەكەمـــی ئەمســـاڵیش زیاتـــر لـــە 176 ملیـــار 
ــە  ــەراورد بـ ــە بـ ــووە، كـ ــار بـ ــۆن دینـ و 600 ملیـ

ــردوو، %11  ــاڵی رابـ ــی سـ ــی یەكەمـ ــەوت مانگـ حـ
زیادیكـــردووە.

عەقیـــد ئەســـعەد مـــەلا كەریـــم، گوتەبێـــژی 
و  ئامـــار  بەڕێوەبـــەری  و  هەرێـــم  هاتوچـــۆی 
پلاندانـــان، دەڵـــێ: "لـــە چوارچێـــوەی زیادكردنـــی 
داهـــات و كەمكردنـــەوەی خەرجییەكانـــی حكومـــەت، 
ـــوماتە  ـــەرپێچی و رس ـــارەی س ـــاداری 2016 پ ـــە ئ ل
زیادكـــران.  هاتوچـــۆ  جۆراوجۆرەكانـــی كەرتـــی 
ــی  ــە رێژەیەكـ ــۆ بـ ــی هاتوچـ ــەوە داهاتـ بەوهۆیەشـ
بەرچـــاو زیادیكـــرد. بەجۆرێـــك داهاتـــی 2016 
ــردووە،  ــەی 35% زیادیكـ ــە 2017 نزیكـ ــەراورد بـ بـ
داهاتـــی هاتوچـــۆ لـــە 178 ملیـــار و 130 ملیـــۆن 
ــار  ــۆن دینـ ــار و 757 ملیـ ــۆ 269 ملیـ ــارەوە بـ دینـ

زیـــاد بـــوو".
ـــە 20%ی  ـــەكان، پێشـــتر مانگان ـــی رێنمایی  بەپێ
ئـــەو داهاتـــە بـــۆ كاروبـــاری كەرتـــی هاتوچـــۆ خـــەرج 
ــوو،  ــەت بـ ــەی دەوڵـ ــۆ خەزینـ ــرا و 80%ی بـ دەكـ
بـــەڵام ئێســـتا 17%ی ئـــەو داهاتـــە دەدرێتـــەوە 
ـــە  ـــەو رێژەی ـــت: "ئ ـــد ئەســـعەد دەڵێ هاتوچـــۆ. عەقی

كەمە و بەشی خەرجییەكانمان ناكات".
ــی  ــۆر داهاتـ ــۆ 10 جـ ــی هاتوچـ بەڕێوەبەرایەتیـ
هەیـــە، ئەوانیـــش تۆماركردنـــی ئۆتۆمبێـــل، مۆڵـــەت، 

سزای سەرخۆشی یەک ملیۆن دینارە 

داهاتی هاتوچۆ لە دوو ساڵی رابردوودا 35% زیاد بووە

بەهۆی قەیرانی داراییەوە، حیزبەكان وەك پێشتر دەستكراوە نین لە هاوكاریكردنی بەربژێرەكانیان                                                                                         

بەرپرسێكی هاتوچۆ

داوامان كردووە 
%50ی پارەی 

رسوماتی هاتوچۆ 
كەمبكرێتەوە

 دەستەی ژینگە

یەك دینارمان 
لە پارەی 
رسوماتی ژینگە 
وەرنەگرتووە

بەڕێوەبەری كارگێڕیی 
چێشتخانەیەك

بەربژێر هەیە 
بە جارێك 250 
كەس دەعوەت 
دەكات

داهاتی رۆژانەی هاتوچۆ 739 ملیۆن دینارە و %23ی بەهۆی سزای سەرپێچی و خێرایی لێخوڕینە

ــە و  ــۆ، ژینگـ ــەك ، تابلـ ــە، چـ ــزادان، بەڵێننامـ سـ
شـــەقام، كۆمەكـــی نەخۆشـــییەكان، نووســـینگە و 

داهاتـــی جۆراوجـــۆر.
لـــە ریزبەنـــدی داهاتەكانـــی كەرتـــی هاتوچـــۆدا 
بـــۆ ســـاڵی 2017، داهاتـــی ســـزادان پشـــكی شـــێری 
بەردەكەوێـــت، دوای ئەویـــش داهاتـــی تابلـــۆ، ژینگـــە 

ـــن. ـــل دێ ـــی ئۆتۆمبی و شـــەقام و تۆماركردن
دەڵێـــت:  كەریـــم،  مـــەلا  ئەســـعەد  عەقیـــد 
بەپێـــی  رســـومات،  پـــارەی  زیادكردنـــی  "دوای 
ـــرا،  ـــەرپێچییەكانیش زیادك ـــارەی س ـــەكان پ رێنمایی
ئێســـتا كەمتریـــن ســـزای ســـەرپێچی لـــە 15 
هـــەزارەوە دەســـتپێدەكات تاوەكـــو دەگاتـــە یـــەك 
ملیـــۆن دینـــار، ئـــەو ملیـــۆن دینـــارەش تەنیـــا 
ــە بریتیـــن  ــەرپێچی وەردەگیرێـــت كـ ــە ســـێ سـ لـ
لـــە دەســـتكاریكردنی تابلـــۆ، رەشـــكردنی جـــام و 

ــتی". ــە مەسـ ــل بـ ــی ئۆتۆمبیـ لێخوڕینـ
بەپێـــی داتاكانـــی هاتوچـــۆ، زۆرتریـــن ســـەرپێچی 
ـــی  ـــەی كامێراكان ـــەوە لەڕێگ ـــرا لێخوڕین ـــۆی خێ بەه
خێـــرا  ســـزای  دەكرێـــت،  تۆمـــار  هاتوچـــۆوە 
لێخوڕینیـــش لـــە 70 هـــەزار دینـــارەوە دەســـتپێدەكات 

تاوەكـــو دەگاتـــە 300 هـــەزار دینـــار.
عەقیـــد ئەســـعەد مـــەلا كەریـــم، گوتـــی: "بەشـــێك 
لـــە شـــوفێران پابەندنیـــن بـــە رێنماییەكانـــی هاتوچـــۆ 
و بەهـــۆی خێـــرا لێخوڕینـــەوە پارەیەكـــی زۆریـــان 
ـــە  ـــە شـــوفێر هەی ـــۆ نموون ـــووە، ب لەســـەر كەڵەكـــە ب
ــرا و  ــارەی كامێـ ــار پـ ــۆن دینـ ــە 20 ملیـ ــر لـ زیاتـ
ســـەرپێچی لەســـەرە، تواناشـــی نییـــە پارەكـــە بـــدات، 
بۆیـــە داوامـــان كـــردووە پـــارەی ســـەرپێچییەكانی 

ـــت  ـــش بكرێ ـــە قیســـت و ئەگەری ـــت ب هاتوچـــۆ بكرێ
ـــت".  ـــە وەربگیرێ ـــەكەوتی مووچ ـــە پاش ل

عەقیـــد ئەســـعەد پێیوایـــە زیادكردنـــی پـــارەی 
خۆیـــدا  لەجێـــی  هاتوچـــۆ  ســـەرپێچییەكانی 
بـــووە. ئەویـــش بـــۆ پاراســـتنی گیانـــی شـــوفێر و 
سەرنشـــینان و پیـــادە، هەروەهـــا بـــۆ كەمكردنـــەوەی 
رووداوەكانـــی هاتوچـــۆ، بـــەڵام تێبینیـــان لەســـەر 
زیادكردنـــی پـــارەی رســـوماتەكان هەیـــە "پێمانوایـــە 
ــراوە.  ــك نەكـ ــی خەڵـ ــی داهاتـ ــاوی بارودۆخـ رەچـ
 %50 رســـومات  پـــارەی  داوامانكـــردووە  بۆیـــە 

ــەوە". كەمبكرێتـ
لـــە چوارچێـــوەی زیادكردنـــی رســـوماتەكانی 
هاتوچـــۆ بـــۆ هۆكارەكانـــی گواســـتنەوە، بەنـــاوی 
ـــت،  ـــە شـــوفێر وەردەگیرێ ـــارە ل ـــە و شـــەقام پ ژینگ
كـــە بـــۆ ئۆتۆمبێلـــی تایبـــەت 20 هـــەزار و بـــۆ كـــرێ 
ـــی  ـــە هەمـــوو جۆرەكان ـــۆ بارهەڵگـــر ب 35 هـــەزار و ب

ـــاڵێكدا. ـــە س ـــارە ل ـــەزار دین 70 ه
ســـاڵی 2016 نزیكـــەی 23 ملیـــار و 465 ملیـــۆن 
دینـــار بەنـــاوی داهاتـــی ژینگـــە و شـــەقام وەرگیـــراوە، 
ــار،  ــار و 49 ملیـــۆن دینـ ــاڵی رابـــردوو 37 ملیـ سـ
ـــی مانگـــی تەمـــووز، 23  ئەمســـاڵیش تاوەكـــو كۆتای

ـــراوە. ـــار وەرگی ـــۆن دین ـــار و 676 ملی ملی
ـــۆ عەســـكەری، ســـەرۆكی دەســـتەی  ـــۆر هەڵ دكت
پاراســـتن و چاككردنـــی ژینگـــە لـــە هەرێمـــی 
كوردســـتان، بـــە )رووداو(ی گـــوت: "تائێســـتا هیـــچ 
ـــە  ـــە ل ـــاوی ژینگ ـــەی بەن ـــەو پارەی ـــەك ل ـــڕە پارەی ب

ــندووقی  ــە سـ ــت، نەهاتووەتـ ــوفێران وەردەگیرێـ شـ
ژینگـــە، ئەمـــە لەكاتێكدایـــە بەپێـــی رێنماییـــەكان 
ــت".  ــە دەكەوێـ ــەر ژینگـ ــە بـ ــەم داهاتـ ــێك لـ بەشـ
دكتـــۆر هەڵـــۆ عەســـكەری دەڵێـــت ئـــەوان تـــا ئێســـتا 
دۆخـــی دارایـــی حكومەتیـــان لەبەرچـــاو گرتـــووە، 
ـــە  ـــەو داهات ـــەودوا داوای 20%ی ئ ـــە لەم ـــەڵام رەنگ ب

بكـــەن".
دارایـــی،  قەیرانـــی  ســـەرهەڵدانی  لەكاتـــی 
كورتهێنـــان  پڕكردنـــەوەی  بـــۆ  حكومەتـــەكان 
دارایـــی و نەختینەیـــی  كۆمەڵێـــك رێوشـــوێنی 
ـــەن و  ـــاد بک ـــات زی ـــەوە داه ـــا بەوهۆی ـــەر ت دەگرنەب
ـــە ســـەرچاوەكانی  خەرجـــی کەمبکەنـــەوە. یەكێـــك ل
و  بـــاج  بەرزكردنـــەوەی  داهاتیـــش  زیادكردنـــی 
ــی  ــات، حكومەتـ ــی داهـ ــۆ زیادكردنـ ــوماتە. بـ رسـ
هەرێمـــی كوردســـتان بڕیـــاری زیادكردنـــی رســـوماتی 

هاتوچـــۆ و پـــارەی ســـزای ســـەرپێچیی دا.
د.لوقمـــان عوســـمان، پســـپۆڕی گەشـــەپێدانی 
لـــە كۆلێـــژی كارگێـــڕی و  بانـــك  ئابـــووری و 
ئابووریـــی زانكـــۆی ســـەلاحەددین دەڵێـــت: "لەكاتـــی 
ســـەرهەڵدانی قەیرانـــی دارایـــی، ئاســـاییە حكومـــەت 
بـــاج و رســـومات زیـــاد بـــكات، بـــەڵام حكومـــەت 
لـــە زیادكردنـــی رســـوماتی ســـەر هۆكارەكانـــی 
ــك و  ــی خەڵـ ــاری دارایـ ــاوی بـ ــتنەوە، رەچـ گواسـ
ـــە  ـــردووە. ل ـــی نەك ـــتی نرخەكان ـــەوەی ئاس بەرزبوون
وەرگرتنـــی بـــڕی پـــارەی ســـزای ســـەرپێچییەكانیش 
رەچـــاوی بارودۆخـــی دارایـــی خەڵـــك نەكـــراوە ".

رەوا عەبدوڵڵا
رووداو- هەولێر

بـــۆ  بانگەشـــەكانیان  چوارچێـــوەی  لـــە 
زیادكردنـــی دەنـــگ و بەدەســـتهێنانی متمانـــەی 
لـــە  بەشـــێك  بەربژێـــری  زیاتـــری خەڵـــك، 
لیســـتەكان پەنـــا بـــۆ دەعوتكردنـــی خەڵـــك 
ـــە  ـــێك ل ـــازاڕی بەش ـــەوە ب ـــەو هۆیەش ـــەن، ب دەب
چێشـــتخانەكان جووڵـــەی تێكەوتـــووە و فرۆشـــیان 

ــووە. ــاد بـ ــاو زیـ ــتێكی بەرچـ ــا ئاسـ تـ
وا بڕیـــارە رۆژی 30ی ئەیلـــول، هەڵبژاردنـــی 
كوردســـتان  پەرلەمانـــی  پێنجەمـــی  خولـــی 
ـــێ  ـــد كێبڕك ـــە 700 كاندی ـــر ل ـــت، زیات بەڕێوەبچێ
ـــەن.  ـــان دەك لەســـەر 111 كورســـییەكەی پەرلەم
بانگەشـــەی هەڵبـــژاردن، زۆر كار و پیشـــە 
دەبووژێنێتـــەوە، یەكێـــك لەوانـــەش بـــازاڕی 
بـــە  كاندیـــداكان،  چێشـــتخانەكانە، چونكـــە 
تایبەتـــی ئەوانـــەی بـــاری داراییـــان باشـــە، لـــە 
رێگـــەی دەعوەتـــی قەبـــە و چـــەورەوە، دەیانـــەوێ 
ـــتا  ـــەن. ئێس ـــان بب ـــۆ خۆی ـــدەران ب ـــی دەنگ دەنگ
بەشـــێك لـــە رێســـتورانت و چێشـــتخانەكان 

ــداكان. ــی كاندیـ ــە میوانـ ــان دێ لـ جمەیـ
بەڕێوەبـــەری  عەبدولكەریـــم،  گۆڤەنـــد 
لـــە شـــاری  ماســـیی شـــكار  چێشـــتخانەی 
هەولێـــر، دەڵێـــت :"دوای دیاریكردنـــی وادەی 
ـــیۆنەوە،  ـــەن كۆمس ـــژاردن لەلای ـــەی هەڵب بانگەش
ـــە لیســـتەكان بەتایبەتیـــش  بەربژێـــری بەشـــێك ل
بەربژێـــری لیســـتە گـــەورەكان بـــۆ بەدەســـتهێنانی 
دەنگـــی زیاتـــر، دەســـتیان بەدەعوەتكردنـــی 
خەڵـــك كـــردووە، ئەمـــەش جووڵـــەی خســـتووەتە 
ــتخانەكان". ــە چێشـ ــێكی زۆر لـ ــی بەشـ فرۆشـ

ـــە فرۆشـــی چێشـــتخانەكەی  ـــە ب ـــد نمون گۆڤەن
ـــە  ـــەراورد ب ـــە ب ـــت "ب ـــەوە و دەڵێ خـــۆی دەهێنێت
پێشـــتر فرۆشـــمان بەرێـــژی نزیكـــەی 35% زیـــادی 
ـــەم  ـــژاردن ئ ـــا رۆژی هەڵب ـــین ت ـــردووە، دڵنیاش ك
فرۆشـــەمان دەمێنێـــت و كەمێكـــی دیكـــەش زیـــاد 

دەكات".  

هەڵبژاردن گیرفانی خاوەن
چێشتخانەکانی چەورتر کردووە

و  حیـــزب  داراییـــەوە،  قەیرانـــی  بەهـــۆی 
ــۆ  ــتكراوەنین بـ ــتر دەسـ ــەوارەكان وەك پێشـ قـ
ئەمـــەش  بەربژێرەكانیـــان،  هاوكاریكردنـــی 
وایكـــردووە بەشـــێك لـــە بەربژێـــرەكان لەســـەر 
حیســـابی خۆیـــان بانگەشـــە بكـــەن، ئـــەو 
بەربژێرانـــەی توانـــای داراییـــان باشـــە، پۆســـتەری 
زیاتـــر و گەورەیـــان هەڵواســـیوە، دەعوەتـــی 

خەڵكیـــش زیاتـــر دەكـــەن. 
ـــری  ـــت :"بەربژێ ـــم، دەڵێ ـــد عەبدولكەری گۆڤەن
ـــەوەی  ـــۆ كۆكردن ـــەوارەكان ب ـــەی لیســـت و ق زۆرب
كەســـانەی  ئـــەو  پاداشـــتكردنی  و  دەنـــگ 
ــك  ــی خەڵـ ــەن دەعوەتـ ــۆ دەكـ ــەیان بـ بانگەشـ
دەكـــەن، بـــەڵام ئـــەو بەربژێرانـــەی میوانـــداری 
ــر بەربژێرانـــی  گـــەورەی خەڵـــك دەكـــەن، زیاتـ

ــن". ــتە گەورەكانـ لیسـ
ــر  ــم گوتیشـــی :"بەبژێـ گۆڤەنـــد عەبدوڵكەریـ
ــوەت  ــۆ دەعـ ــەس بـ ــك 50 كـ ــە جارێـ ــە بـ هەیـ
دەهێنـــێ. بەربژێریـــش هەیـــە 20 كـــەس دەهێنـــێ، 
هـــاوكاری  و  بەربژێـــرەكان  گیرفانـــی  بۆیـــە 
حیزبـــەكان بـــۆ بەربژێرەكانیـــان، كاریگـــەری 
لەســـەر كێبركێـــی نێـــوان بەربرێـــژەكان لـــە 

دەعوەتكردنـــی خەڵكـــدا هەیـــە".

جوڵەكـــە زۆرتـــر لـــەو رێســـتوڕانتانەدا دەبینـــرێ 
كـــە بەناوبانگـــن و یـــان نرخـــی خواردنیـــان 
بـــە بـــەراورد بـــە شـــوێنی دیكـــە زیاتـــرە. 
چێشـــتخانەی شـــاری شـــەهاب، یەكێكـــی دیكەیـــە 
ـــرەكان  ـــە بەربژێ ـــە و چێشـــتخانانەی بەشـــێك ل ل
بـــۆ دەعوەتكردنـــی خەڵـــك رووی تێدەكـــەن، 
بـــەم هۆیەشـــەوە فرۆشـــی ئـــەم چێشـــتخانەیە بـــە 

رێژەیـــەك زیادبـــووە.
كارگێـــری  بەرپرســـی  قاســـم،  ئەحمـــەد 
و دارایـــی لـــە چێشـــتخانەی شـــاری ئەبـــوو 
ـــەڵ  ـــت :"لەگ ـــر، دەڵێ ـــاری هەولێ ـــە ش ـــەهاب ل ش
بـــۆ  هەڵبـــژاردن  بانگشـــەی  دەســـتپێكردنی 
ـــتكردنی  ـــر و پاداش ـــی زیات ـــتهێنانی دەنگ بەدەس
ئـــەو كەســـانەی بانگەشـــیان بـــۆ دەكـــەن، بەشـــێك 
بەدەعوەتكردنـــی  دەســـتیان  لەبەربژێـــرەكان 
خەڵـــك كـــردووە، بـــەم هۆیەشـــەوە رێژەیـــەك لـــە 

ــووە". ــمان زیادبـ فرۆشـ
ئەحمـــەد قاســـم گوتیشـــی :"بەگوێـــرەی 
ـــان  ـــە، بۆم ـــی دیك ـــە هەڵبژارنەكان ـــان ل ئەزموونم
دەركەوتـــووە تـــا كاتـــی هەڵبـــژاردن نزیـــك 
ببێتـــەوە میوانـــداری بەربژێـــرەكان بـــۆ خەڵـــك 
زیاتـــر دەبێـــت، بۆیـــە پێشـــبینی دەكەیـــن تـــا 
ئـــەو كاتـــە فرۆشـــمان بەرێـــژەی نزیكـــەی %20 

زیـــاد بـــكات".
چێشـــتخانەی شـــاری ئەبـــوو شـــەهاب یەكێكـــە 
لەچێشـــتخانە گەورەكانـــی شـــاری هەولێـــر، 
لەتوانایـــدا هەیـــە لـــە یەككاتـــدا پێشـــوازی 
لـــە 800 تاوەكـــو 1000 میـــوان بـــكات، بۆیـــە 
بەشـــێك لەبەربژێـــرەكان بـــۆ دەعوەتـــە گـــەورەكان 

روو لـــەم چێشـــتخانەیە دەكـــەن.
ئەحمـــەد قاســـم، دەڵێـــت "ئـــەو میوانداریانـــەی 
بەشـــێك لەبەربژێـــری لیســـتەكان بـــۆ 20 تاوەكـــو 
ـــابی  ـــوت حیس ـــە بەدەع ـــەن ئێم ـــەس دەیك 50 ك
بـــۆ ناكەیـــن، چونكـــە زۆربـــەی ئـــەو دەعوەتانـــەی 
ـــت لەســـەرووی  ـــە چێشـــتخانەكانی ئێمـــە دەكرێ ل
150 میواندایـــە، بـــۆ نمونـــە هەفتـــەی رابـــردوو 
ــوەت  ــك دەعـ ــی بەجارێـ ــك 160 كەسـ بەربژێرێـ

ــەر  ــی هـ ــكاندنەكانمان خەرجـ ــرد، دوای داشـ كـ
میوانێـــك نزیكـــەی 17 هـــەزار لەســـەر ئـــەو 

ـــەوت". ـــرە ك بەربژێ
ئەگەرچـــی لـــە رواڵەتـــدا وا دەردەكـــەوێ 
ـــاكان  ـــەورە و گرانبەه ـــتخانە گ ـــازاڕی چێش ـــە ب ك
بەهـــۆی بانگەشـــەوە گەرمتـــر بـــێ، بـــەڵام 
ـــە  ـــە پێچەوانەی ـــە ب ـــت ئەم ـــم دەڵێ ـــەد قاس ئەحم
چێشـــتخانە  بـــۆ  هەڵبـــژاردن  :"بانگەشـــەی 
ـــوار  ـــەر چ ـــەورە و ه ـــی چ ـــەكان پاروویەك بچووك
ـــۆ  ـــەڵام ب ـــەن، ب ـــوازی لێدەك ـــك پێش ـــاڵ جارێ س
ــەورە  ــارووە چـ ــەو پـ ــەورەكان ئـ ــتخانە گـ چێشـ
نییـــە، چونكـــە بـــەردەوام میوانـــی تایبـــەت 
گرووپـــە  و  و حكومـــی  و شـــاندی حیزبـــی 

گەشـــتیارییەكانیان هەیـــە". 

"قەیرانـــی  قاســـم،  ئەحمـــەد  بەگوتـــەی 
ــزب و  ــای حیـ ــەر توانـ ــەری لەسـ ــی كاریگـ دارایـ
بەربژێـــرەكان هەبـــووە، بـــەر لـــە قەیرانـــی دارایـــی 
بەربژێـــری وا هەبـــوو 1200 كەســـی بەجارێـــك 
ــن  ــتا گەورەتریـ ــەڵام ئێسـ ــرد، بـ ــوەت دەكـ دەعـ

ــاكات". ــەر نـ ــەس تێپـ ــە 250 كـ ــوەت لـ دەعـ
:"پێشـــتر  گوتـــی  قاســـم،  ئەحمـــەد 
ـــەی لەســـەر حیســـابی حیـــزب  ـــەكان زۆرب دەعوەت
دەكـــران، بـــەڵام وەك تێبینیمـــان كـــردووە ئێســـتا 
98%ی بەربژێـــرەكان لەســـەر گیرفانـــی خۆیـــان 

خەرجـــی دەكـــەن". 
ـــەرۆكی  ـــری س ـــێخە، جێگ ـــز ش ـــوكر عەزی  ش
و  میوانخانـــە  كۆمەڵـــەی  هەولێـــری  لقـــی 
چێشـــتخانەكانی هەرێمـــی كوردســـتان دەڵێـــت 

ـــی  ـــۆ زیادكردن ـــوەی بانگەشـــەكانیان ب "لەچوارچێ
دەنـــگ و بەدەســـتهێنانی متمانـــەی زیاتـــری 
ــتەكان  ــە لیسـ ــێك لـ ــری بەشـ ــك، بەربژێـ خەڵـ
پەنـــا بـــۆ دەعوتكردنـــی خەڵـــك دەبـــەن، بـــەو 
ـــە چێشـــتخانەكان  ـــازاڕی بەشـــێك ل هۆیەشـــەوە ب
ــووە". ــیان زیادبـ ــووە و فرۆشـ ــەی تێكەوتـ جوڵـ
شـــوكر عەزیـــز، گوتیشـــی "زیادبوونـــی فرۆشـــی 
چێشـــتخانەكانیش زیاتـــر لـــەو چێشـــتخانانە بەدی 
دەكرێـــت كـــە لەرێگـــەی داشـــكاندنی نـــرخ و 
پشكەشـــكردنی خزمەتگـــوزاری زیاتـــر، توانیویانـــە 
ــان  ــۆ خۆیـ ــتەكان بـ ــری لیسـ ــەرنجی بەربژێـ سـ
ـــە  ـــرۆش ل ـــی ف ـــژەی زیادبوون ـــە رێ رابكێشـــن، بۆی
چێشـــتخانەیەكەوە بـــۆ چێشـــتخانەیەكی دیكـــە 

دەگـــۆڕێ"

داهاتساڵ

178,130,188.390

269,757,343,878

176,600,760,375

624,488,269.643

2016

2017

2018 /7

كۆی گشتی

(داهاتی هاتوچۆ لە دوو ساڵ و 7 مانگی رابردوودا بە )دینار

رووداو - هەولێر

ئاژانسی نێودەوڵەتیی وزە رایگەیاند بەرهەمهێنانی 
نەوتی ئۆپێك لە مانگی ئابدا، نەك هەر بەرز بووەتەوە، 
بەڵكو بە زیادەوە ئەو بۆشــاییەی پڕكردووەتەوە كە 
بەهۆی كەمبوونەوەی بەرهەمهێنانی نەوت لە هەردوو 
وڵاتــی ئێــران و ڤەنزوێــا دروســتبووە، بە جۆرێك 
ئاســتی بەرهەمهێنانی نەوتی جیهان بەهۆی ئۆپێك 
و بەرزبوونــەوەی بەرهەمهێنانــی نەوتــی ئەمریــكا 
بــۆ یەكەمجار لە مێژوودا گەیشــتووەتە 100 ملیۆن 

بەرمیل لە رۆژێكدا.
هەفتــەی رابــردوو، ئاژانســی نێودەوڵەتیی وزە 
)IEA( لــە راپۆرتــی مانگانەی خۆیــدا ئاماژەی بۆ 
ئەوە كرد كە ئاستی بەرهەمهێنانی نەوتی ئۆپێك لە 
مانگــی ئابدا بە بــڕی 420 هەزار بەرمیل لە رۆژێكدا 
بەرزبووەتەوە. بەشــی زۆری ئــەو بەرزبوونەوەیەش 
لە عێــراق، لیبیا، نایجیریا و ســعوودیەوە بووە. لە 
بەشێك لە راپۆرتی ئاژانسەكەدا هاتووە كە زیادبوونی 
بەرهەمی رۆژانەی ئۆپێك: "بە زیادەوە ئەو بۆشاییە 
پڕ دەكاتەوە كە بەهۆی ســزاكانی ئەمریكا لەســەر 

ئێران پەیدا دەبێت".
وەك زۆربــەی جــاران جیاوازییەكــی گــەورە لە 
ژمارەكانــی ئۆپێــك و )IEA(دا بــەدی دەكــرێ، لە 
راپۆرتی مانگانەی ئۆپێكدا كە چوارشەممەی رابردوو 
بڵاوكراوەتــەوە، ئاماژە بۆ ئەوە دەكرێ كە بەرهەمی 
رۆژانــەی رێكخراوەكــە لــە مانگی ئابــدا 278 هەزار 

بەرمیل بەرزبووەتەوە.
دۆناڵــد ترەمپ، ســەرۆكی ئەمریكا، ســەرەتای 
مانگی ئایاری ئەمســاڵ رایگەیاند كــە وڵاتەكەی لە 
رێككەوتنــە ئەتۆمییەكــەی نێــوان ئێــران و گروپی 
5+1 دەكشــێتەوە و سزا ئەتۆمییەكانی ئەو وڵاتەش 
جارێكی دیكە بەسەر ئێراندا دەسەپێنرێنەوە. بڕیارە 
سزاكانی ســەر پیشەســازیی نەوتی ئێران لە رۆژی 
چواری تشــرینی دووەمی ئەمســاڵەوە بە تەواوەتی 

بكەونە بواری جێبەجێكردنەوە.
ئاســتی بەرهەمهێنانی نەوتی ئێران گەیشتووەتە 
3.63 ملیــۆن بەرمیــل لە رۆژێكدا، بــەو پێیەش بە 
رێــژەی 150 هــەزار بەرمیل لە چاو مانگی پێشــتر 
دابەزیوە، ئاســتی هەناردەی رۆژانەی ئێرانیش 280 
هــەزار بەرمیل دابەزیوە و گەیشــتووەتە 1.9 ملیۆن 
بەرمیــل لە رۆژێكــدا. )IEA( ئاماژە بۆ ئەوە دەكات 
كــە كڕیارەكانی نەوتی ئێران لە چین و هیندســتان 
كەم بوونەتەوە، ئاستی نەوتی ئەو وڵاتەش لە مانگی 
ئایارەوە بەبڕی 500 هەزار بەرمیل لە رۆژێكدا كەمی 

كردووە.
راپۆرتەكەی ئاژانســی نێودەوڵەتیــی وزە ئاماژە 

بــۆ ئەوەش دەكات كە ئێســتا ڤەنزوێــا بە نیوەی 
توانای خۆی لە سەرەتای 2016 نەوت بەرهەمدێنێ. 
بەرهەمــی رۆژانــەی نەوتی ڤەنزوێلا لە نێــوان ئادار 
تاوەكــو ئابی ئەمســاڵ بەبڕی 250 هــەزار بەرمیل 
دابەزیــوە و گەیشــتووەتە 1.24 ملیــۆن بەرمیل لە 
رۆژێكــدا، ئاژانســەكەش پێیوایــە ئەگــەر دابەزینی 

بەرهەمهێنانی نەوتی ئەو وڵاتە بەم شێوازەی ئێستای 
بەردەوام بێ، ئەوە تاوەكو كۆتایی ئەمساڵ ڤەنزوێلا 
رۆژانە تەنیا یەك ملیۆن بەرمیل نەوت بەرهەمدێنێ. 
دۆخی ئاڵۆزی سیاســی، ئیــدارەی خراپ و نەبوونی 
دابەزینــی  هــۆكارە ســەرەكییەكانی  وەبەرهێنــان 

بەرهەمهێنان و هەناردەكردنی نەوتی ئەو وڵاتەن.

بەپێی راپۆرتەكەی ئاژانســی نێودەوڵەتیی وزە، 
بەرهەمــی نەوتــی خاوی ســعودیە لە مانگــی ئابدا 
بەرزبوونەوەیەكــی 70 هــەزار بەرمیلــی بە خۆیەوە 
بینیبــوو و گەیشــتبووە 10.42 ملیــۆن بەرمیل لە 
رۆژێكدا. بەرهەمی رووســیا لــە هەمان مانگدا 11.2 
ملیۆن بەرمیل لە رۆژێكدا بووە و بەرهەمی رۆژانەیان 

لــە چــاو ســاڵی رابــردوو 300 هەزار بەرمیــل بەرز 
بووەتەوە.

 نرخەكانیش بەرز دەبنەوە؟
 ئاژانسی نێودەوڵەتیی وزە كە بارەگای سەرەكی 
لە پاریســە، ئاماژە بــۆ ئەوە دەكات كــە "دۆخەكە 

ســەختتر بووە، ئەگەر هەنــاردەی نەوتی ڤەنزوێلا و 
ئێــران لە دابەزین بەردەوام بێ، بــازاڕەكان دۆخیان 
ســەخت دەبــێ و نرخەكانی نەوت بــەرز دەبنەوە". 
مەگــەر ئــەوەی بەرهەمهێنــان لە شــوێنێكی دیكە 

بەشێوەیەكی بەرچاو بەرز ببێتەوە.
وڵاتــە   10 و  ئۆپێــك  ئەمســاڵ  ناوەڕاســتی 
هاوپەیمانەكــەی دەرەوەی رێكخراوەكــە بڕیاریــان دا 
رۆژانە یــەك ملیۆن بەرمیل زیاتر نەوت بەرهەمبهێنن، 
بەڵام ئاژانســە نێودەوڵەتییەكە هۆشــداری دەدات كە 
دیــار نییە كــەی هەموو ئەو وڵاتانــە دەتوانن جارێكی 
دیكــە بــە هەموو توانای راســتەقینەی خۆیــان نەوت 
بەرهەمبهێنن. ساڵ و نیوێك پێش ئەو بڕیارە، ئۆپێك 
و هاوپەیمانەكانی لەسەر ئەوە رێككەوتبوون كە تێكڕای 
بەرهەمــی رۆژانەیان بە بــڕی 1.8 ملیۆن بەرمیل كەم 

بكەنەوە. 
بەگوێــرەی مەزندەكان ئۆپێك دەتوانێ 2.7 ملیۆن 
بەرمیــل نەوتی زیاتر بەرهەم بهێنێ. لە چەند ســاڵی 
رابردوودا نەوتی لیتەی ئەمریكا بە فاكتەری ســەرەكی 
بەرزبوونەوەی ئاســتی نەوتی جیهان لە قەڵەم دەدرا، 
بــەڵام شــارەزایان پێیانوایە ژێرخانی ئێســتای نەوتی 
ئەمریــكا توانــای ئــەوە بەو وڵاتــە نــادات قەرەبووی 
كەمبوونــەوەی نەوتــی بــازاڕەكان بكاتەوە. رووســیا 
رایگەیاندووە كە دەتوانێ 300 هەزار بەرمیلی دیكەش 
بخاتە سەر بەرهەمی رۆژانەی ئێستای، بەڵام چاودێرانی 
بازاڕی نەوت پێیانوایە بۆ ئەم مەبەستە رووسیا دەبێ 

تاوەكو ساڵی داهاتوو چاوەڕێ بكات.
هەفتەی رابردوو نرخی یەك بەرمیل نەوتی ئۆپێك 
لــە لەنــدەن گەیشــتە 80 دۆلار، نرخی یــەك بەرمیل 
نەوتی خاوی ئەمریكاش لە 70 دۆلار نزیك بووەوە. بەو 
پێیەش نرخەكانی نەوت لە چاو مانگی ئابی 2017 بە 

رێژەی 45% بەرز بووەتەوە. 
ناكۆكییە ئابووری و بازرگانییەكانی ئەمریكا لەگەڵ 
چین، كەنەدا و یەكێتیی ئەوروپا، قەرزەكانی حكومەتی 
چین و دابەزینی ئاستی وەبەرهێنان لەو وڵاتە، دەكرێ 
هەڕەشــەی گەورە لەسەر گەشەی ئابووریی جیهان لە 
ساڵی 2019دا دروســتبكەن، بەو حاڵەشەوە ئاژانسی 
نێودەوڵەتیی وزە پێشبینی دەكات ئاستی داوای سەر 
نەوت لە ساڵی داهاتوودا بە بڕی 1.5 ملیۆن بەرمیل لە 
رۆژێكدا گەشە بكات، لە كاتێكدا هەمان ژمارە لە ساڵی 
2018 دا نزیكەی 1.4 ملیۆن بەرمیل بووە لە رۆژێكدا. 
ئاژانســی نێودەوڵەتیی وزە ئاماژە بۆ ئەوە دەكات 
كــە وڵاتانی بەرهەمهێن ئەگەر بە هاوئاهەنگی لەســەر 
قەرەبووكردنەوەی بۆشایی نەوتی ئێران و ڤەنزوێلا كار 
نەكەن، ئەوە دەچینە قۆناغێكەوە كە زۆر هەستیارە بۆ 
بازاڕی نەوت، چونكە تێیدا سنووری نەوتی 70 بۆ 80 

دۆلاری تێدەپەڕێنین.

نرخەكانی نەوت دانابەزن

بەرهەمهێنانی نەوتی جیهان 
ژمارەیەكی پێوانەیی تۆمار دەكات

ئاستی بەرهەمهێنانی نەوت لە جیهاندا بۆ یەكەمجار گەیشتە 100 ملیۆن بەرمیل لە رۆژێكدا

حكومەتی نوێی كوردستان و ئەولەوییاتەكانی 
لە بواری نەوت و گازدا

عومەر ئەحمەد

دەبێ‌ ئەولەوییەتی حكومەتی نوێ‌ دامەزراندنی كۆمپانیاكانی KOMO و KNOC و KODO بێت

كەمتــر لــە دوو هەفتە مــاوە بــۆ بەڕێوەچوونی 
كوردســتان.  هەرێمــی  پەرلەمانــی  هەڵبژاردنــی 
پێكهێنانــی  و  هەڵبژاردنــە  ئــەم  بەڕێوەچوونــی 
حكومەتێكــی نــوێ، وزەیەكــی تــازە دەخاتــە نێو 
هەیكەلــی حوكمڕانیی هەرێمی كوردســتان. لە كات 
و ساتێكی وا هەســتیاردا، بەهۆی رەوشی ناوچەكە 
و عێراقیــش، حكومەتی نوێی هەرێمی كوردســتان 
تەحــەددای گــەورەی لەپێشــە بــۆ پەرەپێــدان و 
گەشەپێدانی ئابووریی هەرێمی كوردستان. بەتایبەتی 
لە كەرتی وزەدا، كە كۆڵەكەی ســەرەكیی ئابووریی 

هەرێمی كوردستانە.
تــا پێــش ســاڵی 2005 و بــەر لــە پێكهێنانی 
حكومەتی یەكگرتوو، شــتێك بەناوی كەرتی وزە لە 
هەرێمی كوردستان نەبوو، بەڵام لە ماوەیەكی كەمدا، 
بــە بــەراورد بە وڵاتانی دیكەی نەوتــی، كە مێژووی 
پەرەپێدانــی كەرتی نەوت لەو وڵاتانــە دەگەڕێتەوە 
بۆ 100 ســاڵ پێش ئێســتا، پێشــكەوتنی بەرچاو 
لە پیشەســازیی نەوت و گاز لە هەرێمی كوردســتان 

روویداوە.
لە ســاڵی 2007، یاســای نەوت و گازی هەرێمی 
بەهــۆی  ئــەوەش،  كوردســتان پەســندكرا. دوای 
لەباربوونی بازاڕی جیهانیــی نەوت، وەبەرهێنانێكی 
گــەورە لــەو كەرتــە لە هەرێمــی كوردســتاندا كرا. 

هەرچەندە بەهۆی هێرشــی داعشــەوە لــە 2014 و 
گەمارۆی ئابووریی بەغدا لەسەر هەرێمی كوردستان 
و دابەزینــی نرخــی نــەوت، هەرێمــی كوردســتان 
نەیتوانی بگاتە ئامانجەكانی خۆی لە بەرهەمهێنانی 
رۆژانــەی یەك ملیۆن بەرمیلــدا، بەڵام گرنگ ئەوەیە 
كە بنەمای پیشەســازییەكی وەها گرنگ لە هەرێمی 
كوردســتان بنیاتنــراوە و دەتوانێت بــە پەرەپێدان 
و گەشــەپێدانی ئەو كەرتە، بە پلانێكی دروســت و 
درێژخایــەن، وەرچەرخانێكــی گــەورەی ئابووری لە 
هەرێمــی كوردســتان دروســتبكرێت. بەچەشــنێك 
کە ببێتــە هەرێمێكی پیشەســازیی دەوڵەمەند، كە 
خۆشــگوزەرانیی خەڵــك و دانیشــتووانی گەرەنتی 
بكات. لەم نێوەندەدا پلان و ئەركی حكومەتی نوێی 
هەرێمی كوردستان لە بواری وزەدا گرنگە، بۆئەوەی 

بتوانێ ئەو ئامانجە بپێكێ.
یەكێــك لــە خاڵــە لاوازەكانــی كەرتــی نەوتی 
هەرێمی كوردســتان ئەوەیە كــە هەرچەندە 90%ی 
داهاتــی هەرێمــی كوردســتان لەڕێی ئــەو كەرتەوە 
دابیندەكرێت، بەڵام تەنیا 1%ی هێزی كاری هەرێمی 
كوردســتان راســتەوخۆ لــە كەرتــی نــەوت و گازدا 
كاردەكــەن. بەواتایەكی دیكە، كەرتــی نەوت و گاز 
نەبووەتە هۆكاری رەخساندنی هەلی كاری گونجاو بۆ 
دانیشتووانی هەرێمی كوردستان. هەربۆیە حكومەتی 
نوێی هەرێمی كوردستان دەبێ بە پلانێكی درێژخایەن 
ئەو كەرتە بەچەشنێك پەرەپێبدات كە پشكی 1%ی 

كەرتی نەوت و گاز لە بازاڕی كاردا زیادبكات.
یەكێــك لــە رێگەكانــی زیادكردنی ئــەو رێژەیە 
وەرچەرخانێكی ســتراتیژییە، كــە دەبێت لە كەرتی 
نەوت و گازی هەرێمی كوردستاندا رووبدات. ئەوەش 
 Down Stream ( پەرەپێدانی كەرتی خواروودەست
(ی نەوتە، كە بریتییە لەو پیشەســازییانەی نەوتی 
خــاو و گازی سرووشــتی وەك مــاددەی ســەرەكی 
كارگەكانــی  و  پاڵاوگــەكان  وەك  بەكاردەهێنــن، 
پێترۆكیمیایــی. هەرچەندە لە هەرێمی كوردســتان 
ســێ‌ پاڵاوگــەی گــەورە دامــەزراون كــە بەشــێك 
لــە پێداویســتییەكانی ناوخــۆ پڕدەكەنــەوە، بەڵام 
پەرەپێدانــی ئەو پاڵاوگانــە و دامەزراندنی پاڵاوگەی 

نــوێ، كە بتوانن بەرهەمــە نەوتییەكان بە كوالیتیی 
بەرزتــر و بــە قەبارەیەكی زیاتــر بەرهەمبهێنن، زۆر 
پێویســتە. تەنانــەت ئەگــەر هەرێمــی كوردســتان 
بتوانــێ پێداویســتییەكانی ناوخــۆی ســووتەمەنی 
پڕبكاتــەوە و زیاتریــش بەرهەمبهێنــێ، خواســت 
لــە بــازاڕی ســووتەمەنی و بەرهەمــە نەوتییــەكان 
لــە ناوچەكــە و تەنانەت جیهانیش هێنــدە زۆرە كە 
كێشــەی بەبازاڕكردنیان نابێت. هەرێمی كوردستان 
بــە پەرەپێدانــی پاڵاوگەكانــی لەڕێگــەی كەرتــی 
تایبەتەوە دەتوانێت ببێتە هەناردەكارێكی سەرەكیی 
ســووتەمەنی بۆ وڵاتانی ناوچەكــە و تەنانەت وڵاتە 

دوورەدەستەكانیش.
لــە چەند ســاڵی رابــردوودا بە ســەتان كارگەی 
هەرێمــی  لــە  بچــووك  و  قــورس  پیشەســازیی 
كوردســتان دامــەزراون. زۆر لــەو پیشەســازییانە 
مادە ســەرەكییەكانیان یان ماددەی پێترۆكیمیایین 
یــان مــاددە پێترۆكیمیاییــەكان لــە پرۆســەكانی 
بەرهەمهێنانیانــدا بەكاردەهێنــن و ئێســتا هەمــوو 
ئەو ماددانــە لە دەرەوە هــاوردە دەكرێن. بۆنموونە 
بەرهەمــە پۆلیمێرییەكانــی وەك گرانۆل كە ماددەی 
و  پلاســتیك  بــواری  پیشەســازییەكانی  خــاوی 
دروستكردنی بوتڵی پلاستیكی و قاپی پلاستیكییە 
یان مــاددە كیمیاییەكانی دیكە كە ژمارەیان زۆرە و 
لە پیشەسازییەكاندا بەكاردەهێنرێن. ئەمانە هەمووی 
بەرهەمــی كارگەكانی پێترۆكیمیایین كە لە هەرێمی 
كوردستان نین. پەرەپێدانی كارگەكانی پێترۆكیمیایی 
دەتوانێت دەلاقەیەكی گەورە بكاتەوە بەڕووی كەرتی 
پیشەســازی لە هەرێمی كوردستاندا. لە پەرەپێدانی 
كارگەكانــی پێترۆكیمیاییــدا، جگە لــە نەوتی خاو، 
گازی سروشــتیش دەتوانێت یارمەتیدەری سەرەكی 
بێــت. گازی سرووشــتی نــەک تەنیــا وەك ماددەی 
ســەرەكیی ئــەو جــۆرە پیشەســازییانە بەكاردێت، 
بەڵكو ســەرچاوەیەكی گەورەشــە بۆ وەگەڕخستنی 

پرۆسەكانی كارگەكانی پێترۆكیمیایی.
پەینــە كیمیاییەكان بەرهەمێکــی دیکەن كە بە 
شــێوازێكی بەرفراوان لە كەرتی كشتوكاڵی هەرێمی 
كوردســتاندا بەكاردەهێنرێن. لەكاتێكدا تەواوی ئەو 

بەرهەمانە هــاوردە دەكرێن. بێگومــان دامەزراندنی 
كارگەكانی پێترۆكیمیایی و بەرهەمهێنانی جۆرەكانی 
پەینی كیمیایی، نەک تەنیا دەتوانێت رۆڵێكی گەورە 
لە پەرەپێدان و پاڵپشــتیكردنی كەرتی كشــتوكاڵ 
بگێرێت، بەڵكو فاكتەرێكی گرنگیشە بۆ دابینکردنی 

ئاسایشی نیشتمانیی هەرێمی كوردستان.
بەدڵنیاییەوە خەرجی دامەزراندنی پاڵاوگەی نوێ و 
كارگەی پێترۆكیمیایی، خۆی لە ملیارەها دۆلار دەدات 
و لەبەر ئەوەش ئەركی كەرتی تایبەتە كە ئەم كارە 
بكات، بەڵام حكومەتی هەرێمی كوردستان دەتوانێت 
پاڵپشــتیی بێوێنەی ئەو كۆمپانیایانە بكات كە ئەو 
پڕۆژانە جێبەجێدەكەن. بۆنموونە دەتوانێ ئاسانكاری 
بكات بۆ كڕینی رێژەیەك لە بەرهەمەكانیان، هەروەها 
رێگــە بە هەناردەكاریی ئــەو بەرهەمانە بدات، بەبێ 

ئەوەی باجی زۆریان لێ وەربگرێت.
پەرەپێدانــی كەرتی خواروو-دەســتی نەوت بەو 
مانایە نییە كە حكومەتی نوێی هەرێمی كوردســتان 
 Middle و ناوەڕاست Up Stream كەرتی باڵادەست
Stream ی نــەوت و گاز لــە بیر بكات. لە بەشــی 
باڵاستی نەوت Up Stream ، واتە بواری هەڵكۆڵین 
و بەرهەمهێنانــی نــەوت، حكومەتــی نــوێ دەبێت 
كاری زیاتر بكات بۆ راكێشــانی ســەرنجی كۆمپانیا 
نێودەوڵەتییەكانــی نــەوت، بۆئــەوەی لــە هەرێمی 
كوردســتان وەبەرهێنانی زیاتر بكەن. كە لەكۆتاییدا 
زیادبوونی بەرهەمهێنانی نەوتی هەرێمی كوردستانی 
لێدەكەوێتەوە. بەڵام لە پەرەپێدانی بەشی باڵادەستی 
نەوت و گاز هێشــتا شــوێنی كۆمپانیای نیشتمانی 
نەوتــی كوردســتان زۆر دیارە كە لە یاســای نەوت 
و گازی هەرێمی كوردســتاندا بــە KNOC هاتووە و 
هێشــتا دانەمەزراوە. لە زۆربەی كێڵگە نەوتییەكان 
KNOC خاوەنی 20%ی پشكەكانە. دامەزراندنی ئەو 
كۆمپانیایە دەتوانێــت ئەزموونێكی نایاب بۆ كەرتی 
نەوتی هەرێمی كوردستان دەستەبەربكات، بەوپێیەی 
کە بەرپرســی یەكەم دەبێت لــە پەرەپێدانی بلۆكە 
نەوتییەكانــی هەرێمی كوردســتان و بەرهەمهێنانی 

نەوت.
هەرچەندە چاودێریكردنی كەرتی خواروودەســتی 

نەوتیش لە هەرێمی كوردســتان بەپێی یاسا دەبێت 
بخرێتە ئەستۆی كۆمپانیای نیشتمانی خواروودەستی 
نەوتــی كوردســتان ، KODO كــە ئەویش هێشــتا 
دانەمــەزراوە و حكومەتی نوێی هەرێمی كوردســتان 
دەبێت ئەولەوییەتەكانی دامەزراندنی ئەو كۆمپانیایە 
و كۆمپانیــای KOMO بێت، كە بەرپرس دەبێت لە 

فرۆشتن و بەبازاڕكردنی نەوتی هەرێمی كوردستان.

* شرۆڤەكاری نەوت و بەرپرسی دیسكی 
ئابووریی رووداو

وزە

كەرنەڤاڵی ئاشتی لە كوردستان بەڕێوەدەچێ
 هیوا سەڵاح / رووداو- هەولێر

بڕیارە رۆژی 18ی ئەیلوولی 2018 كەرنەڤاڵی نێودەوڵەتیی ئاشــتی لە كوردســتان بە سپۆنسەری تۆڕی میدیایی رووداو لە هەولێر بەڕێوەبچێت، كە 
ژمارەیەك چالاكی هونەری تێدا دەكرێ. لەم كەرنەڤاڵەدا چەند هونەرمەندێك بەشداری دەكەن. خانمە هونەرمەندی كورد هانی بەچەند گۆرانییەكی كوردی 

ئاوێتە بە میوزیكی رۆژئاوایی بەشداری دەكات، گرووپی میوزیكەكەی لە خەڵكی بیانی پێكهاتوون. هەر لە كەرنەڤاڵەدا گرووپێكی دەف كە لە 20 دەفژەن 
پێكهاتوون چەند چالاكییەك پێشكەشدەكەن. كەرنەڤاڵەكە لە شارەكانی هەولێر، سلێمانی ، دهۆك و هەڵەبجە لە كاتی جیاواز سازدەكرێت، كە دروشمەكەی 

پێكەوەیی ئاینی، ئاشتی، پەروەردە، مافی ژنان و یەكسانی جێندەریییە.

هونەری

رووداو: تـــۆ بەندبێـــژ و گۆرانیبێـــژی میللیـــت و 
ـــان  ـــد كورســـیی پەرلەم هـــەوادارت زۆرە، بەشـــی چەن

هـــەوادارت هـــەن؟
ـــژ  ـــەر بەندبێ ـــن ه ـــوورن م ـــات: بب ـــی ئینزیب گۆران
و گۆرانیبێـــژ نیـــم. چونكـــە توانیومـــە هەمـــوو جـــۆرە 
گۆرانییـــەك بڵێـــم. خەڵـــك ئـــەو راســـتییە دەزانـــن. من 
هەوادارێكـــی زۆرم هەیـــە. نـــەك بەشـــی كورســـییەك، 

ـــە. ـــەوادارم هەی ـــو بەشـــی 6 كورســـی ه بەڵك
ــەدا  ــەی هەڵبژاردنـ ــەم بانگەشـ ــە لـ رووداو: چۆنـ
لیســـتەكەت  و  خـــۆت  بـــۆ  گۆرانیـــت  و  بەنـــد 

نەگوتـــووە؟
ـــیۆن  ـــاری كۆمیس ـــەر بڕی ـــات: لەب ـــی ئینزیب گۆران
ــەوێ كاری  ــن نامـ ــە مـ ــووە، چونكـ ــم نەگوتـ گۆرانیـ
روونیـــان  ئێســـتا  تاوەكـــو  بكـــەم.  نایاســـایی 
ــم  ــی بڵێـ ــم گۆرانـ ــا دەتوانـ ــە ئایـ ــەوە کـ نەكردووەتـ
یـــان نـــا. داواشـــم لێكـــردوون، بـــەڵام تاوەكـــو 
ـــە  ـــەوكات ك ـــەوە. ئ ـــم بدەن ـــم وەڵام ـــتا چاوەڕوان ئێس
ــۆم و  ــۆ خـ ــی بـ ــەوە گۆرانـ ــدام، بەدڵنیاییـ رێگەیانـ

لیستەكەشـــم دەڵێـــم.
رووداو: كێ‌ داوای لێكردی خۆت بپاڵێوی؟

گۆرانـــی ئینزیبـــات: خەڵـــك و هەوادارەكانـــم 

داوایـــان لێكـــردم خـــۆم بپاڵێـــوم. ئـــەوەش بـــۆ 
هەڵبژاردنەكانـــی  لـــە  کـــە  دەگەڕێتـــەوە  ئـــەوە 
رابـــردوودا، بانگەشـــەم بـــۆ بزووتنـــەوەی گـــۆڕان 
دەكـــرد. كەمپینـــی هەڵبژاردنەكانـــم بەڕێوەدەبـــرد. 
ـــۆ خـــۆت  ـــم: ب ـــەوە پێیانگوت ـــەو روانگەی ـــش ل خەڵكی
هەڵنابژێـــری؟ تـــۆ هـــەر كارەكـــە دەكەیـــت بـــا خۆتـــی 

تێدابێـــت.
ــاردە،  ــە سـ ــەم هەڵبژاردنـ ــەی ئـ رووداو: بانگەشـ
ـــن  ـــەكان بتوان ـــژە میللیی ـــژ و گۆرانبێ ـــە بەندبێ پێتوای

گەرمـــی بكـــەن؟
گۆرانـــی ئینزیبـــات: بێگومـــان گۆرانیـــی گۆرانبێـــژە 
بكـــەن،  گەرمـــی  زۆر  دەتوانـــن  میللییـــەكان 
ــۆرە  ــەو جـ ــان لـ ــی زۆر حەزیـ ــە خەڵكـ چونكـ

گۆرانییانەیـــە.
ـــۆ  ـــدەری ت ـــە دەنگ ـــڕوات وای رووداو: ب
ــلێمانییە  ــاری سـ ــاو شـ ــر لەنـ زۆرتـ

گۆرانی ئینزیبات، بەربژێری بزووتنەوەی گۆڕان:

لە هەموو سەرۆك 
لیستەكان زۆرتر دەنگ 
دەهێنم

هەر دەردەچم و ئەو 
بانگەشەیەی دەیکەم 
لە زیادەیە

لە پەرلەمان خزمەتی 
وەزارەتی رۆشنبیری 
دەکەم 

دەنگەکانم لە 
هەولێر زۆرتر دەبن لە 
سلێمانی 

گۆرانیبێژی میللی، گۆرانی ئینزیبات، لە هەڵبژاردنی 
ئەمجارەدا بەربژێری بزووتنەوەی گۆڕانە. ئەو دڵنیایە دەگاتە 

پەرلەمان و دەڵێ‌: "بەشی 6 كورسی هەوادارم هەیە". دڵنیاشە 
لەوەی دەنگی ئەو لە سەرۆكی لیستەكانیش زۆرتر دەبێ. 

بەڵام لەبەرئەوەی دڵنیا نەبووە لەوەی سەرپێچییە یان نا، 
گۆرانیی بۆ خۆی و لیستەكەی نەگوتووە. 

جەمال ئەحمەد جەمیل
رووداو - سلێمانی

لە رۆژانی 2 تاوەكو 4ی ئەیلوولی 2018، بۆ 
یەكەمجار لە شاری هەولێر، هەفتەی نمایشی 

جلوبەرگی كوردستان بەڕێوەچوو. ئەم پڕۆژەیە 
ماوەی ساڵێك ئامادەكاری بۆ كرابوو، لەدوای 

تەواوبوونیشی، دەنگدانەوەی نێوخۆیی و 
جیهانیشی بەدوای خۆیدا هێنا. لە پڕۆژەكە 40 
دیزاینەری كوردی هەر چوار پارچەی كوردستان 

و عێراق، بۆ یەكەمجار كۆلێكشنەكانی خۆیان 
نمایشكرد. بۆ نمایشكردنی جلوبەرگەكانیش 

60 نمایشكاری كوردستانی و عێراقی، 
هەروەها 10 نمایشكار و تۆپ مۆدێلی 
جیهانی، كە زۆرینەیان ئۆكراینی بوون، 

بەشداربوون. ڤێرۆنیكا ئۆسترۆڤسكا، كە 
نمایشكارێكی ئەسیوپی- ئۆكراینییە، 

وەك راهێنەری چۆنیەتی بەڕێداڕۆیشتنی 
نمایشكارە لۆكاڵییەكان، هەفتەیەك بەر لە 

دەستپێكردنی پڕۆژەكە، گەیشتە فڕۆكەخانەی 
هەولێر. )رووداو( لەكاتی بەرێوەچوونی 

هەفتەی نمایشی جلوبەرگ، ئەم هەڤپەیڤینەی 
لەگەڵكرد.

رووداو هەولێر
دەرباز یونس

یـــان لـــە قـــەزا و ناحییـــەكان؟
ـــۆ  ـــت ب ـــوەرم هەبێ ـــۆم پێ ـــات: خ ـــی ئینزیب گۆران
ئـــەوە، دەنگـــدەری زۆرم هەیـــە لـــە قـــەزا و ناحیـــەكان 
و گونـــدەكان و ناوچـــە جیاوازەكانـــی دیكـــەی 
ـــدەری زۆرم  ـــی دەنگ ـــتان، بەتایبەت ـــی كوردس هەرێم
لـــە شـــاری هەولێـــر هەیـــە. زۆرتریـــن دەنگـــم لـــە 
شـــاری هەولێـــر دەبێـــت. بـــڕوام وایـــە دەنگەكانـــی 

ـــت. ـــر دەبێ ـــلێمانی زیات ـــە س ـــرم ل هەولێ
تـــۆ  دڵنیایـــە  گـــۆڕان  بزووتنـــەوەی  رووداو: 
بەهـــۆی هەوادارانتـــەوە دەنگـــی زۆر دەهێنیـــت؟
ــی  ــۆ هەڵبژاردنـ ــۆڕان بـ ــات: گـ ــی ئینزیبـ گۆرانـ
ـــد  ـــە چەن ـــە ک ـــەوە نیی ـــۆ ئ ـــوەری ب ـــی پێ کاندیدەکان
دەنـــگ دەهێنـــێ، بەڵكـــو دەیەوێـــت كەســـێكی پـــاك 
بـــێ و لـــە خزمەتـــی كۆمەڵانـــی خەڵكـــی كوردســـتاندا 

ـــێ‌. ب
ــۆ  ــی بـ ــان، چـ ــە پەرلەمـ ــەر بچیتـ رووداو: ئەگـ

هونەرمەنـــدە میللییـــەكان دەكەیـــت؟
ــی  ــە خزمەتـ ــە لـ ــات: هەمیشـ ــی ئینزیبـ گۆرانـ
گۆرانیبێـــژە میللییەكانـــدا دەبم. كاری ســـەرەكیی من 
ـــی رۆشـــنبیری  ـــی وەزارەت ـــان خزمەتكردن ـــە پەرلەم ل

ـــەو  ـــی ئ دەبێـــت. چونكـــە زۆر كاڵوكرچـــی بەكارەكان
وەزارەتـــەوە دیـــارە. ئیشـــەكانیان لەجێگـــەی خۆیـــدا 
نییـــە. هیچیـــان بـــۆ هونەرمەنـــدە میللییـــەكان 
ــۆ  ــنامەیەكیان بـ ــتا ناسـ ــو ئێسـ ــردووە. تاوەكـ نەكـ
نەكـــردوون، كـــە باوەڕپێكـــراو بێـــت و پێـــی بچـــن 
بـــۆ شـــوێنێك. مـــن كارێكـــی وایـــان بـــۆ دەكـــەم 
ـــە هونەرمەندێكـــی باشـــن و  ـــان بناســـن، ك ـــە خۆی ك
ـــز و پێزانینیـــان  ـــدە جیهانییـــەكان رێ وەك هونەرمەن

نمایشكارانی كوردستان 
بەهرەمەند و بەتوانان

بـــۆ دروســـتدەكەم. هەروەهـــا مووچـــە و كاری 
پێویســـت. هـــەر لەڕێگـــەی وەزارەتـــی رۆشـــنبیرییەوە 
ــان  ــی كوردییـ ــی مەقاماتـ ــی فێربوونـ قوتابخانەیەكـ
بـــۆ دادەمەزرێنـــم. قوتابخانەیەكـــی رۆشـــنبیری 
لـــە ســـلێمانی دادەمەزرێنـــم. چونكـــە پایتەختـــی 
رۆشـــنبیرییە و قوتابخانەیەكـــی لـــەو شـــێوەیەی 
نییـــە. هونەرمەنـــدە میللیـــەكان پشـــتگیریی تـــەواوم 
دەكـــەن. چەنـــد گۆرانیبێژێكیـــش گۆرانییـــان بـــۆ 

سەرخســـتنی مـــن گوتـــووە.
رووداو: ئەگـــەر ببیتـــە پەرلەمانتـــار هـــەر گۆرانـــی 

دەڵێـــی؟
ـــم،  ـــی دەڵێ ـــان گۆران ـــات: بێگوم ـــی ئینزیب گۆران

گۆرانـــی لەگـــەڵ رۆحمدایـــە، ناتوانـــم لـــە گۆرانـــی 
داببڕێـــم. رەنگـــە نەتوانـــم وەك بەشـــێوەی جـــاران 
گەعـــدە بكـــەم، بـــەڵام گەعـــدە تایبەتەكانـــم هـــەر 

دەكـــەم.
رووداو: حـــەزت دەكەیـــت لـــە كام لیژنـــەی 

بكەیـــت؟ كار  پەرلەمـــان 
ـــەی  ـــە لیژنەك ـــەم ل ـــات: حەزدەك ـــی ئینزیب گۆران

ـــەم. ـــە كاربك ـــەی هونەریی ـــە لیژن ـــۆم ك خ
ـــتەكەت  ـــەرۆكی لیس ـــە س ـــە ل ـــڕوات وای رووداو: ب

ـــی؟  ـــر بهێن ـــی زیات دەنگ
ــە  ــە لـ ــەری زۆر هەیـ ــات: ئەگـ ــی ئینزیبـ گۆرانـ
ســـەرۆكی لیســـتەكەم دەنگـــی زۆر زیاتـــر بهێنـــم. 
گـــەڕەك بـــە گـــەڕەك و گونـــد بـــە گونـــد گـــەڕاوم 
ـــەن،  ـــوە دەك ـــم پێ ـــان پەیوەندی ـــۆڕان. هەمووی ـــۆ گ ب
ـــە  ـــان ل ـــە بێگوم ـــەر بۆی ـــە. ه ـــۆ من ـــان ب ـــە دەنگی ك
ــەش  ــتەكانی دیكـ ــوو لیسـ ــتی هەمـ ــەرۆك لیسـ سـ
زیاتـــر دەنـــگ دەهێنـــم. دەبمـــە یەكـــەم دەنـــگ لەنـــاو 
بەربژێـــری ســـەرجەم لیســـتەكان. زۆر دڵنیاشـــم 
ـــكلام  ـــن ری ـــردووە كەمتری ـــەوەش وایك ـــەر ئ ـــەوە. ه ل
ـــادە  ـــە زی ـــە ل ـــی كردووم ـــەم. ئەوەش ـــە بك و بانگەش

كردوومـــە.
رووداو: پەیوەندیـــت لەگـــەڵ جـــەلال پەرێشـــان 

چۆنـــە؟
گۆرانـــی ئینزیبـــات: رووبـــەڕوو نایناســـم. رێـــزم 
ـــوازم  ـــۆ دەخ ـــەركەوتنی ب ـــدی س ـــۆی. ئومێ ـــە ب هەی
ـــدا،  ـــە كارەكانمان ـــن ل ـــان. ئەگـــەر هاوڕابی ـــۆ پەرلەم ب
ـــان، وەك  ـــە پەرلەم ـــەم ل ـــەڵ بك ـــادەم كاری لەگ ئام

ـــم. ـــەك تی ی
رووداو: لـــە رابـــردوودا پەیامێكـــت بـــۆ ترامـــپ 

نـــارد. بۆچـــی ئـــەو پەیامـــەت نـــارد؟
گۆرانـــی ئینزیبـــات: لـــە خۆشـــیدا شاگەشـــكە 

بـــووم کـــە دراوی ئێـــران و توركیـــا داڕمـــا، 
هۆكارەكەشـــی ترامـــپ بـــوو و وایلێكـــردن. بۆیـــە 
ئـــەو پەیامـــەم نـــارد. هـــەر كـــەس و وڵاتێـــك یـــەك 
رۆژ میللەتەكەمـــی چەوســـاندبێتەوە، مـــن دژی 

دەبـــم.
ـــەوە،  ـــە بیردەكەیت ـــدە نەتەوەییان رووداو: ئەوەن

ـــێ‌ دا؟ ـــە بەڵ ـــت ب ـــییەكەدا دەنگ ـــە گشتپرس ل
گۆرانـــی ئینزیبـــات: بەڵـــێ‌ بـــە )بەڵـــێ‌( دەنگـــم 
ــادەم، كـــە  دا. چـــۆن دەنـــگ بـــۆ گشتپرســـی نـ
بـــۆ كوردســـتانە؟ نـــەك كاك مەســـعود بارزانـــی 
ـــكات  ـــەر كەســـێكی دیكـــەش بی ـــكات، بەڵكـــو ه بی
ــێكی  ــەوە پرسـ ــە ئـ ــێ‌. چونكـ ــم بەڵـ ــەر دەڵێـ هـ
نەتەوەییـــە. سەرســـەختانەش لـــە پەرلەمـــان 
ـــی و نیشـــتمانییەكان  ـــە پرســـە نەتەوەی داكۆكـــی ل
دەكـــەم. مـــن راســـتەوخۆ بـــە ســـەرۆكی نـــەوەی 
نوێـــم گـــوت، ئـــەو كارەی تـــۆ دەیكەیـــت دژی 
گشتپرســـی، كارێكـــی زۆر هەڵەیـــە و بـــۆ مێـــژوو 
ـــە  ـــوو ک ـــدا ب ـــەوە لەكاتێك ـــت. ئ ـــەرت دەكەوێ لەس
داوایلێكـــردم پشـــتگیری بـــەرەی نەخێـــر بكـــەم، 
ـــەڵام  ـــت، ب ـــە خزمەت ـــەم دەخەم ـــم كەناڵەک پێیگوت

ــم. ــی بـ ــردەوە دژی گشتپرسـ رەتمكـ
رووداو: یەكێتـــی داوای لێنەكـــردووی بگەڕێیتەوە 

نێـــو یەكێتـــی؟
گۆرانـــی ئینزیبـــات: چەندینجـــار هەڵیانـــداوە، 
ـــی ئۆتۆمبێـــل و شـــوقە  ـــن مۆدێل لەڕێگـــەی بەرزتری
و زەوی و چیـــم بوێـــت بـــۆم بكـــەن. زۆر شـــتی 
دیكـــەش، بـــەڵام هـــەر وەڵامیشـــم نەداونەتـــەوە.

ڤێرۆنیكا ئۆسترۆڤسكا، نمایشكاری بەناوبانگی ئەسیوپی- ئۆكراینی بۆ )رووداو(:

بەترسەوە هاتمە كوردستان و 
بە دڵخۆشی دێمەوە

رووداو: هەســـتت چـــۆن بـــوو و چـــۆن 
بڕیارتـــدا بێیتـــە هەرێمـــی كوردســـتان؟

ـــەرەتا  ـــم، س ـــتییەكەی بڵێ ـــكا: راس ڤیرۆنی
ـــچ  ـــە هی ـــووم. چونك ـــام و دوودڵ ب زۆر دەترس
زانیارییەكـــی ئەوتـــۆم لەســـەر كوردســـتان 
نەبـــوو. بەشـــێك لە هاوڕێكانیشـــم پێیاندەگوتم 
ـــێتانەیە.  ـــی ش ـــتان كارێك ـــۆ كوردس ـــم ب هاتن
چونكـــە ئـــەوان و منیـــش بـــە جۆرێكـــی دیكـــە 
ـــەوە  ـــتبووین. بەترس ـــتان تێگەیش ـــە كوردس ل
هاتمـــە كوردســـتان، بـــەڵام بـــۆ جارانـــی 

داهاتـــوو بەدڵخۆشـــییەوە دێمـــەوە.
رووداو: تـــۆ راهێنـــەری نمایشـــكارەکانی 
کوردســـتان بوویـــت. ئاســـتی ئـــەوان چـــۆن 

بـــوو؟
ڤیرۆنیـــكا: كچـــی جـــوان و شـــیرین بـــوون. 
لەچـــاو ئـــەوەی كـــە یەكـــەم ئەزموونـــی 
و  نمایشـــكار  وەك  بـــوو،  كاركردنیشـــیان 
یەكـــەم جاریـــان بـــوو بچنـــە ســـەر شـــانۆ، 

ـــان  ـــە باشـــی راهێنانەكانی ـــوون. زۆر ب ـــاش ب زۆر ب
ـــەم  ـــان ك ـــی راهێنانی ـــدە كات ـــرت. هەرچەن وەردەگ

بـــوو و تەنیـــا چـــوار رۆژ بـــوو.
رووداو: تـــۆ وەك نمایشـــكاریش بەشـــداری 
پڕۆژەكـــە بوویـــت، ئەزمونێكـــی چـــۆن بـــوو بـــۆ 

تـــۆ؟
ڤێرۆنیـــكا: بەڕاســـتی بڵێـــم ئەزموونێكـــی 
بـــوو.  خـــۆش  و  جـــوان  زۆر  و  لەبیرنەكـــراو 
ســـتافەكەم دەبینـــی چەنـــد بـــە گەرمـــی و دڵســـۆزی 
هەســـتێكی  ئـــەوە  ناوەســـتن.  و  كاردەكـــەن 
خۆشـــی پێـــدەدام. بەرلـــەوەی بێـــم، هەرگیـــز بیـــرم 
ـــی  ـــی جلوبەرگ ـــەی نمایش ـــە هەفت ـــردەوە ك نەدەك

ــت. ــۆرە دەبێـ ــتان بەمجـ كوردسـ
ــكارێكی  ــەوەی نمایشـ ــی ئـ ــۆ بەپێـ رووداو: تـ
نمایـــش،  هەفتـــەی  زۆر  چوویتـــە  جیهانـــی، 
بەبـــەراورد لەگـــەڵ ئاســـتی هەفتـــەی نمایشـــەكانی 
ـــی  ـــەی نمایشـــی جلوبەرگ ـــان، ئاســـتی هەفت جیه

كوردســـتان چـــۆن بـــوو؟

ڤیرۆنیـــكا: لـــە ئاســـتێكی نێودەوڵەتـــی و 
جیهانیـــدا بەڕێوەچـــوو. لـــە هەفتـــەی نمایشـــی 
جلوبەرگـــی زۆر وڵاتانـــی دونیـــا كـــە ئەزموونـــی 
چەنـــد ساڵەشـــیان هەیـــە باشـــتر و ســـتاندارتر 

بـــوو.
رووداو: نزیكـــەی هەشـــت رۆژ لـــە هەولێـــر 
مایتـــەوە، چیـــت بینـــی و بەچـــی سەرســـام 

بوویـــت؟
ڤیرۆنیـــكا: راســـتییەكەی بڵێـــم، شـــتێكی 
ـــان  ـــی كارم ـــە بەردەوام ـــە ب ـــی، چونك زۆرم نەبین
دەكـــرد، لـــە هۆتێـــل بـــۆ هۆڵـــی نمایـــش و لـــە 
ـــە  ـــەڵام ل ـــۆ هۆتێـــل، ب ـــر ب ـــی نمایشـــیش دوات هۆڵ
ـــەوەم  ـــە گەڕان ـــەر ل ـــن رۆژی گەشـــتەكەمان ب دوایی
بـــۆ ئۆكرایـــن چووینـــە بازاڕێكـــی كولتـــووری 
ـــك شـــتی  ـــەوێ هەندێ ـــر. ل ـــەڵای هەولێ ـــك ق لەنزی
كولتـــووری كوردســـتانم كـــڕی و لەگـــەڵ خـــۆم 
هێنامـــەوە. زۆر سەرســـامیش بـــووم بـــە قـــەڵای 

هەولێـــر.

لە هەولێر كەلوپەلی كولتووری 
كوردستانم كڕی

قوتابخانەیەکی رۆشنبیری لە 
سلێمانی دەکەمەوە 

بایی 6 كورسیی 
پەرلەمان هەوادارم 
هەیە

داوام لە کۆمیسیۆن 
کردووە رێگەمبدەن 
گۆرانی بڵێم 

ببمە پەرلەمانتار، گەعدەی تایبەت دەکەم

لە  گشتپرسییەکەدا دەنگم 
بە بەڵێ دا 

پیاوێك خۆی و كچەكەی دەكوژێت
رووداو - سلێمانی

پۆلیســی ســلێمانی رایگەیاند ئێوارەی 16-9-2018، لە پڕۆژەی نیشــتەجێبوونی كوردســتی دوو، باوكێك كچ و هاوســەرەكەی بە ســەختی 
بریندار دەكات، دوای برینداركردنیشیان خۆشی دەكوژێ، دوای گواستنەوەی بریندارەكان بۆ نەخۆشخانەش، بەهۆی سەختی برینەكەیەوە كچە 16 

ساڵانەكەی بەناوی )ب. غ. غ( دەمرێ. دوای گەیشتنی هێزەكانی پۆلیس و تیمەكانی بەشی پۆلیسی بەڵگەی تاوان، كەشف و هێڵكاری بۆ شوێنی 
رووداوەكــە كــراوە، پەڕاوی لێكۆڵینەوە لە لایەن بنكەی پۆلیســی چوارچراوە بۆ رووداوەكە كراوەتــەوە. هەروەها )ب.ع.ع( كە هاوژینی پیاوەكەیە لە 

نەخۆشخانەیە و لەژێر چاودێری وردی پزیشكدایە.

ژنان

شكار ئەحمەد
رووداو - هەولێر

دكتۆر شــایان كاكەساڵح عەســكەری، بەربژێری 
بزووتنــەوەی گۆڕان بۆ هەڵبژاردنی خولی پێنجەمی 
پەرلەمانــی كوردســتان دەڵێــت قــەت سیاســەتی 
نەكردووە و هیچیشی لێ نازانێ، بەڵام لەگەڵ ئەوەشدا 
چــوار لایەن داوایان لێكردووە لەســەر لیســتەكانی 
ئەوان بەربژێر بێ، كەچی ئەو بزووتنەوەی گۆڕان-ی 

هەڵبژاردووە.
دكتۆر شایان عەسكەری پزیشكێكی ئاسایی بوو 
لە نەخۆشــخانەی نانەكەلی لە شاری هەولێر، بەڵام 
بەهــۆی گرتەیەكی ڤیدیۆیی لە خۆپیشــاندانەكانی 
فەرمانبــەران و مامۆســتایان لە دژی پاشــەكەوتی 
مووچەكانیــان لە 2018/3/25 ، بەخێرایی ناوی بە 

تۆڕە كۆمەڵایەتییەكاندا بڵاوبووەوە. 
دكتۆر شــایان لــە گرتە ڤیدیۆكــەدا داوا لە دوو 
كارمەنــدی دەزگا ئەمنییــەكان دەكات بچنــە ریزی 
خۆپیشــاندەران، بــەڵام یەكێــك لــە كارمەندەكان 
چەپۆكێــك لــە مۆبایلەكــەی دكتۆر شــایان دەدات 
كە لــەو كاتەدا خەریكە وێنــەی دیمەنەكە دەگرێ. 
لەسەر بڵاوكردنەوەی ئەو گرتە ڤیدیۆیە سكاڵا لەسەر 
دكتۆر شــایان تۆماركرا، ئەمەش هێندەی دیكە ئەو 
پزیشــكەی بەناوبانگ كرد، هەر ئەمەش بووە هۆی 
ئەوەی لە كاتی ئامادەكردنی كاندیدا بۆ لیستەكان، 

چەند حیزبێك داوای لێبكەن خۆی بەربژێر بكات.

چوار حیزب داوایان لێكردووە

چــوار لایــەن داوایان لێكردووە لەســەر لیســتی 
ئەوان خۆی هەڵبژێری، بەڵام دكتۆر شــایان دەڵێت 
بزووتنــەوەی گۆڕانم هەڵبــژارد "هەریەكە لە پارتی، 
نــەوەی نوێ، بزووتنەوەی گــۆڕان و هاوپەیمانی بۆ 
دیموكراســی و دادپەروەری داوایان لێكردم لەســەر 
لیســتەكانیان خۆم كاندیــد بكەم، هەریەكەشــیان 
زیاتر لە جارێك پێشــنیازیان خستە بەردەمم، بەڵام 
هەموویم رەتكــردەوە، دواتر داواكاریی گۆڕانم قبوڵ 

كرد".

دكتۆر شــایان رەتیكردەوە كە پێشتر پەیوەندی 
لەگــەڵ گــۆڕان هەبووبــێ و گوتــی: "پێشــتر هەر 
خەریكــی چارەســەركردنی نەخــۆش بــووم. كاری 
حیزبیم نەكردووە و لەگەڵ هیچ حیزبێك نەبووم، تا 
ئەو رۆژەش كە رازی بووم ببمە كاندیدی گۆڕان سەر 
بــە هیچ حیــزب و لایەن و رێكخراو و بزووتنەوەیەك 
نەبووم، ئێستاش نەبوومەتە كەسێكی حیزبی لەناو 
گــۆڕان، گۆڕانیش فۆڕمی حیزبییان نەخســتووەتە 

بەردەمم و داوام لێبكەن ببمە ئەندامێكی ئەوان". 
گوتیشی: "تەنیا هۆكاری بڕیاری خۆكاندیدكردنم 
لەســەر لیســتی گۆڕان ئەوەیە كە بەرنامەكەیان لە 

بیروباوەڕی منەوە نزیكە".

لە ژیانیدا سیاسەتی نەكردووە

دكتۆر شایان عەسكەری كە پسپۆڕی نەخۆشیی 
شــێرپەنجەیە، باســی ئــەوە دەكات كــە زۆر كەس 
داوایــان لێكــردووە تێكەڵ بە سیاســەت نەبێ. ئەو 
دەڵێت :"من كەســێكی سیاســی نیم و لــە ژیانمدا 
سیاســەتم نەكردووە، بەردەوامیــش دەوروبەرەكەم 
داوایــان لێدەكــردم لەناو خەڵك بمێنمــەوە و خۆم 
كاندیــد نەكــەم، بــەڵام نەمدەویســت كەســێكی 
چەقبەســتوو بم و بەرامبەر ئــەم هەموو گەندەڵییە 
بێدەنگ بم، بۆیە بیرم لەوەكردەوە كە ئەگەر چوومە 

پەرلەمان، لەو رێگەیەوە بتوانم قســە و كاری زیاتر 
بكەم و رووبەڕووی زیاتری گەندەڵیش ببمەوە".

جیــاواز لە هەمــوو بەربژێرەكانی دیكــە، دكتۆر 
شــایان یەكێــك لــە هۆكارەكانــی خۆپاڵاوتنــی بۆ 
دەستخستنی پارێزبەندی دەگەڕێنێتەوە، ئەو دەڵێت: 
"بــۆ دوو مەبەســت بڕیــاری خۆكاندیدكردنــم داوە، 
ئەوانیش خزمەتكردنی هاووڵاتیان و بەدەســتهێنانی 
پارێزبەندی بۆ پاراستنی ژیانم، چونكە من لە ژیانی 
خۆم و كەسوكارەكەشــم دڵنیا نیم، ناوچەی پارتی 
هاتنە ماڵەوە و داوایان لێكردم لەسەر لیستی گۆڕان 
خــۆم كاندید نەكەم، تەنانەت گوتیشــیان ئاگادارت 

دەكەینەوە هەڵەی سیاسی وا گەورە نەكەی". 
گوتیشی: "ئەگەر كەسێك بیگوتبایە پارێزبەندیت 
دەدەمێ بەبێ ئەوەی ببیە پەرلەمانتار، خۆم كاندید 

نەدەكرد و ئەوەندەم بەس بوو".
ئەم پزیشــكە كــە ســاڵانێكی زۆرە لەناو كەرتی 
تەندروســتی كاردەكات، پێیوایە گەندەڵییەكی زۆر 
لەو كەرتەدا هەیە و دەڵێت ئەگەر ببێ بە پەرلەمانتار 
رووبەڕووی دەبێتەوە. دكتۆر شایان گوتی :"ئێستاش 
ئەگەر ببمە ئەندامی پەرلەمان حیزبایەتی ناكەم، من 
بەرنامەیەكــی تایبەت بە خۆمم هەیە، بەتایبەتی لە 
بواری تەندروستی كە دزی و گەندەڵییەكی زۆری تێدا 
دەكرێت، هەمووشــی بازرگانیكردنە بە تەندروستی 
خەڵكــەوە كــە من ئەوەم پــێ قبــوڵ ناكرێت و لە 
پەرلەمان رووبــەڕووی ئەو گەندەڵییانە دەبمەوە كە 

لەمێژە كەرتی تەندروستی پێوەی دەناڵێنێ".
 هەروەهــا دەڵێــت: "دەمەوێــت كار لــە بواری 

ژینگەشــدا بكەم، چونكە ژینگەی كوردستان بەرەو 
پیسی دەڕوات، هەندێك یاساش پێشتر لە پەرلەمانی 
كوردستان دەرچوون، بەڵام كاریان پێناكرێت، بۆیە 

هەوڵ دەدەین ئەو یاسایانە كارا بكەینەوە".
لەبارەی ئەوەی كە بــووە پەرلەمانتار بەرنامەی 
خۆی یان بەرنامەكەی بزووتنەوەی گۆڕان جێبەجێ 
دەكات، دكتۆر شایان دەڵێت :"من بەرنامەی خەڵك 
جێبەجــێ دەكەم، تاوەكو ئێســتا بەرنامەی گۆڕانم 
نەخوێندووەتــەوە، ئەگەر گۆڕان لەگەڵ خەڵك بێت 
منیــش لەگەڵی دەبم، بەڵام لەگــەڵ خەڵك نەبێت، 
منیش لەگەڵ بەرنامەی گۆڕان نابم، بۆ من بە پلەی 

یەكەم خەڵك زۆر گرنگە".
هەندێــك كەس رووداوێــك دەیانكات بە پاڵەوان 
و خەڵــك لەڕێگــەی ئــەو رووداوەوە دەیانناســن، 
دكتۆر شــایانیش یەكێك بووە لەوانە، ئەو لەبارەی 
كاریگەریــی رووداوەكــە لەســەر زۆربوونــی ژمارەی 
دەنگدەرانی دەڵێت :"هێرشــكردنە ســەر من رەنگە 
كاریگەری لەسەر دەنگدەرانم هەبێت بە دوو ئاراستە، 
یەكێكیــان ئەوەیــە كــە خەڵكێك دەنگــم پێبدەن، 
دووەمیشیان ئەوەیە كە خەڵكێكیش لێم بڕەوێتەوە 
و بڵێــت دكتۆر شــایان بــۆ ئەنــدام پەرلەمانی ئەو 
بەزمەی كرد، بەڵام من پێشــتر هیچ بیرێكی وام لە 
مێشــكدا نەبووە، چونكە ئەوكاتی خۆپیشــاندانەكە 
هەڵبژاردنــی پەرلەمانــی عێراق لەئارادابــوو، ئەگەر 
ئەو مەبەســتەم هەبووایە بۆ پەرلەمانی عێراق خۆم 
كاندیــد دەكرد نەك پەرلەمانی كوردســتان، چونكە 
پەرلەمانی عێراق لە پەرلەمانی كوردستان گرنگترە و 

پەرلەمانتارەكانیشی پارەی زیاتر وەردەگرن".
 دكتۆرە شایان وەك كەسێكی ناحیزبی دەیەوێت 
بچێتــە پەرلەمــان و دەڵێت: "پێم باشــە پەرلەمان 
تاڕادەیەكی زۆر لە حیزب جیابكرێتەوە. كێشە نییە 
تاڕادەیەك حیزبەكان پاڵپشــتی پەرلەمانتارەكانیان 
بكەن، بەڵام دوایی لێیانگەڕێن بە مێشــك و توانای 
خۆیــان ئیش بكــەن و بڕیــار بــدەن، بەداخەوە لە 
خولەكانی پێشووی پەرلەمان حیزب تاڕادەیەكی زۆر 
رێگری لە پەرلەمانتارەكانی كردووە كە دەســتكراوە 
بن لە بڕیاردان، لەكاتێكدا پێویستە پەرلەمان ببێتە 

شوێنی خزمەتكردنی خەڵك".

چوار لایەن داوایان لێكردووە بچێتە لیستی ئەوان

دكتۆر شایان عەسكەری:

سیاسەتم نەكردووە و هیچی لێنازانم
پارتی داوای 
لێكردم ببمە 
بەربژێریان، بەڵام 
رەتمكردەوە

 بۆ بەدەستهێنانی 
پارێزبەندی خۆم 
هەڵبژارد

شكار ئەحمەد
رووداو - هەولێر

بــۆ هەڵبژاردنی خولی پێنجەمــی پەرلەمانی 
كوردســتان 241 ئافــرەت كێبڕكــێ لەســەر 34 
كورســی دەكەن كە بەشێوەی كۆتا بۆ ئافرەتان 
دانــراون، بــەڵام تەنیــا یــەك ژن ســەرۆكایەتی 
لیســتەكەی دەكات. بەربژێــرە ژنەكان بۆچوونی 
جیاوازیــان هەیــە لەبارەی ئــەوەی بۆچی ئەوان 

ناكرێنە سەرۆك لیست.
خانمێكی توركمان 

سەرۆك لیستە
پارتی چاكســازیی توركمانــی تەنیا پارتە لە 
هەرێمی كوردســتان كە ســەرۆكی لیســتەكەیان 
ئافرەتــە. ئەو حیزبە لە هاوپەیمانیی چوار لایەن 
پێكهاتووە و مونا قەهوەچی، ئەندامی ئەو خولەی 

پەرلەمانی كوردستانی بەسەرۆك لیست داناوە.
مونــا قەهوەچی كە ئێســتا یەكێكە لە پێنج 
پەرلەمانتارەكەی كۆتای توركمان و لە هەڵبژاردنی 
رابــردوودا 1053 دەنگــی هێنابوو، چاوی لەوەیە 
چوار ســاڵی دیكەش درێــژە بە كاری پەرلەمانی 

بدات.
گــوت  )رووداو(ی  بــە  قەهوەچــی 
:"دەستنیشانكردنی من وەك سەرۆكی لیستەكە 
بۆ چەند هۆكارێــك دەگەڕێتەوە، لەوانەش كار و 
چالاكی و پێگە جەماوەرییەكەم. هەروەها پێگەی 
ئافــرەت لەنــاو حیزبەكەی ئێمەدا كــە بەتەواوی 
باوەڕمان بە رۆڵی ئافرەت لەناو كۆمەڵگە و كایەی 
سیاســیدا هەیە، تەنانەت بەراورد بە حیزبەكانی 
دیكە، پارتی چاكسازی توركمانی زۆرترین ژمارەی 
ئافرەتــی لە ســەركردایەتی دانــاوە، لەكۆی 15 
ئەندامی سەركردایەتی پارتەكە، 7 یان ئافرەتن".

مونــا قەهوەچی گلەیی لــە حیزبەكانی دیكە 
هەیە و دەڵێت: "دەبووایە بەشێك لە حیزبەكانی 
دیكەش ئافرەتیان وەك ســەرۆك لیست دابنایە، 
چونكە ئەوان لە پەیڕەو و قسە و بانگەشەكانیاندا 
زۆر باسی پێگە و رۆڵی ئافرەت دەكەن. لەكاتێكدا 
ئافرەت لە لیســتەكانی دیكەشدا هەیە كە توانای 

هەیە سەرۆك لیست بێت".
بەبــڕوای عەیشــان عەلی، كاندیدی لیســتی 
پارتی دیموكراتی كوردستان، هۆكاری یەكەم بۆ 
نەبوونی ئافرەت بە ســەرۆك لیست، حیزبەكانن 

و دەڵێت: "پێویســتە حیزب ئەو بڕیارە بدات كە 
ئافــرەت بهێنێتە پێشــەوە و گرنگییــان پێبدات 
تاوەكــو متمانــە بەخۆیان بكەن و كاری باشــتر 
بكەن، بەڵام حیزبەكان لەو ڕووەوە كەمتەرخەمن، 
تەنانەت بەشێك لە حیزبەكان سەرۆكایەتی لیست 
بــە ئافرەت رەوا نابینن، لەكاتێكدا بەشــێك لەو 
ئافرەتانــەی لەناو لیســتەكەدا كاندیــدن توانای 
هەیــە".  لیستەكەشــیان  ســەرۆكایەتیكردنی 
عەیشــان گوتیشــی: "لەناو پارتی و حیزبەكانی 
دیكــەش ئافرەتــی زۆر بەتوانــا هەیــە كە نەك 
تەنیا بۆ ســەرۆكی لیست لە هەڵبژاردندا، بەڵكو 
دەتوانێت ببێتە ســەرۆكی پەرلەمان و ســەرۆكی 

حكومەتیش".
عەیشــان دەڵێت بەشــێك لەو پەراوێزییە بۆ 
كەمتەرخەمی ئافرەتەكانیش دەگەڕێتەوە "خۆمان 
تواناكانــی خۆمان ســنووردار كــردووە، خۆمان 
دەخەینــە چوارچێــوەی كۆتا لــە پەرلەماندا كە 
ئەگــەر هەموو ئافرەتەكان دەســت لەناودەســت 
بــن و بەیەكەوە هەنگاو بنێن دەتوانن زۆر شــت 
بەدەســتبهێنن، بەڵام بەداخــەوە زۆرجار ئافرەت 
ئافرەت دەڕووخێنێ و خۆیان كەم نیشاندەدەن".

لــەم خولــەی پەرلەمانــدا 34 پەرلەمانتــاری 
ژن هەن )پارتــی: 12 پەرلەمانتار، بزووتنەوەی 
گــۆڕان: 8 پەرلەمانتار، یەكێتی: 6 پەرلەمانتار، 
یەكگرتوو: 3 پەرلەمانتار. كۆمەڵ: 2 پەرلەمانتار، 
كۆتــای  پەرلەمانتــار،   1 توركمــان:  كۆتــای 

مەسیحییەكانیش دوو پەرلەمانتاری ژن.

بەربژێرێكی كۆمەڵی ئیسلامی پێیوایە كە ئەوە 
ئافرەتانــن دەرفەتەكان لەدەســتدەدەن و كەمتر 
دێنە پێشەوە. دڵسۆز مەحموود، بەربژێری لیستی 
كۆمەڵی ئیســامی گوتی: "كۆمەڵی ئیسلامی لە 
هەموو جومگەكانیدا پێگە و دەرفەتی باشــی بە 
ئافرەتان داوە، بۆیە بە هاتنەپێشەوەیان، ئافرەتان 
بەرەوپێشچوونێكی باشیان بەخۆوە بینیوە، ئێستا 
ژن لەنــاو مەكتەبی سیاســی و هەموو پێگەكانی 
كۆمەڵــدا هەیە كە رەنگە لــە حیزبەكانی دیكەدا 
بــەم شــێوەیە گرنگی بــە ئافرەتــان نەدرابێت، 
بێگومــان بــۆ داهاتووش چاوەڕوانین باشــتریش 
بێــت، بەڵام هۆكاری ســەرەكی نەبوونی ئافرەت 
بە سەرۆك لیست و بەدەستهێنانی پۆستەكان بۆ 

كەمتەرخەمیی ئافرەتەكان دەگەڕێتەوە".
دڵســۆز مەحموود لەبارەی دەستنیشانكردنی 

ســەرۆك لیســتەكەیان كە پیاوە گوتی: "هەموو 
بەربژێــرەكان بانگكــران و قســەمان لەگــەڵ كرا 
لەكاتی دانانی لیســت و سەرۆكی لیستەكە، هیچ 
ئافرەتێك خۆی نەپاڵاوت بۆ سەرۆكی لیستەكە، 
هەمووشــمان هاوڕابووین لەســەر دانانی ســۆران 

عومەر وەكو سەرۆكی لیست".
لەم خولــەی پەرلەماندا، جگە لە ســكرتێری 
پەرلەمان كە ژنە، لە كۆی 22 لێژنە هەمیشەییەكەی 
پەرلەمانی كوردســتان، سەرۆكایەتی پێنج لێژنە 
بەدەست ژنانەوەیە، ئەوانیش لێژنەكانی داكۆكی 
لــە مافی ئافــرەت، لێژنەی پێشــمەرگە، لێژنەی 
كاروبــاری كۆمەڵایەتی و منداڵ و خێزان. لێژنەی 
كاروباری تەندروســتی و ژینگە، هەروەها لێژنەی 

كاروباری یاسایی.
ژنە بەربژێرێكی ئافرەت دەڵێت لەنێو یەكێتیدا 

بە ئاگاداری و رەزامەندی كاندیداكان، ســەرۆكی 
لیســتەكە كە قوبــاد تاڵەباییە دانراوە. شــیرین 
یونــس، بەربژێــری یەكێتــی دەڵێــت: "لەكاتی 
دانانی سەرۆكی لیســتی یەكێتی بۆ هەڵبژاردنی 
خولــی پێنجەمی پەرلەمان راوێژمــان پێكراوە و 
بــە ئــاگاداری و رەزامەندیی هەمووان ســەرۆكی 
لیست دانراوە، ئەمەش مانای ئەوە نییە یەكێتی 
حیزبێكی پیاوسالار بێت، چونكە پێشتر سەرۆكی 
لیســتمان هەبووە لەناو پەرلەمان ژن بووە، بۆیە 
لەناو یەكێتی ژن و پیاویش سەرۆك لیست بوون 

و هیچ جیاوازییەك نەكراوە".
 گوتیشــی: "یەكێتــی كادیــری ئافرەتی وای 
پەروەردە كردووە كە توانای بەڕێوەبردنی هەموو 

پۆستەكانی ناو حكومەت و پەرلەمانی هەیە".
بــۆ هەڵبژاردنــی خولی پێنجەمــی پەرلەمان 

241 ژن كاندیــدن. هەریەكە لە پارتی، یەكێتی، 
بزووتنەوەی گۆڕان، هاوپەیمانی بۆ دیموكراســی 
و دادپــەروەری، هاوپەیمانی ســەردەم، زۆرترین 
كاندیــدی ژنیــان هەیــە كــە هەریەكەیــان 30 
بەربژێری ژنیان هەیە. هەروەها پارتی توركمانی 
دیموكراتی، برووســكەی توركمانــی، دیموكراتی 
مەسیحی هەریەكەیان یەك بەربژێری ژنیان هەیە. 
هاوپەیمانــی بــەرەو ئیســاح، 18 ژن، كۆمەڵی 
ئیسلامی 14 ژن، جوڵانەوەی نەوەی نوێ 17 ژن، 
لیســتی ئازادی 13 ژن، پارتی پارێزگاران 5 ژن، 
ئەنجوومەنی كلدانی 3 ژن، هەریەكە لە چاكسازی 
توركمانی، هاوپەیمانی توركمانی هەولێر، بەرەی 
توركمانی، گەشەپێدان، میللەت، لیستی توركمانی 
هەولێــر، ئەبنا ئەلنەهرێــن، یەكێتی نەتەوەیی و 

رافیدەین، دوو بەربژێری ژنیان هەیە.

تەنیا یەك ژن سەرۆك لیستە

241 ژن كێبڕكێ لەسەر 33 كورسی پەرلەمان دەكەن

لیستەكانی پارتی، یەكێتی، گۆڕان، هاوپەیمانی و سەردەم هەریەكەیان 30 بەربژێری ژنیان هەیە

ژنە بەربژێرێك

هەندێك حیزب 
سەرۆكایەتی 
لیست بە ژن رەوا 
نابینن

لە هەولێر گەنجێك بەهەڵە دەكوژرێتكۆمەڵایەتی
رووداو - هەولێر

شەوی 2018/9/12 گەنجێك بەناوی )سالار سدیق( لەكاتی گەڕانەوەی لە كارەكەی بۆ ماڵەوە، لەرێگا درایە بەر دەستڕێژی گولـلە و دەستبەجێ مرد. 
رائید هۆگر عەزیز، گوتەبێژی پۆلیســی هەولێر بە )رووداو(ی راگەیاند :"دوای رووداوی كوشــتنی ســالار، بەرپرسی ژمێریاری نەخۆشخانەی سویدی پۆلیس 

دەســتی بە لێكۆڵینەوە لە رووداوەكە كرد و بكوژی گەنجەكەشــی دەســتگیركرد". هۆگر عەزیز گوتیشی :"دوای لێكۆڵینەوە دەركەوت. كێشەیەكی خێزانی لە 
نێوان بەڕێوەبەری نەخۆشخانەكە و خوشكی بكوژەكەدا هەبووە، دواتر برای هاوژینی بەڕێوەبەری نەخۆشخانەكە چووەتە نەخۆشخانەكە، دوای دەرچوونی سالار 

لە نەخۆشخانەكە بە هەڵە تەقەی لێكراوە و كوژراوە".

 )فۆتۆ: رووداو(

80 تاوانی كوشتن لە كەركووك تۆماركراون
سروە ئەحمەد

رووداو - كەركووك

وەكو ئامارەكانی پۆلیس دەریدەخەن، تاوانەكانی 
دزی و كوشــتن لەنێو شاری كەركووك و دەوروبەری 
روو لە هەڵكشــانن. پۆلیس دەڵێت هۆكاری زۆربەی 
تاوانەكانــی كوشــتن و دزی، هەژاری یان كێشــەی 

كۆمەڵایەتییە.
عەمیــد ئەفراســیاو كامیل، گوتەبێژی پۆلیســی 
كەركــووك ئاماری تاوانەكانی كوشــتنی لە هەشــت 
مانگــی رابردوودا )لە یەكــی كانوونی دووەم تاوەكو 
31ی ئــاب( بــۆ )رووداو( ئاشــكرا كــرد و گوتــی: 
"لــەم ماوەیەدا 80 حاڵەتی كوشــتن لە كەركووك و 
دەوروبــەری تۆماركراون، تۆمەتباری 60 لەو تاوانانە 
دەستگیركراون، 20 تۆمەتبارەكەی دیكەش هەڵاتوون 

بۆ دەرەوەی كەركووك".
گوتەبێژی پۆلیسی كەركووك ئاشكراشی كرد كە 
لە ماوەی ئەو هەشت مانگەدا 611 حاڵەتی دزی لە 
كەركووك تۆماركراوە، زیاتر لە 400 كەس لەسەر ئەو 
دزییانە دەستگیركراون. بەگوتەی عەمید ئەفراسیاو، 
لەوانــەی لەســەر دزی دەســتگیركراون  هەندێــك 
تەمەنیان 15 - 16 ساڵە، بەڵام زۆربەی تۆمەتبارەكان 

تەمەنیان لە 35 ساڵ بەسەرەوەیە.
دوایین تاوانی دزی كە لە نێو دۆسیەكانی پۆلیس 
لە كۆتایی مانگی ئابدا تۆماركراوە، دزینی ئۆتۆمبێلی 

ئافرەتێك بووە. عەمید ئەفراسیاو دەڵێت، هەژاری و 
بێكاری هۆكاری سەرەكین بۆ زیادبوونی تاوانی دزی.

كەركــووك نــەك دۆخــە سیاســییەكەی، دۆخە 
كۆمەڵایەتییەكەشــی ناجێگیــرە. زوو زوو هەواڵــی 

كوشتنی كەســێك لە میدیاكانەوە بڵاودەبێتەوە كە 
بــە بــڕوای پۆلیس و خەڵكیش هــۆكاری زیادبوونی 

رووداوەكانــی كوشــتن بــۆ زۆریــی ئــەو چەكانــە 
دەگەڕێتەوە كە بە دەست خەڵكەوەن.

مانگــی رابــردوو ئافرەتێــك لە نێــو ماڵەكەیدا، 
هاوژینەكــەی خــۆی دایە بەر دەســتدڕێژی گوللە و 
كوشتی، كاتێك ویستی بەرەو شاری سلێمانی رابكات، 
لەلایەن بازگەیەكی ئاسایشــەوە دەستگیركرا. دوای 
لێكۆڵینەوە دەركەوت كەسێك لە تاوانەكەدا هاوكاریی 

كردووە و دواتر پۆلیس ئەویشی دەستگیركرد.
عەمیــد ئەفراســیاو كامیل، گوتەبێژی پۆلیســی 
كەركووك دەڵێت: "زۆربەی رووداوەكانی كوشــتن لە 
كەركووك و دەوروبەری بەهۆی كێشەی كۆمەڵایەتین 
". گوتیشی :"چارەسەركردنی كێشەی كۆمەڵایەتی بۆ 

ئێمە زۆر ئاڵۆز و زەحمەتە".
پارێــزەر یونــس عومەر كە پارێــزەرە لە دادگای 
كەركــووك بــە )رووداو(ی گــوت :"زۆربــەی ئــەو 
كەیســانەی مــن لــە دادگا كاریان لەســەر دەكەم، 
كۆمەڵایەتیــن، هۆكاری زۆربەشــیان دەگەڕێتەوە بۆ 
تێنەگەیشــتن و ناهۆشــیاری، هەندێــك كەیس زۆر 
سادەن، بەڵام لایەنەكانی كێشەكە گەورەیان كردووە 

و گەیشتووەتە ئاستی خوێنڕشتن".
 گوتیشی: "هەندێك كێشەی كۆمەڵایەتی بوونەتە 
بۆماوەیــی، نەوە بە نــەوە لەگەڵی هاتوون و تۆڵەی 

خۆیان كردووەتەوە".
 ئــەو پارێزەرە ئامــاژەی بەوەدا كە قورســترین 
دۆســیە لە دادگاكان، ئەوانەن كە تاوانی كوشتنەكە 

بەهــۆی تۆڵەكردنەوەیــە، چونكە زۆرجــار تاوانەكە 
تەشــەنە دەسێنێ و خەڵكی زیاتری تێدا دەكوژرێ. 

دواجار چارەسەر و كۆنتڕۆڵكردنی ئەستەم دەبێ.
كێشــە  لــە  هەندێــك  دادگاكان،  لــە  جگــە 
كۆمەڵایەتییەكان لە دیوەخانی سەرۆك عەشیرەت و 

پیاوماقوڵان چارەسەر دەكرێن.
بــارام محەممــەد، 60 ســاڵ، كــە بەشــداری لە 
چارەسەركردنی چەندین كێشەی كۆمەڵایەتیدا كردووە، 
گوتی: "زۆربەی كێشەكان لە بەرامبەر بڕێك پارە بۆ 
خوێنی كوژراوەكە چارەسەر دەكەین و ناهێڵین بگاتە 
دادگا، چونكە هەندێك كێشــە بە دادگاش چارەسەر 
ناكرێن. هەندێك جاریش ئێمە كارئاسانیمان بۆ دادگا 

كردووە و لەوێ چارەسەركراون".
لــە كاتی روودانــی تاوانێكی كوشــتندا هەندێك 
كەس یەكسەر پەنا بۆ تۆڵەكردنەوە دەبەن، بەمەش 
كێشــەكە گەورەتر دەكەن، هەندێكیشیان كارەكە بۆ 

یاسا جێدەهێڵن.
)رووداو(ی  بــە  قوربانییەكــە،  بــرای  )س.م( 
گــوت :"براكــەم تەمەنی 16 ســاڵ بوو، بــە ناهەق 
كوشــتیان، تا ئــەو كاتــەی تاوانبارەكە دەســتگیر 
نەكرابوو، پێداگیریم لەســەر ئەوە دەكرد كە تۆڵەی 
خوێنــی براكەم بكەمەوە، بــەڵام كاتێك تاوانبارەكە 
دەستگیركرا، لە دادگا لێپێچینەوەی لەگەڵ كرا و سزا 
درا، ماڵی تاوانبارەكە داوای لێخۆشبوونیان كرد، بۆیە 

بڕیارمان دا بیر لە تۆڵە نەكەینەوە".

لە هەشت مانگی رابردوودا

زۆربەی تاوانەكانی كوشتن لە كەركووك بەهۆی كێشەی كۆمەڵایەتی بووە

تریسكە شێرزاد
رووداو – هەولێر

هاوڕێكانــی نەهــرۆ پەیوەندی پێــوە دەكەن و 
پێیدەڵێــن دەچینــە شــوێنێك ئیشــێكمان هەیە 
و دواتــر دەچیــن بۆ ســەیران، بەڵام بــەر لەوەی 
بگەنە شــوێنی ســەیرانەكە، نەهرۆ لە رووداوێكی 
نادیــاردا لەلایــەن كەســێكی ســوێدی دەكوژرێ، 
دواتر تەرمەكەی دەهێنرێتەوە كوردســتان و لێرە 
دەنێــژرێ. هاوژینە ســوێدییەكەی نەهرۆ دەڵێت: 
"غەدریــان لە مێردەكەم كرد، بە فرتوفێڵ بردیانە 

دەرەوە و كوشتیان".
رۆژە 2018/5/28 پەنابەرێكــی كــورد بەناوی 
نەهرۆ ســەعدوڵڵا، تەمەن 33 ساڵ، لە رووداوێكی 
نادیــاردا لەلایەن پیاوێكی ســوێدی بەناوی لێدەڵ 
تۆنــی، تەمەن 60 ســاڵ كــوژرا، تاوەكو ئێســتا 
دیارنییــە ئەو پیاوە لەســەرچی و بۆچی نەهرۆی 

كوشتووە.
نەهــرۆ مــاوەی 12 ســاڵ بــوو كوردســتانی 
جێهێشــتبوو، لە ســوێد لەگەڵ ژنێكی سوێدی بە 

نــاوی ئیمێڵی خێزانی پێكهێنابوو، ئەوان خاوەنی 
سێ منداڵ بوون.

نەهرۆ بڕیاری دابوو لەگەڵ هاوژین و منداڵەكانی، 
پشــووی هاوینەیان لە كوردســتان بەسەربەرن و 
دایكیشــی هاوژین و نەوەكانی لە نزیكەوە ببینێ، 
بەڵام بەر لە گەشــتەكەیان بۆ كوردستان، لەگەڵ 
دوو هاوڕێی بۆ ســەیران دەچنە دەرەوەی شــار و 

لەوێ لەلایەن پیاوێكی سوێدییەوە دەكوژرێ.
یوســف عومەر، كە هاوڕێی نەهرۆیە و لەكاتی 
رووداوەكــەدا لەگەڵــی بــووە، لــە پەیوەندییەكی 
تەلەفۆنیــدا بە )رووداو(ی گــوت: "من لە ماڵەوە 
دانیشتبووم كە نەهرۆ پەیوەندی پێوەكردم و گوتی 
لەگەڵ دوو هاوڕێی دیكە دەچین بۆ سەیران، تۆش 

وەرە. گوتم باشە وەرن بەدوامدا منیش دێم".
وەك یوســف باسی دەكات، نیو سەعات دوای 
پەیوەندییــە تەلەفۆنییەكە، نەهرۆ گەیشــتە بەر 
دەرگایان. شوێنێك دیاری دەكەن بۆی بچن، بەڵام 

لە رێگادا ئاراستەی رێگاكەیان دەگۆڕن.
یوسف لە نەهرۆ و هاوڕێكانی دەپرسێت بۆ كوێ 
دەڕۆین، هیچیان وەڵامی نادەنەوە. یوســف گوتی 

"دوای ماوەیەك گەیشتینە شوێنێك لەبەر دەرگای 
ماڵێك رامانگــرت، پیاوێكی پیر لە پێش دەرگای 
ماڵەكە وەستابوو. نەهرۆ گوتی ئێرە كوێیە، بۆچی 
منتان هێناوە بۆ ئێــرە؟ دوو هاوڕێكەی نەهرۆ لە 

ئۆتۆمبێلەكە دابەزین و بوو بە شەڕیان".
یوسف زۆر هەوڵ دەدات رێگری لە نەهرۆ بكات 
و نەچێتە خوارەوە، بەڵام نەهرۆ دەڵێت هیچ نییە 
ئێستا دێمەوە. یوسف گوتی: "دوای ئەوەی نەهرۆ 
لە ئۆتۆمبێلەكە دابەزی، پیاوە پیرەكە دەستڕێژی 

گوللەی لە نەهرۆ كرد و كوشتی".
دوای تەقەكردنەكە، هاوڕێكانی یوسف هەڵدێن 
و پۆلیسیش پیاوە سوێدییەكە دەستگیر دەكات، 
بەڵام دەگوترێ تا ئێســتا ئیعترافی نەكردووە كە 

ئەو نەهرۆی كوشتبێ.
پۆلیــس ئیفــادەی لــە دوو هاوڕێكــەی نەهرۆ 
وەرگرتووە، بەڵام ئەوان دەڵێن ئێمە هیچ شــتێك 
نازانین و نكۆڵییان لەوە كردووە كە ئەوان نەهرۆیان 

بۆ ئەو شوێنە بردبێت. 
ئیمێڵی بە )رووداو(ی گوت: "نەمزانیوە نەهرۆ 
كێشــەی لەگــەڵ هاوڕێكانی هەبووبــێ، پێموایە، 

ئەوان فێڵیان لە نەهرۆ كردووە".
 ســێ مانــگ بەســەر كوژرانــی هاوژینەكــەی 
تێپەڕیوە و تاوەكو ئێســتا لە دادگا كەیســەكەی 
یەكلا نەبووەتەوە، كەسوكاری نەهرۆ نزیكەی سێ 
مانگە چاوەڕێن دادگا بكوژی كوڕەكەیان سزا بدات 
و بۆیان روون بكاتەوە كوڕەكەیان بۆچی كوژراوە.
ســالم ســەعدوڵا كە برای نەهرۆیە بە )رووداو(
ی گــوت: "نزیكەی مانگێكە لەگــەڵ دایكم هەوڵ 
دەدەین بچین بۆ توركیا، لەوێ چاوپێكەوتن بكەین 
بۆ وەرگرتنی ڤیزای ســوید. هەر كاتێك بچین بۆ 
سوێد، تا راستیی رووداوەكەمان بۆ روون نەبێتەوە 

ناگەڕێینەوە كوردستان".
لــە  رۆژ   13 نزیكــەی  نەهــرۆ،  تەرمــی 
نەخۆشخانەیەكی ســوێد مایەوە، دواتر لە رێگەی 
ئامۆزایەكــی كە ئەویش لە ســوێد نیشــتەجێیە، 

هێنرایەوە كوردستان.
سەبارەت بە چارەنووسی هاوژینەكەی نەهرۆش، 
ســاڵم دەڵێت :"دوای هێنانــەوەی تەرمی نەهرۆ، 
هاوژینەكەشی هاتە كوردستان، بۆ ماوەیەك لێرە 

بوو، پاشان گەڕایەوە شارەكەی خۆی".

سوێدییەك 
كوردێک دەكوژێت

تریسكە شێرزاد
رووداو – هەولێر

دڵشــاد داوای لە هاوژینەكەی كردبوو بۆ نیوەڕۆ 
خواردنێكــی خــۆش ئامادە بــكات، بــەڵام نیوەڕۆ 
نەگەڕایــەوە و زۆری نەبــرد هەواڵــی كوژرانــی بــە 
هاوژینەكەی گەیشــت. پۆلیس هاوڕێیەكی دڵشادی 
دەســتگیر كردووە كە لە كاتی رووداوەكەدا لەگەڵی 
بووە، بەڵام هێشــتا روون نییە ئەو كەســە بكوژی 

دڵشادە یان نا. 
رۆژی 2018/9/3 پیاوێكــی تەمــەن 30 ســاڵ، 
بەنــاوی دڵشــاد محەممــەد، دانیشــتووی گەڕەكی 
شــەهیدانی قەزای زاخۆ، لــە رووداوێكی نادیاردا لە 
گوندی بۆسەلێی سەر بە ناحیەی دەركار لە قەزای 

زاخۆ كوژرا.
كەســێكی  پۆلیــس  رووداوەكــە  دوای  هــەر 
دەستگیركرد بە ناوی )ه( كە هاوڕێی دڵشادە و لە 

كاتی رووداوەكەدا لەگەڵی بووە. 
رائید هێمن سلێمان، گوتەبێژی پۆلیسی دهۆك 
لــەو بارەیەوە بــە )رووداو(ی گوت: "دوای ئەوەی 
هێزەكانــی پۆلیس ئاگادار كرانــەوە لە رووداوێكی 
كوشتن لە گوندی بوسەلێ، تیمەكانمان گەیشتنە 
شــوێنی رووداوەكە و تەرمەكەیــان هەڵگرتەوە و 

رەوانەی پەیمانگەی دادپزیشكیی دهۆكیان كرد".
هێشتا هۆكاری كوژرانی ئەو گەنجە بۆ پۆلیس 
روون نەبووەتەوە. ســەبارەت بە دەســتگیركردنی 
هاوڕێكــەی دڵشــاد، گوتەبێژی پۆلیســی دهۆك 

دەڵێت: "ئەو هاوڕێیەی لە كاتی رووداوەكە لەگەڵی 
بــووە، گرتوومانە بــۆ ئەوەی بگەین بە راســتیی 
رووداوەكە، بەڵام هەتا ئێستا بكوژەكە دیار نییە".

نازانــن  لــە شــۆكدان،  كەســوكاری دڵشــاد 
كوڕەكەیان بۆ كوژرا و كێ كوشتی؟ ئەوان چاوەڕێن 
دەزگا ئەمنییەكان بكوژی كوڕەكەیان بۆ بدۆزنەوە.
حاجــی محەممــەد كــە باوكــی دڵشــادە و 
نووســینگەی كڕین و فرۆشــتنی زەوی و خانووی 
هەیــە، بە )رووداو(ی گــوت: "دەوروبەری چواری 
عەسر لە نووسینگە دانیشتبووم، پۆلیس پەیوەندی 
پێــوە كــردم و گوتیــان كوڕەكــەت كــوژراوە و 

تەرمەكەمان دۆزیوەتەوە". 
كاتێك حاجی محەممەد گوێی لەو هەواڵە دەبێ، 
رەوشی تەندروستیی تێكدەچێ. دوو هەفتە بەسەر 
كوژرانی كوڕەكەیدا تێپەڕیوە و هەر دەپرسێ :"كێ 

كوڕەكەی منی كوشت؟ بۆچی كوشتیان؟".
دڵشــاد ئۆتۆمبێلێكــی بارهەڵگــری هەبــووە، 
كەلوپەلی بازرگانانی پێ دەگواســتەوە شارەكان، 
باوكی دڵشــاد دەڵێــت :"كوڕەكەم خەریكی كاری 
خــۆی بــوو، نەمزانیــوە كێشــەی لەگــەڵ كەس 

هەبووبێ، كەسێكی زۆر هێمن و لەسەرخۆ بوو".
ســەبارەت بەو كەســەی پۆلیس دەســتگیری 
كــردووە كە دەگوتــرێ هاوڕێی دڵشــادە، حاجی 
محەممــەد گوتی: "مــن ئەو كوڕە ناناســم، بەڵام 
باوكی دەناسم. دەڵێن ئەو رۆژە بە یەكەوە بوون. 

بە یەكەوە چوون بۆ گوندی بۆسەلێ". 
گوتــی  مــن  لــەلای  "كوڕەكــەم  گوتیشــی: 

ئۆتۆمبێلەكەم كێشەی هەیە، دەیبەم بۆ لای فیتەر، 
شەو دەگەڕێمەوە و دێمە لات ، بەڵام نازانم بۆچی 

گەیشتە ئەو شوێنەی كە لێی كوژراوە!". 
 بكوژەكــە دوای ئەوەی دڵشــادی كوشــتووە، 

ئۆتۆمبێلەكەشی بردووە.
دڵشــاد خێزانــدار و باوكی ســێ منــداڵ بوو، 
هاوژینەكەی ئێســتاش باوەڕ بەو رووداوە ناكات و 
چاوەڕێیە جارێكی دیكە لەگەڵ دڵشاد لەسەر یەك 

سفرە نان بخۆن. 
دیلیمان كە هاوژینی دڵشــادە، بــە )رووداو(ی 
گوت: "ئەو رۆژە زوو لە ماڵ دەرچوو، گوتی نیوەڕۆ 

دەگەڕێمەوە، خواردنێكی خۆش ئامادە بكە". 
نیوەڕۆ چەند جارێك پەیوەندی بە دڵشــادەوە 
دەكات، بەڵام وەڵامــی پەیوەندییەكانی ناداتەوە، 
ئەو لەو باوەڕەدا بووە كە ئیشــی هەیە یان ئاگای 

لە مۆبایلەكەی نییە.
دیلیمان گوتی: "زۆر چاوەڕێم كرد، هیچ هەواڵی 
نەبوو. دڵم خورپەی كرد كە شتێكی بەسەرهاتبێ، 
چونكە پێشــتر كــە تەلەفۆنم بۆ دەكــرد، ئەگەر 
وەڵامی نەدابایەوە، دواتر تەلەفۆنی بۆ دەكردمەوە. 
یــان دەیگــوت ســەرقاڵم و دواتــر تەلەفۆنــت بۆ 

دەكەمەوە".
تەلەفۆنێك كۆتایی بە چاوەڕوانییەكانی دیلیمان 
دێنێ، كاتێــك خەزووری تەلەفۆنــی بۆ دەكات و 
هەواڵی مەرگی دڵشــادی پــێ دەدات. دیلیمان لە 
ئێســتاوە خەمی ســێ منداڵەكەیەتی كە لە دوای 

دڵشاد چۆن بەخێویان بكات.

دڵشادیان كوشت و ئۆتۆمبێلەكەشیان برد

پۆلیس كەسێكی دەستگیركردووە كە لە كاتی تاوانەكەدا لەگەڵ دڵشاد بووە

نەهرۆ رۆژی رووداوەكە لەگەڵ هاوڕێكانی بۆ سەیران چووبووە دەرەوە

راپۆرت

رۆژانە 4 بوڵتەن و 3 دیبەیت و 6 بەرنامەی هەیە 

رووداو بە رووماڵێکی گەورە 
بانگەشەیەکی ساردی گەرمکردووە

بانگەشــەکانی هەڵبژاردنە چاوەڕوانکراوەی 30/9/2018، لە بانگەشەی 

هیچیــەک لە هەڵبژاردنەکانی پێشــوو ناچن کە بەدرێژایــی ژیانی هەرێمی 

کوردســتان ئەنجامدراون. زۆرتر لە هەفتەیەک بەسەر کاتی دەستپێکردنی 

بانگەشــەکاندا تێپەڕیوە و هێشتا خرۆشــانی جەماوەری و ئاهەنگ و شایی 

شەقامە قەرەباڵغەکان نابیندرێن، بەڵام تۆڕی میدیایی رووداو بەو رووماڵەی 

بــۆ بەرنامەی بانگەشــەی پارتــەکان و توانا و ئاســتی بەربژێــرەکان و رای 

دەنگدەران لەسەر بەربژێر و بەرنامەکان دەیکات، گەرموگوڕیی خستووەتە 

نێو ماڵانەوە. لەم راپۆرتــەدا )رووداو( وردەکارییەکانی پشــت کامێرای ئەو 

تیمەی لەپشت رووماڵەکەوەن بۆ خوێنەرانی ئاشکرادەکات. 

رووداو-هەولێر

کاتێک سەر بە نیوزڕوومی تۆڕی میدیایی رووداودا 
دەکەیــت، میدیــاکاران دەبینیــت کــە یان لەپشــت 
کۆمپیوتەرەکانیانــن و خەریکی ئامادەکردنی ڤیتی و 
گرافیک و بەرهەمە هەواڵییەکانی دیکەن بۆ تەلەڤزیۆن 
و رادیۆ و پۆرتاڵ و هەفتەنامەی رووداو یان بەتەلەفۆن 
خەریکــی وەرگرتنی لێدوان و زانیاریی نوێن. لەســەر 
یەکێک لەو وۆرک سپەیسانەی نێو نیوزڕووم، تیمێک 
خەریکــی ئامادەکارین بۆ 4 بوڵتەن و 3 دیبەیت و 6 
بەرنامەی رۆژانە کە بۆ رووماڵی بانگەشەکان و رۆژی 
هەڵبژاردنی پەرلەمانی کوردســتان ئامادەکراون. ئەو 
دێسکە ناوی دێسکی ئێلێکشنە و هەر چوار دەوری بە 
لۆگۆی ئێلێکشنی رووداو و فایلی زۆر لەسەر پارتەکان 
و لیست و ناوی بەربژێرەکان و ژمارە تەلەفۆنەکانیان 
و لیستی پارت و قەوارە و کەسایەتییە بەشدارەکانی 
ئــەم هەڵبژاردنــە تەنــدراوە. وەک فەرمــان ســاڵح، 
جێگری بەڕێوەبەری دێسکی ئێلێکشــن بۆ )رووداو(
ی باســدەکات: "دوو هەفتــە بەر لە دەســتپێکردنی 
بانگەشــەکان دەســت بە ئامادەکارییــەکان کراوە و 
هەموو ئــەو بەرهەمانەی ئامادەشــکراون و رۆژانەش 
ئامــادە دەکرێن ئەوەیان تێدا رەچاوکراوە کە بە یەک 
مەودا بەرامبەر هەموو لایەنە بەشدارەکان کاربکەن و 

رووداوی خەڵک بن". 

شاهۆ و دلبخوین 
بــۆ ئەم هەڵبژاردنە هەردوو ئەســتێرە و ئەنکەری 
ناســراوی رووداو، شــاهۆ ئەمیــن و دلبخویــن دارا لە 
کاژێر دوازدەی نیوەڕۆوە تاوەکو دووی دوای نیوەڕۆوە 
لەڕێگــەی شاشــەی رووداوەوە میوانــی ماڵەکانــی 
کوردســتانن. ئەوان بەر لە دەســتپێکردنی بوڵتەن و 
دیبەیتەکانیــان لەنێو نیوزڕوومدا لەگەڵ میوانەکانیان 
بــە تەلەفــۆن قســەدەکەن و بــە هــەواڵ و زانیارییە 
ئامادەکراوەکانــی نێو بوڵتەنەکانیاندا دەچنەوە و بەر 
لە دەستپێکردنی رووماڵەکەشیان دەچنە ژووری مەیک 

ئەپ، بۆئەوەی لەپەنای پڕ نێوەڕۆکی بە قیت و قۆزیش 
لە شاشــە دەرکەون. دیبەیتەکانی شــاهۆ و دلبخوین 
لەگەڵ سێ بەربژێر لە سێ لایەنی جیاوازی بەشدار لە 
هەڵبژاردنەکانن و بەردەوام لەسەر کێشەکانی خەڵکن. 
رۆژێــک بایەخ بە کێشــەی کارەبــا دەدەن و رۆژێکی 
دیکە بەربژێرەکان دەخەنە ژێر پرســیار سەبارەت بە 

دابینکردنی هەلی کار بۆ گەنجان. 

دڵدار و هەوراز
هەردووکیــان دوو فەیســی رەنگ و دەنگخۆشــی 
رووداون. دڵــدار هەرکــی و هەوراز گوڵپــی لە ژیانی 
پیشەیی و ئاساییشدا هاوڕێن. لە رووماڵی ئەمجارەی 
رووداودا ئەوانیش هەم وەک مۆدەرێتەری دیبەیتەکان و 
هەم بۆ رووماڵیش بەدرێژایی رۆژ خەریکی کۆکردنەوەی 

هەواڵ و زانیارین و دەیانەوێ زۆرترین گەنگەشە لەسەر 
ئەو پرســانە بکەن کــە بۆ بەرژەوەندیــی دەنگدەران 

گرنگن و بۆ هۆشیارکردنەوەشیان پێویستن.

دە پرسیارەکەی رەنج
رەنج ســەنگاوی، گەورە پێشکەشــکاری رووداو، 
بەیانییــان زوو دێتــە ســەرکار و لەگــەڵ تیمەکــەی 
بەخێرایــی دەردەچن بۆئەوەی بەرنامەی دە پرســیار 
ئامادەبکەن، کە شەوان کاژێر 22:00 بەکاتی هەولێر 
پەخشدەکرێت. ئەو کە هەمیشە جدییە لە کارەکانیدا، 
زۆر خــۆی بــە پرســیارەکانییەوە بــۆ میوانەکانی و 
ریسێرچکردن لەسەر مژاری بەرنامەکە ماندوو دەکات. 
بۆیەش کاتێک راستەوخۆ لەسەر شاشە دەردەکەوێت 
بڕوای بەخۆیە و بەتەواوی ئامادەیە بۆ پێشکەشکردن. 

هەڵبژاردنەکەی هیوا
هیوا جەمــال، گەورە پێشکەشــکارەکەی دیکەی 
رووداو، لــە هەڵبژاردنــی پەرلەمانی عێراقدا لەجیاتی 
ئەوەی لەســەر شاشــە دەرکەوێت، لەپشــت شاشــە 
رووماڵیدەکرد. بەڵام ئەمجارە بە بەرنامەیەکی نوێ و 
سەرنجڕاکێشەوە دەرکەوتووەتەوە. ئەو بەیانییان کە 
دێتە ســەر کار مۆبایلەکــەی بەگوێیەوەیە و خەریکی 
قسەکردنە لەگەڵ ئەو میوانەی بڕیاروایە ئێوارە کاژێر 
21:00 بەکاتی هەولێر ببێتە لە بەرنامەی هەڵبژاردنی 
هیوادا ببێتە میوانی. پرۆدیوسەری بەرنامەکە خەریکی 
ئامادەکردنی لۆکەیشــن و هەماهەنگییــە لەگەڵ ئەو 
لایەنانــەی بــۆ تۆمارکردنــی بەرنامەکــە پێویســتە 
هاوکاریــی بکــەن. هیوا جەمال لەگــەڵ کامێرامانێک 

دەردەچێتــە دەرەوە و رۆژێــک لەگــەڵ پیرەژنێکــی 
ســەوزەفرۆش و رۆژێکی دیکە لەگــەڵ دووکاندارێکی 
تــووڕە گفتوگۆ دەکات و دەنگی ئــەو دەنگدەرانە لە 
بەرنامەکەیدا دەگەیەنێتە ئەو میوانانەی کە بەربژێرن 
و کەســانی ناســراون. ئەو ســتایلی پرســیارە ورد و 
چاوەڕواننەکراوەکانــی خــۆی نەگۆڕیوە و هێشــتاش 
لــە پرســیارکردندا وەک گۆمێکــی مەنگــە و بە هیچ 
وەڵام و کاردانەوەیەکــی میوانەکــەی هێمنیــی خۆی 

لەدەستنادات. 

شەهیانی هەڵبژاردن
دیکــەی  ســەرکەوتووەکانی  ئەزموونــە  پــاش 
لــە رابــردوودا، ئەمجــارەش شــەهیان تەحســین بە 
ســتایلێکی نــوێ و ســەرکەوتووەوە بــۆ هەڵبژاردن 

میوانــی ماڵەکانتانە. ئــەو لەنێو هەواڵــە ناخۆش و 
دڵتەزێنەکانــدا ئــەوەی هەڵبــژاردووە کــە لەمــاوەی 
بانگەشــەکاندا بە دەمێکی بەخەنــدەوە هەم جوانیی 
شارەکانی کوردستانتان پیشانبدات و هەمیش وابکات 
بەربژێرەکان بەشــێوەیەکی ئەرێنــی پێکەوە بکەونە 
دیبەیتێکی جدی. هەرکەســێک جارێک کاژێر 18:00 
بەرنامەی شــەهیانی هەڵبژاردنی بینیبێــت، ناتوانێ 

رۆژی دواتر تەماشای نەکاتەوە. 

سەنگەر پرسیاری هەن
ئەو لەســەرەتاوە پەیامنێــری پەرلەمانیی رووداو 
بــووە. پڕزانیاریتریــن رۆژنامەڤانــی کوردستانیشــە 
ســەبارەت بە پڕۆژەیاســاکان و ئەو گەنگەشانەی لە 
ســاڵانی رابــردوودا لەنێو پەرلەمان کراون. ســەنگەر 
عەبدولرەحمــان پرســیاری زۆرن و دەیــەوێ بزانــێ 
ئەوانــەی خۆیان بەربژێر دەکــەن و رەنگە لەئایندەدا 
لە رووماڵی رۆژانەدا لەنێو پەرلەمان بیانبینێت کێن و 
چییان پێیە و چــی دەزانن. هەموو ئێوارەیەک کاژێر 
19:30 لــە بەرنامــەی چیدەکــەن-دا لەگــەڵ یەکێک 
لە بەربژێرەکان لە یەکێک لە شــارەکانی کوردســتان 
دەچێتە نێو خەڵک و گفتوگۆی سەرنجڕاکێش لەنێوان 

بەربژێر و دەنگدەراندا دەخوڵقێنێ. 

یەک پرسیارەکەی رۆژان
و  ســەنگین  بێــژەرە  وەک  رووداو  بینەرانــی 
نــەرم و نیــان و زیرەکەکــە دەیناســن. لــە رووماڵی 
ئەمجارەشدا رۆژان ئەبووبەکر بەوردیی خۆیەوە لەگەڵ 
پرۆدیوسەرەکەی بەدوای ئەو هەواڵانەدا دەچن کە لێرە 
و لــەوێ بڵاودەبنــەوە و کاریگەریی گەورەیان هەیە و 
گومان هەیە لە راســتنەبوونیان. هەموو رۆژێک کاژێر 
16:30 لــە بەرنامەی یەک پرســیاردا رۆژان بنکۆڵی 
هەواڵێــک دەکات کــە رەنگە فەیک نیــوز بووبێت و 
وامانزانیبێــت هەواڵ و فاکتــە. ئەوانەی دەیانەوێ لە 
فەیک نیوز پارێزراو بن، بەرنامەی یەک پرسیار لەکیس 

خۆیان نادەن.

خەندەی دلێر
دلێــر تیلی رۆژێک لە فێســتیڤاڵی کانە و لەوێوە 
رووماڵــدەکات و بوڵتەنی هونەری پێشکەشــدەکات، 
رۆژێکیش لە سویســرایە و لە پیشانگایەکی گەورەی 
ئۆتۆمبێلەوە راســتەوخۆ لەســەر شاشەیە. بەڵام لەم 
هەڵبژاردنــەدا ئەو پێشکەشــکارە هەمیشــە دەم بە 
خەندەیەی رووداو رۆژانە کاژێر 17:45 بەکاتی هەولێر 
لە بەرنامەی دەسەڵاتی پێنجەمدا تووشی سەپرایزمان 
دەکات. ئــەو بە تــۆڕە کۆمەڵایەتییەکاندا دەگەڕێت و 
ئەو هەواڵ و وێنە و ڤیدیۆ و کاردانەوانە کۆدەکاتەوە 
کە ئەگەر ســەیری بەرنامەکەی نەکەین، رەنگە قەت 

چاومان پێیاننەکەوێت و لەکیسمان بچن.  

تەندروستی

نەخۆشیی سوورێژە چییە؟ 
رووداو  - ئاژانسەكان

هەرێمی كوردســتان بــە هاوئاهەنگی لەگەڵ 
رێكخــراوی تەندروســتیی جیهانی، دەســتی بە 
هەڵمەتێكــی بەرفراوان لە دژی ســوورێژە كرد، 
ئەویش دوای ئەوەی ئەمساڵ ئەوروپییەكان باجی 
كەمتەرخەمیی خۆیان دا لە كوتانی منداڵەكانیان.
رێكخراوی تەندروستی جیهانیی دەڵێ ئەمساڵ 
بە بەراورد بە چەند ســاڵی پێشوو، حاڵەتەكانی 
تووشــبوون بە ســوورێژە لە ئەوروپا ژمارەیەكی 

پێوانەیی تۆمار كردووە.
بەپێی ئاماری رێكخراوە جیهانییەكە، لە شەش 
مانگی یەكەمی ســاڵی 2018 دا لە ئەوروپا 41 
هەزار حاڵەتی تووشبوون بە سورێژە تۆماركراون 
كە 37 كەســیان مردوون، كەچی هەمان ماوەی 
ســاڵی 2017 لــە هەمان كیشــوەر نزیكەی 24 
هەزار حاڵەت تۆماركرابوون و ساڵی 2016 تەنیا 

5 هەزار حاڵەت.
كەواتــە ئــەم نەخۆشــییە چییــە كــە هــەر 
بەرەنگاربوونــەوەی،  لــە  كەمتەرخەمییــەك 

كارەساتی لێدەكەوێتەوە؟
مێژوو:

وا مەزەندە دەكرێ یەكەمجار لە ساڵی 500ی 
زایینی مرۆڤ تووشی سوورێژە بووبێ، ئەویش 
پاش گۆڕانكارییەك لە ڤایرۆســی تووشــكەری 

مانگا بە نەخۆشییەكی هاوشێوەی سوورێژە.
ســوورێژە ســاڵی 1529 دوو لەســەر سێی 
دوای  ســاڵ  دوو  كوشــت،  كوبــای  خەڵكــی 
ئــەوەش نیوەی خەڵكی هیندۆراســی كوشــت، 
لــە 1875 ســێیەكی خەڵكی فیجــی لەناوبرد. 
لــە نێــوان ســاڵانی 1855 تــا 2005 لەســەر 
ئاســتی جیهان 200 ملیۆن مرۆڤی كوشــتووە. 
چەندین یادەوەری تاڵی لە مێژووی مرۆڤایەتیدا 
بەجێهێشــتووە. ئەگــەر هەڵمەتەكانــی كوتان 

نەبووایە، مرۆڤی ئێســتا لــەو مرۆڤانەی مێژوو 
بەختەوەرتــر نەدەبوو لە هەمبەر ســوورێژەدا. 
یەكــەم كەس كە بەشــێوەیەكی زانســتی ئەم 
نەخۆشــییەی دیــاری كــرد، پزیشــكی فارس 
محەممەدی كوڕی زەكەریای رازییە لە كتێبێكدا 

بەناوی "كتاب الجدری والحصبە".
پێناسە و گواستنەوە

تووشــی  ڤایرۆســییە،  نەخۆشــییەكی 
لەڕێگــەی  و  دەبێــت  هەناســە  كۆئەندامــی 
هەناســەوە بۆ كەســێكی دیكــە دەگوازرێتەوە 
)بەركەوتنــی شــلەی دەم و لووتــی كەســی 
تووشبوو بە كەسێكی ئاسایی(. 90%ی ئەوانەی 
لەگەڵ كەســی تووشــبوودا دەژین تووش دەبن 
ئەگــەر نەكوترابن یان پێشــتر تووش نەبووبن. 
كەســی تووشــبوو 2-4 رۆژ بەر لە دەركەوتنی 
پەڵــە ســوورەكان و 2-5 رۆژ دوای نەمانیــان، 

نەخۆشییەكە دەگوازێتەوە.
نیشانەكانی

لانیكــەم 4 رۆژ )تــا( كــە لەوانەیــە بگاتە 
40 پلــەی ســیلیزی، لەگەڵ یەكێــك‌ یان زیاتر 
لە )كۆكە، ئاو لە لووت هاتن، ســووربوونەوەی 
چــاو(. دوای چەنــد رۆژێــك لــە تــا، پەڵــەی 
بەرزەوەبووی ســوور لەسەر پێست دەردەكەون 
كــە لــە دەموچــاوەوە دەســتپێدەكەن و دواتر 
هەمــوو لــەش دەگرنەوە و پێدەچــێ‌ خورانیان 

لەگەڵدا بێت.
ئاڵۆزكارییەكان:

تووشــی  تووشــبووان  15%ی  نزیكــەی 
ئاڵــۆزكاری دەبــن كــە لەوانەیە ســكچوونێكی 
ســادەبێت، لەوانەشــە كەڕبــوون و كوێربوونی 
هەمیشــەیی و تەنانەت مردنیشی لێبكەوێتەوە، 

بەتایبەت لە پێگەیشــتووان و بەدخۆراكەكان و 
ئەوانەی بەرگرییان لاوازە.

ئاڵۆزكارییــە بــاوەكان بەڕیــز بریتیــن لە: 
هەوكردنــی بۆرییەكانــی هــەوا و ســییەكان، 
هەوكردنــی  ناوەڕاســت،  گوێــی  هەوكردنــی 
پەردەكانی مێشك، هەوكردنی توندی شانەكانی 

چاو. 
لە وڵاتە پێشــكەوتووەكاندا سێ لە هەزاری 
تووشــبووان دەمرن، بەڵام لەو وڵاتانەی رێژەی 
بەدخۆراكــی بەرزە و هۆشــیاریی تەندروســتی 
لاوازە، رێــژەی مــردن پێدەچێ‌ بگاتە 28%، لە 

تووشبووانی ئایدزیشدا رێژەی مردن 30%یە.
پەیمانگــەی  كــە  توێژینەوەیــەك  بەپێــی 
بــاوی  ئەمریكــی  نیشــتیمانی  تەندروســتیی 
كۆئەندامــی  ئاڵۆزكارییەكانــی  كردووەتــەوە، 
دەمــار  و  مێشــك  كۆئەندامــی  و  هەناســە 
دوو هەرەبڵاوتریــن هــۆكاری مردنــن بەهــۆی 

سوورێژەوە. لە شەستەكانی سەدەی رابردووەوە 
كە ڤاكسینی دژی سوورێژە دۆزرایەوە، راددەی 
تووشبوون و مردن بەو نەخۆشییە بەشێوەیەكی 

بەرچاو كەمی كرد.
دەستنیشانكردن:

پزیشــك  نیشــانەكان  روونكردنــەوەی 
حاڵەتەكــە،  دەستنیشــانكردنی  دەگەیەنێتــە 
ئەگەر گومانی هەبوو، پزیشك شیكاریی خوێن 
یان لیكی كەســی تووشبوو دەكات بەمەبەستی 
بەدواداگەڕانــی دژەتەنــی ســوورێژە، بەڵام بە 

دەگمەن پێویست بەمە دەكات.

رێگرتن لە تووشبوون:
كوتانی منداڵان لە دژی سوورێژە بەرگرییان 

دەداتێ‌ لە دژی نەخۆشییەكە.
 

چارەسەر:
چارەســەرییەكی ئەوتۆمــان نییــە لــە دژی 
ڤایرۆســە تووشــكەرەكە. بەڵام پاراســیتۆڵ و 
پرۆفیــن دەدرێــن بە مەبەســتی دابەزاندنی تا. 
بەگوێــرەی ئاڵۆزكارییەكانــی حاڵەتەكــە، لــە 
هەر تووشــبوویەكدا پزیشك رێوشوێنی جیاواز 

دەگرێتەبەر.
بەربڵاوی

ســاڵی 2011 لەســەر ئاســتی جیهان 158 
هــەزار حاڵەتی مردن بە ســوورێژە تۆماركران، 
ئەوە لەكاتێكدایە ســاڵی 1990 لەسەر ئاستی 
جیهان 630 هەزار حاڵەتی مردن بە ســوورێژە 
تۆماركران. هۆكاری ئەو كەمبوونە بەرچاوەش، 
فراوانكردنــی هەڵمەتەكانــی كوتــان بــوو لــە 
سەرتاســەری جیهــان. بــەر لە دروســتكردنی 
ڤاكسینی دژە سوورێژە، ساڵانە نزیكەی هەشت 

ملیۆن كەس بەو نەخۆشییە مردوون!

دكتۆر زاهیر سوران*

زیانەكانی سپرای 
كونەلووت

رۆژانە مرۆڤ تووشی گیروگرفتی تەندروستی ئاسایی 
و مامناوەنــدی و ئاڵۆزیــش دەبێــت. هەندێك نەخۆش 
نایانەوێت ســەردانی نەخۆشــخانە یان پزیشك بكەن، 
خۆیان سەردانی دەرمانخانەیەك دەكەن و بەبێ رەچەتە 
ئەو دەرمانانەی دەیانەوێت دەیكڕن، بێ ئەوەی راست و 
دروستیی دەرمانەكە و نیشانە لاوەكییەكانی بزانن، ئایا 
دەرمانەكە بۆ نەخۆشییەكەیە یان بۆ دامركاندنەوەی ئەو 
نیشانانەیە كە نەخۆشیان هەراسان كردووە؟ بەداخەوە 
دەرمانخانە‌كانیــش بــۆ گەرمكردنی بازاڕی فرۆشــتن و 
ساخكردنەوەی دەرمانەكانیان هەموو دەرمانێك دەدەنە 
نەخۆش، لێرەوە دەبێت دوعا بكەین نەخۆشەكە تووشی 
حەساســیەت یان شۆكی كتوپڕی دەرمان نەبێت، دەنا 
بــە دەیان پاڕانــەوە رزگاری نابێت ! كاتێك دەگوترێت 
بــا دەرمــان بە رەچەتە بێت، بــۆ ئەوەیە كە كەس بێ 
رەچەتە لە خۆیەوە روو نەكاتە دەرمانخانەكان‌، مەبەست 
لێــی تەنیا ڕێكخســتنی بەشــێكی گرنگی ئاسایشــی 
نەتەوەییە، ئەویش كەرتی تەندروستییە و بەس. دەنا با 
ئــەو دەرمانانەی كە بێ ڕەچەتە دەدرێن بە كڕیار وەك 
لە دونیادا هەیە با بفرۆشرێن، بەڵام با دەرمانخانەكانیش 
تۆزێك ویژدانیان بخەنەگەڕ و زانســتیانە كەمێك باسی 
لایەنە جیاوازەكانی دەرمانەكەیان بۆ بكەن ئەوسا پێیان 
بفرۆشن. كرۆكی باسەكەمان لەسەر راست و دروستیی 
بەكارهێنانــی قەترە و ســپرای كونە لووتــە كە رۆژانە 
لێرە و لەوێ خەڵــك دەچن دەیانكڕن و بەكاریدەهێنن 
دژی لــووت گیــران بەبێ ئەوەی بزانــن كاریگەریی ئەو 
دەرمانانە چییە. ئایا دژە حەساسیەتە یان دژی پەنمان 
و سووربوونەوەی نێوپۆشی نێو كونەلووتەكانە. راستە 
كە هەردوو شێوەی دەرمانەكە بەبێ رەچەتە لە هەموو 
دنیــادا دەفرۆشــرێن، بەڵام ئەمە مانــای ئەوە نییە كە 
ئەگەر كڕین و بەكارهێنانی ئاسان بوو، ئەوە بە‌سوودە 

و زیانبەخش نییە.
بــاش و خراپیــی بەكارهێنانــی قەتــرە و ســپرای 

كونەلووتەكان:
-1 پسپۆڕانی ســوێدی دەڵێن لەم ساڵانەی دواییدا 
ئاڵوودەبوون بە سپرای كونە لووتەكان، زیادی كردووە. 
بەتایبەتــی پــاش ئــەوەی ســپراكان بەبــێ ڕەچەتــە 
دەفرۆشرێن. لەبەرئەوەی یەكێك لە نیشانە لاوەكییەكانی 
هەندێــك دەرمان بریتییــە لە ئاڵوودەبــوون ئەگەر بۆ 
ماوەیەكــی درێژتر لەوەی رێگەپێــدراوە بەكاربهێنرێت. 
لەبری ئەوەی پەنمان و ســووربوونەوەی كونەلووتەكان 
گیروگرفتــی  تووشــی  نەخــۆش  دابمركێنێتــەوە، 
تەنگەنەفەســی دەكات، چونكە باری دەروونی پاڵنەرە 

بۆ ئەوەی مرۆڤ زێدەتر بەكاری بهێنێت.
زۆربــەی ژنانــی دووگیــان ئاڵــوودەی بەكارهێنانی 
سپرای كونەلووت دەبن لەبەرئەوەی گۆڕانكاری هۆرمۆنی 
لــە دووگیاندا دەبێتــە هۆی ســووربوونەوە و پەنمانی 

نێوپۆشی كونەلووتەكان .
-2 نابێــت لــە 10 رۆژ زیاتــر ســپرا و قەتــرەی 
كونەلووتەكان بەكاربهێنرێت، لەبەرئەوەی ئەو كەسانەی 
لەشیان ساخە، پاش 10 رۆژ لەبەكارهێنانی، كاریگەری 

دەرمانەكە پێچەوانە دەبێتەوە لەسەر جەستەیان.
-3 بۆ ئەوەی لە ئاڵوودەبوون رزگارت ببێت، دەبێت 
كونەلووتەكانت بە ئاو یان خوێواو بشۆردرێن. هەرچەندە 
زۆر كــەس باوەڕیان بــەو رێگایە نییە و وادەزانن لەبەر 
ئــەوەی ئاو هیچ دەرمانێكی تێدا نییە، ســوودی نییە، 

بەڵام راستییەكەی وا نییە .
-4 ئــەوەی راســتی بێت پێویســتە كاتێك ســپرا 
بەكاربهێنرێــت كە مرۆڤەكە لەشســاخ بێــت و زوو زوو 
نەخــۆش نەكەوێــت، زۆر پێویســتیش بێــت، ئەگەرنا 

زیانبەخشە .
-5 سپرای ئاســایی دژی حەساسیەت بەكار نایەت 
لەبەرئەوەی دەبێت ماددەی دژە هیستامینی تێدا بێت، 
ئەوسا بەكاردەهێنرێت. ئەگەر نەخۆش حەساسیەتێكی 
هەیــە دەبێــت ســپرایەك بەكاربهێنــرێ كە مــاددەی 
كۆرتیزۆنی تێدابێت كە دژی پەنمان و سووربوونەوەیە .
-6 هیچ جیاوازیەك نییە لە نێوان سپرا و قەترەدا بۆ 
كونەلووتەكان، لەبەر ئەوەی هەمان ماددەی كیمیاییان 

تێدایە .
-7 دەتوانیــن ســپرای یەكێــك بۆ یەكێكــی دیكە 
بەكاربهێنین لەبەرئەوەی مەترسی تووشبوون زۆر كەمە، 
بەڵام باشتر وایە بۆ سەلامەتیی خۆت، سەری سپرایەكە 

وشك و پاك بكرێتەوە، ئینجا بەكاربهێنرێتەوە .
-8 هیچ سپرایەك یان قەترەیەك كە كۆرتیزۆن یان 
دژە هیستامینی تێدا بێت، ناتوانێت كاریگەری باش و 

بەسوودی هەبێت لەسەر هەڵامەت )پەسیو(.
-9 ئەگــەر جارێــك مرۆڤ تووشــی ئاڵوودەیی بوو 
بە ســپرای كونەلووتەكان، نابێت جارێكی دی بەكاری 
بهێنێتــەوە، لەبەرئەوەی نێوپۆشــی ئەو كونەلووتانەی 
كــە گیــراون وەك ئەوە نییە كە ئاو یــان قەترە قەترە 

شلەیەكی لێ دێتە خوارەوە.
-10 ئەگــەر مــرۆڤ ســەركەوتووانە توانــی واز لە 
ئاڵوودەیی بهێنێ، ئەوا زۆر باشــە. چونكە بەڕێژەیەكی 
كــەم زیان بە نێوپۆشــی كونە لووتەكانــی كەوتبێت، 
هەندێكجار پێویســتە نەشــتەرگەریی كونــە لووت یان 
كــەوی بۆ نەخۆش بكرێــت یان ئەوەتا بــۆ ماوەیەكی 
درێژ دەرمانی كۆرتیزۆن بەكاربهێنێ. نیشانەی لاوەكیی 
كۆرتیزۆنیش بریتییە لە بەرزبوونەوەی پەستانی خوێن 

و رێژەی شەكری نێو خوێن و قەڵەوی.
ئاواتەخوازین كەس تووشی ئەو نەخۆشییانە نەبێت 
لەبــەر ئەوەی ئەو نەخۆشــییانە‌ هیچیان ئاســان نین. 
هەروەها هیوادارین لە كاتی كڕینی دەرمانی بێڕەچەتەدا 
هەمــووان ئامۆژگارییەكانــی دەرمانخانــەكان وەربگرن 
، دەرمانخانەكانیــش بۆ قازانجێكی كاتی و شەخســی 
لــە خۆڕا و بەبێ رەچەتەی پزیشــك هەموو دەرمانێك 

نەدەنە كڕیارەكانیان.
* پسپۆڕی نەخۆشییە گشتی و درمییەكان 

رووداو - ئاژانسەكان

ئــەو منداڵانەی دایكیــان قەڵەوە، ئەگەری زۆرترە تووشــی 
گرفتی تەندروســتی ببــن، تەنانەت ئەگەر دایكەكە شــەكرە و 
بەرزەپەستانی خوێنیشی نەبێت، ئەمەش بەپێی توێژینەوەیەكی 

نوێ.
 Obstetrics and لــە جۆرناڵــی زانســتی توێژینەوەكــە 
Gynecology بڵاوكراوەتــەوە، توێــژەرەكان دەڵێــن قەڵەوی 
هاوشــێوەی شــەكرە و بەرزیــی گوشــاری خوێــن هۆكارێكــی 

مەترسیدارە كە دەكرێ رێگا لە روودانی بگیرێت.
توێژینەوەكە لەســەر 3،311 خانمی قەڵەو و 3،147 خانمی 
كێش ئاسایی كراوە كە هەموویان بە رێگای سروشتی منداڵیان 
بووە و هیچكامیان شــەكرە و بەرزەپەستانی خوێنیان نەبووە. 
بەگوێرەی ئەنجامی توێژینەوەكە، ئەوانەی قەڵەون منداڵەكانیان 
زۆرتر تووشی گرفت و ئاڵۆزكاری دەبن لە سەرەتای تەمەنیاندا.
توێــژەرەكان گوتوویانــە جگــە لــە ئاڵۆزكارییەكانی كۆرپە 
لەپــاش لەدایكبوون، ئەوانەی قەڵەون، ئەگەری زۆرترە منداڵی 

ناكامیان ببێ، بەراورد بەوانەی كێشیان ئاساییە.
لە توێژینەوەكەدا هاتووە كە قەڵەوی هانی هەوكردن دەدات 
لە جەستەدا، ئەوەش ئەو ژینگەیە دەگۆڕێت كە لە چواردەوری 
كۆرپەدایە لە سكی دایكی و لە داهاتووشدا كاریگەری لەسەری 

دەبێت.
خانمانی قەڵەو ئەگەری زۆرترە گرفتیان هەبێ لە منداڵبوونی 
سروشتیدا و پێویستیان بە ژانی دەستكرد بێ، هەروەها ئەگەری 

زۆرترە پێویستیان بە نەشتەرگەریی منداڵبوون بێ.

رووداو  - ئاژانسەكان

پزیشكانی زانكۆی تێنێسیی ئەمریكی 
بۆیــان  توێژینەوەیانــدا  نوێتریــن  لــە 
دەركەوتووە كەمخەوی لە تووشبووانی 
شــەكرەدا پرۆسەی چاكبوونەوەی برین 

هێواش دەكاتەوە.
توێژەرانــی پزیشــكی لــە زانكــۆی 
تێنێسی لەو توێژینەوەیەدا لە كاریگەریی 
لەســەر  خەویــان  كواڵیتــی  و  كات 

تووشبووانی شەكرە كۆڵیوەتەوە.
پســپۆڕی  میكلەیــن،  د.مــارك 
نەخۆشــیی شــەكرە و كوێرەڕژێنەكان 
توێژینەوەكەیە،  كــە سەرپەرشــتیاری 

دەڵێت: "بەشێوەیەكی گشتی پرۆسەی 
چاكبوونــەوەی بریــن لــەو كەســانەی 
نەخۆشیی شــەكرەیان هەیە، هێواشە. 
كەمخەویــش یەكێكە لــەو فاكتەرانەی 

پرۆسەكە هێواشتر دەكاتەوە".
كــە  دەكاتــەوە  روونــی  مــارك 
كەمخــەوی دەبێتــە هــۆی لاوازبوونــی 
سیســتەمی بەرگریی جەستە، ئەمەش 
لە دوو رووەوە كار لە جەســتە دەكات، 
یەكێكیان ئەوەیە كە جەســتە دەخاتە 
بەر مەترسیی تووشبوون بە نەخۆشییە 
دیكــەوە  لەلایەكــی  و  جیــاوازەكان 
پرۆســەی چاكبوونــەوەی برین هێواش 

دەكاتەوە.

كەمخەوی چاكبوونەوەی برین دوادەخات

منداڵان باجی قەڵەویی دایكیان دەدەن

رووداو - هەولێر

هەڵبژاردنەكانــی هەفتــەی رابــردووی ســوید و 
ئەنجامەكانــی ئاهێكی وەبەر پارتە كلاســیكەكاندا 
هێنایــەوە، پــاش ئەوەی تووشــی ئــەو داڕووخانە 
نەبوون كە چاوەڕێیــان دەكرد، بەڵام لە هەمانكاتدا 
نیگەرانیشــی كردوون لەوەی پێكهێنانی حكومەتی 
داهاتــووی ســوید ئاســان نابێ. پارتی راســتڕەو و 
دژە كۆچبــەری ئــەو وڵاتــە هەرچەند ســەركەوتنی 
چاوەڕوانكراوی بەدەســتنەهێنا، بــەڵام توانیویەتی 
پێگەیەكــی بەهێز لە پەرلەماندا بۆ خۆی مســۆگەر 
بكات و كۆمەڵێك كێشــەی نوێشــی لــە گۆڕەپانی 

سیاسی سویددا زەقكردووەتەوە.

حكومەتی داهاتووی سوید

ئەیلوولــدا  نــۆی  رۆژی  هەڵبژاردنەكانــی  لــە 
28.4%ی  ســوید  سۆســیالدیموكراتی  پارتــی 
دەنگەكانــی بەدەســتهێنا و دەنگەكانــی 3% لەچاو 
هەڵبژاردنــی رابــردوو كەمی كرد. پارتــی مۆدێرات 
)موحافزكارەكان(یش دەنگەكانیــان 3.5% دابەزی 
رێــژەی  بەدەســتهێنا.  دەنگەكانیــان  و 19.8%ی 
پشــتگیریی دەنگــدەران لــە پارتــی دژەكۆچبەری 
دیموكراتەكانــی ســوید 4.7% بەرزبووەتــەوە و ئەو 
پارتــە توانیویەتــی 17.6%ی دەنگــەكان بۆ خۆی 
بەرێ، لە كاتێكدا ســەركردایەتی پارتەكە چاوەڕێی 

20 بۆ ٪25ی دەنگەكانیان دەكرد. 
دوو بەرەی ســەرەكی وڵاتەكە بە ســەرۆكایەتی 
سۆســیالدیموكرات و مۆدێراتــەكان نزیكەی 40%ی 
دەنگەكانیان هێناوە، هەر بۆیە هیچكام لە بەرەكان 
ناتوانــن حكومەتــی زۆرینــە پێكبهێنــن. زۆربــەی 
چاودێرانی ســویدی پێیانوایە وڵاتەكەیان لەبەردەم 
سێ سیناریۆدایە بۆ پێكهێنانی حكومەتی زۆرینە، لە 
كاتێكدا حكومەتی كەمینە لە چوار ساڵی رابردوودا 
)بە بەشــداریی سۆســیالدیموكرات و ســەوزەكان( 
كێشــەی سیاســی و ئیداریــی گــەورەی بۆ ســوید 

دروستكردبوو. 
سیناریۆی یەكەم بە سیناریۆی ئەڵمانی ناسراوە 
كــە تێیــدا هــەردوو پارتــی كلاســیكی و ركابەری 
ســوید )واتــە سۆســیالدیموكرات و مۆدێراتەكان( 
حكومــەت  بچووكتــر  هاوپەیمانــی  ژمارەیــەك  و 

پێكدەهێنن. ئەم ســیناریۆیە حكومەتێكی زۆرینەی 
میانڕەو بۆ سوید دەستەبەر دەكات، بەڵام دەشێ لە 
درێژخایەندا ئۆپۆزیســیۆن، واتە چەپە رادیكاڵەكان 
و دیموكراتەكانــی ســوید، بەهێزتــر بــكات، وەكو 
چــۆن لە ئەڵمانیا هاوپەیمانێتی نێوان مەســیحییە 
دیموكراتەكان و سۆسیالدیموكراتەكان بە یەكێك لە 
هۆكارەكانی بەهێزبوونی پارتی ئەڵتەرناتیڤی ئەڵمانیا 

دەزانرێ كە پارتێكی راستڕەوی دژە كۆچبەرە.
ســیناریۆی دووەم بە سیناریۆی دانیماركی ناوی 
دەركــردووە كە تێیــدا مۆدێراتــەكان و هاوپەیمانە 
راســتە میانڕەوەكانیان بەهاوكاریی دیموكراتەكانی 
سوید حكومەت پێكدەهێنن. ئەم سیناریۆیە ناكۆكی 
سیاســی و ئایدیۆلۆژی لە نێوان هەردوو جەمسەری 
راست و چەپی سوید قووڵتر دەكاتەوە. تاوەكو ئێستا 
هەموو پارتە راســتە میانڕەوەكان رایانگەیاندووە كە 
ئامادە نین لەگەڵ دیموكراتەكانی ســوید حكومەتی 
هاوپەیمانی پێكبهێنن، بەڵام دوور نییە درێژەكێشانی 

دانوستاندنەكان هاوكێشەكان بگۆڕێ. 
لەم ســیناریۆیەدا پارتی دیموكراتەكانی ســوید 
ناچار دەكرێ دەســت لە بەشــێك لــە توخمەكانی 
ئەجێنداكــەی هەڵبگــرێ، بەتایبەتیــش ئەوانــەی 
كــە پەیوەندییان بــە هاوكارییەكانی ســوید و ناتۆ 
لەبواری ئاسایشــی ســنوورەكان هەیە، وەكو چۆن 
ســوید ناتوانێ چاوپۆشی لە بازاڕی ئەوروپی بكات، 
بەڵام كاریگەریی گەورە لەســەر یاسا نێوخۆییەكانی 
ســوید دادەنێ، بەتایبەتیش یاســا و دامەزراوەكانی 

پەیوەندیدار بە كۆچبەران، پەروەردە و كولتوور.
لە سیناریۆی سێیەمدا كە بە سیناریۆی ئەمریكی 
ناسراوە، سۆسیالدیموكراتەكان و چەپە میانڕەوەكان 
هەوڵی راكێشــانی پارتە هەرە میانڕەوەكانی راست 
دەدەن. وەكــو چــۆن دیموكراتەكانــی ئەمریــكا لە 
2016ەوە هەوڵی راكێشانی دەنگدەر و كەسایەتییە 
ئــەم  دەدەن.  كۆمارییــەكان  نــاو  میانڕەوەكانــی 
ســیناریۆیە مۆدێراتــەكان و دیموكراتەكانی ســوید 
دەخاتە پەراوێزێكــەوە كە لە درێژخایەندا زەمینەی 
دروستبوونی هاوپەیمانێتی ئۆپۆزیسیۆن بە بەشداری 

ئەو دوو پارتە دەڕەخسێنێ.
دیموكراتەكانی سوید 

شەڕەكەی بردەوە
جیمی ئۆكێسۆن، سەرۆكی پارتی دیموكراتەكانی 

ســوید، بەڵێنــی بــە هەوادارانــی پارتەكــەی دابوو 
لــە هەڵبژاردنــی ئەمجــارەی پەرلەمانــدا ببــن بــە 
پارتــی یەكەمی ســوید. ئەم خەونە بــەدی نەهات، 
بــەڵام ســەركەوتنێكی لــە رووە ئایدیۆلۆژییەكــەوە 
بەدەســتهێنا كــە دەكرێ كاریگەرییەكــەی لە كاتی 
پێكهێنانی حكومەت و ســاڵانی داهاتوودا هەســتی 
پێبكرێ. پارتی دیموكراتەكانی سوید لە هەڵبژاردنی 
ئەمجارەدا دەستیان بەسەر دیبەیتەكاندا گرتبوو، بە 
جۆرێك هەموو تەوەرە سەرەكییەكانی دیبەیتەكانی 
ئەمجارەی سوید ئەوانە بوون كە پارتەكەی ئۆكێسۆن 

دەستی لەسەر دانابوون.
ئاننا سوندســترۆم، ئەمینداری گشتیی ناوەندی 
نێودەوڵەتــی ئۆلۆف پالمێ، لەوبارەیەوە بە گۆڤاری 
)فۆرین پۆڵسی( دەڵێ: "ئەوان )واتە دیموكراتەكانی 
سوید( ئەو خاڵ و بابەتانەیان دیاری دەكرد كە دەبوو 
باس بكرێن". یەكێك لەو پرسانەی لە هەڵبژاردنەكانی 
پێشوودا پارتە سەرەكییەكان بە وریاییەكی زۆرەوە 
باسیان دەكرد پرسی كۆچبەران بوو، لە هەڵبژاردنی 

ئەمجــارەدا پارتــی دیموكراتەكانــی ســوید پارتــە 
ركابەرەكانی خۆی ناچار كرد بەشــێوەیەكی جدیتر 
و راشــكاوانەتر باســی ئەو پرســە بكــەن. تۆبیاس 
ئەندێرســۆن، ســەرۆكی باڵی لاوانی دیموكراتەكانی 
ســوید، پێیوایە پارتەكەی ئەو وایكــردووە "خەڵك 
پەی بەو كێشە و سەختییانە بەرن كە تووشی سوید 

بوونە".
بــەو پێیەش دەســتكەوتی گەورەی پارتە راســتە 
توندئاژۆكــە ئەوەیــە پارتە میانڕەوەكانی سویدیشــی 
ناچار كــردووە بۆ پارێزگاری لە بنكە جەماوەرییەكەی 
خۆیان ئاماژە بەو پرســانە بكەن كە پێشتر بە پرسی 
"راسیستەكان" ناسرابوو. ماركۆس ڤیكڵ، پەرلەمانتاری 
دیموكراتەكانی سوێد لە دیمانەیەكی )فۆرین پۆڵسی( 
ئامــاژە بۆ ئەوە دەكات كــە "هەموو پارتەكان جگە لە 
دووانیان )واتە ســەوزەكان و چەپــەكان( خەریكن لە 

روانگەی ئێمە نزیك دەبنەوە".
پارتی دیموكراتەكانی ســوید وەكــو زۆربەی پارتە 
راســتە توندئاژۆكانی ســوید لە دوو دەیــەی یەكەمی 

مەشــرووعییەتی  قەیرانــی  بەدەســت  دامەزراندنیــدا 
كۆمەڵایەتییــەوە دەیناڵانــد، بۆیــەش ســەیر نییە كە 
لە 10 ســاڵی رابــردوودا پارتەكە هەوڵیــداوە گوتاری 
سیاســی خــۆی نەرمتر بكاتەوە، بۆ ئــەوەی نەك هەر 
مەشــروعییەتە كۆمەڵایەتییەكە بەدەســت بهێنێتەوە، 
بەڵكو خۆی وەكو نۆرمێكی نوێ لە گۆڕەپانی سیاسیی 
و كۆمەڵایەتی سوید بناسێنێ. هەر لەو چوارچێوەیەدا 
پارتەكــە ژمارەیەكــی زۆر ئەندامی خــۆی دەركرد كە 
گوتارەكەیان بۆنی راسیزم و دژایەتی بێگانەی لێدەهات.
لــە مــاوەی هەڵبژاردنەكانــدا، زۆربــەی پارتەكانی 
ســوید لەســەر ئەوە كــۆك بــوون كە دەبــێ ژمارەی 
كۆچبــەران لە وڵاتەكەیــان كەم بكرێتــەوە، نەك هەر 
ئەمە، حكومەتەكەی سۆســیالدیموكراتەكان لە ساڵی 
2016ەوە بڕیاری داوە رێوشــوێنی توندتر بگیرێتەبەر 
بۆ ئەوەی كۆچبەران بەو ئاســانییەی جــاران نەتوانن 
روو لــە ســوید بكەن. ڤیــكڵ جەخت لــەوە دەكاتەوە 
كە سۆســیالدیموكراتەكانیش "خەریكن خۆیان لەگەڵ 

داواكانی ئێمەدا دەگونجێنن".

هەڵبژاردنی پەرلەمانی سوید..

دژەكۆچبەرەكان پارتەكانی سوێد 
بە ئاگا دێننەوە

هیچكام لە بەرەكانی سوێد )سۆسیالدیموكرات و مۆدێراتەكان( ناتوانن حكومەتی زۆرینە پێكبهێنن

        گروپی ئۆپۆزسیۆنی سووریا  هاوكــــارییان 
لە ئیسرائیل وەرگرتووە

لە ساڵی 
2013ەوە، 
ئیسرائیل زیاتر لە 
12 هەزار برینداری 
سووریی چارەسەر 
كردووە

 )فۆتۆ: AFP(ئیسرائیل دەیەوێ لە رێگەی یارمەتی سەربازی و مرۆیی، تێڕوانینی سوورییەكان بەرامبەر جوو بگۆڕێ

رووداو  - هەولێر

ســەردەمانێك دایكی هانی بــۆ قایلكردنی 
منداڵەكانــی دەیگــوت: "ئەگــەر نانەكەتــان 
نەخۆن، زایۆنییەكان دێن و خوێنتان دەمژن". 
ساڵانێك دواتر كە هانی بە گوللەی هێزەكانی 
رژێمــی ســووریا برینــدار بــوو، داوای كــرد 
بــۆ چارەســەری بیبەنە ئیســرائیل. وەك لە 
راپۆرتێكی گۆڤــاری )نیوزویك(ی ئەمریكیدا 
هاتــووە، هانی یەكێكە لە هــەزاران برینداری 
شــەڕی نێوخــۆی ســووریا كە لە ئیســرائیل 
چارەسەری وەردەگرێ، بەڵام پەیوەندییەكانی 
تەلەڤیــڤ و ســوورییەكان تەنیــا لە ئاســتە 

مرۆییەكەدا نەبووە.
حكومەتی ســووریا هیچكات دانی 
بــە دەوڵەتی ئیســرائیلدا نەناوە، 
هەڵگرانی پاسپۆرتی ئیسرائیلیش 
مافی سەردانی ســووریایان نییە. 
ســووریا لــە ســاڵی 1948ەوە بە 
ئاشــكرا و ژێربەژێر دژایەتی 
ئیسرائیلی كردووە، بەڵام 
شــەڕی  ســەرەتای  لــە 
ســووریاوە،  نێوخــۆی 
سیاســەتی  ئیســرائیل 
بــاش"ی  "دراوســێی 
پەیــڕەو كــردووە كە 
رێگەی  لەلایەكــەوە 

گرتــووە لــەوەی پریشــكی ئاگــری شــەڕی 
نێوخــۆی ســووریا ئیســرائیلیش بگرێتــەوە، 
لەلایەكی دیكەشەوە بۆچوونێكی جیاوازی لای 
بەشێك لە خەڵكی سووریا بەرامبەر ئیسرائیل 

دروستكردووە.
هانــی، كە ماوەی دوو ســاڵە چارەســەری 
وەردەگــرێ، بە گۆڤــارە ئەمریكییەكە دەڵێ: 
"لــە ســوورییەكانی دیكەشــم بیســتووە كــە 
ئیسرائیل زۆر بە باشی ئاگای لێیانە، ئەمەش 
بــە پێچەوانــەی وڵاتــە عەرەبەكان". شــادی 
مارتینی، بەڕێوەبەری رێكخراوی )هاوپەیمانیی 
بــاوەڕە جیاجیاكان بۆ پەنابەرانی ســووریا(، 
پێیوایــە "ئەمــە كرانەوەیەكــی بێوێنەیــە لە 
پەیوەندییەكانی نێوان ئیسرائیل و سووریا، بە 

بڕوای من بەردەوامیش دەبێ".
لــە ســاڵی 2013ەوە، ئیســرائیل زیاتر لە 
5000 برینــداری ســووری لــە نەخۆشــخانە 
گشــتییەكانی وڵاتەكەیدا چارەســەر كردووە، 
7000 كەسیش لە نەخۆشخانە مەیدانییەكانی 
ئــەو وڵاتــەدا چارەســەریان وەرگرتــووە. لەو 
12 هــەزار برینــدارە، زیاتــر لــە 2500 هەزار 
كەســیان لــە بنكــەی تەندروســتیی گالیلــی 
چارەســەركراون، واتــە ئەو نەخۆشــخانەیەی 
هانی ســەردانی دەكات. ژمارەیەك بەرپرســی 
حكومەتی ئیســرائیل بۆ )نیوزویك(ی ئاشكرا 
دەكەن كە تەنیا لە ســاڵی رابردوودا، زیاتر لە 
31 ملیۆن دۆلار هاریكاری مرۆیی بۆ ســووریا 

رەوانە كراوە. 
بەشــێك لە هەوڵی حكومەتی ئیسرائیل بۆ 
وەرگرتنی بریندارە سوورییەكان پەیوەندی بەو 
پلانە بەرفراوانەوە هەیە كە حكومەتی تەلەڤیڤ 
بــۆ گۆڕینــی تێڕوانینــی خەڵكــی ناوچەكــە 
بەرامبەر دەوڵەتێكی جوو هەیانە. ئەیال سێلا، 
پزیشــكی نەشتەرگەری لە بنكەی تەندروستی 
گالیلی دەڵێت، خەڵكانی وەكو هانی و ئەوەی 
ئەوان لەبارەی ئیسرائیلەوە دەیڵێن، تێڕوانینی 
خەڵكانێكی زۆری گۆڕیوە، لەبەر ئەوەی ئەوان 
بە چاوی خۆیان دەبینن :"پزیشــكی عەرەب و 
جوو لە نەخۆشــخانەكان پێكەوە كار دەكەن، 

قســە دەكەن و پێدەكەنن"، جیا لەمە هەموو 
راپۆرتە پزیشكییەكانیان بە زمانی عەرەبی بۆ 
دەنووســرێ نەك زمانی عیبری، بۆ ئەوەی لە 

سووریا كێشەیان بۆ دروست نەكەن.
بــۆ  ئیســرائیل  هاوكارییەكانــی  بــەڵام 
ســوورییەكان تەنیا لــە ئاســتە مرۆییەكەیدا 
نەماوە و تاكە ئامانجیشــی گۆڕینی تێڕوانینی 
خەڵكی ئەو وڵاتە نەبووە، بەڵكو هاوكارییەكان 
لەسەر ئاستی سەربازی و ئەمنیش بوون. وەكو 
ئێلیزابێس تســوركۆڤ، لێكۆڵــەر لە ناوەندی 
كۆڕبەندی بیركردنەوەی ناوچەیی ئیســرائیل، 
ئامــاژەی بۆ دەكات، تەلەڤیــڤ هاوكاریی 12 
گروپی ئۆپۆزیسیۆنیشــی لە باشووری سووریا 

كردووە.
تســوركۆف،  راپۆرتەكــەی  بەگوێــرەی 
بــۆ  ئیســرائیل  ســەربازییەكانی  هاوكارییــە 
گروپەكانی ئۆپۆزیسیۆن ئۆتۆمبێلی سەربازی، 
مامناوەنــدی  چەكــی  و  تفەنــگ  و  هــاوەن 
لەخۆدەگــرت. هاوكارییــەكان لــە ســەرەتای 
مانگی تەمووزی ئەمســاڵ و لــەدوای كەوتنی 

درعا وەستێنراون.
راپۆرتەكــەی تســوركۆف كە لــە گۆڤاری 
)فۆریــن پۆڵســی( بڵاوكراوەتەوە، ئاشــكرای 

رووداو - هەولێر

مــاوەی زیاتــر لە ســاڵێكە فەرخــاد هیچ 
هەواڵێكی مەریەمی هاوژینی نازانێ، دوایینجار 
كــە قســەیان لەگەڵ یــەك كردبێ لــە مانگی 
حوزەیرانــی 2017 بــوو، كاتێــك مەریــەم لە 
نامەیەكی ئینتەرنێتیدا نووسی "هیچم بۆ مەكە، 
مەیە بۆ چین و بە شوێنمدا مەگەڕێ". مەریەم 
لــە ئــاداری 2017 دا ســەردانی شــارۆچكەی 
ئارتوشــی لە ناوچەی شینجیانگ لە باكووری 
رۆژئــاوای چین كردبوو، هــەر لەوێش پۆلیس 
دەســتگیری كردبوو. ئێســتا فەرخاد و ســێ 
چاوەڕێــی  نیگەرانییــەوە  بــە  منداڵەكەیــان 

هەواڵێكی مەریەم دەكەن.
بەگوێرەی راپۆرتێكی رۆژنامەی )گاردیەن(
ی بەریتانی، مەریەم، تەمەن 31 ساڵ، یەكێكە 
لەو یەك ملیۆن موسوڵمانە ئەویگورە چینییەی 
لــە كەمپەكانــی "پەروەردەكردنــەوە"ی چین 
لە شــینجیانگ دەستبەســەرن. ئــەم كەمپانە 
بەشــێكن لە هەڵمەتی "زەبری سەخت" كە بە 
گوتــەی حكومەتی چین بۆ بەرەنگاربوونەوەی 
تیــرۆر و ریشەكێشــكردنی بیــری رادیــكاڵ 
دامــەزراون، بــەڵام كۆمەڵــگای نێودەوڵەتــی 
داوای ئازادكردنــی هەموو ئــەو خەڵكە دەكات 
و حكومەتــی ئەمریكاش تاوتوێــی كۆمەڵێك 
ســزا دەكات لەســەر ئەو كەسانەی لە دانان و 
جێبەجێكردنی بیرۆكەی ئەو كەمپانە بەشدارن.
عەبدولسەلام محەممەد، تەمەن 41 ساڵ، بۆ 
رۆژنامەی )نیویۆرك تایمز(ی بەریتانی باســی 
ئەوە دەكات كە بەهۆی خوێندنەوەی ئایەتێكی 
قورئان دەستگیركرابوو. پاش دوو مانگ، هێزە 
ئەمنییەكانی كەمپەكە داوایان لە عەبدولسەلام 
و 30 بەندكــراوی دیكە كردبوو ئیدانەی ژیانی 
رابردووی خۆیان بكەن، ئەویش ناچار بە قسەی 
كردبوون، هەرچەند لە دڵی خۆیدا تووڕە بوو.

بەگوێــرەی هــەردوو رۆژنامــە بەریتانــی و 
ئەمریكییەكە، لە چەند ســاڵی رابردوودا چین 
ســەدان كەمپی لــەو جۆرەی دروســتكردووە، 

كەمپی زەبەلاحــی پەروەردەی بۆ كردوونەتەوە

چین مێـشكی یەك ملیۆن موسوڵمان دەشواتەوە

        گروپی ئۆپۆزسیۆنی سووریا  هاوكــــارییان 
رووداو  - هەولێرلە ئیسرائیل وەرگرتووە

خەریكــی  بەریتانیــا  و  فەرەنســا  ئەمریــكا، 
تاوتوێكردنــی بژارەكانی بەردەســتیانن لە حاڵێكدا 
ئەگەر هێزەكانی رژێمی سووریا لەكاتی ئۆپەراسیۆنی 
كۆنترۆڵكردنــەوەی پارێــزگای ئدلیــب، پەنایان بۆ 
بەكارهێنانی چەكی كیمیایی برد. وەزارەتی بەرگریی 
ئەمریكاش خەریكی ئامادەكردنی پلانێكە كە تێیدا 
كۆمەڵێك بژارە دەخرێتە بەردەستی كۆشكی سپی. 
ئەم هەوڵە دیپلۆماسی و سەربازییانە لەكاتێكدان كە 
هەفتەی پێشــوو بەرپرسانی كۆشكی سپی گوتیان 
سەرۆككۆماری سووریا مۆڵەتی داوە چەكی كیمیایی 

لە ئۆپەراسیۆنی ئدلیبدا بەكاربهێنرێ.
بەرپرســانی ئاگادار لە كۆبوونەوەكانی كۆشكی 
ســپی بــە رۆژنامــەی )وۆڵ ســتریت جورنــاڵ(ی 
ئەمریكییــان راگەیاندووە دۆناڵد ترەمپ، ســەرۆكی 
ئەمریــكا، لــە كۆبوونەوەیەكــی ئەم چەنــد رۆژەی 
دواییدا هەڕەشــەی كــردووە كە ئەگــەر هێزەكانی 
لایەنگری رژێمی ســووریا دەســت بــۆ كۆمەڵكوژی 
بەرن، ئەوە هێرشێكی چڕوپڕیان دەكەنە سەر، بەڵام 
ترەمــپ دیاری نەكردووە چ ژمارەیەك لە كوژراو بە 
كۆمەڵكوژی دادەنێ و جۆری هێرشەكان چۆن بێ.

بەگوێــرەی راپۆرتێكــی ئاژانســی )رۆیتەرز(ی 
بەریتانی، لــە دوو هەفتەی رابردوودا فەرماندەكانی 
وەزارەتــی بەرگریــی ئەمریكا لەگــەڵ ئەنجوومەنی 
ئاسایشــی نیشــتمانیی كۆشــكی ســپی خەریكی 
ئامادەكردنــی پلانێكن بۆ ئەوەی بژارەكانی بەردەم 
ئەمریكا لەكاتی شــەڕی ئدلیبدا بخەنە بەردەســتی 

ترەمپ.
ناوەڕاســتی هەفتــەی رابــردوو جــۆن بۆڵتــن، 
راوێژكاری ئاسایشی نیشتمانیی سەرۆكی ئەمریكا، 
لــە گوتارێكــدا لــە واشــنتن وێنەیەكــی روونتر لە 
كاردانــەوەی ئەمریكای بەرامبەر بە ئۆپەراســیۆنی 
ئدلیــب خســتەڕوو كاتێك گوتــی: "ئێمــە لەگەڵ 
فەرەنســی و بەریتانییەكان لە راوێژ و گفتوگۆداین، 
هەردوو وڵات پێیانوایە بەكارهێنانی چەكی كیمیایی 
كاردانەوەیەكی زۆر بەهێزتر لەوەی جاری پێشووی 

لێدەكەوێتەوە".
لە مانگی نیســانی ئەمســاڵ، هەر سێ وڵاتەكە 
لــە هێرشــێكی مووشــەكیی هاوبەشــدا كۆمەڵێك 
بنكەی ســەربازی و ئاســمانیی رژێمی ســووریایان 
كــردە ئامانــج، دوای ئــەوەی هێزەكانــی بەشــار 
ئەســەد، ســەرۆككۆماری ســووریا، بەوە تۆمەتبار 
كــران لــە هێرشــەكانی دومــا چەكــی كیمیاییان 
بەكار‌هێنــاوە. ســاڵێك پێشــتر ئەمریــكا بە تەنیا 
بنكەی ئاسمانیی شوعەیراتی بۆردومان كرد كە بە 
گوتەی ئەمریكییەكان هێرشــە كیمیاییەكەی سەر 

شارۆچكەی خان شێخۆن لەوێوە كرابوو.
بەگوێرەی راپۆرتەكــەی )جورناڵ(ی ئەمریكی، 
بۆڵتن و مایك پۆمپیۆ، وەزیری دەرەوەی ئەمریكا، لە 
چەند هەفتەی رابردوودا لەگەڵ هاوتا رووسییەكانی 
خۆیان لە دانوستاندندا بوون و هەوڵیان داوە لایەنی 

رووسی قایل بكەن بەوەی نەهێڵن رژێمی سووریا لە 
ئۆپەراسیۆنەكەی ئدلیب چەكی كیمیایی بەكاربهێنێ، 
بــەڵام لێدوانەكانــی بۆڵتــن ســەبارەت بــە هەوڵە 
هاوبەشــەكەی ئەمریكا و ئەوروپییــەكان ئاماژەیە 
بۆ ئەوەی رووســەكان وەڵامێكی دڵخۆشكەریان بە 

ئیدارەی ئەمریكی نەداوەتەوە.
لــە دوای هێرشــە كیمیاییەكەی ســەر دوما، 
تیمی ئاسایشــی نیشــتمانی كۆشــكی ســپی و 
پێنتاگۆن لەســەر جــۆری كاردانەوەكەیان كۆك 
بــوون، بەڵام لەســەر قەبارە و ئامانجی هێرشــە 
بەرپرســانی  نەبــوون،  هــاوڕا  مووشــەكییەكان 
ئاسایشی نیشتمانیی كۆشكی سپی جەختیان لە 
لێدانی بنكە ســەربازییەكانی ئێران و رووســیا لە 
ســووریا دەكردەوە، بەڵام پێنتاگۆن و بەتایبەتی 
جەمیز ماتیس، وەزیری بەرگریی ئەمریكا، سوور 
بوون لەسەر ئەوەی هێرشەكان دەبێ تەنیا بنكە 

سەربازی و كیمیاییەكانی رژێم بكاتە ئامانج.
فەرەنسا بەشێوەی پێشــوەخت هۆشداری بە 
حكومەتی ســووریا داوە كــە كاردانەوەی توندی 
دەبێ ئەگەر هێزەكانی لایەنگری ئەســەد چەكی 
كیمیایــی بەكاربهێنــن، نوێنەرێكــی وەزارەتــی 
دەرەوەی فەرەنسا لەمبارەیەوە بە )وۆڵ ستریت 
جورنــاڵ(ی گوت :"فەرەنســا هێڵە ســوورەكەی 
خــۆی لــەدژی بەكارهێنانــی چەكــی كیمیایــی 
دەپارێزێ و ئەگەر بۆمان بسەلمێت كە ئەم جۆرە 

چەكە كوشــندانە بەكارهێنراوە، ئــەوە ئامادەین 
كاردانەوەی توندمان هەبێ".

هەفتەی رابردوو، ئەلیســتەر بێــرت، وەزیری 
حكومەتــی بەریتانیــا بــۆ كاروبــار رۆژهەڵاتــی 
نێوەڕاست، لە كۆبوونەوەی پەرلەمانی وڵاتەكەیدا 
جەختی لەوە كردەوە كە لەندەن، پاریس و واشنتن 
پەیامــی زۆر روونــی خۆیان بــۆ هاوپەیمانەكانی 
ئەسەد ناردووە و "كاردانەوەی خێرا و گونجاو"یان 
دەبێ ئەگەر رژێمی ئەســەد جارێكی دەســت بۆ 

بەكارهێنانی "چەكی قێزەوەنی كیمیایی بەرێ".
ترەمــپ لە كۆبوونەوەكانی لەگەڵ بەرپرســان 
و فەرماندەكانــی وەزارەتــی بەرگریــی ئەمریكادا 
جەختــی لــەوە كردووەتــەوە كە دەبێ بــژارەی 
ســەربازیش لــە پــاڵ بــژارە دیپلۆماتیكــەكان 
بەردەســت بن، بــەڵام بەرپرســانی پێنتاگۆن و 
وەزارەتــی دەرەوەی ئەمریــكا ژێر بە ژێر جەخت 

لەسەر بژارە دیپلۆماتیكەكان دەكەنەوە.
 هەر چەشنە هێرشێكی مووشەكی فەرەنسا، 
بەریتانیا و ئەمریكا بۆ ســەر سووریا هاوشێوەی 
دوو هێرشــەكەی دیكە ســنووردار و سیمبۆلیك 
دەبن، لەبەر ئەوەی ئەم هێرشانە پێویستیان بە 
هاوئاهەنگی لەگەڵ رووسیا هەیە. هەر سێ وڵاتە 
هاوپەیمانەكــە دەزانن لێدان لە بنكە و دامەزراوە 
ســەربازییەكانی رووسیا لە ســووریا كاردانەوەی 
توندی مۆسكۆی بەدواوە دەبێ و دۆخی ناوچەكە 

لەوەی كە هەیە ئاڵۆزتر دەكات.
لەلایەكــی دیكەوە كۆشــكی ســپی لە چەند 
هەفتــەی رابردوودا گڵۆپی ســەوزی بۆ مانەوەی 
هێزەكانیــان لە ســووریا بۆ ماوەیەكــی "نادیار" 
داگیرساندووە. مانەوەی ئەو هێزانە لە سووریا و 
پاراستنی گیانیان وەها دەخوازێ ئەمریكییەكان 
خۆیــان لە ئەگەری پێكدادان لەگەڵ رووســەكان 
بپارێــزن. ئەمریــكا نزیكــەی 2000 ســەرباز و 
راوێــژكاری لە ســووریا هەیە كە بەشــی زۆریان 
لــە رۆژهەڵاتی و باشــووری رۆژهەڵاتی ســووریا 

جێگیرن.
ئەمریــكا و هاوپەیمانەكانی بە ئەمری واقیعی 
مانەوەی ئەســەد لەسەر كورسی دەسەڵات رازی 
بــوون، هــەر بۆیــەش ئەولەوییەتی ئــەو هێزانە 
لــە دوو ســاڵی رابــردوودا لە لادانی ئەســەدەوە 
كۆنتڕۆڵكردنــی  و  داعــش  تێكشــكاندنی  بــۆ 
لــەم  گــۆڕاوە،  ئێــران  فراوانخوازییەكانــی 
سۆنگەیەشــەوە یەكجــار ئەســتەمە ئەمریــكا و 
وڵاتانی ئەوروپی هیچ دەستتێوەردانێكی سەربازی 
بەرفراوان لە ئدلیب بكەن، بەتایبەتیش لە كاتێكدا 
كــە دوای كۆتایی هاتنی ئۆپەراســیۆنی ئدلیب، 
شەڕی نێوخۆی سووریاش بە كردەوە كۆتایی دێ 
و قۆناغی دانوســتاندنی ناوچەیی و نێودەوڵەتی 
لەبــارەی داهاتووی سیاســی و ئیداری ســووریا 

دەستپێدەكات.

ئەمریكا و ئەوروپا ئەگەری هێرشی 
كیمیایی لە ئیدلب تاوتوێ دەكەن 

دەكات ئیســرائیل مانگانە 75 دۆلار مووچەی 
بە هەركام لە چەكدارانی ئەو 12 گروپە داوە، 
جیــا لەوەش پارەی داونەتێ بۆ كڕینی چەك 

لە بازاڕی رەشی سووریا.
یەكێك لــەو گروپانە فورســان ئەلجۆلان 
بووە، چەكدارێكی ئەو گروپە بە ئامادەكاری 
راپۆرتەكەی راگەیاندووە، ئەوان و گروپەكانی 
دیكــە چاوەڕێیــان دەكرد ئیســرائیلییەكان 
لەكاتی هێرشی سەر درعا یارمەتییان بدەن، 
بەڵام ئیســرائیل پێچەوانەی پێشبینییەكانی 
ئــەوان جووڵایــەوە. چەكدارێكــی فورســان 
"ئیســرائیل  لەوبــارەوە دەڵــێ:  ئەلجــۆلان 
وانەیەكــی پێداین كە نابــێ لەبیری بكەین، 
ئــەوان خەمی خەڵكیان نییــە، بەڵكو تەنیا 

خەمی بەرژەوەندییەكانی خۆیانە".
فورســان ئەلجۆلان نزیكترین گروپ بووە 
لە ئیســرائیل و بەهۆی هاریكارییە دارایی و 
سەربازییەكانی تەلەڤیڤ سەدان چەكداری لە 
گروپەكانــی دیكە بۆ لای خۆی راكێشــابوو، 
هەر ئــەو گروپــەش ئەركــی دابەشــكردنی 
چەك و هاوكارییە ســەربازییەكانی بەســەر 
گروپەكانی دیكەی ئۆپۆزیســیۆن لە ئەستۆ 

بووە.
ژمارەیــەك لــە فەرماندەكانــی هێزەكانی 
ئۆپۆزیســیۆن لەو ناوچەیە بــە ئامادەكاری 
راپۆرتەكەیــان راگەیانــدووە كــە جاروبــار 
بــە تەلەفــۆن قســەیان لەگەڵ بەرپرســانی 
هەندێكجاریــش  و  كــردووە  ئیســرائیلدا 
ناوچەكانــی  لــە  رووبــەڕوو  بەشــێوەیەكی 
نزیك جۆلان لەگەڵ بەرپرســانی ئیســرائیل 

كۆبوونەتەوە. 
ئــەو پرۆگرامەی ئیســرائیل دوو ئامانجی 
بــووە، یەكەمیــان  لــە پشــت  ســەرەكیی 
بەرەنگاربوونەوەی هەڕەشــەكانی میلیشــیا 
شــیعەكانی ســەر بە ئێران لە سنوورەكانی 
باشووری ســووریا و دووەمیشیان رێگەگرتن 
لــەوەی داعــش بگاتــە ســنوورەكانی نێوان 
سووریا و ئیسرائیل. ئەو پرۆگرامە سەربازی 
و ئەمنییەش هاوكات لەگەڵ پرۆگرامە مرۆیی 

و دەرمانییەكان دەستی پێكردووە. 

بەدرێژایی یەكســاڵی رابردوو، حكومەتی 
ئیســرائیل لە هەوڵــی دیپلۆماتیكدا بووە بۆ 
ئــەوەی هەرچۆنێــك بێ رووســیا و ئەمریكا 
قایلبــكات بەهۆی رێككەوتنێكی فرەلایەنەوە 
رێگە لە هێرشــەكانی سەر هەردوو پارێزگای 
درعــا و قونەیتــەرە لە باشــووری ســووریا 
بگــرێ. ئەو هەوڵانە شكســتیان هێنا، بەڵام 
رووسەكان بەڵێنیان بە ئیسرائیلییەكان دابوو 
رێگە نەدەن ئێرانییەكان و میلیشیاكانیان لە 
80 كیلۆمەتر زیاتر لــە بەرزاییەكانی جۆلان 
نزیك ببنــەوە. هەر ئەم بەڵێنەش بەس بوو 
بۆ ئەوەی ئیسرائیل هاوكارییەكانی خۆی بۆ 
گروپەكانی ئۆپۆزیســیۆنی باشووری سووریا 

بوەستێنێ.
ســەرۆك هۆزێك بەناوی ئەبــوو خالد لە 
رۆژئــاوای درعا بە ئامــادەكاری راپۆرتەكەی 
راگەیانــدووە "بڕوام پێبكەن ئیســرائیل لەو 
بێدەنگییــەی خــۆی بەرامبــەر رووداوەكانی 
باشووری سووریا پەشیمان دەبێتەوە. ئێمە 
لە شار و شارۆچكەكانی خۆمان لەگەڵ رژێم 
پێكدێین، بەڵام ئەم پێكهاتن و ئاشتەواییەی 
ئێمە و رژێم لە داهاتوویەكی نزیكدا كاریگەری 

لەسەر ئیسرائیل دەبێ".
لەگــەڵ  راپۆرتەكــە  بەگوێــرەی 
نزیكبوونــەوەی هێزەكانی رژێــم، ژمارەیەك 
لە فەرماندەكانی ئۆپۆزیســیۆن پەیوەندییان 
بە لایەنە ئیسرائیلییەكانەوە كردبوو و داوای 
مافــی پەنابەرێتییان لە حكومەتی ئەو وڵاتە 
كردبوو، ئیسرائیل لە شەوی 22ی تەمووزدا، 
ســنوورەكانی خۆی بەڕووی ژمارەیەكی كەم 
لە فەرماندەكان و خێزانەكانیان كردبووەوە و 

ئەوانی دیكەی پشتگوێ خستبوو.
راپۆرتەكــەی )نیوزویــك( لەســەر زاری 
خەڵكــی ناوچەكە ئاماژە بۆ ئەوە دەكات كە 
خەڵكی باشووری سووریا هەستێكی ناڕوونیان 
بەرامبەر ئیسرائیل هەیە، هەندێكیان هەست 
بە خیانەت دەكەن، هەندێكیشیان پێیانوایە 
ناكــرێ هاوكارییە مرۆیــی و دەرمانییەكانی 
ئیسرائیل لەبیر بكەن، هەرچەندە پرۆگرامەكە 

وەستێنراوە.

بەرپرسانی كۆشكی سپی دەڵێن بەشار ئەسەد مۆڵەتی داوە لە ئۆپەراسیۆنی ئدلیبدا چەكی كیمیایی بەكاربهێنرێ

كەمپی زەبەلاحــی پەروەردەی بۆ كردوونەتەوە

چین مێـشكی یەك ملیۆن موسوڵمان دەشواتەوە
رەخنەگرانــی پرۆگرامەكە پێیانوایــە ئەو كەمپانە 
بۆ شۆردنەوەی مێشكی بەندكراوە موسوڵمانەكان 
دانــراون. شــایەتحاڵان ئاشــكرای دەكــەن كە لەو 
كەمپانــەدا، بەندكــراوەكان ناچــار دەكرێــن گوێ 
لــە وانــەكان بگــرن، ســروودی ستایشــی پارتی 
كۆمۆنیستی چینی بڵێنەوە و وتاری "رەخنەئامێز" 

لەبارەی خۆیانەوە بنووسن.
عەبدولسەلام بە )نیویۆرك تایمز( دەڵێ: "ئەو 
شــوێنە هــی ئەوە نییــە تێیدا بیــری توندئاژۆیی 

ریشــەكێش بكەیت، بەڵكو شــوێنێكە بۆ چاندنی 
هەســتی رق و تۆڵــە و ناســنامەی ئەویگورەكان 

دەسڕێتەوە".
لە 10 ســاڵی رابردوودا كۆمەڵێك خۆپیشاندان 
و هێرش لە ناوچەی شینجیانگ لەدژی حكومەتی 
چین و پارتی دەســەڵاتدار روویانداوە و لە ســاڵی 
2014 گەیشــتە لوتكە. شی جینپینگ، سەرۆكی 
پارت و ســەرۆككۆماری چین، داوای كرد دەســت 
بــە هەڵمەتێكــی چڕوپڕ بكرێ بــۆ كۆنترۆڵكردنی 

كەمینە موســوڵمانەكەی چیــن. حكومەتی چین 
رەتیدەكاتەوە هیچ چەشــنە "دەســتگیركردنێكی 
هەڕەمەكی" یان "ناوەندی پەروەردەكردن" لە چین 

هەبێ.
بەڵام لێدوانی بەندكراوەكان، شایەتحاڵان و خزم 
و كەســی بەندكراوەكان بۆ )تایمز( و )گاردیەن( 
ئامــاژەن بــۆ ئــەوەی كەمپــی لەو جــۆرە هەن و 
رێوشوێنی یەكجار سەختیش لەدژی بەندكراوەكان 

دەگیرێتەبەر.

گولی، تەمەن 23 ســاڵ، لە حوزەیرانی 2018 
لەلایەن پۆلیســی ئورومچــی، پایتەختی هەرێمی 
شــینجیانگ، دەســتگیركرا و بە تۆمەتی نەبوونی 
ناســنامە بڕیاری مانەوە لــە یەكێك لە كەمپەكان 
بــۆ مــاوەی 15 رۆژی بــۆ دەرچــوو. گولی كە بۆ 
)گاردیەن( دواوە باسی ئەمبارێكی درێژ دەكات كە 
تێیدا 230 ئافرەت دەستبەســەر بوون و دەبووایە 
رۆژانە دوو كاژێر سروودە نیشتمانییەكان بڵێنەوە، 
10 خاڵی یاسای دیسیپلینی چین لەبەر بكەن و لە 

كۆمەڵێك دانیشتندا خۆیان رەخنە لە بۆچوونەكانی 
پێشتری خۆیان بگرن.

شــەوان ئافرەتەكان خۆیان دەبووایە پاسەوانی 
بكەن بــۆ ئەوەی هیچ ئافرەتێك دەموچاوی خۆی 
دانەپۆشــێ یان پشــت لە كامێراكانــی چاودێری 
دیپۆرتــی  رۆژ  هەشــت  پــاش  گولــی  نــەكات. 
كازاخستان كرابووەوە، بەڵام بیریەتی ئافرەتێك بۆ 
ماوەی چوار رۆژ دەستەكان و پێیەكانی بە زنجیر 

پێكەوە بەسترابوونەوە.
رۆژە دوور و درێژەكانــی كەمــپ بە راكردن بە 
دەوری حەوشــەی كەمپەكە و راهێنانی جەستەیی 
دەســتیان پێدەكــرد. بــە گوتەی عەبدولســەلام، 
ئەگەر كەســێك لەكاتی راكردنەكە دواكەوتبا زللە 
یان پاڵێكــی توندی پاســەوانەكانی بەردەكەوت. 
پاشان سرودە نیشتمانییەكان دەستیان پێدەكرد، 
لەوانــەش "بــێ پارتــی كۆمۆنیســت، چینی نوێ 
نەدەبوو". ئەگەر كەسێك نەیتوانیبا وشەكان لەبەر 

بكات نانی بەیانی پێنەدەدرا.
حكومەتی هەرێمی شینجیانگ لە ساڵی 2017دا 
یاساكانی بەرەنگاربوونەوەی رادیكاڵیزمی دەركرد، 
دوای ئەمەش كۆمەڵێــك رێنمایی بۆ دامەزراندنی 
كەمپەكانی دەستبەســەری دەرچوون. بەگوێرەی 
راپۆرتەكەی )تایمز(، هەندێك لە كەمپەكان بۆ ئەو 
كەسانە دروستكراون كە رێگەیان پێدەدرێ شەوانە 
بچنەوە لای ماڵ و منداڵی خۆیان، هەندێكیشیان بۆ 
ئەو ئەو گیراوانەن كە بە بەردەوامی لە كەمپەكان 

دەمێننەوە.
هەرێمــی  لــە  چیــن  دانیشــتووانی  1.5%ی 
شــینجیانگ دەژین، بەڵام وەك لە راپۆرتی گروپی 
بەرگریكارانــی مافەكانــی مرۆڤی چینــدا هاتووە 
ســاڵی رابــردوو زیاتــر لــە ٪21ی حاڵەتەكانــی 
دەستگیركردنی چین لەو هەرێمە بوون، راپۆرتەكە 
ئاماژە بۆ ئەوەش دەكات كە لە كۆی ئەو كەسانەی 
لــە نێــوان 2013 بــۆ 2017 دەســتگیركراون، 
٪70ی حاڵەتــەكان لە ســاڵی 2017دا بوون. ئەم 
ژمارانــەی گروپە چینییەكــە خەڵكانی ناو كەمپی 

"پەروەردەكردنەوە" ناگرێتەوە.
لە یەكێك لە رێنماییەكاندا باس لە 75 نیشانەی 

"توندئاژۆیــی ئایینی" دەكرێ، كە لە مادەی ژمارە 
10یــدا ئاماژە بە وازهێنانی كتوپڕی كەســەكە لە 
خواردنەوەی مەشرووب و جگەرەكێشان و وازهێنان 
لــە هاوڕێ و كەســوكار و دایك و باوكی جگەخۆر 
یان مەشــرووبخۆر دەكرێ، لە مادەی 29 باس لە 
پۆشینی جلوبەرگێك دەكرێ كە "مانگ" یان "ئاڵای 

توركستان"ی پێوەبێ. 
هەڵمەتەكەی حكومەتی چین تەنیا بە كردنەوەی 
كەمپەكانی "پەروەردەكردنەوە" نەوەستاوە، بەڵكو 
پرۆگرامێكــی بەرفراوانی چاودێری و ســیخوڕیش 
لەســەر خەڵكــی ناوچەكــە دانــراوە. بەگوێــرەی 
راپۆرتەكــەی )نیویــۆرك تایمز(، ســاڵی رابردوو 
حكومەتــی پەكیــن نزیــك 7.5 ملیــار دۆلاری بۆ 
پۆلیــس، دادگاكان و هێــزی ئەمنی شــینجیانگ 
تەرخانكــرد، ئەمــەش دوو بەرامبــەری بودجــەی 

2016 بۆ هەمان مەبەست بووە.
بــەڵام سیاســەتی نوێــی حكومەتــی چیــن 
لەنــاو كۆمەڵــگای ئۆیغــورەكان و  دووبەرەكــی 
كازاخەكانی چیندا دروستكردووە. زۆرینەی پۆلیس 
و ســتافی ئەمنــی هەرێمەكــە خەڵكی رەســەنی 
ناوچەكەن، جیــا لەمەش خەڵكانێكی زۆر راپۆرت 
لەســەر خزم و كەســوكاری خۆیان دەنووســن و 
رادەستی پۆلیس و هێزە ئەمنییەكانیان دەكەن. 

ئافرەتێكــی دیكە بەنــاوی گول لە دیمانەیەكی 
)تایمز(دا باســی ئەوە دەكات كە بەهۆی پۆشینی 
لەچــك، خوێندنــەوەی كتێبی ئایینــی و مێژووی 
ئۆیغــور خرابــووە ژێــر چاودێری ســەختەوە، بە 
جۆرێك كامێرای چاودێری لەبەر دەرگای ماڵەكەی 
و لــە ژووری دانیشــتنەكەیان دانرابــوو. گولیــش 
ماوەیەكــی لە كەمپی "پەروەردەكردنەوە" بەســەر 

بردووە، دوای ئازادبوونی بڕیاریدا چین جێبهێڵێ.
بەگوێــرەی راپۆرتەكــەی )تایمــز(، گول پاش 
جێهێشــتنی چین نامەیەكی بۆ براكەی ناردبوو بۆ 
ئــەوەی لە بارودۆخیان ئاگادار بێتەوە، براكەی بە 
ئایكۆنێكی گریان وەڵامــی دایەوە، پاش ماوەیەك 
دایكی گــول نامەیەكی بۆ كچەكەی نارد كە تێیدا 
هاتبــوو :"تكایە پەیوەندیمان پێوە مەكەوە، ئێمە 

خۆمان لە كێشە داین". بەندكراوەكان ناچار دەكرێن سروودی ستایشی پارتی كۆمۆنیستی چینی بڵێنەوە و رەخنە لە خۆیان بگرن

)AFP :فۆتۆ( 

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ــەك  ــەدام، لەلای ــی س ــەدوای كەوتن ل
ئەمریكییــەكان  ئامۆژگاریــی  بەهــۆی 
دابڕێــژن کــە  بۆئــەوەی سیســتەمێك 
پێكهاتــە  هاوبەشــیی  لــە  جۆرێــك 
رەنگبداتــەوە،  تێیــدا  عێراقییــەكان 
هەروەهــا لەلایەكــی دیكەشــەوە بەهــۆی 
ســەردەمی  لــە  پێشــتر  كــە  ئــەوەی 
ســەدام حوســێندا، هەموو دەسەڵاتەكان 
لەدەســتی ســەرۆككۆماردا بــوو، ئــەو 
تێڕوانینــە زاڵ بــوو كــە دەســەڵاتەكانی 
و  كەمبكرێنــەوە  ســەرۆككۆمار 
ــوان هــەر  ــە هاوســەنگی لەنێ ــك ل جۆرێ
)ســەرۆكایەتیی  دەســەڵاتەكە  ســێ‌ 
پەرلەمــان،  ســەرۆكایەتیی  كۆمــار، 
ــران(  ــی وەزی ــەرۆكایەتیی ئەنجوومەن س
دروســت بكرێــت، بــەڵام ئــەم پرەنســیپە 
لــە واقیعــدا پێچەوانــە كرایــەوە. دەســتە 
و پۆســتی ســەرۆكایەتیی كۆمــار كرایــە 
و  تەشــریفاتی  نیمچــە  پۆســتێكی 
زۆرینــەی دەســەڵاتەكان گواســترانەوە 

ســەرۆكوەزیران. بــۆ 
ــەوەوە  ــۆی ئ ــێكی بەه ــەش بەش ئەم
لەنێــوان  ئــەوەی  دوای  كــە  بــوو 
لــە  جۆرێــك  پارتــی  و  یەكێتیــی 
رێككەوتــن و لێكتێگەیشــتن دروســتبوو 
بــەوەی مــام جــەلال ببێتــە ســەرۆك 

كۆمــار و كاك مەســعود ببێتــە ســەرۆكی 
هەرێمــی كوردســتان. لــە نووســینەوەی 
ــەی كێشــە  ــۆی لێكەوت دەســتووردا بەه
كوردســتان  هەرێمــی  ناوخۆییەكانــی 
نێــو  كێشــەكانی  بەدیاریكراویــش  و 
نیشــتیمانی كوردســتانەوە،  یەكێتیــی 
پۆســتەكە بــەو ئاراســتەیە برا كــە زیاتر 
دەســەڵاتەكانی رووكــەش بــن. هەروەهــا 
ئەوەبــوون  خوازیــاری  شــیعەكانیش 
بیانــكات  كــە  بدۆزنــەوە  رێگەیــەك 
بــە دەســەڵاتداری فیعلــی، بۆیــە زوو 
ــان قۆســتەوە و دەســەڵاتەكانیان  ئەوەی
لــە دەســتووردا بــەو جــۆرە داڕشــت كــە 
حوكمــی  زەمینــەی  دوورمــەودادا  لــە 

ــكات. ــن ب ــیعە زام ش
ســەرباری ئــەوەی لــە دەســتووردا 
دەســەڵاتەكان بــەو جــۆرە رێكخــران، 
بــە  لەبــەر دوو هــۆكار ئەمــە  بــەڵام 
واقیــع  ئــەرزی  لەســەر  راســتەوخۆ 
دەرنەكــەوت. لەلایەك بەهــۆی ئامادەیی 
لەلایەكــی  و  عێــراق  لــە  ئەمریــكا 
دیكەشــەوە بەهــۆی پێگــە و تواناكانــی 
مــام جەلالــەوە لــەو پۆســتە، دیمەنەكــە 
رەنگیدایــەوە.  دیكــە  بەجۆرێكــی 
ئــەو  پێكهاتــەكان  لــە  هەریــەك 
ــە  ــوو ك ــوو ب ــت ب ــتەیان لا دروس هەس

ــەڵات  ــە دەس ــتەقینەن ل ــداری راس بەش
ــن.  ــدا هاوبەش ــی وڵات ــە بەڕێوەبردن و ل
ناهاوســەنگیی دەسەڵاتەكان و زاڵبوونی 
هەژموونــی شــیعە بەســەر پرۆســەی 
سیاســییەوە دوای ئــەوە دەركــەوت و 
ــی  ــە كۆتاییەكان ــە ل ــەوە ك ــی دای رەنگ
2011 ئەمریــكا پابەنــدی كشــانەوە بــوو 
لــە عێــراق و كۆتایــی ســاڵی 2012 مــام 
جــەلال بەهــۆی نەخۆشــكەوتنییەوە لــە 
پرۆســەی سیاســی دابــڕا. ئیــدی عێــراق 
بــووە گۆڕەپانێكــی كــراوە بــۆ تەراتێنــی 
هەژموونــی  زاڵبوونــی  بــۆ  و  ئێــران 
شــیعە بەســەر جومگەكانــی دەســەڵاتدا.
ــە  ــوو ك ــەوەدا زۆرب ــی ل ــی رۆڵ یەكێت
جــۆرەی  بــەو  عێــراق  هاوكێشــەكانی 
لێبێــت پرەنســیپی ســازان و هاوبەشــی 
فەرامــۆش بكرێــت و شــیعە حوكمــی 
چونكــە  بــكات.  عێــراق  تاكڕەوانــەی 
ئەوكاتــەی مــام جــەلال نەخــۆش كەوت، 
هێشــتا زەمینــەی واقیعــی، بــۆ حوكمــی 
تاكلایەنــەی شــیعە نەڕەخســابوو، بگــرە 
بەهــۆی دابڕانــی مــام جەلالــەوە ئــەو 
زەمینەیــە رەخســا كــە پێكهاتەكانــی 
ئەگــەر  بكرێــن.  فەرامــۆش  دیكــە 
كەســێكی  زوویــی  بــە  یەكێتــی 
مــام جــەلال  بــۆ شــوێنی  گونجــاوی 
دیاریبكردایــە، رەنگــە تــا ســاڵانێكی 
زۆر دوورتــر ســیمای حوكمڕانــی عێــراق 
ــی  ــی پێكهاتەكان ــەوەی هاوبەش رەنگدان
پێــوە دیــار بووایــە. ئــەو دوو ســاڵە 
پۆســتی  هێشــتنەوەی  بەچۆڵــی 
گــەورەی  خزمەتێكــی  ســەرۆككۆمار، 
بــە پرۆســەی تەشــەیوعی حوكمڕانــی 

شــیعە كــرد.
بەهــۆی   2014 لەســاڵی  بــەڵام 
شكســتی  و  داعــش  پەیدابوونــی 
حوكمــی  سیاســیی  و  ســەربازیی 
دیكــە  دەرفەتێكــی  شــیعەوە، 
بەهــۆی  كــورد  كــە  دروســتبوو 
وێنــای  ســەرۆككۆمارەوە،  پۆســتی 

ــەرەتاكانی  ــۆ س ــەوە ب ــراق بگەڕێنێت عێ
دوای كەوتنــی ســەدام، بــەڵام كــورد 
جارێكــی  ئەمەیكــرد.  پێچەوانــەی 
دیكــە ئــاوی كــردە ئاشــی زاڵبوونــی 
ــۆی  ــەی خ ــیعەوە و پێگ ــی ش هەژموون
و سوننەشــی بــە ئەندازەیــەك لاوازكــرد 
ــۆش و ماكیاجــی  ــا وەك رووپ ــە تەنی ك
بــە  پێویســتیان  سیاســی  پرۆســەی 
حوكمڕانــی  لــە  بێــت  بەشــدارییان 
ــەرۆككۆمار  ــەی س ــدا. رۆڵ و پێگ عێراق
ــدەی  ــان وەك نماین و ســەرۆكی پەرلەم

ســاڵی  چــوار  لــە  ســوننە  و  كــورد 
رابــردوودا شــایەتی ئــەو راســتییەن. 
و  خورماتــوو  رووداوەكانــی  هەروەهــا 
كــە  دەرخســت  ئــەوەی  كەركــووك، 
كۆنتڕۆڵــی  ئاســتێك  چ  تــا  شــیعە 

كــردووە. دەســەڵاتی 
نێــو  ناتەبایــی  بەهــۆی  ئێســتا 
بەهــۆی  هەروەهــا  شــیعەوە،  ماڵــی 
قوڵبوونــەوەی ناكۆكــی نێــوان ئەمریــكا 
و ئێــران و ئــەو پێشــهاتانەی چــاوەڕوان 
دەكرێــن بەهــۆی لێكەوتەكانــی گەمارۆی 
ــە  ــە ناوچەك ــران، ل ــكا لەســەر ئێ ئەمری
رووبــدەن، جارێكــی دیكــە دەرفــەت بــۆ 
كــورد رەخســاوەتەوە عێــراق لێــرەدا 
رابگرێــت. پرســیار ئەوەیــە كــورد چــی 
دەكات، ئایــا وەك ئــەو دوو دەرفەتــەی 
دەكات  مامەڵــە  بەجۆرێــك  رابــردوو 
ئــاو بكاتــە ئاشــی نەیارەكانــی، یــان 
ئەمجــارە رێگەیــەك دەگرێتەبــەر كــە 
ــدا  ــە بەغ ــكات ل ــەوە ب ــورد هەســت ب ك

ــە؟ ــی هەی بوون
نەخۆشــكەوتنی  لــە   2012 ســاڵی 
مــام جــەلال و ســاڵی 2014 لــە دانانــی 
ــەلال،  ــام ج ــوێنی م ــە ش ــەرۆكێك ل س
هەبــوو  ئــەوەی  چانســی  یەكێتیــی 
ــۆ  ــەم ب ــۆر بەره ــەری وەك دكت كارەكت
شــوێنی مــام جــەلال دیاریبــكات كــە 
نەیانكــرد، زوڵمیــان لــە كــورد و لــە 
بەرهەمیــش  دكتــۆر  لــە  و  یەكێتیــی 
هەمــوو  لەنــاو  ئێســتاش  بــۆ  كــرد. 
ــۆ  ــن ب ــاس دەكرێ ــە ب ــەی ك ــەو ناوان ئ

لــە  بەرهــەم  دكتــۆر  ســەرۆككۆمار، 
هەموویــان گونجاوتــر و شــیاوترە بــۆ 
ئــەو پۆســتە، بــەڵام ئــەو رێكارانــەی 
ــەری پێویســت  ــی كارەكت ــۆ دیاریكردن ب
مافــە  ئــەو  بەجۆرێكــە  دەگیرێنەبــەر 
دەكاتــە موڵكــی حیزبــە بــراوەكان و بــە 
ــەوە  ــژاردن پڕدەكرێت ــتحقاقی هەڵب ئیس
نــەك لەســەر بنەمــای شایســتەیی و 
كۆمەڵــگا.  نــاو  لێوەشــاوەی  كەســی 
بــراوەی  وەك  یەكێتیــی  و  پارتــی 
هەڵبــژاردن ئــەو پۆســتە پــڕ دەكەنــەوە. 
ــان  ــەش دەی ــەم دوو حیزب ــەك ل ــەر ی ه
ناویــان هەیــە كــە دەتوانــن بــۆ ئــەو 
پۆســتە كاندیــدی بكــەن. هەرچەنــدە 
دكتــۆر بەرهــەم لەهەمــوو ئــەو ناوانــەی 
دیكــە بــۆ ئەمــڕۆی كــورد، پێویســتترە.
دوو  لــەم  یەكێــك  دەبــێ‌  كەواتــە 
ســاڵح  بەرهــەم  ئامادەبێــت  حیزبــە 
ــە  ــۆی. مەعلوم ــدی خ ــە كاندی ــكات ب ب
پارتــی ئــەوە نــاكات، یەكێتیــش لــە 

كاتێكــدا جێگــری ســكرتێری گشــتی 
حیزبەكــەی بــووە بــە پاســاوی ئــەوەی 
یەكێتــی  بــۆ  كاری  هەڵبــژاردن  لــە 
نەكــردووە لــە دوو دەرفەتەكــەی دیكــە 
ئێســتا  ئــەی  نــەدا،  پێــی  رێگەیــان 
و  یەكێتییــە  دەرەوەی  لــە  ئــەو  كــە 
دوای  لــە  و  لێگرتــوون  ســەنگەری 
هەڵبــژاردن زۆر ئازاریشــی داون، ئایــا 
ــدی  ــی كاندی ــت یەكێت چــاوەڕوان دەكرێ
بــكات؟ دیــارە گرێــی بەختــی كــورد 
قسەوباســێكی  ئێســتا  و  كراوەتــەوە 
ــاری یەكێتــی  ــی بڕی گــەرم لەناوەندەكان
ــی تاڵەبانیــش  ــاو ماڵبات ــەت لەن و تەنان
بەرهــەم  دكتــۆر  ئــەوەی  بــۆ  هەیــە 
بكرێتــە كاندیــدی یەكێتی بــۆ وەرگرتنی 
ئــەو پۆســتە. بەتایبەتیــش خەریكــە 
لێكگەیشــتنی ئــەوە لــە نێــوان پارتــی و 
یەكێتــی دروســت دەبێــت ئــەو پۆســتە 

بــە كاندیــدی یەكێتــی بدرێــت.
ئــەو  یەكێتیــی  لەنــاو  ئەوانــەی 
مەیلەیــان هەیــە بەرهــەم ســاڵح بكرێتــە 
لــە  ئەوەیــان  گرفتــی  ســەرۆككۆمار، 
ــدا  ــەن لەكاتێك ــە بك ــۆن ئەم ــە چ پێش
یەكێتییــە؟  دەرەوەی  لــە  ئــەو 
نەیارەكانــی  ئەمــە  بــۆ  دەگوترێــت 
مەرجــی ئەوەیــان هەیــە بەرهــەم ســاڵح 
یەكێتــی  و  یەكێتــی  نــاو  بگەڕێتــەوە 
ــدی خــۆی.  ــە كاندی ــە بیــكات ب ئامادەی
دەرفەتەكــەی  هــەردوو  لــە  ئەگــەر 
پێشــووتر یەكێتــی غەدریــان لــە دكتــۆر 
ــەو غــەدر  ــێ‌، ئەمجــارە ئ ــەم كردب بەره
لــە كــورد و لــە یەكێتــی و لــە خۆشــی 
دەكات، ئەگــەر ئامــادە نەبێــت ببێتــەوە 
بــە یەكێتــی. قســەی ئەوانــەش لەســەر 
دۆســتەكانی زاڵ دەكات كــە دەڵێــن ئەو 
ــت، بۆچــی  ــی بێ ــت یەكێت ــادە نەبێ ئام
پۆســتەی  ئــەو  ئامادەبێــت  یەكێتــی 
بداتــێ‌ لەكاتێكــدا بەهــۆی بەخشــینی 
ــتبەرداری  ــت دەس ــتەوە دەبێ ــەو پۆس ئ
چەنــد پۆســتێكیش بــێ‌ بــۆ پارتــی.

 دوای زیاتــر لــە دوو دەیــە، گۆمــە 
سیاســیی  مەیدانــی  مەنگەكــەی 
ــەرەو شــڵەقان  رۆژهەڵاتــی كوردســتان ب
دەچێــت. رەنگــە پێكدادانــی كــورد– 
ئێــران، كــۆدی ئــەو قۆناخــە تازەیــە 
ناوچەكــە  و  تــاران  بــۆ  كــە  بێــت 

دەســتیپێكردووە.
نــاكات  پێویســت  ئیــدی  ئێســتا 
شــارەزاییەكی زۆرت هەبێــت هەتــا بزانــی 
گۆڕانێــك لــە ئێــران بەڕێوەیــە. گوشــاری 
ــی  ــی و دۆخ ــی، كێشــەی ناوخۆی دەرەك
نالەباری ئابووری و ناكۆكیی بەرپرسانی 
دەوڵــەت، رێگایــان بــۆ رووخانــی یەكێتی 
ــەو  ــش ئ ــە ئێرانی ــردەوە. ل ــۆڤیەت ك س
ســێ فاكتــۆرە هەیــە، بــەڵام هێشــتا 
روون نییــە كــە ئایــا تووشــی هەمــان 
چارەنووســی یەكێتــی ســۆڤیەت دەبێــت 
یــان نــا؟ رەنگــە بەرپرســانی تــاران لــە 
خولەكــی كۆتاییــدا رێگــەی دانوســتاندن 
لەگــەڵ ئەمریــكا بگرنەبــەر و بەوجۆرەش 
مانــەوەی خۆیــان گەرەنتــی بكــەن یــان 
زیاتــری  رووبەڕووبوونــەوەی  لەڕێگــەی 
وەك تەهدیــدی بــازاڕی نــەوت، تێكدانــی 
ــی  ــەكان، هەوڵ ئەمنــی ناوچــە پەراوێزیی

مانــەوەی زیاتــری خۆیــان بــدەن. ئەگــەر 
لــەم دەلاقەیەوە ســەیر بكەیــن، دەتوانین 
بێژیــن كــە رەنگــە پێكــدادان لەگــەڵ 
ــت،  ــازە بێ ــی ت ــۆدی قۆناخێك ــورد، ك ك
چونكــە: ئێرانییــەكان بــۆ داپۆشــینی 
كێشــە ناوخۆییــەكان و گلێركردنــەوەی 
ــەوەی  ــە زەقكردن ــد، پێویســتیان ب ناوەن
پرســی كــورد هەیــە و دەشــێ نەیارانــی 
ئێرانیــش وەك فاكتەرێكــی گرنــگ بــۆ 
كــورد  تەماشــای  تــاران  لاوازكردنــی 

بكــەن.
 ئێران و پێكدادان لەگەڵ كورد

دوورتــر  مێــژووی  لــە  واز  ئەگــەر 
گشتپرســییەكەی  لــەدوای  بێنیــن، 
ئێرانییــەكان  كوردســتانەوە  هەرێمــی 
بەشــێوەیەكی ئاشــكرا و زیاتــر لەجــاران، 
ــورد  ــەڵ ك ــان لەگ رێگــەی بەریەككەوتنی
لــە ناوچەكــە گرتەبــەر. دەشــێ هەندێــك 
ململانێــی  و  ناكۆكــی  وەك  فاكتــەری 
ئەتنــی لــەو سیاســەتەی ئێرانــدا رۆڵیــان 
حوســێن  نموونــە  بــۆ  هەبووبێــت. 
هێــزە  ئەركانــی  ســەرۆك  باقــری، 
چەكدارەكانــی ئێــران، عەلــی شــەمخانی، 

ســەرۆكی ئەنجوومەنــی بــاڵای ئاسایشــی 
نەتەوەیــی ئێــران و حەســەن دانایــی 
فــەر، كــە لــە رووخســارە دیارەكانــی 
بەرەنگاربوونــەوەی گشتپرســیی هەرێمی 
ئازەریــن  یــان  بــوون،  كوردســتان 
یــان عەرەبــن كــە كێشــەی ئــەرزی و 
ناســنامەییان لەگــەڵ كــورد زیاتــرە!

ــە  ــەم قۆناخــە تازەیەشــدا كــە كۆی  ل
مووشــەكباران كــرا، هەرئــەو كەســانە لــە 
پۆســتە گرنگــە ئەمنــی و سیاســییەكانی 
ئێرانــدان. جێــی خۆیەتــی ئەوەشــمان 
بیربكەوێتــەوە كــە كاتــی خــۆی حوســێن 
باقــری یەكێــك بــوو لــە ئەندازیارانــی 
ــۆ  ــران ب ــاڵی 1996ی ئێ هێرشــەكەی س
ســەر كۆیــە! حەســەن دانایــی فــەر، 
باڵیــۆزی پێشــوی ئێــران كــە لەگــەڵ 
رەچەڵــەك  بــە  شــەمخانی  عەلــی 
عەرەبــن، رۆڵێكــی كارای لــە دەركردنــی 
ــڕا.  ــراق گێ ــە عێ ــق ل ــی خەڵ موجاهیدن
ــە سیاســەتی ئێــران  ــی شــەمخانی ل عەل
بــۆ هاتنــە پێشــەوە لــە ســنوورەكانی 
ــە ســاڵی  لەگــەڵ هەرێمــی كوردســتان ل

2014دا، دەوری كاریگــەری هەبــوو.
بــەڵام جگــە لــەوە، دركــی بەرپرســانی 
رژێمــی  مانــەوەی  پرســی  لــە  تــاران 
سیاســی وایكــردووە تــا لــەم قۆناخــە 
ــە  ــورد ب ــەڵ ك ــدادان لەگ ــەدا پێك تازەی
پێویســت بزانــن. ئــەوان ســەربەخۆیی 
كوردســتانیان  هەرێمــی  گریمانەیــی 
لەســەر  راســتەوخۆ  تەهدیدێكــی  بــە 
ئێــران  سیاســیی  رژێمــی  مانــەوەی 
لەگــەڵ  خۆیــان  بۆیــە  هەژماركــرد. 
بەغــدا و توركیــا یەكانگیركــرد هەتــا 
ــپ  ــە ترەم ــتاش ك ــتن. ئێس دژی راوەس
لەڕێــی  و  گیركــردووە  ئێرانــی  لــە 
گەمارۆكانــەوە دۆخێكــی ســەختی بــۆ 
ــەڵ  ــدادان لەگ ــدووە، پێك ــاران خوڵقان ت

هەیــە،  ئێــران  بــۆ  ســوودی  كــورد 
چونكــە:

قەبــارەی"  گەورەكردنــەوەی  لەڕێــی 
دەیانەوێــت  كــورد"  هەڕەشــەی 
ناوەنــدی  لــە  یەكانگیرییەكــی گشــتی 
لەڕێــی  دروســتبكەن.  ئێــران 
كــە  باســانەی  ئــەو  زەقكردنــەوەی 
ئێــران  خەریكــن  كــوردەكان  "ئــەوە 

كێشــە  دەیانەوێــت  دابەشــدەكەن" 
دیكــە  سیاســییەكانی  و  ئابــووری 
ئەمــە  ببەنــەوە!  خەڵكــی  لەبیــری 
لەســێدارەدانەكان  گرنگــی  هۆكارێكــی 
بــوو  مووشــەكییانە  هێرشــە  ئــەو  و 
ــە ســەر  ــردوودا كرای ــی راب ــە رۆژان كــە ل
ــی  ــی رۆژهەڵات ــا حیزبەكان ــە. ئەگین كۆی
ــدێ چالاكیــی  ــە هەن كوردســتان جگــە ل
ســنوورداری پڕوپاگەنــدەی چەكــداری، 
بــە كــردەوە شــەڕیان لــەدژی ئێــران 
ــی  ــا ســوپا تین دەســتپێنەكردووەتەوە ت
بــكات!  مووشــەكبارانیان  و  بێــت  بــۆ 
جگــە لــەو پەیامــە مووشــەكییەی كــە بە 
ــەوە  ــەی ئ ــە ناڕۆكەك ــی دا، ك نەیارەكان
ناوچەكــە  ئاسایشــی  "دەتوانــم  بــوو: 
تێكبــدەم"، ئێــران لەڕێــی لێدانــی كــورد 
ــۆ  ــدان ب ــەت هەوڵ ــی و تەنان و لاوازكردن

دووبارەكردنــەوەی ســیناریۆی دەركردنی 
موجاهیدیــن، دەیەوێــت رێ لــەوە بگرێــت 
ــتی دەرەوە،  ــە پاڵپش ــوردەكان ب ــە ك ك
دژی  گریمانەیــی  چەكــداری  شــەڕێكی 

دەســتپێبكەنەوە. ئێــران 

هەڵوێستی كورد
ــاڵی  ــوار س ــتی، چ ــێوەیەكی گش بەش

رابــردوو بــۆ كــورد ســاڵی نەهــات بــوون. 
پاڵەوانەكانــی  وەك  دنیــا  لەلایــەك 
ــوردی دەدا  ــنی ك ــش پەس ــی داع جەنگ
و بــە پــەڕو باڵیــدا دەهاتــەوە، لەلایەكــی 
دیكــەش دەیكــردە قۆچــی قوربانیــی بــۆ 

ــی! ــەتی نێودەوڵەت سیاس
لــە  و  كۆیــە  كارەســاتەكەی 
كــورد،  لاوی  ســێ  ســێدارەدرانی 
زنجیرەیــەك  دیكــەی  ئەڵقەیەكــی 
كارەســاتی ناخهەژێنــی وەك شــەنگال 
كــە  بــوون  وعەفریــن  كەركــووك  و 
لەمــاوەی چوارســاڵی رابــردوودا بەســەر 
ــەم  ــی ئ ــەوەی بێدەوڵەت ــن نەت گەورەتری

بێــت. ناوچەیــەدا 
كۆیــە  مووشــەكبارانەكەی  هەڵبــەت 
گورجكبــڕ  زەربەیەكــی  چەنــدەی 
واتادارەكــەی  مانگرتنــە  بێــت، 

خەمخۆریــی  و  رۆژهــەڵات  خەڵكــی 
بەشــەكانی  لــە  كــورد  پشــتیوانی  و 
دیكــەی كوردســتانیش هەســتانەوەیەكی 

بــوو. شــكۆمەندانە 
رۆژهەڵاتــی  گەورەكانــی  شــارە  لــە 
كرماشــان  و  ســنە  وەك  كوردســتان 
)كــە ئەمەیــان واتــادارە( مانگرتــن كــرا 
گوتــاری  كــە  ئــەوەی  پێچەوانــەی  و 
رەســمی دەوڵــەت لــە ئێــران بانگەشــەی 
"هەڵوەشــاوە" بــوون بــۆ حیزبەكانــی 
پێچەوانــەی  و  دەكات  رۆژهــەڵات 
حیزبــە  لــە  هەندێــك  كــە  ئــەوەی 
كوردســتانییەكان، هێزەكانــی رۆژهــەڵات 
بــێ جەمــاوەر  هێــزی كلاســیكی  بــە 
ناودەبــەن، خەڵــك ئــەو پەیامــەی دا 
كــە هێشــتا خاوەنداریــی لــە حیزبــەكان 
بێشــك  دەكات.  خــۆی  رۆڵەكانــی  و 
ســەركوتكردنی  بــۆ  پەنــا  ئێرانیــش 
ئــەو خەڵــك دەبــات، بــەڵام لــە مــاوەی 
بــە  تەنهــا  زەحمەتــە  درێژخایەنــدا 
ــزە  ــەو هێ ــت رێ ل ــەركوتكردن بتوانێ س
ــت. دۆخــی  ــە بگرێ ــە گەورەی جەماوەریی
خراپــی ئابووریــش، وەك كاتالیزۆرێــك، 
ــە  ــەوەی ناڕەزایی ــە بەرهەمهێنان ــی ل رۆڵ
ئەمــەش  و  دەبێــت  سیاســییەكاندا 
بەســتێنێكی بــاش بــۆ بووژاندنــەوەی 
لــە  كــورد  سیاســی  جووڵانــەوەی 

دروســتدەكات. رۆژهــەڵات 
كــە  دیارنییــە  هێشــتا  هەڵبــەت 
ئەحزابــی كــوردی رۆژهــەڵات بــە تەمــای 
چیــن. ئایــا دوای هێرشــەكەی كۆیــە، 
1968ێكــی دیكــە دووبــارە دەكەنــەوە 
دەســتپێدەكەن  نــوێ  قۆناخێكــی  و 
كــە ئەمــە بــە قــەڵا و بــارەگای جێگیــر 
 ،1996 هاوشــێوەی  یــان  ناكرێــت، 
بێدەنگیــی  دیكــەی  ســەردەمێكی 
هەڵدەبژێــرن؟! ســەربازی  و  سیاســی 

كۆدی قۆناخێكی تازە: 

پێكدادانی كورد - ئێران!

زریان رۆژهەڵاتی

ziryan.rojhelati@rudaw.net

ــی  ــووتر یەكێت ــەی پێش ــەردوو دەرفەتەك ــە ه ــەر ل ئەگ
غەدریــان لــە دكتــۆر بەرهــەم كردبــێ‌، ئەمجــارە ئــەو 
غــەدر لــە كــورد و لــە یەكێتــی و لــە خۆشــی دەكات، 

ــی ــەوە یەكێت ــت ببێت ــادە نەبێ ــەر ئام ئەگ

ئێــران لەڕێــی لێدانــی كــورد و لاوازكردنــی و تەنانــەت 
هەوڵــدان بــۆ دووبارەكردنــەوەی ســیناریۆی دەركردنــی 
موجاهیدیــن، دەیەوێــت رێ لــەوە بگرێــت كــە كــوردەكان 
بــە پاڵپشــتی دەرەوە، شــەڕێكی چەكــداری گریمانەیــی 

دژی ئێــران دەســتپێبكەنەوە

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

وشــەی داگیرکەر لە هەموو زمانەکاندا، 
وشــەیەکی قێزەونە، بەتایبەتــی لە زمانی 
ئــەو نەتەوانەی وڵاتیان لەلایەن دەوڵەتێک 
یان نەتەوەیەکەوە داگیرکراوە، ئەو شتەی 
کــە پاڵنــەری داگیرکارییــە، لوتبــەرزی، 
بەرژەوەندییــە،  و  دەســەڵات  هێــز، 
رۆژئاواییــەکان رچەشــکێنی داگیرکاریــن. 
ئەگەرچــی داگیــرکاری یــان کۆلۆنیالیــزم 
هەبــووە،  ســەردەمەکاندا  هەمــوو  لــە 

بــەڵام لــە ســاڵانی 1400 بــەدواوە ئــەو 
فۆرمــەی ئێســتای وەرگرتــووە، ئــەوەی 
ئەوروپییــەکان پێیاندەگــوت "دۆزینەوە"، 
بــۆ نموونە دۆزینــەوەی ئەمریــکا لەلایەن 
ئەگەرچــی  کۆلۆمبۆســەوە،  کریســتۆفەر 
کۆلۆمبۆســیش  چوونــی  پێــش  ئەمریــکا 
هەر هەبوو. چەوســاندنەوەی دانیشــتووە 
رەســەنەکانی ئەمریکا و ئەفریقا و ئاســیا 
بوو بــە فاکتەرێکی بنگەیــی کۆلۆنیالیزم، 

لــە  حیزبــی دەعــوەی ئیســامی كــە 
ســاڵی 1957 دامەزرا، نزیكەی 50 ســاڵی 
پێچــوو ئینجا لــە پارتێكی ئۆپۆزســیۆنی 
قەدەغەكراوەوە بووە پارتی دەســەڵاتدار، 
بەڵام دوای 13 ساڵ لە مانەوەی لە لووتكەی 
دەســەڵاتێكی ئیفلیــج و شكســتخواردوودا 
و لەنێــو قەیــران و ململانێیەكــی تونــدی 
نێوخۆیــی و ئیقلیمــی و نێودەوڵەتیدا، وا 
خەریكە خۆری دەســەڵاتی بەرەو ئاوابوون 
دەچێت، ئەوەش دوای ئەوەی لەچەند رۆژی 

رابــردوودا و لە گۆڕانكارییەكی دراماتیكیدا 
هــەردوو هاوپەیمانی ســائیرون )موقتەدا 
ســەدر( و فەتح )هــادی عامری( لەســەر 
هێڵــە گشــتییەكانی پێكهێنانی گەورەترین 
ســەرئەنجام  و  پەرلەمانــی  كوتلــەی 
پێكهێنانــی حكومەتــی داهاتــووی عێراق 

جۆرێك لە لێكتێگەیشتنیان نواند.
دووركەوتنــەوە  مەســەلەی  دەبێــت 
یاخود دوورخســتنەوەی حیزبی دەعوە لە 
جومگە ســەرەكییەكانی دەسەڵاتی عێراق، 

دیسان بارزانی!

ئایا سەردەمی زێڕینی 

حیزبی دەعوە كۆتایی هات؟

دواتر دەیان شــەڕی بەدوای خۆیدا هێنا. 
لەناو وڵاتە تازە بنیاتنراوەکانی ئاســیا و 
ئەفریقاشــدا جۆرە کۆلۆنیالیزمێک داهێنرا 
کــە کۆبییەکــی خراپتــری کۆلۆنیالیزمی 
ئەوروپی بوو، زۆر دوورنەڕۆین کوردستان 
کــە بەســەر چەنــد وڵاتێکدا دابەشــکرا و 
خەڵکانێک بوون بە حاکم بەسەر وڵاتەکەدا 
کە لــە دانیشــتووە رەســەنەکە نەبوون. 
لێرەدا من نامەوێت مێژووی ســەرهەڵدانی 
کۆلۆنیالیزم بنووسمەوە، بەڵکو دەمەوێت 
کۆلۆنیالیــزم  دیکــەی  دیوێکــی  باســی 
بکەم، ئەویــش بەرەنگاربوونەوەی نەتەوە 
کــورد.  بەتایبەتیــش  و  داگیرکــراوەکان 
لێرەدا باشــووری کوردستان وەکو میناک 
دەهێنمــەوە کــە زیاتــر لە ســەد ســاڵە 
خەباتی چەکداری بۆ وەدەرنانی داگیرکەر 
تێیــدا بــەردەوام بووە، بە ئێستاشــەوە. 
کوردســتان  باشــووری  کــە  پارســاڵ 
ریفراندۆمی کرد، ئیدی ئەوە گەیشتن بوو 
بە دروێنەکردنەوەی بەرهەمی ســەد ساڵ 
خەبات و ماندووبوونــی گەلێک، کە تەنیا 
پشــتی بــە شــاخەکانی خۆی بەســتبوو، 
ئاخــر بەرژەوەنــدی گەلــە سەردەســت و 
وڵاتە زلهێزەکان وای کرد کە ئێمە "ســەد 

ســاڵ تەنیا" بیــن. کۆلۆنیالیســتەکان بۆ 
سەرکەوتنی خۆیان پشتیان بە سیاسەتی 
دیــارە  بەســتبوو،  زاڵبــە"  و  "پەرتکــە 
ئــەو مۆدیلەیــان بــۆ میراتگرەوەکانیــان 
بەجێهێشــتووە، تورک و عەرەب و فارس 
بە جوانی لە کوردســتاندا بەکاریانهێناوە، 
16ی  خیانەتــی  نموونــەش  باشــترین 

ئۆکتۆبەرە کە پاش ریفراندۆم هات.
یەکەمینجار بوو لە مێژووی کوردستاندا 
ســەرکردەیەک بــە دوژمنــە ســەرەکی و 
لاوەکیەکانمــان بڵێت نەخێــر، ئێمە ئیدی 
لــە پرســە چارەنووسســازەکاندا، راوێــژ 
و پرســیش بــە دۆســتەکانمان بکەیــن، 
لەبەرژەوەندی  ئامۆژگاریەکانتــان  ئەگــەر 
ئێمــە نەبێــت، شــەرت نییــە بەقســەتان 
بکەیــن، ئێمــەش بەرژەوەندیەکمان هەیە 
وەکــو ئێوە کە ناوتان نــاوە بەرژەوەندی 
ســەرۆک  کەســەش  ئــەو  نەتەوەیــی، 
مەســعود بارزانی بوو کــە بەدەنگی بەرز 
گوتــی نەخێر گوێتــان لێناگرین، چیدیکە 
خۆمان شەرمەندەی لای گەل و مێژوومان 
ناکەیــن! ئیــدی ئێمە کوڕنــوش نابەین و 
خۆمــان ناچەمێنینەوە. خۆزگە بارزانی لە 

ساڵی 2004 ئەو بڕیارەی بدایە. 

لــە دەمــی زۆرێک لــە بەرپرســەکانی 
کاژیکم بیستووە، لە ساڵانی شەستەکاندا 
خۆبەکەمــزان  بەرپرســی  هەندێــک 
ئەوەنــدەی بانگەشــەی عێراقچێتی و دژە 
کــردووە،  کوردســتانیان  دەوڵەتبوونــی 
باســی فشــەمافێکی  لــەوە کەمتــر  زۆر 
کولتوورییــان بــۆ کــورد کــردووە، بۆیە 
و  کــردوون  دژایەتیــان  بەبەردەوامــی 
تەنانــەت شــکاتەکانیان گەیاندووەتە لای 
مســتەفا بارزانــی، ئەویش لێی پرســیون 
ئــەم کاژیکانــە چین وا بەخراپە باســیان 
دەکەن و چییان گەرەکە! لە وەڵامدا پێی 
دەڵێن: قوربان، ئەمانە شۆڤێنین و داوای 
دەوڵەت دەکەن و هەمووشیان دە دوانزە 
کەســێکن! ژەنراڵ برۆکانــی تێکدەنێت و 
پێیــان دەڵێت: مەگــەر من بۆچی خەبات 
دەکــەم، زەحمــەت نەبێــت نــاوی منیش 

لەدوای ناوەکانی ئەوانەوە بنووسن. 
ســەرکردەی  تۆفیــق،  ئەحمــەد 
دیــاری حیزبــی دیموکــرات و رۆژهەڵاتی 
کوردســتان بۆ بەگژداچوونەوەی ئەوانەی 
دژی ژەنراڵ بارزانی بوون، لە ســەرەتای 
ساڵانی شەستەکانی ســەدەی رابردوودا، 
لەگــەڵ مــەلا جەمیل مەردۆخــی و چەند 

کەســێکی دیکە گۆڤارێکــی لۆکاڵییان لە 
ســلێمانی دەرکــردووە بەنــاوی "دیســان 
بارزانی"، باســی خەبــات و ماندووبوونی 
بارزانییان کردووە، دواتر کەوتوونەتە بەر 
تانەوتەشــەری کاڵفام و کاسەلێســەکانی 
داگیرکــەری عێراقی. دیــارە نە من خۆم 
بــە ئەحمــەد تۆفیق دەچوێنــم و نە کاک 
مەســعودیش پێویســتی بە پەســەندانی 
منــە، بــەڵام ئەم وشــانە بــە قەناعەت و 
بڕواوە دەنووسم، چونکە من لەوەتای بیرم 
کردووەتەوە، کەســێکی ســەربەخۆخوازم 
ریفراندۆمچییەکــی  پاریشــەوە  لــە  و 
ئیســپاتی  مێژوویــش  سەرســەختم. 
کردووە کە تەنیا ســەربەخۆیی دەتوانێت 
کەرامەتی نەتەوەیــەک بپارێزێت، ئەوەی 
کــە لــە کەرکــووک و خورماتــوو دوای 
16 ی ئۆکتۆبــەر روویــدا و بەردەوامــە، 
ڕاســتیی ئەو قسەیە دەســەلمێنێت، بۆیە 
ئەگــەر کەرامەتمــان دەوێــت نابێت رێگا 
بــە دووبارەبوونــەوەی خیانــەت بدرێت، 
بێگومــان ئەوەش بە کەســانێک دەکرێت 

کە خۆناچەمێنن.
ئەو کەسانەش تا دێت ژمارەیان زۆرتر 

دەبێت.

لەســەرووی هەمووشــیانەوە لە پۆســتی 
ســەرۆك وەزیــران، لــە ســێ رەهەندەوە 
لێكدانــەوە و شــیكردنەوەی بــۆ بكرێت، 
یەكەمیان تێڕوانینــی مەرجەعیەتی باڵای 
شــیعەكان و دووەمیان رەهەندی ناوخۆیی 
و ئــەوی تریشــیان رەهەنــدی ئیقلیمی و 

نێودەوڵەتییە.
مەرجەعیەتی باڵای شیعەكان لە نەجەف 
لــەدوای 2003 وە قســەی یەكلاكەرەوەی 
هەیــە لە تــەواوی بابەتە سیاســییەكانی 
عێراقدا، زۆر جار یەك فەتوای سیســتانی 
كە لەڕێی مەهدی كەربەلایی گوتەبێژییەوە 
پەخش دەكرێت، هاوكێشە سیاسییەكانی 
دەكاتــەوە.  ســەرەوژێر  تــەواو  عێــراق 
لەچەنــد رۆژی رابردوودا ئەو مەرجەعیەتە 
كۆمەڵێــك مەرجی قورســی دانــا بۆ ئەو 
كەسەی دەبێتە ســەرۆك وەزیرانی عێراق 
و بەشــێوەیەكی ناڕاســتەوخۆش تەواوی 
كــە  رەتكــردەوە  كەســایەتییانەی  ئــەو 
پێشتر تاقیكراونەتەوە، ئەوەش گورزێكی 
كەمەرشكێن بوو لە حیزبی دەعوە و چەند 
لایەنێكی تری شیعەكانیش، بۆیە فاكتەری 
مەرجەعیەت رۆڵی گەورەی هەبوو لەوەی 
دەبێت جۆرێك لە تەوافوقی سیاسی نوێ 
دروســت بكرێت بــۆ پێكهێنانی حكومەتی 
نوێی عێراق، جیــاواز بێت لەو رێكارانەی 

لە 13 ســاڵی رابــردوودا تاقیكراونەتەوە، 
ئــەوەش رەنگە بــە بەلاوەنانی هەژموونی 

حیزبی دەعوە كۆتایی بێت.
ئــەو  نێوخــۆش،  ئاســتی  لەســەر 
ســاڵە   13 مــاوەی  دەســەڵاتەی 
بەشــێوەیەكی ســەرەكی لەلایەن دەعوە-
وە بەڕێوەدەبرێــت، بە هەرســێ باڵەكەی 
عەبادییــەوە،  و  مالیكــی  و  جەعفــەری 
مۆدێلێكی تایفەگەری و شكســتخواردووی 
دا،  عێراقییــەكان  نیشــانی  دەســەڵاتی 
مۆدێلێكــی ئەوەنــدە خــراپ كــە خەڵك 
بــە  خۆزگەیــان  بەناچــاری  بەهۆیــەوە 
دەسەڵاتەكەی سەدام حوسێن دەخواست، 
نێــوان  پێكدادانــی  ســاڵەدا   13 لــەو 
پێكهاتەكانی عێراق گەیشــتە ئەوپەڕی و 
شــیعە و سوننە و كورد بوون بە دوژمنی 
بەڵكــو  ئەوەنــدە،  هــەر  نــەك  یەكتــر، 
پێكــدادان و ململانێــی ســەخت خــودی 
شیعەكانیشــی گرتەوە، بۆیە گۆڕینی ئەو 
چەشــنە لە دەسەڵات بووەتە پێویستی و 

داواكارییەكی جەماوەریی عێراقی.
لەسەر ئاستی ئیقلیمی و نێودەوڵەتیش، 
ململانێی ســەختی نێوان ئێران و ئەمریكا 
لەلایــەك و توركیــا و ســعودیە و قەتەر 
و چەنــد لایەنێكــی دیكــە لەلایەكــی تر 
لەسەر خستنە سەر دەسەڵاتی ئەو كەس 

و لایەنانــەی ســەر بــە هــەر یەكێك لەو 
وڵاتانەن، رەوشــێكی ئەوەندە ســەخت و 
قەیرانــاوی لــەدوای هەڵبژاردنەكــەی 12 
ی ئایارەوە دروســتكردووە كە ئەســتەمە 
هــەروا بەئاســانی حكومــەت لەنێــو ئەو 
كێشمەكێشــەدا پێكبهێنرێت و زۆر كەس 
پێیوابــوو عێــراق بەرگــەی ئــەو دۆخــە 
ناگرێــت و دوور نییــە لــەو نێوەنــدەدا 
بــوو  پێویســت  هــەر  بۆیــە  بپچڕێــت، 
هەردوو لایەنی ســەرەكی جەمسەرگیرییە 
و  ئێــران  نێودەوڵەتییەكــە،  ئیقلیمیــە- 
ئەمریــكا، بەجۆرێك لە جۆرەكان لەســەر 
داڕشــتەیەكی هاوبەشــی پەیوەســت بــە 
دەســەڵاتی داهاتووی عێــراق رێكبكەون، 
چونكە ئەگــەر لایەنگرانی تەوەری ئێران 
پێكبهێنــن،  عێــراق  نوێــی  حكومەتــی 
هەوڵــی  ئەمریــكا  تــەوەری  لایەنگرانــی 
شكســتپێهێنانی دەدەن، پێچەوانەكەشی 
راســتە، بەوجۆرەش عێراق لەنێو هەمان 
بازنــەی بەتاڵــی 13 ســاڵی رابــردوودا 
دەخولایــەوە و زیاتر دەبــووە فاكتەرێكی 
ناســەقامگیری لەم ناوچە هەستیار و روو 
لە گۆڕانكارییە گرنگەدا، بۆیە چارەسەری 
مامناوەنــد و لۆجیكــی ئەوەیە كە هەوڵ 
بدرێــت حكومــەت لــە لایەنگەلێكــی جیا 
لــەو داڕشــتانەی پێشــوو پێكبهێنرێــت 

تەوەرەكــەی  هــەردوو  لایەنگرانــی  و 
دوو  دەخوازێــت  وا  ئــەوەش  تێدابێــت. 
لایەنی ســەرەكی وەكو ســائیرون و فەتح 
پێكهێنەری سەرەكی حكومەتەكە بن، كە 
رەنگە دواتر بەشێوەیەكی پەراوێزئامێزانە 
لایەنگرانی عەبادی و مالیكیش بەشــداری 

تێدا بكەن.
زانیاریــش،  نوێتریــن  بەپێــی 
مەرجەعیەتــی باڵای شــیعەكان لایەنگری 
كۆڵەكــەی  فەتــح  و  ئەوەیــە ســائیرون 
و  بــن  عیــراق  داهاتــووی  حكومەتــی 
كوردیش هاوبەشــێكی كارابێت. لەوانەیە 
هــەر ئەوەش پاڵی بــە عەبادییەوە نابێت 
لــە دواییــن لێدوانیــدا بڵێــت: "دەســت 
بەكورسیی دەسەڵاتەوە ناگرم و پابەندی 
رێوشــوێنە دەســتوورییەكانی پێكهێنانی 
حكومــەت و رێنماییەكانــی مەرجەعیەتی 
ئاینی دەبم"، بەڵام پرســیاری جەوهەری 
ئەوەیــە، ئاخۆ حكومەتێك كە كەرەســتە 
خاوەكانی هەمان ئەو كەرەســتانە بن كە 
13 ساڵە ڤایرۆسی گەندەڵی و تایفەگەری 
ســەرتاپای  لەنێــو  لەخۆباییبــوون  و 
جەستەیاندا تەشەنەی كردووە، دەتوانێت 
بەشێوەیەكی ئۆتۆماتیكی خۆی چارەسەر 
بكات و تەندروستانە ئەركەكانی راپەڕێنێ 
و مەینەتیــی عێراقییەكان كەم بكاتەوە؟ 

لەمڕۆوە تا سێشــەممەی داهاتوو دەرگای 
گفتوگــۆ تــا دوا ســاتەكان بــۆ دیاریكردنی 
پۆســتی بەربژێری كورد بۆ ســەرۆكایەتیی 
كۆمار و هاوكات ســەرۆكوەزیرانی داهاتووی 

بەغدا كراوەیە. پڕۆســەكە بە دوو ئاراستەدا 
هەنگاودەنێــت، هەنــگاوی یەكــەم ئەوەیــە 
كــە وەكچۆن هەمــوو لایەنەكان بــە زۆرینە 
لەسەر دەســتەی ســەرۆكایەتی رێككەوتن، 

كوردســتان بــووە. بایكۆتــی هەڵبژاردنی 
دواتــر  و  ئەیلــول  30ی  لــە  كوردســتان 
ئاگاداركردنــەوەی پارتــی لەلایــەن كــوڕە 
گەورەی تاڵەبانی )هەڵبەت لەوەدا قوبادی 
بــرای و لاهوری زڕئامۆزاشــی پشــتیوانن( 
بــەوەی كــە دكتــۆر بەرهــەم بەربژێــری 
یەكێتییــە بۆ پۆســتی ســەرۆككۆماری لە 
بەغــدا، وایكردووە كە هەموو ســەرنجەكان 
پتر لەسەر شەخسی ئەو بێت تا ئەو هەموو 
كاندیدانەی كە لەناو یەكێتیدا ناویان دێت. 
بە واتایەكی دیكە دكتۆر بەرهەم لەلایەك و 

ئەوانی دیكەش هەموویان لەلایەك.
پۆســتی  یەكلابوونــەوەی  دوای   
جێگــری دووەمــی ســەرۆكی پەرلەمــان، 
پارتــی  کــە  دەركــەوت  بەكورتییەكــەی 
پۆســتی ســەرۆكایەتیی كۆمــاری نــاوێ. 
سەرباری ئەوەی كە پێداگیرییەكی بەهێزی 

هەمــوو  )لــە  ناوخۆیــی  و  نێودەوڵەتــی 
ئەتڕافی شــیعە و سوننە( هەبوو بۆ ئەوەی 
نێچیرڤــان بارزانــی وەك بەربژێــری بــێ 
ركابــەر ببێتە ســەرۆككۆماری وڵاتی بەناو 
عێراق و پۆستەكە بەر پارتی بكەوێت )كە 
هەڵبــەت پارتــی وەكو حیــزب پێیانخۆش 
بوو، بەڵام نێچیرڤان بارزانی رەتیكردەوە(، 
مایــەوە،  یەكێتــی  لــەلای  پۆســتە  ئــەو 
بــەڵام بــە مــەرج. چونكە ئەگــەر یەكێتی 
بیــەوێ كاندیدێــك لــە دەرەوەی ویســتی 
پارتــی پێشــنیاز بــكات، پارتیــش وەكو 
كــورد )چونكــە پۆســتەكە ئیســتیحقاقی 
كــوردە نــەك یەكێتی( بەربژێــری دەبێت، 
لەوەشــیاندا پارتــی مەبەســتییەتی ئــەو 
بەربژێرەی یەكێتی ئەوە بێت كە ئەو رازییە 
لەســەری. تا ئێرە روونە و پێناچێ هەموو 
یەكێتی بتوانن لەسەر كەسێك رێكبكەون، 

چونكــە ماڵی تاڵەبانی بوونەتە دوو بەش، 
بە نســبەت دكتۆر بەرهەمیشــەوە كارەكە 
قورســە. چونكە پارتیش لەو مەسەلەیەدا 
بووەتــە دوو بــەش، تەنانــەت بۆچوونێك 
هەیە كە پارتی بەهیچ شێوەیەك پشتیوانی 
لە دكتۆر بەرهەم نــەكات. تەنانەت ئەگەر 
تاكــە كاندیــدی یەكێتیــش بێــت، بــەڵام 
ئــەوەی گرنگە ئەوەیە كــە پارتی ئامادەیە 
پشتیوانی لە هەر پۆستێكی دیكە بكات بۆ 
دكتــۆر بەرهەم )بۆنموونە وەزیری دەرەوە 
یــان وەزارەتێكی ســیادی( كە بەر یەكێتی 
بكەوێت، یەكێتی دكتۆر بەرهەمی بۆ كاندید 
 B بكات. بۆیە پێدەچێ لە داهاتوودا پلانی
بۆ زۆر پۆست و پایە هەبێ، جا چ لەلایەن 
دكتۆر بەرهەمەوە )كە داهاتووی سیاسیی 
خــۆی و قەوارەكەی پێوە گرێــدراوە( یان 

لەلایەن یەكێتی و پارتییەوە.

ئاواش بۆ ئەو دوو پۆستە رێكبكەون. یان 
ئەوەتا بیخەنە كێبڕكێــوە. یەكێتی ئەگەر 
بەربژێرێك پێشنیاز بكات كە بەدڵی پارتی 
بێت، پارتی خۆی لە كاندیدكردنی كەســی 
دیكە دەگرێت )هەڵبەت ئەوەش پەیوەستە 
بــە ئاینــدەی حوكمڕانــی لە كوردســتان، 
دكتــۆر  ئەگــەر  كەركووكیشــەوە(.  بــە 
بەرهــەم بڕیار لەســەر هەڵوەشــاندنەوەی 
قەوارەكــەی بــدات )كە ئــەوە مەرجێكی 
قورســی مەكتەبی سیاســیی یەكێتییە بۆ 
دكتــۆر بەرهەم(، ئــەوە دكتۆر بەرهەمیش 
دەبێتە یەكێك لەو بەربژێرانەی كە یەكێتی 

دەیبن. لەو حاڵەتــەدا دوور نییە پارتیش 
)فازڵ میرانی یان دكتۆر فوئاد حوســێن( 
بــۆ كێبڕكــێ بخاتــە مەیدانــەوە، بەوەش 
بەربژێــرە  ئۆتۆماتیكــی  بەشــێوەیەكی 
لاوازەكانــی ناو یەكێتــی دوور دەخاتەوە. 
ســیناریۆی دووەمیــش ئەوەیە كە یەكێتی 
و پارتــی هەریەكــە و بەربژێــری خۆیــان 
هەبێ، دكتــۆر بەرهەمیش )ئەگەر تا ئەو 
كاتە قەوارەكەی نەچووبێتەوە ناو یەكێتی( 
لەدەرەوەڕا بە پشتیوانی بەشێكی یەكێتی 
و كوتلەكانی دیكە )وەك تاقیكردنەوەكەی 
ئەحمــەدی حاجــی رەشــید( بێتــە نێــو 

ململانێكەوە.
هەموو ئەو سیناریۆیانە لەكۆتاییدا بەوە 
خەتم دەبێ كە بەربژێرێك كە پشــتیوانیی 
تــەواوی ماڵــی تاڵەبانــی لەپشــت بێت، 
دەبێتە ســەرۆككۆماری داهاتــوو. چونكە 
لە هەڵبژاردنی جێگری دووەمی ســەرۆكی 
پەرلەمانــدا، دەركــەوت لایەنــە شــیعە و 
ســووننەكان پتر پابەنــدی رێككەوتنن تا 
لایەنــە كوردییــەكان لــە ناوخۆیاندا. بۆیە 
هەر بەربژێرێك كە سەد دەر سەد لەلایەن 
لــێ  پارتــی و یەكێتییــەوە پشــتیوانیی 

نەكرێت، شانسی نابێت.

گوتاری سەرۆك بارزانی لە مەراسیمی دەستپێكی 
هەڵمەتی پڕوپاگەندەی هەڵبژاردنی 30ی ئەیلول و 
پێشتریش سەردانی نێچیرڤان بارزانی بۆ لای هەر 
یەك لە یەكگرتوو، كۆمەڵ و گۆڕان، تا راددەیەكی 
زۆر تانسیۆنی سیاسیی كوردستانیان خاوكردەوە. 
پێدەچێ بــە پێچەوانەی هەموو رەشــبینییەكان، 
پڕۆسەی هەڵبژاردنی ئەمجارە ئەهوەنتر و هێمنتر 
بێت لــە جــاران. ئەڵبەتە دوو بۆچوونــی جیاواز 
لەســەر سەرپەرشتیكردنی راســتەوخۆی جەنابی 
ســەرۆك بارزانی لــە هەڵبژاردنەكانی كوردســتان 
هەیــە. یەكیــان بــەو ئاراســتەیە كــە لــە غیابی 
تاڵەبانی و نەوشیروان مستەفادا، پارتی شەڕێكی 
ناعادیلانە لەگەڵ بەرامبەرەكانی دەكات. پێویست 
نەبوو ســەرۆك بارزانی خۆی بەو باسەوە خەریك 
بــكات، بەڵام بۆچوونــی زاڵ ئەوەیــە كە وجودی 
بەڕێزیان و ئەو كاریگەرییەی ئەو لەســەر دەنگدەر 
و بەربژێرەكانی پارتی هەیەتی )بە تایبەتیش كە 
لەلایەن یەكێتیشەوە كاك كۆسرەت سەرپەرشتیی 
پڕۆسەكە دەكات(، وادەكات بە هەردووكیان وابكەن 
هەڵبژاردنێكــی بــێ تەشــەننوج و دوور لە گرژی 

بەڕێوەبچێت.
پارتی لەو ماوەیەدا بڕیاریداوە بەهیچ شێوەیەك 
نەبێتــە هۆی ئــەوەی كە لایەنی دیكە بە شــەڕە 
قســە و موهاتــەرات، دەنگــی پــێ كۆبكەنــەوە. 
چونكە دەنگدەرانی پارتی لە هەموو بارودۆخێكدا 
دەچنە ســەر ســندووقی دەنگدان. ئەوەی ئیشی 
بەرامبەرەكانی پارتیی قورســكردووە، ئەوەیە كە 
چۆن بتوانن دەنگدەرانی خۆیان لەوپەڕی بێهیواییدا 
و بێ شەڕفرۆشتن بە پارتی، ببەنە سەر سندوقی 

دەنگدان!

ئاگر لە بەسرە و 
دووكەڵ لە كۆیە

كێ بەربژێری یەكێتییە؟

پلانی Bی بەرهەم 
ساڵح چییە؟

کاوە ئەمین
 

kawaamin@rudaw.net

فەریق حەبیب



       Tel: 0750 486 34 12    -    0750 488 56 96            هەفتەنامەیەكی سیاسی گشتییە تۆڕی میدیایی رووداو دەریدەكات              نووسینگەی سلێمانی : بەرامبەر پاركی ئازادی             07501130997                ناونیشان: هەولێر ـ شەقامی رووناكی

WWW.RUDAW.NET

Rudaw readers know more
Rudaw Media Network

rudaw@rudaw.net  

10

ڤێرۆنیکا 
ترسی لە کوردستان شکاوە

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەری نووسین:  نەوزاد مەحموود 

بەڕێوەبەری هونەری: حوسێن هیممەتی

ئەندامی شانازی ستاف : عەبدوڵڵا قڕگەیی
دیزاینەران : هونەر مەرجان، کاکە مەلا ئەسعەد

salam@rudaw.net

rodan@rudaw.net

newzad@rudaw.net

hhimati@rudaw.net

هەڵبژاردنی خولی پێنجەمی پەرلەمانی كوردستان:

773
 كاندیدی 
تۆمارکراو

  
 كورسیی كۆتا 

ئەیلول
 رۆژی دەنگدانی 

 تایبەت
 2.911.313

دەنگدەری گشتی
 30 ی ئەیلول

 رۆژی دەنگدانی گشتی

25
لیست و قەوارە

111
11

28 ی

ژمارەی 
كورسییەكانی 

پەرلەمان

 3.085.461
ژمارەی دەنگدەران

174.148
دەنگدەری تایبەت


